
(ᐊᒥᑦᑐᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᑑᓂ ᐋᑯᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᔫᓂ 12, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᑯᐊᖅ, ᐹᑦ ᐊᖕᓇᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᓯᑏᕝ 

ᒪᑉᓴᓚᒃ, ᐊᖓᔪᖅᑳᖅ ᔪᐊᔾ ᖁᒃᓱᒃ, ᐊᖓᔪᖅᑳᖅ ᔮᓂ 

ᒪᐃᒃ, ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᐹᓪ 

ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᔅ 

ᓴᒻᒧᖅᑐᖅ, ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᔫ ᓴᕕᑲᑖᖅ, 

ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ, ᐊᖓᔪᖅᑳᖅ 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 9:59ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ: ᑐᒃᓯᐊᓂᒃᑯᑦ ᐅᒃᑯᐃᕈᓐᓇᖅᐱᐅᒃ, ᒥᔅᑕ 

ᒥᑭᓐᖑᐊᖅ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓛᒃᑯᑦ ᓄᓇᕗᑦᒥᐅᓪᓗ, 

ᒪᓕᒐᓕᐅᖅᑏᓪᓗ, ᐊᒻᒪᓗ ᒥᓂᔅᑕᐃᑦ ᐅᓪᓚᒃᑯᑦ. 

ᒪᓕᒐᓕᐅᕐᕕᒻᒧᑦ ᑐᓐᖓᓱᑦᑎᐊᕆᑦᓯ. 2. ᒥᓂᔅᑕᐃᑦ 

ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᒪᓕᒐᓕᐅᕐᓂᕐᒧᑦ, ᒥᔅᑕ 

ᐅᑲᓕᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 041 - 4(2): 2014-ᒥ 

ᑲᓇᑕᒥ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖓᑦ 

ᓄᓇᖃᖅᑳᖅᑐᑦ ᒪᓕᒐᓕᕆᓂᕐᒧᑦ 

ᑲᑎᒪᓂᕐᔪᐊᖅ (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ: ᐅᓪᓛᒃᑯᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᓯᕗᓪᓕᖅᐹᑦᑎᐊᒥᒃ ᑖᒃᑯᐊ 

ᑲᓇᑕᓕᒫᒥ ᒪᓕᒐᓕᕆᔩᑦ ᑕᒫᓂ 

ᑲᑎᒪᑎᑦᑎᓛᓕᕐᒥᒻᒪᑕ ᕿᒥᕐᕈᕙᓪᓕᐊᓪᓗᑎᒃ 

ᑖᒃᑯᓂᖓ ᐱᓗᐊᖅᑐᒥᒃ ᓄᓇᖃᖅᑳᖅᓯᒪᔪᑦ ᖃᓄᖅ 

ᐊᑐᖅᑕᐅᓯᒪᒻᒪᖔᑕ ᒪᓕᒐᒃᑯᑦ. ᑕᒫᓂ ᐃᖃᓗᓐᓂ 

ᑲᑎᓛᖅᑐᑦ. ᑖᒃᑯᐊᓗ ᑲᑎᒪᔾᔪᓯᖏᑦ 

ᑕᐃᔭᐅᖃᑦᑕᓛᖅᑐᑦ ᓄᓇᕐᔪᐊᕐᒥ 

ᐱᕈᖅᑎᑎᑉᐸᓪᓕᐊᓂ ᐊᖏᕈᑎᑦ ᓄᓇᒧᑦ  

ᓄᓇᖃᖅᑳᖅᓯᒪᔪᑦ ᒪᓕᓪᓗᒋᑦ ᐊᒻᒪᓗ ᓇᒻᒥᓂᖅ 

ᒐᕙᒪᖃᕋᓱᓐᓃᑦ ᐊᖏᕈᑏᑦ ᒪᓕᓪᓗᒋᑦ. 

 

ᑕᐃᒪᐃᓛᒃ ᖃᐅᔨᒪᒐᑦᑕ ᑕᒪᓐᓇ ᓄᓇᕗᑦ 

ᐊᓚᒃᑲᑦᑕᐅᓚᐅᖅᓯᒪᒻᒪᑦ ᒪᓕᒐᕐᔪᐊᒃᑯᑦ ᐊᑯᓂᕈᓗᒃ 

ᐃᓄᓐᓄᑦ ᑲᔪᓯᑎᑕᐅᓇᓱᒡᒐᓚᐅᖅᑎᓪᓗᒍ. ᑕᐃᒫᒃ 

ᐃᓚᒋᔭᐅᓚᐅᖅᑐᑕ ᑖᒃᓱᒧᖓ ᐊᖏᕈᑎᑖᕋᓱᒃᑐᑕ. 

ᐅᑉᐱᕈᓱᒃᑐᑕ ᑲᔪᓯᕕᔾᔪᐊᕋᓱᓯᓚᐅᖅᓯᒪᒐᑦᑕ 

ᓴᓐᖏᑦᑎᒋᐊᒃᑲᓐᓂᖁᓪᓗᒍ ᐃᓕᖅᑯᓯᕗᑦ, 

ᒪᑭᑉᐸᓪᓕᐊᔪᒪᓪᓗᑕ ᐊᒻᒪᓗ ᐱᓗᐊᖅᑐᒥᒃ ᓂᐱᕗᑦ 

ᑐᓴᖅᑕᐅᔪᓐᓇᖁᓪᓗᒋᑦ ᒐᕙᒪᒧᑦ ᐊᒻᒪᓗ 

ᓯᓚᑎᑦᑎᓐᓄᑦ. 

 

ᐅᖃᖅᑎᑦᑎᔩ, ᑕᒪᓐᓇ ᐊᕐᕌᒍᒋᔭᕗᑦ ᑕᑯᓐᓈᖅᑐᑎᒍ 

15-ᕈᖅᓯᒪᓕᕋᑦᑕ ᐊᒻᒪᓗ ᖁᕕᐊᓱᒃᑐᖓ ᑖᒃᑯᐊ 

ᒪᓕᒐᓕᕆᔩᑦ ᑲᓇᑕᓕᒫᒥ ᑕᑯᓐᓈᖅᑐᑎᒃ ᑖᒃᓱᒧᖓ 

ᑕᒪᐅᖓ ᓄᓇᕗᑦᒧᑦ ᑲᑎᒪᒍᒪᓚᐅᕐᖓᑕ. 

 

ᑖᒃᑯᐊ ᑲᑎᒪᓛᖅᑐᑦ ᐱᓇᓱᐊᕈᓯᐅᓛᖅᑐᒥ ᔫᓐ 18-ᒥ 

20-ᒧᑦ ᐊᒻᒪᓗ ᑕᒫᓂ 120 ᐅᖓᑖᓃᓛᖅᑐᑦ 

ᑕᒪᐅᖓ ᑲᑎᒪᔭᖅᑐᖅᓯᒪᓗᑎᒃ ᐊᒻᒪᓗ 

ᐅᓂᒃᑳᕐᕕᐅᔭᖅᑐᓛᖅᑐᑎᒃ ᐃᓕᓴᕐᓇᖅᑐᓄᑦ. 

ᐊᐅᓚᔨᔪᔅᓴᐅᔪᓯ ᑖᒃᓱᒥᖓ ᐅᐊᑦᑎᒻᒪᕆᐅᓚᐅᖅᑐᒥᒃ 

ᒐᕙᒪᒃᑯᓐᓄᑦ ᓰᓚ ᕗᕋᐃᓱᕐ ᐊᒻᒪᓗ ᑖᒃᑯᐊ 

ᓄᓇᖃᖅᑳᖅᓯᒪᔪᑦ ᐊᓪᓚᓄᑦ, ᓄᓇᖃᖅᑳᖅᓯᒪᔪᓄ 

ᓯᕗᓕᖅᑎᐅᖃᑦᑕᓚᐅᖅᓯᒪᔪᖅ ᒫᑎᐅ ᑯᓐᑲᖕ ᐊᒻᒪᓗ 

ᑖᓐᓇ ᓯᕗᓕᖅᑎᐅᓚᐅᖅᓯᒪᔪᖅ ᐊᒻᒪᓗ 

ᓕᐳᕈᒃᑯᓐᓄᑦ ᐊᖓᔪᖅᑳᖑᖃᑦᑕᓚᐅᖅᓯᒪᔪᖅ ᐹᑉ 

ᐳᕋᐃ ᐅᓂᒃᑳᕆᐊᖅᑐᖅᓯᒪᓛᖅᑐᑦ. 

 

ᐅᖃᖅᑎᑦᑎᔩ, ᖁᕕᐊᓱᑉᐳᖓ ᑖᒃᑯᐊ ᐊᓪᓚᕕᒃᑲ 

ᒪᓕᒐᓕᕆᔨᒃᑯᑦ ᐃᑲᔪᕈᓐᓇᖅᓯᒪᒻᒪᑕ ᐊᒻᒪᓗ 

ᓯᕗᒃᑲᑦᑕᖃᑦᑕᖅᓯᒪᓪᓗᑎᒃ 

ᐋᖅᑭᒃᓱᐃᕙᓪᓕᐊᑎᓪᓗᒋᑦ ᐱᓗᐊᖅᑐᒥᒃ ᖃᓄᖅ 

ᐱᐅᓯᖃᓛᕐᒪᖔᑕ. 

 

ᑖᒃᑯᐊ ᑲᑎᒪᑦᑎᐊᖁᓛᕆᕚᒃᑲ ᐊᒻᒪᓗ 

ᑐᓐᖓᓵᕆᑦᑎᐊᖅᐳᖓ ᑕᐃᑯᖓ ᑎᑭᓛᖅᑐᓄᑦ 

ᓄᓇᕗᑦᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᓯᕗᓕᖅᑎ ᐲᑕ ᑕᑉᑑᓇ. 



ᕿᑎᖅᑰ, ᔫᓂ 12, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᑉ ᐅᖃᐅᓯᖓ 042 - 4(2): 

ᐱᒃᑯᒋᔭᐅᓂᖓ ᒥᔅᑕ ᑭᓐ ᕼᐋᐸ (ᑕᑉᑑᓇ) 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ. 

ᐅᖃᖅᑏ, ᐅᐱᒍᓱᒍᒪᒐᒪ ᐊᒻᒪ ᐃᓛᒃ ᐅᐱᒋᒍᒪᒐᒃᑯ 

ᑭᐊᓐ ᕼᐋᖅᐳᕐ ᐃᓕᓴᐃᔨᑯᑖᖑᓂᕋᖅᑕᐅᓲᖑᒻᒥᔪᖅ. 

ᑕᐃᑲᓂ ᐃᓕᓴᕆᔭᐅᔾᔪᑎᑖᕐᓂᖓᒡᒎᖅ Knight of 

the Royal ᐊᑎᖃᑦᑎᑕᐅᔪᒥᒃ ᑕᐃᑲᓂ Denmark-

ᒥ. ᓄᓇᕗᑦᒧᑦ ᑭᒡᒐᑐᖅᑎᐅᓂᖓᓂᒃ ᐱᔾᔪᑎᖃᑦᑐᓂ. 

ᑲᓇᑕᐅᑉ ᒐᕙᒪᒃᑯᖏ ᑖᒃᓱᒥᖓ Denmark 

ᒐᕙᒪᖓᓂᒃ ᑕᐃᒪᐃᖁᔭᐅᒻᒪᑦ ᐊᖏᖅᑕᐅᓚᐅᖅᑐᖅ 

ᑲᓇᑕᐅᑉ ᒐᕙᒪᒃᑯᖏᓐᓂᒃ. 

 

ᐅᖃᖅᑏ, ᑖᓐᓇ Royal Order of Dannebrog 

ᓯᕗᓪᓕᐹᑦᑎᐊᒥ ᒪᓕᒐᓕᐅᖅᑐᒥᓂᖅ 1693-

ᖑᑎᓪᓗᒍ ᑕᐃᒃᓱᒪᓂ Denmark-ᒥᐅᑕᓄᑦ ᑭᓯᐊᓂ 

ᑯᐃᓐᕈᔪᐊᓗᓐᓄᑦ ᑭᓐᕈᔪᐊᓗᓐᓄᑦ 

ᑐᓂᔭᐅᖃᑦᑕᓚᐅᖅᓯᒪᔪᖅ ᑖᓐᓇ 1800-ᓚᖏᓐᓂ 

ᐊᓯᔾᔨᖅᑕᐅᓚᐅᖅᓯᒪᔪᖅ. ᐅᓪᓗᒥ ᐃᓄᑐᐃᓐᓇᐃᑦ 

ᐃᓕᓴᕆᔭᐅᔪᓐᓇᖅᓯᓯᒪᓕᖅᑐᑦ. 

 

Ken Harper ᑖᓐᓇ ᓄᓇᕘᒻᒥᐅᑯᑖᒃᓯᒪᔪᖅ 

ᓇᒻᒥᓂᖃᖅᑎᐅᖃᑦᑕᖅᓯᒪᓪᓗᓂ ᐊᒻᒪᑦᑕᐅᖅ 

ᑎᒃᑯᐊᖅᑕᐅᓯᒪᓪᓗᓂ ᑭᒡᒐᑐᖅᑎᐅᓪᓗᓂ 

Denmarkᒧᑦ ᑎᑎᕋᖅᑎᐅᓪᓗᓂᓗ ᐊᒻᒪᓗ 

ᐅᐊᑦᓯᐊᕈᓐᓂᓴᕐᓂᒃ ᐅᓂᒃᑳᖅᑎᐅᓪᓗᓂ. 

ᐃᑲᔪᖅᓰᓪᓚᕆᖃᑦᑕᖅᓯᒪᔪᖅ ᓄᓇᕘᒥᑦ 

ᐊᑯᑭᑦᑐᕐᒥᐅᓂᑦᓗ. ᐃᓄᒃᑎᑐᑦ 

ᐅᖃᒃᑲᕕᒃᔪᐊᕌᓗᒃᓗᓂᓗ. ᑖᓐᓇ ᐅᐱᒋᓚᐅᕐᓚᕗᑦ 

Ken Harper ᑕᑦᕙᓂ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑑᔪᖅ ᐊᕙᑎᓕᕆᓂᕐᒧᑦ ᒥᔅᑕ ᒪᐃᒃ.  

 

ᐊᖓᔪᖅᑳᑉ ᐅᖃᐅᓯᖓ 043 - 4(2): 

ᓇᓄᓕᕆᓂᖅ - ᒐᕙᒪᑐᖃᒃᑯᑦ 

ᐊᕙᑎᓕᕆᔨᒃᑯᖏᓐᓂᑦ ᑮᓇᐅᔭᐃᑦ (ᒪᐃᒃ) 

 

ᐊᖓᔪᖅᑳᖅ ᒪᐃᒃ: ᖁᔭᓐᓇᒦᒃ ᐅᖃᖅᑎᒃᓯᔩ. 

ᐅᓪᓛᒃᑯᑦ ᓄᓇᕘᒻᒥᐅᑦ. ᓇᓄᓕᕆᓂᕐᒥᑦ 

ᓇᓗᓇᐃᖅᓯᓂᐊᖅᑐᖓ ᐊᕙᑎᓕᕆᔨᒃᑯᑦ ᑲᓇᑕᒥ 

ᑮᓇᐅᔭᖃᖅᑎᒃᓯᓂᖓᓂᒃ. 

 

ᐅᖃᖅᑎᒃᓯᔩ ᒫᓐᓇ ᐱᕕᒃᓴᖃᕋᒪ 

ᓇᓗᓇᐃᖅᓯᒃᓯᐊᕈᒪᓪᓗᖓ ᑖᑦᓱᒥᖓ 

ᑲᑐᔾᔨᖃᑎᒌᓐᓂᕐᒥᑦ ᐅᕙᖓ ᐱᓕᕆᑦᕕᖓᓂ 

ᒥᓂᔅᑕᐅᕕᖓᓂ ᐊᒻᒪᓗ ᑖᒃᑯᐊ ᐊᕙᑎᓕᕆᔨᒃᑯᑦ 

ᑲᓇᑕᒥ ᑖᓐᓇ ᓇᓄᖅ ᓇᓄᑉ ᒥᑦᓵᓄᑦ 

ᐊᐅᓚᑕᐅᖃᑦᑕᕐᓂᖓᓄᑦ ᓄᓇᕘᒥ. 

 

ᖁᔭᓇᖅᐳᑦᓕ ᑖᒃᑯᐊ ᐃᑲᔪᖅᑐᕈᑎᒃᓯᐊᖓᑕ ᑖᒃᑯᐊ 

ᐅᒪᔪᓕᕆᓂᕐᒥᑦ ᐊᐅᓚᒃᓯᖃᑎᒌᖃᑦᑕᖅᑐᐃᑦ. 

ᓇᓄᕐᓗ ᑖᓐᓇ ᓄᓇᕘᒥ ᓇᓄᖅᑕᖃᑦᓯᐊᖁᓪᓗᒍ 

ᓇᓄᖃᑦᓯᐊᖃᖁᓪᓗᒍᓗ ᐊᒻᒪᓗ 

ᐊᐅᓚᑕᐅᓂᖃᑦᓯᐊᖁᓪᓗᒋᑦ ᑕᒪᒃᑯᐊ ᓇᓄᐃᑦ 

ᓄᓇᕘᒥ. 

 

(ᑐᓵᔨᑎᒍᑦ) ᑲᓇᑕᒥ ᐊᕙᑎᓕᕆᔨᒃᑯᑦ ᒫᓐᓇ 

ᐊᖏᖅᓯᒪᓂᕐᒥᓐᓂᑦ ᑲᔪᓰᓐᓇᖅᑎᒃᓯᓚᐅᕐᒥᔪᐃᑦ 

ᐃᑲᔪᖅᓰᒍᒪᓪᓗᓂᒃ ᓄᓇᕘᒥ 

ᓇᓄᓕᕆᔾᔪᑎᐅᖃᑦᑕᖅᑐᓂᒃ ᑐᓂᓯᓪᓗᑎᒃ 

$1,250,000-ᓂᒃ ᐊᑐᖅᑕᐅᓂᐊᖅᑐᓂᒃ ᐊᕐᕌᒍᓄᑦ 

ᑕᓪᓕᒪᐅᓂᐊᖅᑐᓄᑦ ᓇᓄᕐᓂᒃ 

ᖃᐅᔨᓴᕈᑎᐅᓂᐊᕐᓗᑎᒃ ᐅᐊᑦᓯᒍᑕᐅᓗᑎᓪᓗ 

ᓄᓇᕘᒥ. 

 

(ᑐᓵᔨᑎᒎᖏᑦᑐᖅ) ᐅᖃᖅᑎᒃᓯᔩ ᓄᓇᕘᑦ 

ᒐᕙᒪᒃᑯᑦᓗ ᐊᒻᒪᓗ ᑲᓇᑕᒥ ᐊᕙᑎᓕᕆᔨᒃᑯᑦ 

ᐃᖅᑲᓇᐃᔭᖃᑎᒋᓐᓂᐊᖅᑯᒍᑦ ᑲᑐᔾᔨᓗᑎᒃ ᑕᒪᒃᑯᐊ 

ᑲᔪᓯᐅᒪᑦᓯᐊᖁᓪᓗᒋᑦ ᐊᑯᓃᖅᑐᒥ 

ᐊᐅᓚᑕᐅᓂᕆᓂᐊᕐᒃᑕᖏᑦ ᓇᓄᐃᑦ ᓄᓇᕘᒥ. 

(ᑐᓵᔨᑎᒍᑦ) ᑖᒃᑯᐊ ᓄᑖᑦ ᑮᓇᐅᔭᖅᑖᕆᓂᐊᖅᑕᕗᑦ 

ᐃᑲᔪᕐᓂᐊᖅᑐᑦ ᐅᕙᒍᑦ ᖃᐅᔨᓴᓐᓂᖏᓐᓂᒃ 

ᐅᐊᑦᓯᓂᕆᕙᑦᑕᑎᓐᓂᑦᓗ (ᑐᓵᔨᑎᒎᖏᑦᑐᖅ) ᐊᒻᒪᓗ 

ᐱᕕᖃᖅᑎᒃᓯᒋᐊᒃᑲᓂᕐᓂᐊᖅᑐᓂ ᓴᓇᒋᐊᕐᓗᓂᓗ 

ᑕᒪᒃᑯᓂᖓ ᐊᐅᓚᒃᓯᑦᓯᐊᖃᑦᑕᕐᓂᐅᔪᓂᒃ 

ᐅᒪᔪᓕᕆᓂᕐᒥᑦ ᓄᓇᕘᒥ. ᖁᔭᓐᓇᒦᒃ ᐅᖃᖅᑎᒃᓯᔩ.   

 

>>ᐸᑦᑕᑐᖅᑐᑦ 

 



ᕿᑎᖅᑰ, ᔫᓂ 12, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᑎᖃᑎᖃᕈᓐᓂᕋᒪ. 3. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ ᒥᔅᑕ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 099 - 4(2): 

ᐱᒃᑯᒋᔭᐅᓂᖓ ᑭᐊᓕ ᕗᕇᓱ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓛᒃᑯᑦ 

ᐅᖃᖅᑏ ᒫᓐᓇ ᓂᑯᕕᒃᐳᖓ ᐃᓕᓴᖅᓯᒍᒻᒪᓪᓗᖔ 

ᐊᔪᖏᑦᑐᒻᒪᕆᐊᓗᒃᓂᒃ ᓴᓂᑭᓗᐊᕐᒥᐅᓂᒃ ᑎᓴᒪᓂᒃ. 

 

ᐅᖃᖅᑏ, ᓴᓂᑭᓗᐊᕐᒥᐅᑕᖅ ᑖᓐᓇ 

ᖃᐅᔨᒪᔭᐅᓕᖅᐸᓪᓕᐊᓪᓚᕆᑦᑐᖅ ᑭᓕ ᕗᕆᓱ 

ᓴᖅᑮᔪᒻᒪᑦ ᓯᕗᓪᓕᕐᐹᑦᓯᐊᒥ ᕿᓪᓕᖅᑐᒥᒃ ᐃᓱᒪᒥᒃ 

ᐊᑎᖃᖅᑐᓂ. ᑖᓐᓇ ᓂᒡᔭᐅᓯᔭᖕᓂᖓ ᓄᑖᖅ 

ᓂᐱᓕᐊᒥᓂᖓ 7-ᓂᒃ ᓄᑖᓂᒃ ᐱᓯᕐᓂᒃ ᐃᓚᓕᒃ. 

 

ᖁᕕᐊᓱᓪᓚᕆᑦᑐᖓ ᐊᒥᓱᓪᓚᕆᑯᓗᐃᑦ 

ᓄᓇᕗᒻᒥᐅᑕᐃᑦ ᐃᓕᓴᕆᔭᐅᓯᒪᖕᒪᑕ 

ᓂᔾᔭᐅᓯᔭᕐᓂᒃᒧᑦ ᑎᑎᕋᕐᓂᒧᑦᓗ 

ᓴᖅᑭᔮᒃᑎᒃᓯᓂᕐᒧᑦᓗ ᐃᓕᓴᕆᔭᐅᓯᒪᖕᒪᑕ. 

 

ᓴᓂᑭᓗᐊᕐᒥᐅᑦ ᑖᒃᑯᐊᑦᑕᐅᖅ ᐃᓕᖅᑯᓯᖃᖓᑕ 

ᐊᖏᔪᒻᒪᕆᐊᓗᒃᒥᑦ ᐊᒻᒪ ᑭᓕᑦᑯᑦ 

ᓂᔾᔭᐅᓯᔭᖅᑎᐅᖃᑎᖏᑦᓗᑦᑕᐅᖅ ᑕᒪᑐᒥᖓ 

ᓇᑦᓴᓯᐊᓐᓂᐊᖓ ᓯᕗᓂᒃᑎᓐᓄᑦ. 

 

ᐅᐱᒋᓚᕗᑦ ᑖᒃᑯᐊ ᑭᓕ ᕗᕆᓱᑯᑦ 

ᓂᔾᔭᐅᓯᔭᖃᑎᒋᑦᓗ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᕐᓗᖅᑑᕐᒧᑦ 

ᓯᕗᓕᖅᑎ ᑕᑉᑑᓇ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 100 - 4(2): 100-

ᒋᔭᖓᓂᒃ ᓇᓪᓕᐅᑎᓂᖓ ᔫᓐ ᐅᑲᓕᖅ 

(ᑕᑉᑑᓇ) 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ ᐅᓪᓗᒥ ᓂᑯᕕᒃᑐᖓ 

ᐅᖃᐅᔾᔨᒍᒻᒪᑦᓗᖓ ᔪᓂ 1ᖑᑎᓪᓗᒍ ᑕᐃᓐᓇ 

ᐃᓐᓇᒻᒪᕆᒃ ᔫᓐ ᐅᑲᓕᖅ ᖁᕐᓗᖅᑑᕐᒥᐅᑕᖅ 100ᓂᒃ 

ᐅᑭᐅᖅᑖᓚᐅᖓᓐ. ᒫᓐᓇ ᐃᓅᓯᖓ ᐅᐱᒋᔪᒪᔭᕋ 

ᖃᐅᔨᒪᓐᓂᒻᒪᕆᐊᓗᖏᓪᓗ ᓯᓚᑐᓂᖓᓗ ᐊᒻᒪ 

ᐱᒻᒪᕆᐅᓂᕆᓯᒪᔭᖓ ᐃᓐᓇᒻᒪᕆᐅᓪᓗᓂ ᑕᐃᑲᓂ 

ᓄᓇᑦᑎᓐᓂ ᓄᓇᕘᒥᓗ. 

 

ᑖᓐᓇ ᐊᓯᔾᔨᐸᓪᓕᐊᔪᓪᓚᕆᐊᓗᒃᓂᒃ 

ᐃᓅᓯᖃᖅᓯᒪᔪᖅ ᑕᑯᓯᒪᔪᖅ ᐃᓅᓯᒃᑕ 

ᐊᓯᔾᔨᖅᐸᒧᓕᐊᓂᖓᓂᒃ ᐊᒻᒪ 

ᓴᖅᑭᐸᓪᓕᐊᓯᒪᔪᐊᓗᒃᓂᒃ ᐅᓪᓗᒥ 

ᐃᓱᒪᓇᖅᐸᖏᒻᒪᒻᒪᕆᑦᑐᒥᓂᕐᓂᒃ ᐃᓅᑎᓪᓗᒍ. 

 

2012-ᖑᑎᓪᓗᒍ ᑲᒥᓴᓇᐅᑉ ᐱᔾᔪᓯᐊᖅᑎᓚᐅᖅᑕᖓ 

ᐃᓅᓯᓕᒫᖅ ᐃᑲᔪᖅᓯᒪᓂᖏᓐᓄᑦ ᒧᒥᕐᓂᕐᒥᑦ ᐊᒻᒪ 

ᕿᑐᖓᓂᒃ ᐱᕈᖅᓴᐃᓂᕐᒥᒃ. 

 

ᑖᓐᓇ ᒥᖅᓱᖅᑎᒻᒪᕆᐅᔪᖅ ᐊᒻᒪᑦᑕᐅᖅ 

ᐃᓕᐅᖅᑲᐃᓯᒪᓪᓗᓂ ᒪᓕᒃᓴᑎᒃᓯᓯᒪᓪᓗᓂᓗ 1,000-

ᓗᐊᒻᒥᒻᕆᒃᑐᓂᒃ ᓴᓇᔭᐅᓚᕿᑎᒃᓯᓯᒪᓪᓕᓂ 

ᕿᓕᒃᑕᐅᔭᕐᓂᒃ ᐊᓯᖏᑦᓂᑦᓗ ᐊᓐᓄᕌᓂᒃ, ᐊᒻᒪᓗ 

ᒧᒥᒃᑲᒻᒪᕆᐅᓪᓗᓂ. ᑖᓐᓇ ᐊᓈᓇᒋᔭᐅᔪᖅ, 

ᓂᖏᐅᕆᔭᐅᓪᓗᓂᓗ ᐊᒻᒪᓗ ᐊᒪᐅᕆᔭᐅᓪᓗᓂ. 

ᐊᒥᓱᐊᓗᓐᓄᑦ ᐃᓕᕝᕕᐅᓯᒪᔪᖅ.  

 

ᐅᖃᖅᑏ, ᓈᑦᑎᐅᖑᔭᕐᕕᐅᓕᖅᐸᑦ 

ᐊᖏᕐᕋᐸᓪᓕᐊᓛᕋᒪ ᓇᓪᓕᐅᑎᓂᖓ 100-ᓂᒃ 

ᖁᕕᐊᓱᒍᑎᒋᔭᖅᑐᓯᓐᓈᕐᓗᒍ ᓄᓇᖅᑲᑎᕗᓪᓗ. 

ᑖᓐᓇ ᔫᓐ ᐅᑲᓕᖅ ᐅᐊᑦᑎᐊᕈᒃᑲᓐᓂᖅ 

ᓇᓪᓕᐅᑎᓂᖓᓂ ᖁᕕᐊᓱᒍᑎᖃᖁᔭᕗᑦ 

ᐱᖃᑕᐅᒍᓐᓇᓛᕋᑦᑕ ᐃᓚᒌᖑᓗᑕ. ᐊᒻᒪᑦᑕᐅᖅ 

ᐅᐱᓪᓚᕆᑦᑐᖓ ᐊᖏᖅᓯᒪᒻᒪᑦ ᑐᓂᓯᓛᕋᑦᑎᒍᓗ 

ᐃᓕᓴᕆᔭᐅᔾᔪᑎᖓᓂᑦ.  

 

ᐅᖃᖅᑏ, ᑖᓐᓇ ᐃᓐᓇᒻᒪᕆᖁᑎᕗᑦ ᔫᓐ ᐅᑲᓕᖅ 

ᐊᓈᓇᒪ ᐊᑦᑕᒋᒻᒪᒍ ᐊᒻᒪᑦᑕᐅᖅ ᐅᐱᓐᓇᒻᒪᕆᑦᑐᖅ  

ᐃᓚᒋᒐᑦᑎᒍ. ᑖᓐᓇ ᐱᓕᕆᕐᔪᐊᓂᒻᒪᕆᐊᓘᓂᐊᕐᖓᑦ 

ᐃᓚᕗᓪᓗ ᐃᖃᓗᑦᑑᑦᑎᐊᕐᒥ, ᕼᐆᒪᓐ ᐊᐃᓚᓐᒥᐅᓪᓗ 

ᑎᑭᖃᑕᐅᓂᐅᓴᒻᒪᑕ. 

 

ᐅᖃᖅᑏ, ᑖᓐᓇ ᐅᐱᒋᓚᕗᑦ ᔫᓐ ᐅᑲᓕᖅ 100-

ᕈᖅᑐᒻᒪᕆᐊᐱᐅᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ 

ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 101 - 4(2): 

ᐊᑎᓕᐅᕈᑕᐅᓯᒪᔪᖅ ᐃᑲᔪᖅᑐᐃᒍᑎᒥᒃ 

ᐸᑐᕆᓯᐊ ᓴᑐᓚᒻᒥᒃ (ᔪᐊᓇᓯ) 

 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 

ᑲᑎᒪᔨᐅᖃᑎᒃᑲ ᐊᒻᒪᓗ ᓈᓚᑦᑐᐃᑦ. ᐅᖃᖅᑎᑦᑎᔩ, 

ᐅᓪᓗᒥ ᑐᓴᖅᑎᑦᑎᒋᐊᕈᒪᕗᖓ ᑭᒻᒥᕈᕐᒥᐅᑦ 

ᐃᑲᔪᖅᓯᓯᒪᓂᖏᓐᓂᑦ. ᓘᑦᑖᖅ ᐸᑐᕆᓴ ᓴᑐᓚᓐ 

ᐱᒻᒪᕆᒻᒥᑦ ᐱᓕᕆᐊᖃᓚᐅᖅᓯᒪᑎᓪᓗᒍ 

ᕿᒻᒥᕈᕐᒧᓪᓗ ᐱᕚᓪᓕᕈᑎᖃᑦᑎᐊᖅᓯᒪᔪᒥᒃ, 

ᐊᑑᑎᖃᑦᑎᐊᖅᓯᒪᔪᒥᓪᓗ.  

 

ᐅᖃᖅᑎᑦᑎᔩ, ᖃᐅᔨᒪᔪᔅᓴᐅᕗᑎᑦ ᓘᑦᑖᖅ ᓴᑐᓚᓐ 

ᓄᓇᕐᔪᐊᓕᒫᒥ ᖃᐅᔨᒪᔭᐅᒻᒪᕆᑦᑐᖅ 

ᐃᑦᑕᕐᓂᓴᓕᕆᔨᐅᓂᒃᑯᑦ ᐱᓕᕆᓯᒪᓂᖓᓂ. 

ᑕᐃᔅᓱᒪᓂ ᐃᓄᐃᑦ ᖃᓪᓗᓈᓪᓗ 

ᑲᓱᖅᐸᓪᓕᐊᓯᒪᓚᐅᖅᑐᕕᓂᐅᑎᓪᓗᒋᑦ 

ᖃᐅᔨᓴᖅᑐᕕᓂᐅᖃᑦᑕᖅᓯᒪᓂᖓᓄᑦ.  

 

ᐅᖃᖅᑎᑦᑎᔩ, ᐊᕐᕌᒎᓯᒪᔪᓂᑦ ᓘᑦᑖᖅ ᓴᑐᓚᓐ 

ᐃᖅᑲᓇᐃᔮᕆᓯᒪᔭᖓ ᑲᓇᑕᒥ ᑕᑯᔭᒐᖃᕐᕕᔾᔪᐊᖓ 

museum of civilization-ᖑᓂᕋᖅᑕᖅ 

ᑐᕌᖓᓂᖃᓗᐊᖅᓯᒪᕗᖅ ᓴᑐᓚᓐ ᐃᑦᑕᕐᓂᓴᐃᑦ 

ᐱᓕᕆᐊᖓᓄᑦ, ᐃᓚᒋᓪᓗᓂᐅᒃ ᐃᒥᓕᒑᕐᔪᒻᒥ 

ᐃᖅᑲᓇᐃᔭᕐᕕᒋᔭᐅᕙᓚᐅᖅᑐᖅ ᑭᒻᒥᕈᑎᐅᑉ 

ᖃᓂᒋᔭᖓᓂ.  

 

ᐅᖃᖅᑎᑦᑎᔩ, ᓘᑦᑖᖅ ᓴᑐᓚᓐ 

ᑐᓐᖓᓱᑦᑎᑕᐅᑦᑎᐊᖅᓯᒪᔪᖅ ᑭᒻᒥᕈᕐᒥᐅᓄᑦ 

ᓄᓇᖅᑲᑎᒌᓂᑦ ᐱᓕᕆᖃᑎᖃᕈᒪᓂᖓᓂᑦ 

ᐱᔾᔪᑎᒋᓪᓗᒍ.  

 

ᓘᑦᑖᖅ ᓴᑐᓚᓐ ᐃᖅᑲᓇᐃᔮᕆᓯᒪᔭᖓ ᐃᒥᓕᒑᕐᔪᒻᒥᑦ 

ᐱᕕᔅᓴᖃᖅᑎᑦᑎᓚᐅᖅᐳᖅ ᐃᓅᓱᑦᑐᓂᒃ 

ᑕᒪᒃᑯᓇᓐᖓᑦ ᐃᑦᑕᕐᓂᓴᓂᒃ ᐱᓕᐊᖃᕐᓂᒃᑯᑦ 

ᐃᓕᓐᓂᐊᕈᑕᐅᑦᑎᐊᖅᓯᒪᓪᓗᓂ ᑕᐃᔅᓱᒪᓂᓴᐃᑦ 

ᒥᔅᓵᓄᑦ.  

 

ᓘᑦᑖᖅ ᓴᑐᓚᓐ ᐱᓕᕆᖃᑎᖃᖅᓯᒪᒋᕗᖅ 

ᓄᓇᓕᓐᓂᑦ ᐃᓱᒪᔅᓴᖅᓯᐅᕈᑎᖃᖁᔨᓪᓗᑎᒃ 

ᐃᒥᓕᒑᕐᔪᒃ ᐃᓕᓴᕆᑎᑕᐅᓯᒪᒍᓐᓇᕐᓂᖓᓂ ᑲᓇᑕᒥ 

national historic site-ᖑᒍᓐᓇᕐᓇᕐᓂᖓᓂ.  

 

ᐅᖃᖅᑎᑦᑎᔩ, 2012-ᖑᑎᓪᓗᒍ ᓘᑦᑖᖅ ᓴᑐᓚᓐ 

ᐃᖅᑲᓇᐃᔮᒥᓂᒃ ᓄᖅᑲᖅᑎᑕᐅᔾᔫᒥᓚᐅᕐᒪᑦ ᑲᓇᑕᒥ 

ᑕᑯᔭᒐᖃᕐᕕᔾᔪᐊᖓᓂ. ᒐᕙᒪᑐᖃᒃᑯᑦ 

ᐃᓱᒪᓕᐅᕈᑎᖃᖅᑐᕕᓂᐅᓚᐅᖅᑎᓪᓗᒋᑦ ᑖᓐᓇ 

ᑕᑯᔭᒐᖃᕐᕕᐅᑉ ᑕᐅᑦᑐᖓᓂ ᓲᕐᓗ ᐊᓯᖓᓂ 

ᐱᔾᔪᑎᑖᖅᑎᑕᐅᓂᐊᖅᑎᓪᓗᒍ.  

 

ᐱᕕᔅᓴᖃᖅᑎᑕᐅᒍᒪᒐᓗᐊᖅᑐᖓ 

ᐱᔭᕇᖅᑕᐅᑎᒍᒪᓪᓗᒋᑦ ᐅᖃᐅᓯᔅᓴᒃᑲ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐱᔭᕇᕈᓐᓇᖅᑎᑕᐅᒍᒪᔪᖅ ᐅᖃᐅᓯᔅᓴᒥᓂᒃ. 

ᐋᒃᑳᖅᑕᐅᕚ? ᖁᔭᓐᓇᒦᒃ. ᑲᔪᓯᑐᐃᓐᓇᕆᑦ, ᒥᔅᑕ 

ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑖᖅ. ᓇᑯᕐᒦᓪᓗ 

ᑲᑎᒪᔨᐅᖃᑎᒃᑲ. 

 

ᑕᒪᓐᓇ ᒐᕙᒪᑐᖃᒃᑯᑦ ᐊᓪᓛᓪᓘᓐᓃᑦ ᓘᑦᑖᖅ 

ᓴᑐᓚᓐᒥᒃ ᖃᐅᔨᓴᕈᑎᒋᓚᐅᖅᑕᖏᓐᓂᑦ 

ᑕᑯᒍᓐᓇᖅᑎᑕᐅᓯᒪᓚᐅᓐᖏᒻᒪᑦ 

ᓇᒻᒥᓂᕆᒐᓗᐊᖅᑎᓪᓗᓂᒋᑦ. 

 

ᐅᖃᖅᑎᑦᑎᔩ, ᑕᒪᓐᓇ ᖃᓄᐃᓕᐅᖅᓯᒪᓂᖓ 

ᕿᒥᕐᕈᔭᐅᓯᒪᒻᒪᕆᓕᖅᑯᖅ 

ᑕᑯᓐᓇᒐᔅᓴᓕᕆᔨᒃᑯᓐᓄᓪᓘᓐᓃ ᓰ.ᐲ.ᓰ.-ᑯᑦ 

ᑕᐃᒍᖅᑐᒥᑦ the fifth estate.  

 

ᐅᖃᖅᑎᑦᑎᔩ, ᐅᓪᓗᒥᒧᑦ ᐃᑭᐊᖅᑎᕕᒃᑯᑦ 

ᐊᑎᓕᐅᖅᓯᒪᔪᖃᖅᓯᒪᕗᖅ change.org-ᑯᑦ 3,000 

ᐅᖓᑖᓃᑦᑐᓂᒃ ᐃᓄᓐᓂᒃ. ᐊᑎᓕᐅᖅᓯᒪᓪᓗᑎᒃ Dr.  

Sutherland ᐅᑎᖅᑎᑕᐅᖁᔭᐅᓂᖓᓂᒃ 

ᐃᖅᑲᓇᐃᔮᕆᓚᐅᖅᑕᒥᓄᑦ ᐃᑲᔪᖅᓱᐃᔪᑦ. 

ᖃᐅᔨᓴᕈᑎᒋᓚᐅᖅᑕᒥᓂᓪᓗ 

ᑕᑯᒃᑲᓐᓂᕈᓐᓇᖅᓯᑎᑕᐅᖁᓪᓗᒋᑦ. 

 

ᐅᖃᖅᑏᑦᑎᔩ, ᐊᒥᓱᑦ ᑭᒻᒥᕈᒻᒥᐅᑦ 

ᐊᑎᓕᐅᖅᓯᒪᖃᑕᐅᒋᕗᑦᑕᐅᖅ ᑕᒪᑐᒪ ᒥᒃᓵᓄᑦ. 

ᐅᐱᒍᓱᒃᑭᕗᖓ ᐊᑎᓕᐅᖃᑕᐅᒍᓐᓇᖅᓯᒪᒐᒪ 

ᓄᓇᓕᓐᓂ ᑭᒡᒐᑐᖅᑎᒋᔭᐅᓪᓗᖓ. 

 

ᑲᑎᒪᓂᕗᑦ ᐱᔭᕇᖅᐸᑦ ᑖᓐᓇ ᐊᑎᓕᐅᖅᓯᒪᔪᑦ 

ᐊᔾᔨᖏᓐᓂᒃ ᑐᓂᖃᓯᐅᑎᓛᕆᕙᕋ ᑭᒡᒐᖅᑐᐃᔨᕗᑦ 

ᑲᓇᑕᐅᑉ ᒪᓕᒐᓕᐅᕐᕕᔾᔪᐊᖓᓂ Senator-ᑎᓄᓪᓗ. 

 

ᐅᖃᖅᑎᑦᑎᔩ, Dr. Sutherland ᐱᒻᒪᕆᒻᒥᒃ 

ᐱᓕᕆᐊᖃᖅᓯᒪᓂᖓ ᐊᑑᑎᖃᑦᑎᐊᖅᓯᒪᔪᖅ 

ᑭᒻᒥᕈᒻᒥᐅᓄᑦ. ᓴᓂᕐᕙᒃᑕᐅᒋᐊᖃᖏᓯᐊᖅᑐᖅ 

ᑕᒪᓐᓇ. ᑭᒡᒐᑐᖅᑕᒃᑲᓗ ᓇᖏᖅᓯᖃᑎᒋᓪᓗᒋᑦ 

ᐊᒥᓱᒻᒪᕇᓗ ᐊᓯᖏᑦ ᐊᑎᓕᐅᖅᓯᒪᖃᑕᐅᓯᒪᔪᑦ 

ᑕᒪᓐᓇ ᐱᔾᔪᑎᒋᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᓐᖒᑦ, ᒥᔅ ᐊᖕᓇᑲᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 102 - 4(2): 

ᐊᑦᑕᕐᕕᓕᕆᓂᖅ ᐃᖃᓗᓐᓂ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓂᑯᕕᑦᑐᖓ ᐅᖅᑰᓯᒋᐊᖅᑎᒐᓱᒃᑐᒍ 

ᐊᐅᒫᓗᒃ ᐱᔾᔪᑎᒋᓪᓗᒍ. ᑖᓐᓇ ᐃᖃᓗᐃᑦ ᐊᒃᓯᕕᖓ 

ᐃᓱᒫᓗᒋᔭᐅᖏᓐᓇᓪᓚᕆᒻᒪᑦ. 

 

ᑖᓐᓇᑦᑕᐅᖅ ᒪᓕᒐᓕᐅᖅᑎᐅᖃᑎᒐ ᐃᖃᓗᐃᑦ 

ᑕᓯᓗᒻᒥᐅᑕᖅ ᐅᖃᐅᓯᖃᖃᑦᑕᖅᓯᒪᒻᒥᒻᒪᑦ 

ᐃᓱᒫᓘᑎᖃᓪᓚᕆᑦᑐᓂ ᐅᕙᒍᑦ 

ᐊᓂᖅᓵᖅᑐᕆᐊᖃᑉᐸᓕᖅᑕᖏᓐᓂᒃ ᐳᔪᐊᓕᒻᒥᒃ 

ᐊᒃᓯᕕᒻᒦᖔᖅᑐᒥᒃ. 

 

ᐊᒻᒪᑦᑕᐅᖅ ᓇᐃᓴᕋᔅᓴᐅᖏᒻᒪᕆᑦᑐᓂᒃ 

ᑎᑎᖅᑲᐅᓯᐊᖅᓯᒪᓕᕋᒪ ᖃᕋᓴᐅᔭᒃᑯᓪᓗ 

ᐅᖃᐅᔾᔭᐅᓯᒪᓪᓗᖓ ᓂᕈᐊᖅᑎᒋᓯᒪᔭᓐᓄᑦ 

ᐃᓱᒫᓗᒃᑐᓄᑦ. ᓱᒋᐊᖁᔨᓪᓚᕆᑦᑐᓄᑦ. 

ᖁᔭᓕᒐᓗᐊᖅᑐᖓ ᑕᒫᓂ ᓱᒋᐊᖅᑕᐅᓇᓱᐊᖅᓯᒪᒻᒪᑦ 

ᓄᓇᕗᒻᒥᐅᓪᓗ ᓱᒋᐊᖅᑕᐅᓇᓱᒃᓯᒪᓪᓗᓂ ᐊᒻᒪ  

ᒐᕙᒪᑐᖃᒃᑯᓐᓄᑦ ᓱᒋᐊᖅᑕᐅᒐᓛᒃᓯᒪᒐᓗᐊᕆᓪᓗᓂ. 

ᑭᓯᐊᓂ ᐅᐸᓗᕋᑦᑕ. ᒥᑭᓗᐊᖅᑐᒥᒃ 

ᐱᓕᕆᐊᖑᓯᒪᒻᒪᑦ. 

 

ᑖᓐᓇ ᑕᐃᒫᒃ ᐳᔫᖏᓐᓇᖅᑎᑕᐅᑉᐸᒡᒎᖅ ᐃᒻᒥᓂᒃ 

ᓄᖑᔾᔫᒥᓛᕐᖓᑦ ᑕᐃᒪᐃᓕᔭᐅᓯᒪᒐᓗᐊᖅᑎᓪᓗᒍ. 

ᑭᓯᐊᓂ ᐃᑯᐊᓪᓚᑲᓐᓂᓛᖅᑐᔅᓴᐅᒥᒻᒪᑦ. ᑕᐃᒪ 

ᐸᕐᓇᓯᒪᒋᐊᖃᓕᖅᑐᒍᑦ ᐃᑭᒃᑲᓂᕐᓂᖅᑲᑦ 

ᓱᓛᕐᒪᖔᑦᑕ. ᐃᒫᒃ ᓴᓂᕈᓗᑐᐃᓐᓇᐃᑦ ᐃᑭᑦᑐᐃᑦ 

ᐃᓱᒫᓗᒋᖏᓪᓗᒋᑦ. ᐃᓱᒫᓗᒋᖔᕐᓗᒋᑦ ᓱᕈᓯᖁᑎᕗᑦ, 

ᐃᓐᓇᑐᖃᖁᑎᕗᑦ, ᐃᖃᓗᒻᒥᐅᖑᖃᑎᕗᓪᓗ 

ᓯᕗᓂᕆᓂᐊᖅᑕᑎᓐᓄᑦ ᓄᓇᕗᑦ ᐊᕙᑎᕗᓪᓗ 

ᑕᒪᓐᓇ ᑲᒪᒋᑦᑎᐊᓂᖅᓴᕆᒋᐊᖃᓚᕆᓕᕋᑦᑎᒍ. 

 

ᐅᖃᖅᑏ, ᑲᔪᖏᖅᓴᐃᓪᓚᕆᑉᐳᖓ ᒐᕙᒪᑦᑎᓐᓂᒃ 

ᓱᒋᐊᕐᓂᖅᓴᐅᖃᑦᑕᖁᔨᓪᓗᖓ ᓴᓂᓕᕆᓂᕐᒥᒃ 

ᐊᒻᒪᑦᑕᐅᖅ ᑕᒪᒃᑯᐊ ᐊᐅᓚᒐᔅᓴᐅᓂᖏᓐᓂ 

ᐊᐅᓚᒋᐊᖅᑕᐅᖁᓪᓗᒋᑦ ᐊᒻᒪ ᓴᓂᓕᕆᓃᑦ, ᓴᓂᕐᓂᒃ 

ᐊᑐᖅᑕᐅᑲᓐᓂᕈᓐᓇᖅᑐᓂᒃ ᐊᑐᖃᑦᑕᑲᓐᓂᕐᓂᒃ, 

ᐃᑭᑦᑎᓂᕐᓗ. ᑕᒪᒃᑯᐊ 

ᐃᓱᒪᔅᓴᖅᓯᐅᕈᑎᒋᔭᐅᖁᓪᓚᕆᑦᑕᒃᑲ.  

 

ᐊᒻᒪᑦᑕᐅᖅ ᑭᖑᓪᓕᖅᐹᕆᓗᒍ ᐃᖃᓗᓐᓂ 

ᓴᓐᖏᖅᑐᖃᓛᕐᒥᒻᒪᑦ ᓄᓇᓕᖓᓂ. 

ᑕᐃᒪᐃᓕᐅᖅᑐᖃᓛᕐᒥᒻᒪᑦ ᓄᓇᕗᓕᒪᒥ ᒫᓐᓇ 

ᐊᐅᔭᖅ. ᐃᖃᓗᒻᒥᐅᑦ ᐃᓄᒋᐊᕌᓗᐃᑦ ᑕᖅᑳᓐᓂ 

ᓴᓐᖏᑐᐃᓐᓈᓘᖁᓛᖅᑕᒃᑲ ᐃᑲᔪᖅᑐᐃᓐᓇᐅᓛᕋᑦᑕ 

ᓴᓂᓕᕆᓗᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 

ᖃᒪᓂᑦᑐᐊᕐᒥ ᓄᓇᓕᐊᓂ ᓴᓗᒻᒪᖅᓴᐃᓂᖅ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᒃᓗᐊᕕᒃ ᐅᖃᖅᑎᑦᑎᔩ. ᐅᑉᓗᒥ 

ᓇᖏᖅᓯᕗᖓ ᖁᕕᐊᓱᒃᑎᐊᖅᑐᖓ 

ᐅᖃᕈᓐᓇᒫᒃᖢᖓ ᒪ’ᓇᒻᒪᖅᖢᒍ 

ᐊᓐᓂᐊᖅᑐᓕᕆᔨᓂᒃ ᒥᓂᔅᑑᔪᖅ ᑐᕼᐊᒐᒃᓴᑦᑎᐊᕐᒥᒃ 

ᐅᖃᐅᓯᕼᐃᒃᕼᐊᖃᕋᒪ. 
 

ᐃᑉᐸᒃᕼᐋᓂ ᑐᕼᐊᖅᑎᑕᐅᓚᐅᕐᕋᒪ 

ᖃᒪᓂᑦᑐᐊᕐᒥᐅᑕᓐᓂᒃ ᑕᕝᕙᓂ ᐅᐱᓐᖓᔅᕼᐋᖑᔪᒥ 

ᖃᒪᓂᑦᑐᐊᕐᒥ ᑕᒪᓐᓇ ᐊᑐᖅᐸᑦᑕᕗᑦ ᐊᕐᕌᒍᑕᒫᑦ 

ᐊᑐᓚᐅᕐᒥᒪᑦᑐᒃ. ᑖᒃᑯᐊ ᐃᓕᑕᕆᔪᒪᓪᓗᒋᑦ 

ᖃᒪᓂᑦᑐᐊᕐᒥ ᐋᓐᓂᐊᖅᑐᓕᕆᔩᑦ ᑲᑎᒪᔨᕋᓛᖏᑦ 

ᐊᒻᒪᓗ ᖃᒪᓂᑦᑐᐊᕐᒥᐅᑕᐃᑦ. 

ᐋᓐᓂᐊᖅᑕᐃᓕᒪᓂᕐᒧᑦ ᐃᑲᔪᓐᓂᖃᓪᓚᕆᒻᒪᑕ ᑕᐃᒪ 

ᐃᑉᐸᕼᐋᓂᐅᓚᐅᖅᑐᖅ ᐱᒋᐊᒃᖢᒍ ᑖᕙᓐᖓᑦ 

ᑎᒻᒥᕼᐆᖃᕝᕕᒻᒥᑦ ᓄᓇᓕᓗᒃᑖᒥᒃ 

ᕼᐊᓗᒻᒪᕼᐊᐃᓕᓚᐅᕐᒥᒻᒪᑕ ᑮᓇᐅᔭᑦ 

ᐊᖏᓗᐊᖏᑦᑑᒐᓗᐃᑦ ᑭᕼᐃᐊᓂ, ᑕᐃᒃᑯᐊ ᑮᓇᐅᔭᑦ 

ᐊᑐᖅᐸᑦᑕᖏᑦ ᐃᑲᔪᕐᓂᖃᒻᒪᑕ ᕼᐊᓗᒪᓂᕐᒥᒃ 

ᓄᓇᓕᒋᔭᑉᑎᓐᓂ, ᐋᓐᓂᐊᖅᑕᐃᓕᒪᓂᕐᒧᓪᓗ. 
 

ᑖᑉᑯᐊ ᐃᓕᑕᕼᐃᒃᑲᓐᓂᕈᒪᑉᓗᒋᑦ ᖃᒪᓂᑦᑐᐊᕐᒥ 

ᐋᓐᓂᐊᖅᑐᓕᕆᔩᑦ ᑲᑎᒪᔨᕋᓛᖏᑦ ᐊᒻᒪᓗ 

ᖃᒪᓂᑦᑐᐊᕐᒥᐅᑕᐃᑦ ᓇᓗᓇᓐᖏᑦᑐᑦ ᑕᒪᑉᓱᒥᖓ 

ᐃᑲᔪᖅᑎᒌᓪᓚᕆᑉᐸᒻᒪᑕ. ᓇᒻᒥᓂᖃᑦᑑᔪᓪᓗ ᐱᓕᕆᕝᕖᑦ 

ᐃᑲᔪᕆᐊᖃᖅᑲᓂᕐᒫᔪᒻᒪᑕ ᖃᒪᓂᑦᑐᐊᕐᒥ 

ᐃᓕᑕᕆᔪᒪᑉᓗᒋᑦ ᑕᐃᒃᑯᐊ ᓇᒻᒥᓂᖃᑦᑐᓗᒃᑖᑦ 

ᐱᓕᕆᕝᕖᑦ ᐃᑲᔪᕐᓂᖃᓪᓚᕆᒻᒪᑕ. 
 

ᑲᑎᒫᓂᒃᓯᒪᓕᕈᑦᑕ ᖃᒪᓂᑦᑐᐊᕐᒧᑦ ᐊᐃᓂᐊᕋᒪ 

ᕼᐊᓗᒻᒪᕆᒻᒧᑦ, ᐊᓂᖅᕼᐋᑎᐊᓐᓇᕈᒫᑯᓂ. 

ᒪ’ᓇᒃᓗᐊᕕᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ 

ᒪᑉᓴᓛᒃ. 

ᖁᔭᓕᓂᖅ ᐅᐱᕐᖔᒥ ᑲᑎᒪᓂᐅᔪᒥᒃ 

ᒪᓕᒐᓕᐅᕐᕕᒻᒥ (ᒪᑉᓴᓚᒃ) 
 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᕐᒥᒃ 

ᓂᑯᕕᑉᐳᖓ ᖁᔭᓐᓇᒦᕈᒪᓪᓗᒍ ᓄᓕᐊᕋ ᐃᓕᓴᐱ 

ᑕᒪᐅᖓᕈᓐᓇᓚᐅᕐᒪᑦ. ᐊᖏᕈᓐᓇᓚᐅᕐᒪᑦ 

ᑕᒪᐅᖓᖁᒐᒃᑯ ᐊᒻᒪᑦᑕᐅᖅ ᐸᓕᑯᓗᑉᐳᑦ. 
 

ᐅᖃᖅᑎᑦᑎᔩ, ᑖᓐᓇ ᐸᓂᑯᓗᑉᐳᑦ 

ᓇᓪᓕᐅᑎᓵᓚᐅᕐᒥᔫᒐᓗᐊᖅ ᑕᕝᕙᓂ ᔫᓂ  

9-ᖑᑎᓪᓗᒍ 18-ᖑᒃᖢᓂ, ᑭᓯᐊᓂ 

ᐱᓕᕆᓐᓇᓪᓚᕆᒻᒪᑦ ᐃᓅᓯᖓ ᒫᓐᓇ 

ᑕᐃᒪᓐᓇᐃᑦᑑᓂᖓᓄᑦ. ᑖᓐᓇ ᓄᓕᐊᕋ ᐃᓕᓴᐱ 

ᒥᐊᓂᕇᓐᓇᕐᒪᒍ ᑕᖃᓇᑦᑐᔅᓴᐅᒐᓗᐊᖅᑎᓪᓗᒍ 

ᑭᓯᐊᓂ ᐃᕿᐊᒋᔪᓐᓇᖏᒃᖢᓂᐅᓪᓗ ᐊᒻᒪᓗ 

ᑕᖃᒋᔪᓐᓇᖏᒻᒪᒍ ᑖᒃᓱᒪᓐᖓᑦ 

ᖁᔭᓐᓇᒦᕈᒪᕕᔾᔪᐊᒃᖢᒍ ᓯᕗᓪᓕᖅᐸᐅᑎᓪᓗᒍ, 

ᐅᖃᖅᑎᑦᑎᔩ. 

 

ᐊᒻᒪᓗ ᐅᖃᖅᑎᑦᑎᔩ, ᖁᔭᓐᓇᒦᕈᒪᔪᖓ 

ᑐᓵᔨᑦᑎᓐᓂᒃ ᐊᑐᓪᓚᕆᓲᕆᓪᓗᒋᓪᓗ ᑖᒃᑯᐊ 

ᑐᓵᔨᕗᑦ ᐊᒻᒪᓗ ᐊᔪᓐᖏᓪᓚᕆᒃᖢᑎᒃ ᐊᑐᓂᒃ 

ᑕᕝᕙᓃᓕᕐᒪᑕ ᖁᔭᓐᓇᒦᓪᓚᕆᒃ ᑐᓵᔩᑦ ᐊᒻᒪᑦᑕᐅᖅ 

ᖁᔭᓐᓇᒦᖃᑕᐅᔪᒪᑦᑎᐊᑕᒃᑲ ᑖᒃᑯᓂᓐᖓᑦ ᖃᐅᑕᒫᑦ 

ᑎᑎᕋᖅᐸᑦᑐᓂᒃ ᑕᑯᔪᓐᓇᖃᑦᑕᕋᑦᑎᒍᑦ 

ᑲᑎᒪᔾᔪᑎᒋᓚᐅᖅᑕᕗᑦ ᐊᒻᒪ 

ᐃᖅᑲᐃᔾᔪᑎᒋᔪᓐᓇᒃᖢᑎᒍᑦ. ᑖᒃᑯᐊ 

ᐊᔪᓐᖏᒋᓪᓚᑦᑖᒻᒪᕆᑉᐸᒃᑲ ᑐᓵᔨᖁᑎᕗᑦ ᐊᒻᒪᓗ 

ᑎᑎᕋᖅᐸᑦᑐᑦ ᑖᒃᑯᓂᖓ ᖁᔭᓐᓇᒦᓪᓚᕆᑉᐳᖓ. 

 

ᐊᒻᒪᑦᑕᐅᖅ ᐃᖃᓗᒻᒥᐅᑦ ᑐᓐᖓᓇᖅᐸᒻᒪᑕ 

ᑕᑯᓪᓗᒋᑦ ᖁᔭᓐᓇᒦᕆᕙᒃᑲᑦᑕᐅᖅ 

ᑐᓐᖓᓱᒃᑎᑦᑎᓲᖑᒻᒪᑕ. ᐅᑭᐊᒃᓵᖅ ᐊᒃᑑᕙᒥ ᐊᒻᒪ 

ᒪᓕᒐᓕᐅᖅᑏᑦ ᑕᑯᒃᑲᓐᓂᕈᒫᖅᐸᒃᑲ ᑕᕝᕙᓂ 

ᐃᒃᓯᕙᔪᒫᓕᖅᑎᓪᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒃ, 

ᒥᔅᑕ ᕼᐃᒃᔅ. 

ᓂᕕᐊᖅᓯᐊᑦ Girl Guides ᑲᑐᔾᔨᖃᑎᒌᖓᑦ 

ᑲᓇᑕᒥ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓯᕗᓪᓕᖅᐹᕆᔪᒪᔭᕋ ᑖᓐᓇ ᓯᕗᓕᖅᑎ 

ᐃᓕᓴᖅᓯᖃᐅᒻᒪᑦ ᒥᔅᑕ ᕼᐋᖅᐳᕐ ᑕᐃᒪᓐᓇ ᑯᐃᓐᒧᑦ 

ᐃᓕᑕᕆᔭᐅᓂᖓᓄᑦ. 

 

ᑕᐃᒪ ᐅᓪᓗᒥ ᐅᖃᐅᓯᖃᕈᒪᔪᖓ 

ᓯᕗᓪᓕᖅᑎᔅᓴᐅᓂᐊᖅᑐᓂᒃ ᐃᖃᓗᓐᓂ. 

90,000 ᐊᕐᓇᐃᑦ ᐊᖑᑏᓪᓗ ᑲᓇᑕᒥ ᐊᒻᒪᓗ 10 

ᒥᓕᐊᓐ ᓯᓚᕐᔪᐊᕐᒥ ᑖᒃᑯᐊ ᐃᓚᒋᔭᐅᒻᒪᑕ Girl 

Guide-ᑯᓐᓄᑦ. ᑖᓐᓇ ᑎᒥᐅᔪᖅ ᐊᕐᓇᓄᑦ ᓲᕐᓗ 

ᓯᕗᓕᖅᑎᐅᓂᕐᒧᑦ ᑕᐃᒪᓐᓇ ᓯᓚᒥᓗ ᐊᓯᖏᓐᓂᓗ 

ᑕᐃᒪᓐᓇ ᐋᖅᑭᒋᐊᖅᑎᑦᓯᐅᒐᔭᕐᓂᐊᖅᑐᑎᒃ. 

 

ᒪᐃ 30-ᐅᓕᖅᐸᑦ ᓯᑕᒪᑦ ᑖᒃᑯᐊ ᑕᓪᓕᒪᓪᓗ ᑖᒃᑯᐊ 

ᑕᐃᒪᐃᑦᑐᓕᕆᔩᑦ ᑐᕌᓐᑐᒨᓐᖓᐅᓂᐊᕐᒪᑕ 

ᐋᓐᑎᐅᕆᐅᒥ Girl Guide ᑖᒃᑯᐊ 

ᑲᑎᒪᓂᐊᖅᑎᓪᓗᒋᑦ ᒥᑭ ᐅᐊ, ᑕᐃᑲᓂ 

OrangeVille-ᖑᓂᐊᖅᑐᒥ ᓯᓂᒃᑕᕐᓗᑎᒃ 

ᒪᕐᕈᐃᑕᕐᓗᑎᒃ. 

 

ᐊᒻᒪᓗᒃᑕᐅᖅ ᒪᐃ 31-ᒥ, ᓂᕕᐊᖅᓯᐊᑦ 

ᐱᖃᑕᐅᓚᐅᕐᒥᔪᐃᑦ ᑕᐃᒪᓐᓇ ᑲᓇᑕᒥ 

ᑕᐃᒪᓐᓇᐃᑦᑐᑦ ᓲᕐᓗ ᑕᑯᒃᓴᐅᑎᑦᑎᓚᐅᖅᐳᑦ 

ᐊᑕᐅᓯᕐᒥᒃ ᓂᐱᖃᕈᒪᓪᓗᑎᒃ. 10 ᒥᓕᐊᓐ ᑖᒃᑯᐊ 

ᓯᓚᕐᔪᐊᓕᒫᒥ Girl Guide ᐅᖃᓪᓚᑉᐸᑕ 

ᐱᒻᒪᕆᐅᔪᓂᒃ ᑐᓴᖅᑕᐅᓂᐊᕐᒪᑕ. 

 

ᐅᖃᖅᑏ, 8,000–ᓂᒃ ᐃᓚᒋᔭᐅᓂᐊᖅᐳᑦ 500 

ᐊᕐᕌᒍᓂᒃ ᐊᓐᑎᐅᕆᐅᒥ ᓄᓇᕗᒻᒥᐅᑕᓪᓗ 

ᐃᓚᐅᓂᐊᖅᐳᑦ ᑕᐃᒪᓐᓇ ᐊᔾᔨᒌᖏᑦᑐᓂᒃ 

ᓴᖅᑲᒻᒥᐅᑕᒐᓚᓐᓂᒃ ᑕᐅᖅᓰᖃᑦᑕᐅᑎᓗᑎᒃ 

ᐊᒻᒪᓗᒃᑕᐅᖅ ᑕᐃᒪᓐᓇ ᑖᒃᑯᐊ Path Finders-ᑯᑦ 

ᓱᕐᓗ ᕿᓯᓐᓂᒃ ᒫᓂᑲᐅᑉ ᓴᓇᔭᖏᓐᓂᒃ 

ᓇᔅᓴᓚᐅᖅᑐᑎᒃ ᑐᓂᐅᖅᑲᑦᑕᐅᔪᔅᓴᓂᒃ. 

 

ᐊᕐᕌᒍᖃᑦᑕᑦᑐᑦ 10-ᓂᒃ 13-ᒧᑦ ᐃᓚᐅᓚᐅᕐᒪᑕ. 

ᖃᓄᑐᐃᓐᓇᖅ ᑕᐃᑲᓂ ᓲᕐᓗ ᐅᔭᕋᒃᑯᑦ ᒪᔪᕋᒃᖣᑎᒃ 

ᐊᓯᖏᓐᓂᓪᓗ ᔭᐸᓃᓯᑎᑐᓪᓗ ᒧᒥᖅᑐᑎᒃ ᐊᒻᒪᓗ 

ᑕᑯᓪᓗᑎᒃ ᐊᔾᔨᒌᖏᑦᑐᓂᒃ ᐊᒻᒪᓗ ᓂᕐᒥᕆᐊᓐᓂᒃ 

ᐱᓕᕆᐊᖃᕈᓘᔭᒃᖢᑎᒃ ᓱᓇᑐᐃᓐᓇᓕᕆᓪᓗᑎᓪᓗ. 

 

ᔫᓂ 1-ᖑᓕᖅᑎᓪᓗᒍ ᑐᕋᓐᑐᒥ ᓂᕆᑎᑕᐅᓪᓗᑎᒃ 

ᓱᕐᓗ ᓂᕆᓚᐅᕐᒪᑕᒎᖅ ᐊᖅᑭᒋᐅᔮᖅᑐᓂᒃ ᑕᒪᒃᑯᐊ 

ᓯᕗᓪᓕᕐᐹᒥ ᑕᐃᒪᓐᓇ ᒍᕈᒐᐃᑦᓕᕆᓂᕐᒧᑦ  

ᑲᑎᒪᖃᑕᐅᓚᐅᖅᐳᑦ. 

 

ᐅᖃᖅᑏ ᑕᐃᒪ ᖁᔭᓐᓇᒦᕈᒪᔭᒃᑲ ᑖᒃᑯᐊ ᑭᓯ ᑕᓐ, 

ᓖᓚ ᐊᖕᓇᑲᖅ, ᑯᕆᔅᑏᓐ ᒪᒃᑖᓄᑦ, ᕼᐊᓂ ᑳᓕ, 

ᐊᒻᒪᓗ ᒍᕈ ᒐᐃᑦ ᔨᐊᓂᐳ ᐃᐅᔅᐅᐊᕝ, ᑭᓕᐅ ᐅᐃ, 

ᐊᒻᒪᓗ ᓵᓖ ᕼᐊᑦᐳᕆ ᐊᒻᒪᓗ ᔪᓕᐊ ᕕᐅᐳᐊᑦ. 

 

ᐊᒻᒪᓗ ᖁᔭᓐᓇᒥᕈᒪᑦᓱᒋᑦ ᓯᕗᓕᖅᑎᖏᑦ ᐃᒪ 

ᐳᐊᕆᐊᔅ, ᓯᐊᔭ ᕼᐅᓴᓐ, ᔨᒻᔅ ᕙᓂᕕᐅ ᐊᒻᒪᓗ 

ᓕᓇᑦ ᑖᒪᔅ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ ᒥᔅᑕ 

ᐃᓄᒃ.  

2014-ᒥ ᑲᖏᖅᑐᒑᐱᒻᒥᐅᑦ ᐃᓕᓐᓂᐊᓂᕐᒥᒃ 

ᐃᓱᓕᒃᓯᔪᐃᑦ (ᐃᓄᒃᒃ) 

 

ᐃᓄᒃ: ᐅᓪᓛᒃᑯᑦ ᐅᖃᖅᑏ. ᐅᓪᓛᒃᑯᑦ 

ᒥᑦᑎᒪᑕᓕᒃᒥᐅᑦ ᓄᓇᕗᒻᒥᐅᖑᖃᑎᕗᑦᓗ ᐊᒻᒪᓗ 

ᐱᓗᐊᖅᑐᒥ ᐅᖃᖅᑏ ᐱᒃᑯᒍᓱᖃᑕᐅᔪᒪᑦᓗᖓ 

ᒥᑦᑎᒪᑕᓕᖕᒥᐅᑦᓗ ᐱᒃᑯᒍᓱᖃᑎᒋᔪᒻᒪᑦᓗᒋᑦ 

ᓯᕗᓕᖅᑎᐅᑉ ᐅᖃᐅᕆᖅᑲᐅᔭᖓᓂᒃ ᑕᐃᓐᓇ 

ᓇᓪᓕᐅᑎᓯᒪᔪᖅ ᔫᓐᒥᖏᓐᓇ ᔫᓐ 

ᐅᑲᓕᐅᓂᕋᖅᑕᐅᖅᑯᖃᐅᔪᖅ ᐱᒃᑯᒋᔭᐅᕗᑎᑦ 

ᓄᓇᕘᒻᒥᐅᒫᓄᑦ. 

 

ᐅᖃᖅᑏ, ᐱᒃᑯᒍᓱᒃᑲᓐᓂᕈᒪᓪᓗᖓᑦᑕᐅᖅ 

ᐃᓕᓐᓂᐊᕇᖅᐸᓪᓕᐊᒪᑕ ᓇᒥᑐᐃᓐᓇᖅ ᒫᓐᓇ 

ᓄᓇᓕᖁᑎᒃᑎᓐᓂ ᒪᒃᑯᐊ ᒪᒃᑯᑦᑐᖁᑎᐊᓐᓄᒃᐳᑦ 

ᐱᕙᓪᓕᐊᔪᐊᓐᓄᒻᒪᑕ ᐃᓕᓐᓂᐊᕐᓂᕐᒧᑦ 

ᐊᓕᐊᓇᐃᖑᖃᑦᑕᖅᓴᖅᐳᖅ ᐊᒻᒪᓗ ᐅᕙᖓᑦᑕᐅᖅ 

ᐱᓕᕆᖃᑦᑕᐅᑦᓯᐊᕈᒪᒐᓗᐊᖅᐳᖓ 

ᐊᖏᔪᖅᑳᕆᔭᐅᔪᑎᒍᑦᓗ ᓂᖏᐅᔭᐅᔪᑎᒍᑦ 

ᐃᑦᑐᕆᔭᐅᔪᑎᒍᑦ ᑎᓕᐅᕆᖃᑕᐅᑦᓯᐊᖅᑕ 

ᐃᓕᓐᓂᐊᕐᓂᖅ  



ᕿᑎᖅᑰ, ᔫᓂ 12, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓂᓴᖃᕈᑎᒃᓴᑑᕚᓪᓕᐊᖁᔨᑐᐃᓐᓇᓕᕐᒪᑦ 

ᐅᖃᖅᑏ. 

 

ᐅᑯᐊ ᑲᖏᕐᖢᒑᐱᒃᒥ ᒍᕋᐃᑦ 12-ᒥᑦ 

ᐱᔭᕇᖅᓯᖃᑕᐅᔪᑦ ᐃᓕᓴᕆᔪᒪᓪᓗᒋᑦ 

ᐱᒃᑯᒋᔪᒪᓪᓗᒋᑦᓗ ᐅᑯᐊᖑᔪᑦ: 

 

ᑭᕗᓕ ᕼᐊᓐᓄᑦ 

ᐅᓖᐸ ᑎᒍᓪᓚᒑᖅ 

ᕈᔅ ᐸᓪᓗᖅ 

ᓇᓱᒃ ᐸᓖᑦᑐᖅ 

ᓯᑎᐊᐸᓂ ᑎᒍᓪᓚᒐᖅ 

ᓇᐃᑖᓐᓇ ᔪᓂᐅ ᕿᓪᓛᖅ 

ᑭᐊᑦᓚ ᔪᕼᐊᓇᔅ 

ᕼᐊᓕ ᑲᓪᓗᒃ 

ᑕᐃᓇ ᐊᑐᒍᑦᑕᖅ 

ᓵᑎᐊ ᐊᕆᐊᖅ 

ᐊᐃᓐᔪ ᑕᓱᒐᑦ 

ᑕᐃᒥᐊᓐ ᑰᓂᓘᓯ 

 

ᐱᒃᑯᓇᓚᕆᒃᐳᓯ ᑲᔪᓯᑦᓯᐊᕐᓂᐊᖅᐳᓯᑦᑑᑦ 

ᐃᓅᓯᒃᓯᓐᓂ ᐊᒻᒪᓗ 

ᐃᓕᓐᓂᐊᑲᓐᓂᕆᐊᕐᓂᐊᖅᐳᓯᒃᑐᖅ. ᖁᔭᓐᓇᒦᒃ 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒡᒍᒧᑦ ᒥᔅᑕ ᖁᐊᓴ.  

ᐊᕐᕌᒍᑕᒫᑦ ᐅᐱᕐᖔᒃᑯᑦ ᓇᑦᑎᕋᓱᖃᑦᑕᕐᓂᖅ 

(ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᒃᓯᔩ. 

ᐅᓪᓛᖑᖅᑯᒻᒪᑦ ᓱᓕ ᐅᓪᓛᖑᔪᖏᓛᒃ ᓇᖏᖅᓯᔪᖓ 

ᒪᑭᓐᖏᑦᓱᖓ. 

 

>>ᐃᓪᓚᖅᑐᑦ 

 

ᐃᓛᖏᓛᒃ ᓇᓂᑐᐃᓐᓇᖅ ᓄᓇᕗᒻᒥ ᒫᓐᓂ 

ᐅᑭᐅᖅᑕᖅᑐᒥᐅᑦ ᐹᓂ ᑯᑦᓯᑦᓂᖅᓵᔪᒃᒥᐅᑕᐃᑦ 

ᒫᓐᓇᐅᔪᖅ ᒫᓐᓇ ᑕᐃᒪ ᐅᐱᖓᖅᓵᖑᑎᓪᓗᒍ  

ᓇᑦᓯᐊᕕᓂᕋᓱᓱᖑᒻᒪᑕ ᖁᓚᖏᑦᓯᓪᓗᑎᒃ 

ᐅᖃᐅᓯᖅᐳᓪᓕ ᒪᓕᒃᓱᒍ ᖁᓚᖏᖅᓯᔪᑦ. 
 

ᖁᓚᖏᖅᓯᑲᑕᓐᓂᐊᓕᕐᒥᒪᑕ ᑕᐃᒪᒃ ᐃᓄᐃᑦ ᐊᒥᓱᐃᑦ 

ᐊᒻᒪᓗ ᖁᕕᐊᓱᖃᑎᒋᑦᓯᐊᕐᓗᑎᒃ 

ᐃᓚᒌᖃᑎᒋᑦᓯᐊᕐᓗᑎᒃᓗ. ᑕᒪᓐᓇ ᐃᓕᖅᑯᒻᓯᑐᖃᐅᒻᒪᓐ 

ᑕᒪᐃᓐᓇᐃᓕᕋᐃᖓᓐ ᔫᓂᐅᓕᕋᐃᖓᓐ ᑕᐃᒪ 

ᖁᓚᖏᖅᓯᒋᐊᓲᖑᒻᒪᑕ ᓇᑦᓯᐊᕕᓂᕋᓱᒃᑐᑎᒃ ᐊᒻᒪᓗ 

ᑕᒪᓐᓇ ᓇᑦᓯᐊᕕᓂᖅ ᐊᑑᑎᖃᑦᓯᐊᒥᖕ`ᒪᓐ ᑎᒥᑦᑎᓄᑦᓗ 

ᕿᓯᖓᓗ ᑕᒪᓐᓇ ᐱᐅᔪᒻᒪᕆᐊᓗᒃᒪᑦ ᑕᒪᓐᓇ 

ᐃᓕᖅᑯᓯᑐᖃᖅ ᒪᓕᒃᓱᒍ ᖁᕕᐊᒋᔭᐅᓪᓗᓂᓗ 

ᐃᓚᒌᒃᓂᕐᒧᑦᓗ. ᑕᒪᓐᓇ ᐃᑲᔫᑎᖃᖃᑦᑕᕐᒥᒻᒪᓐ 

ᐃᓄᒋᐊᒃᓯᐊᒃᓱᑎᒃ ᐃᒪᓐᓇ ᐃᓕᖅᑯᓯᑐᖃᖅ ᒪᓕᒃᓱᒍ 

ᓯᑯᒦᓕᓲᖑᒻᒪᑕ ᐃᓄᒋᐊᒐᓱᒃᓱᑎᒃ ᐊᒡᓗᐃᑦ ᐊᒥᓲᒻᒪᑕ. 

ᑕᒪᔾᔭ ᐃᓕᖅᑯᓯᑐᖃᖅ ᑕᐃᒪ ᒫᓐᓇ 

ᐊᑐᖅᑕᐅᓂᐊᓕᕐᒥᒻᒪᓐ ᐊᑐᖅᑕᐅᓕᖅᓱᓂᓗ 

ᓇᓂᑐᐃᓐᓇᖅ ᐃᓛᒃ ᐹᓂ ᖁᑦᓯᓐᓂᖅᓴᒦᑦᑐᓂ. ᑕᒪᓐᓇ 

ᖁᕕᐊᓱᖃᑎᒋᔪᒪᕙᒃᑲ ᑕᐃᒪ ᑕᐃᒃᑯᐊ 

ᖁᓚᖏᖅᓯᖃᑦᑕᕐᓂᐊᖅᑐᑦ ᓇᑦᓯᐊᒥᓂᖃᑦᑕᕐᓂᐊᖅᑐᑦᓗ 

ᑕᐅᕚᓚᖃᑦᑕᕐᓂᐊᖅᑐᑦᓗ ᑖᑦᓱᒥᖓ 

ᐅᖃᐅᓯᖃᕈᒪᖅᑲᐅᒐᒪ ᒪᓕᒐᓕᐊᖅᑎᐅᖃᑎᓐᓄᑦ 

ᐅᓪᓛᖑᔪᖅ. ᖁᔭᓐᓇᒦᒃ ᐅᖃᖅᑎᒃᓯᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓂᕋᒪ. ᑲᑎᒪᒃᔪᑎᒃᓴᑦᑎᓐᓄᑦ ᐅᑎᕐᓗᑕ. 

4. ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. ᒥᔅᑕ 

ᖁᒃᓱᒃ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 
 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 122 - 

4(2): ᐃᑲᔫᑎᓄᑦ ᐃᒡᓗᖃᖅᑎᑦᑎᓂᖅ 

(ᖁᒃᓱᒃ) 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔨ. ᐊᒻᒪᓗ ᓄᓇᕗᑦᒥᐅᖃᑎᒃᑲ 

ᐅᓪᓛᒃᑰᑦᑎᐊᖅᑐᒋᑦ. ᐅᖃᖅᑎᑦᑎᔨ ᒪᓕᒐᓕᖅᑎ 

ᐃᖃᓗᐃᑦ ᓂᐊᖁᖒᖅ ᒥᓯᔅ ᐊᖕᓇᑲᖅ, 

ᐊᐱᕆᓚᐅᖅᓯᒪᒻᒪᑦ ᑕᕝᕙᓂ ᔫᓂ 4-ᖑᑎᓪᓗᒍ, 

ᐃᖅᑲᓇᐃᔭᖅᑎᓄᑦ ᐃᓪᓗᖁᑎᒋᔭᐅᕙᑦᑐᑦ 

ᐱᔾᔪᑎᒋᓪᓗᒍ. ᐊᐱᖅᑯᑎᖓ ᐅᖃᓕᒫᓚᐅᕐᓗᒍ, 

ᐅᖃᖅᑎᑦᑎᔨ ᐱᓂᐊᖅᐳᖓ. 
 

 (ᑐᓵᔨᑎᒍᑦ) ᑖᓐᓇ ᐊᐱᖅᑯᑎᐅᔪᖅ 
 

“ᑖᒃᑯᐊ ᒐᕙᒪᒃᑯᑦ ᓄᓇᕗᑦᒥ ᓇᓗᓇᐃᕐᔭᖅᓯᒪᔪᐃᑦ 

ᐃᓪᓗᓕᕆᓂᕐᒧᑦ, ᑖᒃᑯᐊ ᐊᖏᕐᕋᖃᖏᑦᑐᓄᑦ 

ᐅᖃᖅᓯᒪᒻᒪ, ᑖᒃᑯᐊ ᒐᕙᒪᒃᑯ ᐃᒪᓐᓇ 

ᐃᓕᖅᑯᓯᖃᕐᒪᑕ, ᐃᖅᑲᓇᔭᖅᑏᑦ ᐃᓪᓗᒃᓴᖏᓐᓄᑦ. 

ᑕᒪᓐᓇ ᐊᒃᓱᕉᑎᒋᔭᐅᒻᒪᑦ, ᑕᒪᓐᓇ ᐃᖅᑲᓇᐃᔭᖅᑎᑦ 

ᐃᓪᓗᓕᕆᔨᖏᓐᓂᑦ ᐊᒻᒪᓗ ᓇᒻᒥᓂᖃᖅᑐᓄᑦ. 

ᓇᒻᒥᓂᖃᖅᑐᑦ ᐃᓪᓗᖁᑎᖏᓐᓂᑦ. ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐊᑐᖃᑦᑕᖏᑦᑐᑦ, ᒐᕙᒪᒃᑯᑦ 

ᐃᓪᓗᖁᑎᒋᔭᖏᓐᓂᑦ ᑕᐃᒪᓐᓇ ᑐᓂᔭᐅᖃᑦᑕᕐᒪᑕ 

$4,800. ᑕᒪᓐᓇ $14,000 ᒥᑭᓂᖅᓴᐅᓪᓗᓂ 

ᑖᒃᑯᓇᖓᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦᑕ 

ᐃᑲᔫᑎᖏᓐᓂᒃ.  

 

ᑖᓐᓇ ᒥᓂᔅᑕ ᐅᖃᕈᓐᓇᖅᐹ 

ᖃᓄᐃᓕᐅᖅᐸᓪᓕᐊᓂᐊᕐᒪᖔᑕ ᒐᕙᒪᒃᑯᑦ ᑕᒪᓐᓇ 

ᐱᔾᔪᑎᒋᓪᓗᒍ ᐊᔾᔨᒌᓐᖏᔾᔪᑕᐅᔪᖅ. ᖁᔭᓐᓇᒦ, 

ᐅᖃᖅᑎ.” 

 

(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎᑦᑎᔩ, ᖁᕕᐊᓱᑉᐳᖓ 

ᑕᒪᔅᓱᒧᖓ ᑭᐅᔪᓐᓇᕋᒪ ᐅᓪᓗᒥ (ᑐᓴᔨᑎᒍᑦ) ᑕᐃᒪ 

ᑭᐅᑦᑎᐊᕈᓐᓇᖅᐳᖓ ᑲᑎᒪᔨᐅᔪᑦ 

ᐊᐱᖅᑯᑎᒋᓚᐅᖅᑕᖓᓂᑦ, ᖃᓄᐃᓕᖓᒻᒪᖔᑕ 

ᓄᓇᕗᑦ ᒐᕙᒪᒃᑯᖏᑦ, ᐊᑯᓂᐅᔪᒃᑯᑦ 

ᓇᓗᓇᐃᔭᖅᓯᒪᔪᑦ ᐃᓪᓗᒋᔭᐅᔪᑦ 

ᐊᖏᕐᕋᖃᓇᖏᑦᑐᓪᓗ ᐸᕐᓇᐅᑎᖏᑦ. 

 

ᒐᕙᒪᒃᑯᑦ ᐃᑲᔪᖅᑐᖅᐳᑦ ᐃᖅᑲᓇᐃᔭᖅᑎ, ᐃᒪᓐᓇ 

ᐃᓪᓗᒃᓴᖏᓐᓂᒃ ᒪᕐᕉᓕᖓᔪᒥᒃ, ᒪᕐᕉᓕᖓᔪᓂᒃ 

ᐃᖅᑲᓇᐃᔭᕐᕕᒻᒥᑦ. ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᑦ 

ᐊᐅᓚᑦᑎᖃᑦᑕᕐᒪᑕ ᑕᒪᒃᑯᐊ ᐃᖅᑲᓇᐃᔭᖅᑎᑦ 

ᐃᓚᖏᓐᓂᑦ, ᐊᒻᒪᓗ ᑮᓇᐅᔭᓕᕆᔨᒃᑯᑦ ᓲᕐᓗ 

ᐃᑲᔫᓯᐊᖅᑖᖅᑎᑦᑎᖃᑦᑕᖅᑐᑎᒃ. 

 

ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᓕᕆᔨᒃᑯᓪᓗ 

ᒫᓐᓇᓵᖑᓚᐅᖅᑐᒥᒃ ᐅᖃᓪᓚᖃᑎᒌᓚᐅᕐᒪᑕ 

ᐊᔾᔨᒌᓐᖏᓗᐊᕐᓂᖏᓐᓄᑦ. ᑕᒪᒃᑯᐊ 

ᐃᑲᔫᑎᒋᔭᐅᖃᑦᑕᖅᑐᑦ ᐃᖅᑲᓇᐃᔭᖅᑏᑦ 

ᐃᓪᓗᓕᖁᑎᒋᔭᖏᓐᓄᑦ, ᐊᒻᒪᓗ ᓇᒻᒥᓂᖅ 

ᐃᓪᓗᖃᖅᑐᓄᑦ. ᑕᐃᒪᓐᓇ 

ᕿᒥᕐᕈᔭᐅᑦᑎᐊᕐᓂᐊᖅᐳᖅ ᑕᒪᓐᓇ. 

 

ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ ᒫᓐᓇ 

ᐱᓕᕆᖃᑎᖃᖅᐳᑦ ᐱᕙᓪᓕᐊᑎᑦᑎᓪᓗᑎᒃ 

ᐊᑐᖅᑕᐅᓂᐊᖅᑐᒥᒃ, ᖃᓄᖅᑑᕈᑎᒃᓴᐅᓂᐊᖅᑐᒥᒃ 

ᐱᓕᕆᖃᑎᒌᓐᓇᕐᓂᐊᖅᐳᒍ ᑖᒃᑯᓂᖓ 

ᐃᖅᑲᓇᐃᔭᕐᕕᐅᔪᓂᑦ, ᑕᒪᒃᑯᐊ ᐱᔾᔪᑎᒋᓪᓗᒋᑦ 

ᐊᒃᓱᕈᑎᒋᔭᐅᔪᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ, ᒥᓂᔅᑕ ᐊᕙᑎᓕᕆᓂᕐᒧᑦ, 

ᒥᔅᑕ ᒪᐃᒃ.  

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 134 - 

4(2): ᖃᐅᔨᓴᐃᓂᖅ ᓯᓚᐅᑉ 

ᐊᓂᖅᑎᕈᑎᖓᑕ ᐱᐅᓂᖓᓂᒃ ᓄᓇᕗᒥ 

(ᒪᐃᒃ) 

ᐊᖓᔪᖅᑳᖅ ᔮᓂ ᒪᐃᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᑭᐅᔾᔪᑎᒃᓴᖃᕋᒪ ᐊᐱᖅᑯᑕᐅᓚᐅᖅᑐᒥᑦ 

ᐅᖃᐅᓯᒃᑯᑦ, 134-4(2), ᐊᐱᕆᓚᐅᖅᑐᖅ ᐃᖃᓗᐃᑦ 

ᑕᓯᓗᒃᒥᑦ ᔫᓂ 5, 2014 ᐱᔾᔪᑎᖃᖅᑐᖅ 

ᖃᐅᔨᓴᖅᑕᐅᓂᖓ ᑕᒪᓐᓇ ᐊᓂᖅᓵᕐᓂᖅ, 

ᐊᓂᖅᓵᑐᕐᕕᐅᖃᑦᑕᖅᑐᖅ. 

 

(ᑐᓵᔨᒃᑰᖏᑦᑐᖅ) ᐅᖃᖅᑎᑦᑎᔩ, ᑖᓐᓇ ᑭᐅᔾᔪᑎᒋᔪᖅ 

ᓇᓗᓇᐃᖅᑐᖅᓯᒪᒐᓚᓪᓚᕆᒻᒪᑦ ᑕᐃᒪᓕ 

ᑎᑎᕋᖅᓯᒪᔪᒥᒃ, ᑎᑎᕋᖅᑎᒧᑦ ᑕᕝᕙᓂ 

ᒪᓕᒐᓕᐅᕐᕕᒻᒥᑦ ᑲᑎᒪᒃᔪᑎᒃᓴᓅᕐᓂᐊᖅᑐᓂᓗ 

ᑲᑎᒪᒃᔪᑕᐅᖃᑦᑕᖅᑐᓂᓗ ᑎᑎᕋᖅᓯᒪᔪᓂ 

ᑕᑯᔭᒃᓴᐅᓂᐊᖅᑐᓂ ᑭᓇᒃᑯᑐᐃᓐᓇᕐᓄᑦ ᐊᒻᒪᓗ 

ᑖᒃᑯᓄᖓ ᐃᓚᒋᔭᐅᔪᓄᑦ ᑕᕝᕙᓂ ᒪᓕᒐᓕᐅᕐᕕᒻᒥᑦ. 

 

ᐊᐱᖅᑯᑦ 1: 

 

“ᑭᒃᑯᑦ ᐊᓂᖅᓵᖅᑐᕐᓇᐅᑉ ᐱᐅᓂᖓᓂᒃ 

ᖃᐅᔨᓴᖃᑦᑕᕆᐊᖃᖅᐸ ᓄᓇᕗᒻᒥ?” 

 

ᑭᐅᔾᔪᑎᒃ: 

 

ᐊᑕᐅᓯᑐᐃᓐᓇᕐᒥᒃ ᑲᒪᔪᖅᑕᖃᓐᖏᓚᖅ ᑎᒥᐅᔪᒥᒃ 

ᐊᓂᖅᓵᖅᑐᕐᓇᐅᑉ ᐱᐅᓂᖓᑕ 

ᖃᐅᔨᓴᖅᑕᐅᓂᖓᓂᒃ ᓄᓇᕗᒻᒥ. 

 

ᐊᕙᑎᓕᕆᔨᒃᑯᑦ ᑲᑐᔾᔨᖃᑎᖃᖅᑐᒃ ᑲᓇᑕᒥ 

ᐊᕙᑎᓕᕆᔨᒃᑯᓐᓂ ᖃᐅᔨᓴᐅᑎᖃᖅᐳᑦ ᒪᕐᕉᓐᓂᒃ 

ᐃᖃᓗᓐᓂ. ᑖᒃᑯᐊ ᖃᐅᔨᓴᐃᕙᑉᐳᑦ ᐳᔪᓪᓗᕐᒥᒃ, 

ᐱᖃᓯᐅᑦᑐᒋᑦ ᓯᐅᕋᕐᒦᖔᖅᑐᑦ, ᓄᓇᓯᐅᑎᒦᓐᖔᖅᑐᑦ 

ᐊᒻᒪᓗ ᐅᖅᓱᐊᓗᒻᒧᑦ ᐃᑯᒪᑎᑕᐅᓂᕐᒦᖔᖅᑐᑦ. 

 

ᖃᐅᔨᓴᐃᓂᖅᓴᖃᓐᖏᓚᖅ ᑕᐃᒫᑎᑐᑦ 

ᐊᓯᓕᒫᖏᓐᓂ ᓄᓇᓕᓐᓂ. 

ᒫᓐᓇᒧᓪᓕ ᐊᕙᑎᓕᕆᔨᒃᑯᑦ, ᐋᓐᓂᐊᖅᑐᓕᕆᔨᒃᑯᑦ 

ᓄᓇᓕᓕᕆᔨᒃᑯᓪᓗ ᑲᑐᔾᔨᖃᑎᖃᖅᐳᑦ ᐃᖃᓗᐃᑦ 

ᓄᓇᓕᐸᐅᔭᖓᓂᒃ ᒐᕙᒪᑐᖃᒃᑯᑦ 

ᐊᕙᑎᓕᕆᔨᖏᓐᓂᒃ ᐋᓐᓂᐊᖅᑐᓕᕆᔨᖏᓐᓂᓪᓗ 

ᖃᐅᔨᓴᐅᑎᑦᑎᐊᕙᐃᑦ ᐃᖃᓗᓐᓅᖅᑕᐅᖁᓪᓗᒋᑦ. 

 

ᐊᐱᖅᑯᑦ 2: 

 

“ᖃᓄᐃᒻᒪᑦ ᐳᔪᕐᒥᒃ ᖃᐅᔨᓴᐅᑏᑦ 

ᐆᑦᑐᕋᕈᓐᓇᓐᖏᓚᑦ ᐊᑦᑎᕕᐅ ᐃᑯᐊᓚᓂᖓᑕ 

ᐳᔪᕐᓗᐊᓗᖏᓐᓂᒃ?” 

 

ᑭᐅᔾᔪᑎᒃ: 

 

ᐊᕙᑎᓕᕆᔨᒃᑯᑦ ᑲᑐᔾᔨᖃᑎᖃᖅᑐᑎᒃ ᑲᓇᑕᒥ 

ᐊᕙᑎᓕᕆᔨᒃᑯᑦ ᐳᔪᕐᓗᒥᒃ ᖃᐅᔨᓴᐃᓂᕐᒧᑦ 

ᑲᓲᑎᓂᖓᓂᒃ ᐳᔪᕐᓗᕐᒥᒃ ᖃᐅᔨᓴᐃᓯᒪᕗᑦ 1990-

ᒥᓂᒃ ᐊᑐᖅᑐᑕ ᑲᓇᑕᒥ ᐊᕙᑎᓕᕆᔨᒃᑯᑦ 

ᖃᐅᔨᓴᐅᑎᖏᓐᓂᒃ. ᐅᓪᓘᑉ ᐃᓚᐃᓐᓇᖓᒍᑦ 

ᐃᖅᑲᓇᐃᔭᖅᑎᓐᓄᑦ ᐊᑐᖅᑕᐅᕙᑉᐳᑦ; ᑭᓯᐊᓂᓕ 

ᐳᔪᕐᓗᓕᕆᔨᓪᓚᑦᑖᖃᓐᖏᑦᑐᒍᑦ ᐃᖅᑲᓇᐃᔭᖅᑎᓂᒃ. 

 

ᐳᔪᕐᓗᒻᒥᒃ ᖃᐅᔨᓴᐅᑏᑦ ᐆᑦᑐᕋᐃᕙᑉᐳᑦ ᖃᐅᑕᒫᑦ 

ᐊᓂᖅᓵᖅᑐᕐᓇᐅᑉ ᖃᓄᐃᓕᖓᓂᖓᓂᒃ 

ᒪᑯᓂᖓᐅᓐᖏᑦᑐᖅ ᐊᑦᑎᕕᒻᒥ ᐃᑯᐊᓚᔪᖃᖅᐸᑦ 

ᐊᓯᖏᓐᓂᓪᓘᓐᓃᑦ ᐳᔪᕐᓗᕈᑕᐅᕙᒃᑐᓂᒃ. 

 

ᖃᐅᔨᓴᐅᑎᕗᑦ ᓅᒐᒃᓴᐅᓐᖏᓚᑦ 

ᖃᐅᔨᓴᕈᒫᓐᓂᐊᕋᑎᓪᓗ ᐳᔪᕐᓗᓐᓂᒃ ᐊᑦᑎᕕᐅᑉ 

ᐃᑯᐊᓚᓂᖓᓃᓐᖔᖅᑐᓂᒃ. ᖃᐅᔨᓴᐅᑎᕗᑦ 

ᓯᐅᕋᕐᒦᖔᖅᑐᓂᒃ ᓄᓇᓯᐅᑎᓃᓐᖔᖅᑐᓂᒃ 

ᐅᖅᓱᐊᓗᖅᑐᕐᓃᖔᖅᑐᓂᓪᓗ ᖃᐅᔨᓴᖅᐸᑉᐳᑦ. 

 

ᐊᐱᖅᑯᑦ 3: 

“ᐊᑐᐊᒐᖅᑕᖃᖅᐹ ᐊᓂᖅᓵᖅᑐᕐᓇᐅᑉ 

ᐱᐅᓂᕆᔭᕆᐊᖃᖅᑕᖓᓂᒃ ᐃᓱᒪᒋᓗᒋᑦ 

ᓱᕈᓐᓇᖅᑐᖅᑕᖃᕋᔭᕐᓂᖓᓂᒃ ᐳᔪᕐᒥ?” 

 

ᑭᐅᔾᔪᑎᒃ: 

 

ᐊᕙᑎᓕᕆᔨᒃᑯᑦ ᑎᓴᒪᓂᒃ ᐊᓂᖅᓵᖅᑐᕐᓇᐅᑉ 

ᐱᐅᓂᖓᓂᒃ ᐊᑐᐊᒐᖃᖅᐳᑦ: 

 

 ᐊᖅᑯᑎᒥᒃ ᖁᐊᔫᓕᐅᖅᑎᓄᑦ ᒪᓕᒐᐃᑦ 

 ᐊᑐᐊᒐᖅ ᐅᖅᓱᐊᓗᒃᑐᖅᑐᓄᑦ 

 ᐊᑐᐊᒐᖅ ᐊᓂᖅᓵᖅᑐᕐᓇᐅᑉ ᐱᐅᓂᖓᓂᒃ 

 ᐊᑐᐊᒐᖅ ᓯᐅᕋᕐᒥᒃ ᐳᔪᖅᑕᐃᓕᓂᕐᒧᑦ 

 

ᑕᒪᒃᑯᐊ ᑐᕌᖓᓂᖃᓐᖏᓚᑦ ᐊᑦᑎᕕᒻᒥᒃ 

ᐃᑯᐊᓚᔪᓃᖔᖅᑐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 4. ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑕᐅᓚᐅᖅᑐᓄᑦ. 5. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᑦ. ᑲᑎᒪᔨᐅᔪᖅ ᐃᖃᓗᐃᑦ ᑕᓯᓗᒃ, 

ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒃᓱᐊᓗᒃ 

ᐅᐱᒍᓱᑦᑎᐊᕐᓗᖓ ᐊᑎᕐᓂᒃ ᐱᖓᓱᓂᒃ ᑕᐃᓯᔪᒪᒐᒪ, 

ᑕᐃᒃᑯᐊ Girl Guide-ᖑᔪᓂᒃ ᑕᐃᓯᔪᒪᒐᒪ 

ᐊᐅᓪᓚᓚᐅᖅᑐᓂᒃ, ᒪᒃᑯᑐᓂᑦ 

ᓯᕗᓕᖅᑎᒃᓴᖅᑎᐅᖃᑕᐅᔪᓂᒃ ᐃᖃᓗᓐᓂ, 

ᐅᑯᐊᖑᔪᑦ, ᐊᐃᒥ ᑯᐊᑕᔅ, ᓯᐅᕈ ᕼᐅᓪᔅᒪᓐ, 

ᐊᒻᒪᓗᑦᑕᐅᖅ ᐃᔨᖅᓯᒪᔪᖅ ᐱᕙᓪᓕᐊᔪᓕᕆᔨᒃᑯᓐᓂᑦ, 

ᔭᐃᓐ ᔅᐹᓂᒎᓪ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᒻᒧᑦ ᑐᓐᖓᓱᑦᑎᐊᕆᔅᓯ. 

(ᑐᓵᔨᑎᒍᑦ) ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒥ 

ᐳᓛᕆᐊᖅᓯᒪᔪᓂᑦ, ᒥᓂᔅᑕᖓ ᒪᓕᒐᓕᕆᔨᒃᑯᑦ, ᒥᔅᑕ 

ᐅᑲᓕᖅ.  

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᓂᓪᓕᖅᑲᐅᒐᒪ ᑖᒃᑯᐊ 

ᐋᖅᑭᔅᓱᐃᕙᓪᓕᐊᓚᐅᕐᖓᑕ ᑲᑎᒪᕕᔾᔪᐊᓛᖅᑐᓄᑦ 

ᐱᓇᓱᐊᕈᓯᐅᓛᖅᑐᒥ. ᑖᓐᓇ ᐃᓕᓴᕆᓗᐊᕈᒪᔭᕋ 

ᐊᑭᓕᖅᓱᖅᑕᐅᒐᓂ ᑖᒃᑯᓂᖓ 

ᐊᔭᐅᖅᓱᐃᕙᓪᓕᐊᓚᐅᖅᑐᓂᑦ 

ᐋᖅᑭᔅᓱᐃᕙᓪᓕᐊᖃᑕᐅᓪᓗᓂ, ᐃᖅᑲᓇᐃᔭᖅᑎᕗᑦ 

ᑕᕝᕙᓂ ᒪᓕᒐᓕᕆᔨᒃᑯᓐᓂᑦ ᑖᓐᓇ 

ᓯᕗᓕᖅᑎᐅᖃᑦᑕᓚᐅᖅᑐᖅ 

ᐋᖅᑭᔅᓱᐃᕙᓪᓕᐊᑎᓪᓗᒋᑦ ᖁᔭᓐᓇᒦᕕᔾᔪᐊᕈᒪᔭᕋ 

ᓯᓐᑎ ᑭᐅ, ᑐᓐᖓᓱᑦᑎᑦᑎᔨᕗᑦ. ᖁᔭᓐᓇᒦᒃ, 

ᐅᖃᖅᑎᑦᑏᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᖁᔭᓐᓇᒦᒃ, ᐊᒻᒪᓗ 

ᑐᓐᖓᓱᑦᑎᐊᕆᑦᑎ ᒪᓕᒐᓕᐅᕐᕕᐅᑉ ᐃᓗᐊᓄᑦ. 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᖃᒪᓂᖅᑐᐊᕐᒧᑦ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. ᐅᓪᓗᒥ 

ᐃᓕᑕᖅᓯᒃᑲᓐᓂᕈᐊᖅᑐᖓ ᑕᕝᕙᓃᒃᑲᓂᖅᑑᓪᓗᐊᕐᒪᑕ 

ᓄᓕᐊᕋ, ᐄᕙ ᒥᑭᓐᖑᐊᖅ ᐊᒻᒪᓗ ᐃᕐᓂᓛᕋ ᑏᐅ 

ᕼᐊᐅᒥ’ᓈᖅ ᒥᑭᓐᖑᐊᖅ. 

 

ᐃᑉᐸᔅᓵᓂ ᑕᕝᕙᓂ ᒪᓕᒐᓕᐅᕐᕕᒻᒥ ᕼᐃᕗᓪᓕᖅᐹᒥ 

ᑐᕼᐋᓚᐅᒐᓂᑦᑐᓂᒃ ᕼᐃᓂᒃᑕᕐᕕᑦᑎᓐᓂ 

ᐅᑎᖅᕼᐃᒪᓕᖅᑎᓪᓗᑕ, ᐃᕼᐅᒪᓐᖏᑦᑎᐊᖅᑎᓪᓗᖓ 

ᖁᖓᑎᖃᑦᑕᓚᐅᕐᒪᖓ ᓈᓪᓚᓪᓗᐊᖅᑐᖅᑑᕙᓐᓂᕐᒪᑦ, 

ᓄᑕᖅᑲᓪᓗ ᓈᓚᓪᓗᐊᖅᑐᕐᔫᕙᒻᒪᑕ 

ᑲᑎᒪᓐᓂᑯᒋᔭᑦᑎᓐᓂᑦ. 

 

ᐅᓐᓄᒃᕼᐊᖓᓂ ᑲᑎᒪᔩᑦ ᒪᓕᒐᓕᖅᑏᑦ ᐊᑎᖏᓐᓂᑦ 

ᐅᖃᖅᑕᐅᔭᖃᑦᑖᓕᓚᐅᕐᒪᑦ ᒥᔅᑕ ᐃᓄᒃ, ᒥᔅᑕ 

ᐋᑯᐊᖅ, ᑖᓐᓇ ᐊᑎᓗᑦᑖᔅᓯᓐᓂ ᑐᕼᐋᑦᑕᕐᓂᑯᒥᓂᒃ 

ᐅᖃᖅᑕᐅᔭᖃᑦᑕᓕᓚᐅᕐᒪᑦ. ᖁᕕᐊᕼᐅᓪᓚᕆᑦᑐᖓᓗ 

ᑕᒪᐅᖓ ᑎᑭᑦᑑᓪᓗᐊᓚᐅᕐᒪᑦ. ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᑦᑎᐊᕆᔅᓯ. 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ.  

ᐊᑎᖁᑎᖃᕈᓐᓃᕋᒪ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒥᔅᑕ ᐃᓄᒃ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 158 - 4(2): ᐃᑲᔫᑎᑦ 

ᕿᓂᖅᑐᓕᕆᓂᕐᒧᑦ ᐸᖅᓴᐃᔪᓕᕆᓂᕐᒧᓪᓗ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᐅᕗᖓ. 

ᐅᖃᖅᑎᑦᑎᔩ, ᐅᓪᓗᒥ ᐊᐱᖅᓱᕈᒪᔪᖓ 

ᐊᐱᕆᒋᐊᓪᓚᒍᒪᓪᓗᖓᓗ ᒐᕙᒪᓕᕆᔨᒃᑯᑦ 

ᒥᓂᔅᑕᖓᓐᓄᑦ. ᑖᓐᓇ ᐅᖃᐅᓯᕆᒃᑲᓐᓂᕈᒪᓪᓗᒍ, 

ᑐᑭᓯᒋᐊᒃᑲᓐᓂᕈᒪᓪᓗᒍᓗ ᑕᒪᒃᑯᐊ 

ᑭᓱᑐᐃᓐᓇᖃᖃᑦᑕᖏᓐᓂᖏᓐᓂᑦ ᕿᓂᖅᑏᑦ. 

 

ᑕᒫᓂ ᐊᕐᕌᒎᑉ ᐃᓗᐊᓂ ᐊᐱᕆᓚᐅᖅᓯᒪᒐᒪ 

ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓐᓄᑦ ᑕᐃᒃᑯᐊ 

ᐱᖁᑏᑦ ᐃᓚᖏᑦ ᐊᔾᔨᒌᓐᖏᑦᑐᓄᑦ ᐱᓕᕆᕝᕕᓐᓄᑦ 

ᐊᑐᖅᑕᐅᓲᖑᒻᒪᖔᑕ, ᐱᓗᐊᖅᑐᒥᓪᓗ ᕼᐋᒻᓚᒃᑯᑦ 

ᐱᖁᑎᖏᑦ ᐊᒻᒪᓗ ᖃᖓᑕᓲᒃᑯᕕᐅᑉ ᐱᖁᑎᖏᑦ. 

ᑕᐃᔅᓱᒪᓂ ᒥᓂᔅᑕ ᑭᐅᓚᐅᖅᓯᒪᒻᒪᖓ, 

ᑕᐃᒻᒧᖔᕐᓚᒍᐊᐃ: ‘ᑖᒃᑯᐊ ᑕᒪᕐᒥᒃ ᐱᓕᕆᕝᕖᒃ 

ᐱᖁᑎᒥᓐᓂᒃ ᑕᐅᖅᓱᐃᖃᑦᑕᐅᑎᖃᑦᑕᖅᑑᒃ 

ᐊᖏᖃᑎᒌᔅᓯᒪᓪᓗᑎᒃ ᓇᓕᐊᑐᐃᓐᓇᖅ 

ᐊᑐᕆᐊᖃᓕᕌᖓᑦ’ ᑕᐃᒻᒧᖔᕇᖅᐸᕋ. ᐅᖃᖅᑏ, 

ᑕᒪᓐᓇᓗ ᐃᓱᒪᒋᓪᓗᒍ ᐱᐅᑦᑎᐊᒻᒪᕆᒻᒪᑦ 

ᐃᑲᔪᖅᑎᒌᓐᓂᖅ ᕼᐋᒻᓚᒃᑯᓪᓗ ᐊᒻᒪᓗ 

ᖃᖓᑕᓲᒃᑯᕕᓕᕆᔩᑦ. 

 

ᒥᓂᔅᑕᒧᑦ ᐊᐱᕆᔪᒪᔪᖓ, ᐱᓕᕆᕝᕖᑦ 

ᒐᕙᒪᓕᕆᔨᒃᑯᑦ ᐊᖏᕈᓐᓇᖅᐱᓰ ᑕᒪᒃᑯᓂᖓ 

ᒐᕙᒪᒃᑯᑦ ᐱᓕᕆᕝᕕᖏᓐᓂᑦ, ᐊᓯᔅᓯᓐᓂᑦ 

ᑕᐃᒪᓐᓇᑦᑕᐅᖅ ᐊᖏᖃᑎᒌᓐᓂᒃᑯᑦ, 

ᑐᑭᓯᐅᒪᖃᑎᒌᓐᓂᒃᑯᑦ ᓲᕐᓗ ᐱᖁᑎᖃᖅᐸᑕ 

ᐊᑐᖅᑕᐅᔪᓐᓇᖅᓯᕙᓪᓕᐊᖁᓪᓗᒋᑦ ᓄᓇᓕᓐᓂ 

ᕿᓂᖅᑎᐅᔪᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 
 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᓐᓇ ᐊᐱᖅᑯᓯᕆᔭᖓ 

ᐊᐱᖅᑯᑎᑦᑎᐊᖑᔪᖅ. ᑕᐃᒪ ᒫᓐᓇ ᐅᖃᓚᐅᖅᓯᒪᒐᒪ 

ᒫᓐᓇ ᐅᖃᖃᑎᖃᖅᐸᓪᓕᐊᒐᑦᑕ ᑎᒥᐅᔪᓂᑦ 

ᐊᓯᖏᓐᓂᑦ ᖃᓄᖅ ᑕᒪᓐᓇ ᕿᓂᕐᓂᐅᑉ ᒥᔅᓵᓄᑦ 

ᐋᖅᑭᒋᐊᒃᑲᓐᓂᕋᔭᕐᒪᖔᑦ. ᑕᐃᒃᑯᐊ 

ᐅᖃᖃᑎᒋᖃᑦᑕᖅᑕᕗᑦ ᐅᖃᖃᑎᒋᐊᓂᔾᔫᒥᒍᑦᑎᒍ  

ᑐᑭᓯᓇᖅᓯᑦᑎᐊᒃᑲᓐᓂᕋᔭᖅᑑᒐᓗᐊᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ 

ᒐᕙᒪᓕᕆᔨᒃᑯᓐᓄᑦ ᑲᒪᔨᐅᒻᒪᑕ ᑖᒃᑯᐊ ᒐᕙᒪᒃᑯᑦ 

ᐱᖁᔭᖓᓐᓂᒃ, ᐊᑐᐊᒐᖓᓐᓂᒃ ᖃᓄᖅ ᐱᖁᑎᑦ 

ᐊᑐᕈᓐᓃᖅᑎᑕᐅᕙᓪᓕᐊᓂᐊᕐᒪᖔᑕ. ᐱᓗᐊᖅᑐᒥᓪᓗ 

ᑕᒪᒃᑯᐊ ᐃᖏᕐᕋᔪᓐᓇᖅᑐᑦ ᐅᕝᕙᓘᓐᓃᑦ 

ᐊᐅᓚᑕᓐᓂᖅᑐᑦ. ᑖᓐᓇ ᒪᓕᒐᖅ ᐃᓱᓕᓐᓂᐅᔭᕐᒪᑦ 

ᐋᒌᓯᒥᓗᑭᐊᖅ, ᓯᑎᕙᒥᓗᑭᐊᖅ ᑕᒫᓂ ᐊᕐᕌᒎᔪᒥ. 

 

ᒥᓂᔅᑕ ᐊᖏᕈᓐᓇᖅᐱᑦ ᑖᓐᓇ ᓄᑖᖅ 

ᒪᓕᒐᓕᐊᕆᓂᐊᖅᑕᓯ ᓄᑖᓐᖑᖅᑎᑕᐅᑉᐸᑦ 

ᐃᓚᖃᕈᓐᓇᖅᐹ ᑕᒪᒃᑯᐊ ᒐᕙᒪᒃᑯᑦ ᐱᖁᑎᖏᑦ 

ᐊᑐᖅᑕᐅᔾᔮᕈᓐᓃᖅᑐᑦ 

ᐱᔭᕐᓂᓂᖅᓴᐅᔪᓐᓇᖅᓯᖁᓪᓗᒋᑦ ᐱᔭᐅᔪᒪᑉᐸᑕ 

ᐱᔭᐅᓇᓱᐊᕈᓐᓇᕐᓂᖏᓪᓘᓐᓃᑦ ᓄᓇᕗᑦᒥ 

ᓄᓇᓕᓐᓂ ᕿᓂᖅᑎᑯᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᑎᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᒐᕙᒪᒃᑯᑦ ᒪᓕᒐᖃᒻᒪᑕ 

ᓱᓇᑐᐃᓐᓇᑦᑎᐊᖅ ᐊᑐᖅᑕᐅᔾᔮᕈᓐᓃᑎᐊᖅᐸᑦ 

ᒐᕙᒪᒃᑯᓐᓂᑦ ᓴᖅᑭᑕᐅᔪᓐᓇᕐᒪᑦ, ᒪᓂᑕᐅᔪᓐᓇᕐᒪᑦ 

ᑭᓇᒥᐊᒧᑦ ᑐᒃᓯᕋᕋᔭᖅᑐᓄᑦ. ᑕᐃᓐᓇ 

ᐊᐱᖅᑯᓯᕆᔭᖓ ᖃᐅᔨᒪᒐᑦᑎᒍᓗ ᐊᒻᒪᓗ 

ᐃᑲᔪᖅᑑᑎᒋᑐᐃᓐᓇᕋᔭᖅᑕᕗᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᑦᑕᐅᖅ 

ᒐᕙᒪᓕᕆᔨᒃᑯᑦ ᒥᓂᔅᑕᖓᓐ ᑲᒪᔨᐅᒻᒪᑦ ᐊᒻᒪᓗ 

ᐸᖅᑭᔨᐅᓪᓗᓂ ᑖᒃᓱᒥᖓ ᒪᓕᒐᐅᔪᒥᒃ ᓄᓇᓕᓐᓂ 

ᕿᓂᖅᑎᓄᑦ ᑎᒥᐅᔪᓄᑦ ᐃᑲᔪᖅᑐᐃᓂᕐᒧᑦ ᒪᓕᒐᖅ. 

ᑖᓐᓇ ᒪᓕᒐᖅ ᐊᕐᕌᒍᓂᒃ ᑎᓴᒪᓂᒃ 

ᐃᓱᓕᓯᒪᓕᕐᓕᒪᑦ. ᐊᕐᕌᒎᑦ ᑎᓴᒪᑦ ᐊᓂᒍᖅᓯᒪᓕᖅᑐᑦ 

ᓄᑖᕈᕆᐊᓚᐅᖅᓯᒪᖏᑕᓯ ᓱᓕ. ᒥᓂᔅᑐᖃᐃ  

ᐊᖏᕈᓐᓇᖅᐱᑦ, ᑖᓐᓇ ᓄᑖᖅ ᓴᖅᑭᓂᐅᖅᑕᓯ 

ᒪᓕᒐᖅ ᓄᑖᓐᖑᑎᒃᑯᑦᓯᐅᒃ ᐃᓗᐊᓂᖃᐃ 

ᐃᓗᓕᖃᕈᓐᓇᓂᐊᖅᐸ, ᐱᖃᓯᐅᔾᔭᐅᓯᒪᔪᓐᓇᓂᐊᖅᐸ 

ᑕᒪᒃᑯᐊ ᓄᓇᓕᓐᓂ ᕿᓂᖅᑎᐅᔪᑦ 

ᐱᖁᑎᖃᕆᐊᖃᓐᓂᖏᓐᓂᒃ 

ᐃᑲᔪᖅᑕᐅᔭᕆᐊᖃᓐᓂᖏᓐᓂᓪᓗ ᑕᒪᒃᑯᓂᖓ 

ᕿᓂᕆᐊᒃᖢᑎᒃ ᐊᑐᓲᒥᓐᓂᒃ. ᑕᕝᕙᓂᖃᐃ 

ᒪᓕᒐᒃᓴᐅᑉ ᐃᓗᐊᓂ ᐱᖃᓯᐅᔾᔭᐅᔪᓐᓇᖅᐸ ᑕᒪᓐᓇ? 

ᖁᔭᓐᓇᒦᒃ. ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᑕᕝᕙᓂ ᒥᓂᔅᑐᖑᓕᖅᑎᓪᓗᖓ 

ᑖᒃᑯᐊ ᐱᓕᕆᔨᖁᑎᒋᔭᒃᑲ ᐅᖃᖃᑎᒋᓯᒪᒐᒃᑭᑦ 

ᖃᓄᖅ ᐃᑲᔪᒃᑲᓐᓂᕋᔭᕐᒪᖔᑦᑕ. ᒫᓐᓇ ᑕᐃᒪ 

ᑎᒥᐅᔪᓂᒃ ᐊᓯᖏᓐᓂᒃ ᓄᓇᕗᑦ ᑐᓐᖓᕕᒃᑯ, NAM, 

NAMA ᑕᒪᒃᑯᐊ ᐅᖃᖃᑎᒋᓪᓗᑎᒍ, 

ᐆᒪᔪᓕᕆᔨᒃᑯᓪᓗ ᖃᓄᖅ ᐃᑲᔪᒃᑲᓐᓂᕋᔭᕐᒪᖔᑕ 

ᑲᑐᔾᔨᓗᑕ. ᑕᐃᓐᓇ ᒪᓕᒐᔅᓴᐅᓂᐊᖅᑐᖅ 

ᐋᖅᑭᓱᖅᑕᐅᓂᖓᓂ. ᐃᓛᒃ ᒫᓐᓇ ᐊᓯᐊᒍᑦ 

ᐅᖃᖃᑎᖃᑉᐸᓪᓕᐊᒐᑦᑕ ᑕᒪᒃᑯᓂᖓ. ᖁᔭᓐᓇᒦᒃ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 159 - 4(2): ᑭᓯᖅᓱᐃᓂᖅ 

ᐃᓕᓐᓂᐊᕆᐊᖅᑐᑦ ᐅᐸᑦᑎᐊᖃᑦᑕᕐᓂᖏᓐᓂᒃ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐊᐱᖅᓱᕈᒪᔪᖓ. 

 

ᐃᐳᕉᑎᓪᓗᒍ  ᑲᑎᒪᔨᕋᓛᑦ ᑲᑎᒪᑎᓪᓗᒋᑦ 

ᒐᕙᒪᒃᑯᓐᓄᑦ ᓇᐅᑦᓯᖅᑐᖅᑎᐅᖃᑦᑕᖅᑐᑦ 

ᕿᒥᕐᕈᓚᓚᐅᕐᒪᑕ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᓂᑲᐅᓯᐊᖓᓂᒃ ᐃᓕᓐᓂᐊᕐᓂᓕᕆᓂᕐᒧᑦ 

ᓄᓇᕗᑦᒥ. ᑐᓴᓚᐅᕋᑦᑕ 

ᐊᑐᓕᖅᑎᑦᑎᕙᓪᓕᐊᓂᐊᕐᒪᑕᒎᑦ ᓄᑖᓂ 

ᑐᓴᒐᔅᓴᐅᓂᐊᖅᑐᓂᒃ ᐃᓕᓐᓂᐊᕐᕆᐊᖃᑦᑕᖅᑐᓂᒃ. 

ᐃᓕᓐᓂᐊᕐᕆᐊᖃᑦᑕᕐᒪᖔᑕ ᐊᒡᒍᑐᖅᓯᒪᓂᖏᑎᒍ 

ᐅᓪᓗᐃᓐᓇᐅᖏᑐᒃᑯ.  



ᕿᑎᖅᑰ, ᔫᓂ 12, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᔪᓐᓇᖅᑳ ᑖᓐᓇ ᓄᓇ ᓄᑖᖑᔪᖅ 

ᐃᓕᓐᓂᐊᖅᑎ ᐅᐸᒍᑎᒐᓗᐊᕐᒪᖔᑕ 

ᖃᐅᔨᔭᔅᓴᐅᖃᑦᑕᖅᑐᑦ ᐊᔾᔨᒋᔾᔮᖏᒃᑲᓗᐊᕐᒪᖔᒍᑦ 

ᓄᓇᕗᑦᒥ ᐃᓕᓐᓂᐊᕐᕕᐊᓗᒻᒥ ᐊᑐᖅᑕᐅᖃᑦᑕᖅᑐᓂ. 

 

ᐅᖃᖅᑎ: ᒥᓂᔅᑕᑑᔪᖅ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒥᒃ 

ᒪᓕᒐᓕᐅᖅᑎᐅᖃᑎᒐ ᑖᒃᓱᒥᖓ ᐊᐱᕆᒻᒪᑦ. 

ᓲᖃᐃᒻᒪ ᑕᒪᓐᓇ ᐃᓕᓐᓂᐊᖅᑐᓕᕆᓂᖅ 

ᐱᒻᒪᕆᐅᑎᓪᓗᒍ ᑕᒫᓂ ᓄᓇᕗᑦᑎᓐᓂ. ᑕᒪᓐᓇᓗ 

ᐃᓕᓐᓂᐊᕐᓂᖅ ᖃᓄᖅ 

ᐱᕚᓪᓕᖅᑎᑦᑎᒍᓐᓇᕐᒪᖔᖅᑎᒍᑦ 

ᑲᔪᓯᓇᓱᐊᓕᖅᑎᓪᓗᑕ. 

 

ᑕᐃᒪ ᐅᓂᒃᑳᖅᓯᒪᓚᐅᕋᑦᑕᐃᓛᒃ ᑕᒪᓐᓇ 

ᖃᐅᔨᓴᖃᑦᑕᕐᓂᖅ ᐃᓕᓐᓂᐊᕐᕕᑦᑎᓐᓂᑦ ᑕᒪᓐᓇ 

ᐊᑐᕆᐊᕐᓂᐊᓕᕐᒪᑦ ᓄᑖᖑᓪᓗᓂᓗ ᐊᒻᒪᓗ ᑖᒃᑯᐊ 

ᐃᓕᓴᐃᔩᑦ ᑕᒪᑐᒥᖓ ᖃᐅᔨᓴᕐᓂᕐᒥᑦ, 

ᓇᓃᓪᓚᕆᒻᒪᖔᖅ ᑖᓐᓇ ᐃᓕᓐᓂᐊᖅᑐᖅ 

ᖃᐅᔨᓴᕈᑎᒥᑦ ᑕᐃᒪ ᐃᓕᓐᓂᐊᖅᑎᑕᐅᓂᐊᕐᒪᑕ 

ᐊᕐᕌᒍᒧᑦ ᓄᑖᒧᑦ ᐃᓕᓐᓂᐊᕐᓂᕐᒧᑦ 

ᐋᖅᑭᔅᓯᒪᓂᐊᖅᑐᖅ. ᑕᐃᒪᓐᓇ ᐅᖃᖅᓯᒪᓚᐅᕋᑦᑕ 

ᑖᓐᓇ ᐃᓕᓐᓂᐊᖅᑐᐃᑦ ᖃᐅᔨᓴᖅᑕᐅᓂᖏᑦ 

ᓇᓃᓪᓚᕆᒻᒪᖔᑕ, ᑕᐃᒪᓐᓇᐃᓕᖓᔪᖅ ᒫᓐᓇ. 

ᐃᒻᒪᖃ ᑭᐅᑦᑎᐊᖅᑕᔅᓴᕆᒐᓗᐊᖅᐸᕋ ᑖᓐᓇ 

ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᓴᖅᑎᑕᐅᓚᐅᕋᒪ ᐱᓕᕆᕕᖓᑦ ᓄᑖᓂᒡᒎᖅ 

ᖃᐅᔨᓴᐃᖃᑦᑕᕐᓂᖅ ᐃᓕᓐᓂᐊᕆᐊᖃᑦᑕᖅᑐᓂᒃ 

ᐊᑦᑐᐃᓂᖃᕐᓂᐊᕐᒪᒡᒎᖅ ᐃᓕᓐᓂᐊᕐᕖᑦ 

ᑮᓇᐅᔭᖅᑐᕈᑎᔅᓴᖓᓂ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑖᓐᓇ ᑕᐃᒪᐃᒻᒪᖔᖅ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓕᓐᓂᐊᕐᓂᓕᕆᓂᕐᒧᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᑕᒪᒃᑯᓂᖓ ᓄᑖᓂᒃ, ᐃᓛᒃ 

ᐃᓕᓴᖅᑎᑕᐅᒋᐊᖃᖃᑦᑕᕐᓂᐊᕐᒪᑕ ᑖᒃᑯᐊ 

ᐃᓕᓴᐃᔩᑦ ᖃᓄᖅ ᑖᓐᓇ ᐃᓕᓐᓂᐊᖅᑎᓂᒃ 

ᖃᐅᔨᓴᕈᑎ ᑖᓐᓇ ᐊᐅᓚᒻᒪᖔᑦ, 

ᐃᓕᓐᓂᐊᖅᑎᑕᐅᖃᑦᑕᕆᐊᖃᕐᓂᐊᕐᒥᒻᒪᑕ. ᑕᒪᑐᒪ 

ᒥᔅᓵᓄᑦ ᐊᑐᖅᑕᐅᒋᐊᖃᕐᓂᐊᖅᑐᓂᒃ ᑮᓇᐅᔭᓂᒃ 

ᓇᓗᓇᐃᕌᓂᔅᓯᒪᓪᓗᑕᓗ. ᑖᒃᑯᐊ ᓲᖃᐃᒻᒪ 

ᐃᓕᓐᓂᐊᖅᑎᑕᐅᒋᐊᖃᕐᓂᐊᕐᒪᑕ ᑕᒪᒃᑯᓂᖓ 

ᖃᐅᔨᒪᔪᓂᑦ. ᑖᔅᓱᒥᖓ ᑭᐅᔪᓐᓇᖅᑕᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ, ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᖅ ᐃᓕᓐᓂᐊᕐᕕᒻᒥ 

ᐃᓕᓐᓂᐊᕆᐊᖅᑐᑦ ᐅᐸᔅᓯᒪᓂᖏᑦ 

ᐊᑐᖅᑕᐅᖃᑦᑕᕐᒪᖔᑕ. ᐅᓄᕐᓂᕆᔭᖏᑦ 

ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑖᕈᑕᐅᖃᑦᑕᕐᒪᖔᑕ 

ᑖᓐᓇ ᓄᑖᖅ ᐊᑐᖅᑕᐅᓂᐊᓕᖅᑐᖅ 

ᐃᓕᓐᓂᐊᕆᐊᖃᑦᑕᖅᑐᑦ 

ᓇᐃᓴᖅᑕᐅᔾᔪᑎᒋᖃᑦᑕᖅᑕᖏᓐᓂᑦ 

ᐊᑐᖅᑕᐅᓂᐊᕐᒪᖔᑕ, ᑮᓇᐅᔭᓂᒃ 

ᑐᓂᔭᐅᑦᑎᐊᖏᓐᓂᖅᓴᐅᓂᐊᓕᖅᐹᑦ, 

ᐃᓄᐃᓴᓐᓂᖅᓴᐅᓂᐊᓕᖅᐹᑦ 

ᑮᓇᐅᔭᖅᑖᕆᕙᑦᑕᖏᓐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓕᓐᓂᐊᕐᓂᓕᕆᓂᕐᒧᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑏᔩ. 

ᐊᒻᒪᓗ ᖁᔭᓐᓇᒦᒃ ᑖᔅᓱᒥᖓ ᐊᐱᕆᒻᒪᑦ ᑖᓐᓇ 

ᒪᓕᒐᓕᐅᖅᑎᐅᖃᑎᒐ, ᑕᒪᓐᓇ 

ᐊᐱᖅᑯᑎᑦᑎᐊᕙᐅᓪᓗᓂᓗ. ᑕᐃᒪ 

ᐅᖃᖅᑲᐅᑎᓪᓗᖓ ᑖᒃᑯᐊ 

ᖃᐅᔨᓴᖅᑕᐅᒋᐊᕐᓂᐊᕐᒪᑕ ᑕᒫᓂ ᓄᑖᒥᑦ 

ᐃᓕᓐᓂᐊᕐᓂᐊᓕᖅᐸᑕ 2014-15-ᒧᑦ ᐃᓕᓴᐃᔩᓪᓗ 

ᑖᒃᑯᐊ ᐃᓕᓐᓂᐊᖅᑎᑕᐅᒃᑲᓂᕐᓗᑎᒃ ᖃᓄᖅ ᑕᒪᓐᓇ 

ᐊᑐᖅᑕᐅᓲᖑᒻᒪᖔᑕ ᐃᓕᓐᓂᐊᕐᕕᖏᓐᓂᑦ ᑕᒫᓂ 

ᓄᓇᕗᒻᒥ, ᓄᓇᕗᓕᒫᒧᓪᓗ ᑖᓐᓇ 

ᑲᔪᓯᒍᑕᐅᓂᐊᕆᓪᓗᓂ. ᑕᒪᓐᓇᓕ 

ᓇᓗᓇᐃᕌᓂᔅᓯᒪᒐᑦᑎᒍ ᖃᑦᑎᑐᕐᓂᐊᕐᒪᖔᑦ ᑕᒪᓐᓇ 

ᐃᓱᒫᓗᒋᓗᐊᖅᑰᔨᓐᖏᑕᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎᐅᔪᖅ ᐅᖅᓱᖅᑑᒧᑦ, ᒥᔅᑕ ᐋᑯᐊᖅ. 

 

ᐊᐱᖅᑯᑦ 160 - 4(2): ᓂᕿᖃᑦᑎᐊᖅᑐᓕᕆᓂᖅ 

(ᐋᑯᐊᖅ) 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᑖᓇ ᒥᓂᔅᑕᖓᓐᓄᑦ 

ᐃᓄᓕᕆᔨᒃᑯᑦ. 

 

ᐱᓇᓱᐊᕈᓯᕆᕋᑖᖅᑕᑦᑎᓐᓂ 

ᐊᓕᐊᓇᐃᒍᓱᓚᐅᖅᑐᖓ ᒥᓂᔅᑕ ᐊᖏᓚᐅᕐᒪᑦ 

ᐃᖅᑲᓇᐃᔭᖅᑎᓂᑦ ᐅᐸᒍᑎᓂᐊᕐᒪᑕ 

ᐊᐃᑉᐹᖑᑎᓪᓗᒍ ᑲᑎᒪᕐᔪᐊᖅᑎᓪᓗᒋᑦ ᑲᖏᖅᖠᓂᕐᒥ 

ᓂᕿᑦᑎᐊᕙᓕᕆᔨᒃᑯᑦ ᑲᓇᑕᒥ ᐅᖃᐅᔾᔨᒋᐊᖅᑏᑦ 

ᑲᑎᒪᔨᖏᓐᓄᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᓇᕗᑦ ᒐᕙᒪᒃᑯᖏᑦ 

ᑭᒡᒐᖅᑐᖅᑕᐅᓚᐅᕐᒪᖓᑕ ᐊᐃᑉᐹᖑᑎᓪᓗᒍ 

ᐅᓐᓄᒃᑯᑦ ᑲᑎᒪᑎᓪᓗᒋᑦ ᑲᖏᖅᖠᓂᕐᒥ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐅᖅᕼᐅᖅᑑᕐᒥᐅᑕᖅ 

ᒪᓕᒐᓕᐅᖅᑎᐊ ᑖᕼᐊᒃᕼᐅᒥᖓ ᐊᐱᖅᑯᑎᖃᕐᒪᑦ. 

ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑖ ᓇᓗᓇᐃᕈᒪᕙᕋ 

ᑕᕝᕙᐅᕉᑕᕆᔪᖅ ᖃᐅᔨᒪᓐᖏᓐᓇᒪ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐋᑯᐊᖅ.  

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. 

ᑕᐃᒪ ᒥᓂᔅᑕ ᖃᐅᔨᒪᒻᒪᑦ ᑕᐃᒃᑯᐊ ᑲᑐᔾᔨᖃᑎᒌᑦ 

ᓂᕿᖃᑦᑎᐊᕐᓂᓕᕆᓂᕐᒧᑦ ᑕᒪᑐᒪᓂ 

ᐅᖃᐅᓯᖃᖃᑦᑕᕐᒪᑕ, ᑕᐃᒃᑯᓂᖓ 

ᓂᐅᕕᐊᔅᓴᐅᖃᑦᑕᖅᑐᓂᒃ ᐃᓱᓕᓯᒪᔪᓂᒃ, ᓂᐅᕕᐊᑦ 

ᓴᖅᑭᔮᕐᕕᒃᓴᖏᓐᓂᑦ. ᑕᐃᒪ ᑕᒪᒃᑯᐊ 

ᓂᐅᕕᐊᒃᓴᐅᖃᑦᑕᕆᐊᖃᓐᖏᒃᑲᓗᐊᕐᒪ 

ᖄᖏᐅᑎᓯᒪᔪᐃᑦ ᓄᐃᑕᕝᕕᔅᓴᖏᓐᓂᑦ 

ᓂᐅᕕᕐᕕᓐᓂ. ᑕᐃᒪ ᑖᒃᑯᐊ ᐃᑲᔪᖅᑐᐃᓂᐊᖅᐸᑦ. 

ᐅᓄ ᐃᓄᓕᕆᔨᒃᑯᑦ ᒥᓂᔅᑕ ᑕᐃᒃᑯᓂᖓ 

ᑲᑐᔾᔨᖃᑎᒌᓂᒃ ᐃᖃᓗᓐᓂᑦ ᐱᒋᐊᖅᑎᑕᐅᓯᒪᔪᓂᒃ? 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᑖᓐᓇ ᓯᕗᓪᓖᔾᔪᖅ ᐊᐱᖅᑯᑖ, ᓇᓗᓇᐃᖅᑐᕇᕐᓗᒍ 

ᐅᖄᓪᓚᒃᑲᓗᐊᕋᒪ ᑕᐃᑲᓂ ᓯᓅᑕᔅ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ 

ᑭᐅᔪᒫᒻᒪᒍᒎᖅ ᒥᓂᔅᑕᐅᑉ ᐊᔪᓐᖏᓕᕈᒥ, ᐸᐃᑉᐹᒃᑯᑦ 

ᐊᓕᓚᔪᒃᑯᑦ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᑲᖏᖅᖠᓂᕐᒧᑦ ᓂᒋᐊᓄᑦ ᒪᓕᒐᓕᐅᖅᑎᐅᔪᖅ, ᒥᔅᑕ 

ᓴᒻᒧᖅᑐᖅ.  

 

ᐊᐱᖅᑯᑦ 161 - 4(2): ᐃᖅᑲᓇᐃᔮᑎᒍᑦ 

ᖃᓄᐃᓕᖓᓂᖏᑦ ᐱᓯᒪᔭᐅᕝᕕᐅᒃ 

ᐃᖅᑲᓇᐃᔭᖅᑎᐅᔪᐃᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᐊᐱᖅᓲᑎᒋᓂᐊᖅᑕᕋ ᑖᓐᓇ 

(ᑐᓵᔨᑎᒍᑦ) ᒥᓂᔅᑕᒧᑦ ᐃᓄᓕᕆᓂᕐᒧᑦ. 

 

ᑕᐃᒪ ᐅᖃᖅᑏ, ᑕᓐᓇ ᖃᐅᔨᒪᒻᒪᑦ ᒥᓂᔅᑕ 

ᐃᓱᒫᓗᐃᓐᓇᖃᑦᑕᕋᒪ ᖃᐅᔨᒪᒻᒪᑦ ᑕᐃᑲᓂ ᓄᑕᖅᑲᑦ 

ᐊᖏᕐᕋᕆᖃᑦᑕᖅᑕᖓᓂᑦ ᑲᖏᖅᖠᓂᕐᒥᑦ, 

ᐅᑯᐊᖅᑕᐅᓚᐅᕐᓂᖓᓂᑦ.  

 

ᑕᐃᒪ ᑕᓐᓇ ᐅᑯᐊᖅᑕᐅᓚᐅᖅᑎᓪᓗᒍ ᑕᐃᑲᓂ 

ᑭᕙᓪᓕᕐᒥ, ᓄᓇᕗᑦᒥᓘᓐᓃᑦ ᓄᑕᖅᑲᓄᑦ 

ᐊᖏᕐᕋᕆᔭᐅᔪᓐᓇᖅᑐᒥᒃ ᐱᑕᕋᕈᓐᓇᐃᕐᒪᑦ, ᐊᒻᒪ 

ᐃᖅᑲᓇᐃᔭᓚᐅᖅᑐᐃᑦ, ᐃᖅᑲᓇᐃᔭᕈᓐᓃᕐᒪᑕ. 

 

ᑕᐃᒪ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 

ᐃᖅᑲᓇᐃᔮᒃᓴᖅᑖᖅᑎᑕᐅᒃᑲᓐᓂᓪᓘᖅᑐᐊᖅᐸᑦ 

ᑕᐃᒃᑯᐊ ᓄᖃᖅᑎᑕᐅᓚᐅᖅᑐᐃᑦ, 

ᒪᑐᔭᐅᓚᐅᖅᑎᓪᓗᒍ ᑕᐃᓐᓇ ᓄᑕᖅᑭᕆᕝᕕᒃ? 

ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᖁᔭᓐᓇᒦᓪᓗ ᑖᓐᓇ ᑲᖏᖅᖠᓂᐅᑉ ᒪᓕᒐᓕᐅᖅᑎᐊ 

ᐊᐱᖅᓲᑎᖃᕐᒪᑦ ᑖᔅᓱᒪ ᒪᑐᔭᐅᓂᖓᑕ ᒥᒃᓵᓄᑦ. 

ᑖᓐᓇ ᐋᓐᓂᐊᖅᑐᓕᕆᔨᒃᑯᓐᓂ ᓱᓕ 

ᑎᒍᒥᐊᖅᑕᐅᑎᓪᓗᒍ ᒪᑐᔭᐅᔪᖅ, ᐱᔾᔪᑕᐅᓪᓗᓂ 

ᑕᒪᕐᒥᒻᒪᕆᒃ ᐊᑐᖅᑕᐅᕙᓐᖏᒻᒪᑦ. ᐊᓯᐊᓄᓪᓗ 

ᐊᑐᖅᑕᐅᓕᖅᑐᓂ, ᐊᑐᖅᑕᐅᔪᒻᒦᑦᑐᓂ. ᑕᐃᓐᓇ 

ᐊᑐᖅᑕᐅᔪᑎᒋᓂᐊᒑ ᑐᑭᓯᐅᒪᑦᑎᐊᕈᒃᑯ 

ᓴᓇᐅᒐᖃᓕᓵᓐᓂᐊᖅᑐᑦ ᑲᖏᖅᖠᓂᒥᐅᑕᐃᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᒻᒧᖅᑑᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᒥᓂᔅᑕᒋᔭᐅᔪᖅ ᐃᓄᓕᕆᔨᒃᑯᓐᓄᑦ 

ᐊᖏᔪᖅᑳᖑᖃᑕᐅᒫᕐᒥᒻᒪᑦ ᓂᖃᐃᑑᑎᓄᑦ. ᑕᐃᒪ 

ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᖃᑦᑕᓚᐅᖅᑎᓪᓗᒋᑦ 

ᒥᓂᔅᑕ ᐅᖃᓚᐅᖅᓯᒪᒻᒪᑦ, ᑕᒪᒃᑯᐊᒎᖅ 

ᓂᖃᐃᑐᕈᒪᖃᑦᑕᖅᑐᐃᑦ ᐱᓕᕆᐊᒃᓴᖃᖏᓐᓂᕐᒧᑦ, 

ᑕᐃᒪᓐᓇ ᓂᖃᐃᑐᖃᑦᑕᕐᒪᑕ. ᑕᐃᒪ ᑖᒃᑯᐊ ᑖᓐᓇ 

ᒪᑐᐃᖅᓯᒪᐃᓐᓇᕋᔭᓚᐅᖅᐸᑦ 

ᐱᓕᕆᑎᑦᑏᓐᓇᕋᔭᓚᐅᖏᒃᑲᓗᐊᕐᒪᑖ? ᖁᔭᓐᓇᒦᒃ, 

ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎ. 

ᖁᔭᓐᓇᒦᓪᓗ ᑖᓐᓇ ᑲᖏᖅᖠᓂᕐᒧᑦ ᒪᓕᒐᓕᐅᖅᑎᐊ 

ᑖᔅᓱᒥᖓ ᐊᐱᖅᑯᑎᖃᕐᒪᑦ. ᐃᓄᐃᑦ 

ᓴᓇᐅᒐᖃᓐᖏᓐᓂᖏᓐᓄᑦ ᓂᕿᔅᓴᖃᑦᑕᖅᑐᖅ ᑖᓐᓇ 

ᓇᓗᓇᓐᖏᑦᑎᐊᖅᑐᖅ ᑭᓯᐊᓂᓕ 

ᐊᒻᒪᖅᑕᐅᑦᓯᐊᕈᒫᕐᒪᑦ ᐊᓯᐊᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᑐᖅᑕᐅᓗᓂ.  

Health Department ᓴᓇᐅᒐᖃᓕᓵᕐᓂᐊᑎᓪᓗᒋᑦ 

ᓂᕆᐅᖃᑎᒋᕙᒪ ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ, 

ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ, ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓴᒻᒧᖅᑑᖅ.  

 

ᓴᒻᒧᖅᑑᖅ (ᑐᓵᔨᑎᒍᑦ): ᖁᔭᒋᕙᕋ ᑕᐃᒪᓐᓇ 

ᑭᐅᒻᒪᑦ. ᑖᓐᓇ ᐃᓱᒪᓕᐊᕆᓚᐅᖅᑕᕆᔭᖓᓂᒃ 

ᒪᑐᓯᓂᕆᓚᐅᖅᑕᖓ ᑕᐃᓐᓇ ᓄᖅᑲᑎᓪᓗᓂᐅᒃ 

ᐅᑎᕐᓗᓂ ᒪᑐᐃᒃᑲᓐᓂᕈᓐᓇᖅᐸᐅᒃ ᑕᒪᒃᑯᐊ 

ᓄᑕᖅᑲᓄᑦ ᐅᒃᑯᐃᑲᓐᓂᕈᓐᓇᕋᔭᖅᐸᐅᒃ 

ᐊᑐᖅᑕᐅᑲᓐᓂᓕᕐᓂᐊᕐᓗᓂ ᑕᒪᒃᑯᓄᖓ 

ᐃᑲᔪᖅᑕᐅᑦᑕᕆᐊᓕᓐᓄᑦ ᐊᒻᒪᓗ 

ᐱᓕᕆᑎᑦᑎᑲᓐᓂᒫᓕᕐᓗᓂ ᐱᓕᕆᐊᕐᓂᒃ 

ᓄᐃᑎᑦᓯᓗᓂ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑲᖏᖅᖠᓂᐅᑉ ᒪᓕᒐᓕᐅᖅᑎᐊ 

ᑖᐃᓱᒥᖓ ᐃᕼᐅᒪᖁᔨ’ᒪᑦ. ᑕᐃᒃᑯᐊ ᓄᓇᓖᑦ 

ᐊᑐᖁᔭᕐᒥ’ᓂᒃ ᐅᖃᒻᒪᖃᑦᑕᕆᐊᖃᒻᒪᑕ ᑕᐃᑲᓐᖓᑦ 

ᓄᓇᓕᓐᓃᖔᕐᓗᓂ ᑐᕼᐊᕈᒪᔫᒐᓗᐊᖅᑐᒍᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓂᒋᐊᓄᑦ ᕿᑭᖅᑖᓘᑉ, ᒥᔅᑕ ᔪᐊᓇᓯ. 

 

ᐊᐱᖅᑯᑦ 162 - 4(2): ᑐᖁᖓᔪᓕᕆᔨᒻᒪᕆᐅᑦ 

ᑎᑎᕋᕐᕕᐊᑎ ᐱᔨᕆᐊᕆᑦᑕᖏᑦ (ᔪᐊᓇᓯ) 

 

ᔪᐊᓇᓯ: ᓇᑯᒻᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᐊᐱᕆᒍᒪᔪᖓ ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ. 

ᑖᒃᑯᐊ ᐱᓕᕆᕝᕕᒋᔭᖓᓐ ᐃᑲᔪᖅᑐᐃᖃᑦᑕᑎᓪᓗᒋᑦ  

ᓄᓇᕗᑦᒥ ᑐᖁᖓᔪᓕᕆᔨᕐᔪᐊᑯᓐᓂᑦ. 

 

ᑕᕝᕙᓂ ᐊᕐᕌᑦᑕ ᐱᒋᐊᕐᖓᓐᓂᐸᓗᖓᓂ 

ᑐᖁᖓᔪᓕᕆᔨᒃᑯᑦ ᑐᓴᖅᑎᑦᓯᓚᐅᕐᒪᑕ 

ᐊᐱᖅᓱᕐᓂᖃᑦᑎᑦᑎᓂᐊᕐᓂᖏᓐᓂᒃ. ᐱᖓᓱᓂᒃ 

ᐃᒻᒥᓃᓚᐅᖅᑐᐃᑦ ᒥᒃᓵᓄᑦ. ᐊᒻᒪᓗ ᑖᓐᓇ 

ᑐᑭᓯᐅᒪᓪᓗᒍ ᑐᖁᖓᔪᓕᕆᓂᕐᒧᑦ ᐱᖁᔭᐅᑉ 

ᐃᓚᖓᓂ 21 ᑖᓐᓇ ᐊᐱᖅᓱᕐᓂᖃᕐᓂᐅᑎᑦᓯᓂᖅ 

ᐊᑐᖅᑕᐅᒍᓐᓇᕐᒪᑦ ᐋᖅᑭᒃᓱᐃᔨᐅᖃᑕᐅᓗᑎᒃ 

ᐊᑐᓕᖁᔨᔾᔪᑎᓕᐅᕐᓂᕐᒥᑦ ᑐᖁᒐᔭᓚᐅᖏᑦᑐᑦ 

ᐱᔾᔪᑕᐅᓗᑎᒃ.  

 

ᑐᑭᓯᐅᒪᒐᓗᐊᖅᑐᖓ ᑖᒃᑯᐊ ᑐᖁᖓᔪᓕᕆᔨᒃᑯᑦ 

ᒐᕙᒪᒃᑯᓐᓄᑦ ᐊᐅᓚᑕᐅᖏᒻᒪᑕ ᐊᒻᒪᓗ ᐊᐱᕆᖏᑕᕋ 

ᒐᕙᒪᒃᑯᑦ ᐊᐅᓚᑦᓯᒐᓱᐊᖁᖏᑦᓱᒋᑦ 

ᐱᓕᕆᐊᖏᓐᓂᒃ. 

 

ᑭᓯᐊᓂ ᒥᓂᔅᑕ ᐊᐱᕆᖅᑳᕈᒪᔭᕋ 

ᑐᓴᖅᑎᑦᑎᒋᐊᕈᓐᓇᕐᒪᖔᑦ ᑖᓐᓇ 

ᐊᐱᖅᓱᕐᓂᐅᑎᑕᐅᓯᒪᓂᐊᓚᐅᕐᓂᕋᖅᑕᐅᔪᖅ 

ᖃᓄᐃᓕᖓᓕᕐᒪᖔᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ)ᔪ 

ᒪᓕᒐᓕᕆᓂᕐᒧᑦ ᒥᓂᔅᑑᔪᖅ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑖᓐᓇᐃᓛᒃ ᓇᒻᒥᓂᖅ ᐊᐅᓚᑦᑐᖅ 

ᒪᓕᒐᒃᑯᑦ ᑭᓯᐊᓂ ᐅᖃᖃᑎᒋᑲᐃᓐᓇᐸᒃᑲᒃᑯ ᖃᓄᖅ 

ᐱᐅᓯᖃᕐᓂᐊᕐᒪᖔᑦ ᐊᒻᒪᓗ ᐃᑲᔪᕈᒪᓪᓗᒍ 

ᖃᓄᑐᐃᓐᓇᖅ ᕿᒥᕐᕈᐸᓪᓕᐊᑎᓪᓗᒍ. ᑕᐃᒫᒃ 

ᐊᑐᐃᓐᓇᐅᕕᒋᓯᒪᔭᕗᑦ ᑖᓐᓇ ᑐᖁᖓᔪᓕᕆᔨᕐᔪᐊᖅ. 

ᑖᓐᓇ ᑭᖑᓪᓕᖅᐹᖑᖃᑎᒋᒐᒃᑯ ᐊᑕᓰᓂᒃ ᐃᓚᒌᓂᒃ 

ᐊᖏᖃᑎᖃᖅᓯᒪᓂᕋᓚᐅᖅᑑᒐᓗᐊᖅ ᑭᓯᐊᓂ ᓱᓕ 

ᐊᖏᖃᑎᖃᓪᓚᕆᒍᓐᓇᓚᐅᖏᒻᒪᑦ ᓱᓕ 

ᐃᓚᔅᓴᖏᓐᓂᒃ ᕿᒥᕐᕈᔪᒪᔭᖏᓐᓂᒃ. ᑕᐃᒫᒃ ᑖᓐᓇ 

ᖃᓄᐃᓕᖓᓛᕐᒪᖔᑦ ᒫᓐᓇ 

ᑭᐅᑦᑕᐅᑎᒋᔪᓐᓇᖏᑕᕋᓗᐊᕋ ᑭᓯᐊᓂ 

ᖃᐅᔨᒋᐊᕐᓂᐊᖅᑕᕋ ᖃᓄᖅ ᐱᐅᓯᖃᓕᕐᒪᖔᑦ 

ᐅᓪᓗᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᑯᒻᒦᒃ, ᐅᖃᖅᑎᑦᑎᔩ. ᒫᓐᓇᓗ 

ᐃᖅᑲᐅᒪᒍᒪᒋᕙᒃᑲ ᑕᐃᒃᑯᐊ ᓄᓇᓕᓐᓂ 

ᑐᖁᖓᔪᓕᕆᔨᐅᖃᑦᑕᖅᓯᒪᔪᑦ ᑭᓐᖓᕐᓂ, ᑭᒻᒥᕈᒻᒥᓗ.  

ᑕᒪᓐᓇ ᐊᒃᓱᕈᓐᓇᕋᓗᐊᖅᑎᓪᓗᒍ 

ᐱᓕᕆᐊᕐᕆᔭᐅᖃᑦᑕᕆᐊᖃᒻᒪᑦ. ᐊᒻᒪ ᑭᓯᐊᓂᓕ 

ᕿᒥᕐᕈᓯᒪᓪᓗᒍ ᑖᓐᓇ ᓄᓇᕗᑦ Gazette 

ᐅᔾᔨᕆᓚᐅᖅᑕᕋ ᑖᒃᑯᐊ ᑎᒃᑯᐊᖅᑕᐅᓯᒪᔪᑦ 

ᑐᖁᖓᔪᓕᕆᔩᑦ ᑭᒻᒥᕈᒻᒥ, ᑭᓐᖓᕐᓂᓪᓗ 

ᐃᓱᓕᓯᒪᓕᕐᒪᑕ. ᒥᓂᔅᑕ ᑐᓴᖅᑎᑦᓯᒋᐊᕈᓐᓇᖅᑲ 

ᑖᒃᑯᐊ ᑎᒃᑯᐊᖅᑕᐅᑲᓐᓂᓂᐊᕐᒪᖔᖏᑦ 

ᑐᖁᖓᔪᓕᕆᔩᑦ ᓄᓇᓕᓐᓂ. ᓇᑯᒻᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ)ᔪ 

ᒪᓕᒐᓕᕆᓂᕐᒧᑦ ᒥᓂᔅᑑᔪᖅ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᒃ: ᐄ, ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑖᓐᓇᐃᓛᒃ ᐊᖅᑯᑎᒋᓪᓗᒍ 

ᑎᒃᑯᐊᖅᓯᓲᒍᒐᑦᑕ ᑕᒪᒃᑯᓂᖓ ᑐᖁᖓᔪᓕᕆᔨᓂᒃ 

ᓄᓇᕗᓕᒫᒥ. ᑖᓐᓇ ᑖᒃᓱᒪ ᐃᓇᑕᖏᓐᓂᒃ ᐅᕙᖓ 

ᓵᖓᓅᖅᑕᐅᓲᖑᓪᓗᑎᒃ. ᑖᒃᑯᐊ ᐊᐅᓚᑦᑎᔨᒃᑯᑦ 

ᑎᒃᑯᐊᖅᑕᐅᓕᒃᖢᑎᒃ ᑕᕝᕘᓇ ᐃᓕᖅᑯᓯᖃᓲᖑᔪᒍᑦ. 

ᑕᐃᒃᑯᐊ ᑎᒃᑯᐊᖅᑕᐅᓯᒪᔪᒥᓃᑦ ᐱᔪᓐᓇᐅᑎᖏᑦ 

ᓄᖑᓐᓂᖅᑲᑕ ᖃᐅᔨᒋᐊᒃᑲᓐᓂᕈᒪᓂᐊᖅᑕᒃᑲ ᐊᒻᒪᓗ 

ᐅᖃᑎᒋᒃᑲᓂᕐᓗᒍ ᑖᓐᓇ ᑐᖁᖓᔪᓕᕆᔨᕐᔪᐊᖅ 

ᓄᓇᕘᒥ. ᖁᔭᓐᓇᒦᒃ ᐅᖃᖅᑎᒃᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᐹᖅ, ᒥᔅᑕ ᔪᐊᓇᓯ.  

 

ᔪᐊᓇᓯ: ᓇᑯᒻᒦᒃ ᐅᖃᖅᑎᒃᓯᔩ. ᐊᒻᒪᐃᓛᒃ ᓱᓕ 

ᑕᑦᕙᓂ ᐊᕐᕌᒍᑦᑕ ᐱᒋᐊᕐᖓᕐᓂᖓᓂᒃ ᒥᓂᔅᑕ 

ᓴᖅᑭᒃᓯᓚᐅᖓᓐ 2011 ᐊᕐᕌᒍᑕᒫᖅᓯᐅᑎᖏᓐᓂᒃ 

ᑐᖁᖓᔪᓕᕆᔨᒃᑯᑦ ᐊᒻᒪᓗ ᖁᔭᒋᒃᓱᒍ ᒥᓂᔅᑕ 

ᑖᒃᑯᓇᖓᑦ ᐱᒻᒪᕆᐅᔪᓂᒃ 

ᑐᑭᓯᐅᒪᔾᔪᑎᐅᒃᑲᓐᓂᕈᓐᓇᖅᑐᓂᒃ ᑭᒃᑯᑐᐃᓐᓇᕐᓄᑦ 

ᓴᖅᑭᑦᓯᓚᐅᖅᓱᓂ ᐊᒻᒪᓗ ᓯᕗᓂᒃᑎᓐᓂ 

ᑕᑯᒃᑲᓐᓂᕈᒫᓂᐊᖅᐳᒍᖅ 2012-13 

ᐊᕐᕌᒍᑕᒫᖅᓯᐅᑎᓂᒃ. 

 

ᒥᓂᔅᑕ ᓇᓗᓇᐃᔭᐃᒋᐊᒃᑲᓐᓂᕈᓐᓇᖅᑳ ᖃᓄᐃᑦᑐᓂᒃ 

ᐱᓕᒻᒪᒃᓴᐅᑎᓂᒃ ᐱᓕᕆᑦᕕᒋᔭᖓᑕ ᐅᑦᕙᓘᓐᓂᑦ 

ᑐᖁᖓᔪᓕᕆᔩᑦ ᐊᐅᓚᒃᓯᓲᖑᒻᒪᖔᑕ ᓄᓇᕘᒻᒥᐅᑦ 

ᑐᖁᖓᔪᓕᕆᔨᖑᖅᓯᓇᓱᐊᕐᓗᓂᒋᑦ. ᖁᔭᓐᓇᒦᒃ 

ᐅᖃᖅᑎᒃᓯᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ)ᔪ 

ᒪᓕᒐᓕᕆᓂᕐᒧᑦ ᒥᓂᔅᑑᔪᖅ, ᒥᔅᑕ ᐅᑲᓕᖅ. 

ᐊᖓᔪᖅᑳᖅ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᒃᓯᔩ. 

ᑖᒃᑯᐊᖏᓛᒃ ᑐᖁᖓᔪᓕᕆᔩᒃ ᖁᔭᓕᔾᔪᐊᐸᑦᑕᕗᑦ 

ᐃᒫᒃ ᐊᑦᓱᕈᓐᓇᖅᑐᕐᔪᐊᒥᒃ ᑲᒪᕙᒻᒪᑕ. ᑖᒃᑯᐊ 

ᓇᓕᐊᑐᐃᓐᓇᖅ ᐅᑦᑐᕈᒪᓐᓂᖅᑲᑦ ᑕᑦᓱᒧᖓ 

ᑐᖁᖓᔪᓕᕆᔨᕐᔪᐊᒧᑦ ᑐᕌᖓᔪᓐᓇᖅᑐᑦ. ᐃᒫᒃ 

ᐅᓂᒃᑳᖅᓯᒪᔪᓂᒃ ᑐᓂᓯᓗᑎᒃ ᑕᐃᒪ ᑭᓯᐊᓂ 

ᖃᐅᔨᓴᖅᑕᐅᓚᐅᓗᑎᒃ ᐸᓖᓯᒃᑯᓐᓄᑦ 

ᐱᕋᔭᓗᐊᖃᑦᑕᕐᓂᖏᒃᑲᓗᐊᕐᒪᖔᑕ ᑕᑦᕘᓇ 

ᖃᐅᔨᓴᖅᑕᐅᑦᓯᐊᓚᐅᕐᓗᑎᒃ 

ᐃᓚᒋᔭᐅᔪᓐᓇᖅᓯᓲᖑᒻᒥᒻᒪᑕ ᐊᒻᒪᓗ 

ᐃᓕᓐᓂᐊᖅᑎᑕᐅᒋᐊᒃᑲᓐᓂᓲᖑᓪᓗᑎᒃ ᑕᒪᓐᓇ 

ᐊᓂᒍᕐᔫᒥᒐᐃᒻᒪᓐ ᐊᕐᕌᒍᑕᒫᕐᓗ ᑖᓐᓇ 

ᑐᖁᖓᔪᓕᕆᔨᕐᔪᐊᖅ ᐃᓕᓐᓂᐊᖅᑎᒃᓯᕙᒃᑐᓂ 

ᑖᒃᑯᓂᖓ ᓄᓇᕘᒥ ᑐᖁᖓᔪᓕᕆᔨᓂ 

ᓄᓇᓕᖕᓃᖔᖅᑐᓂᒃ. ᖁᔭᓐᓇᒦᒃ ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ - ᓂᐊᖁᓐᖒ, ᒥᔅ 

ᐊᖕᓇᑲᖅ.  

 

ᐊᐱᖅᑯᑦ 163 - 4(2): ᐱᕋᔭᑕᐅᓂᕐᒧᑦ 

ᐋᓐᓂᖅᑕᐅᓯᒪᔪᐃᑦ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᕆᔪᒪᔪᖓ ᐅᓪᓗᒥ ᑖᒃᑯᓄᖓ 

ᐃᖅᑲᖅᑐᐃᔨᒃᑯᓐᓄᑦ ᐊᐱᕆᒍᒪᔪᖅ. 

 

ᒥᓂᔅᑕ ᖃᐅᔨᒪᒻᒪᑦ ᐃᓱᒫᓘᑎᖃᖅᓯᒪᒻᒪᑕ 

ᒪᓕᒐᓕᐅᖅᑏᑦ ᑮᓇᐅᔭᓂᒃ ᒐᕙᒪᒃᑯᑦ 

ᑐᓂᕙᒃᑕᖏᓐᓂᒃ ᐱᕋᔭᑕᐅᓯᒪᔪᒥᓂᕐᓄᑦ ᓄᓇᕗᒻᒥ. 

 

ᒥᓂᔅᑕ ᖃᐅᔨᒪᕗᑦᑕᐅᖅ ᐱᓕᕆᕕᖓᑕ 

ᑮᓇᐅᔭᖅᑑᑎᒃᓴᖏᑦ ᐊᖏᖅᑕᐅᓵᓚᐅᖅᑐᑦ 

ᑮᓇᐅᔭᖃᓐᓂᖅᓴᒻᒪᕆᐅᒻᒪᑕ ᑎᒍᔭᐅᒪᕕᓐᓄᑦ 

ᒪᑯᓇᖑ ᓄᓇᓕᓐᓂ ᐃᖅᑲᖅᑐᐃᔪᓕᕆᔾᔪᑎᓄᑦ. 

 

ᐃᓕᓴᕆᕙᕋ ᑎᒍᔭᐅᓯᒪᔪᐃᑦ 

ᐱᓕᕆᔾᔪᑕᐅᔭᕆᐊᖃᕐᒪᑕ ᐱᕋᔭᒃᑲᓐᓂᕈᓐᓃᖁᓪᓗᒋᑦ. 

ᑭᓯᐊᓂᓕ ᖁᓕᕌᓗᐊᒻᒪᕆᑦᑐᒍ ᓄᓇᕗᒻᒥᐅ 

ᐱᕋᔭᑕᐅᓂᖅᓴᐅᕙᒻᒪᑕ ᑲᓇᑕᓕᒫᒥ, ᒐᕙᒪᒃᑯᑦ 

ᐃᑲᔫᑎᖃᑦᑎᐊᕆᐊᖃᕐᒥᔪᐃᑦ ᐱᕋᔭᑕᐅᔪᒥᓂᕐᓄᑦ. 

ᒥᓂᔅᑕ ᓇᓗᓇᐃᖅᓯᔪᓐᓇᕐᐹ ᖃᓄᐃᑦᑐᓂᒃ ᓄᑖᓂᒃ 

ᑮᓇᐅᔭᓂᒃ ᓴᓂᕙᖅᑎᒃᓯᓯᒪᓂᐊᕐᒪᖔᓐ 

ᖃᓄᐃᒍᓐᓂᖅᑎᑕᐅᔪᒥᓇᖁᓪᓗᒋᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᒃᓯᔩ. 

ᑖᓐᓇ ᑯᔭᒋᔭᕋ ᐊᐱᖅᑯᑎᒃᓯᐊᕙᐅᒻᒪᑦ ᐊᒻᒪᓗ 

ᑕᑦᕙᓂ ᑲᑎᒪᑎᓪᓗᑕ ᐅᖃᓚᐅᕋᒪᐃᓛᒃ ᑖᒃᑯᐊ 

ᑮᓇᐅᔭᓂᒃ ᐃᖅᑲᖅᑐᐃᕕᒃᑯᑦ ᓴᓂᕐᕙᐃᕙᒻᒪᑕ 

ᐊᒻᒪᓗ ᑕᐃᒃᑯᐊ ᓄᐊᑦᐸᓪᓕᐊᕙᒃᓱᑎᒍ. ᑕᐃᒪ 

ᐊᕐᕌᒎᑕᒫᖅᓯᐅᑎᒃᑯᑦ ᑐᒃᓯᕋᐅᑎᓂᒃ ᐱᔪᒪᕙᒃᑐᑕ 

ᓄᓇᓕᖕᓂᑦ ᑖᓐᓇ ᐃᑲᔪᑎᖃᕕᒃᔪᐊᐸᑦᑐᖅ 

ᑕᒪᒃᑯᓄᖓ ᐊᓐᓂᖅᑎᖅᑕᐅᓯᒪᔪᓄᑦ 

ᒪᒥᓴᐅᑎᐅᕙᒃᑐᓂᓗ ᖃᐅᔨᒪᔪᒍᑦ ᐃᓚᖏᑦ ᓱᓕ 

ᒪᒥᒌᖅᐸᖏᑦᑐᑦ ᓇᓪᓕᓐᓇᕕᒃᔪᐊᖅᑐᑎᒃ ᑕᐃᒫᒃ 

ᖃᓄᒃᑲᓐᓂᖅ ᕿᒥᕐᕈᖃᑕᐅᔪᒪᑦᓯᐊᓂᐊᖅᑐᒍᑦ ᑖᒃᑯᐊ 

ᐊᖑᑎᓯᒪᖏᓪᓗᐊᖅᑲᑕ ᐊᒻᒪᓗ ᖃᓄᒃᑲᓐᓂᖅ 

ᕿᒥᕐᕈᑲᓐᓂᕋᓱᒃᓗᑕ ᐊᖅᑭᒋᐊᕈᑎᒃᓴᓂᒃ ᑕᒪᒃᑯᓄᖓ 

ᐊᓐᓂᑎᖅᑕᐅᕙᒃᑐᓄᑦ ᓄᓇᕘᒥ. ᖁᔭᓐᓇᒦᒃ 

ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᕐᐹᖅ ᐃᓚᒋᐊᕈᑦ, ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᒃᑕᐅᖅ ᒥᓂᔅᑕ ᑭᐅᒐᕕᑦ. ᐅᖃᖅᑎ, 

ᒐᕙᒪᑐᖃᒃᑯᑦ ᓴᖅᑮᕋᑖᓚᐅᕐᒪᑕ ᑲᓇᑕᒥ 

ᐋᓐᓂᖅᑕᐅᓯᒪᔪᓂᒃ ᓴᐳᔾᔨᕈᑎᒃᓴᓂᒃ ᐱᖁᔭᕐᓂᒃ 

ᓯᕗᓕᐸᑦᑎᐊᒥ ᐱᖁᔭᒃᓴᒥᒃ. ᑖᓐᓇ 

ᐊᐱᕆᔭᒃᓴᐅᓂᐊᖅᑐᖅ ᒪᓕᒃᑕᐅᑎᑦᓴᓪᓚᕆᓐᓂᒃ 

ᐱᔪᓐᓇᐅᑎᑦᓯᑖᓐᓂᐊᓕᕐᖓᑕ ᑕᐃᒃᑯᓄᖓ 

ᑎᒃᑯᐊᖅᑕᐅᓯᒪᔪᓄᑦ ᐋᓐᓂᖅᑕᐅᓯᒪᔪᒥᓃᑦ 

ᐃᑲᔪᖅᑕᐅᒍᑎᒃᓴᖏᓐᓄᑦ. 

 

ᐅᑭᐊᒃᓵᖑᓚᐅᖅᑐᖅ ᒐᕙᒪᑐᖃᒃᑯᑦ 

ᐊᕕᑦᑐᖅᓯᒪᔪᐃᓪᓗ ᒪᓕᒐᓕᕆᔨᖏᑦ. 

ᐅᖃᐅᓯᖃᓚᐅᕐᖓᑕ ᑖᑦᓱᒪᓂ ᐋᕐᕌᒍᑕᒫᖅᓯᐅᒻᒥᒃ 

ᓇᓗᓇᐃᖅᓯᓪᓗᑎᒃ. 



ᕿᑎᖅᑰ, ᔫᓂ 12, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᕆᔪᓐᓇᖅᐸ ᖃᓄᖅ ᑖᓐᓇ 

ᒐᕙᒪᑐᖃᒃᑯᓐᓄᑦ ᐱᖁᔭᓕᐊᖑᒐᓱᑦᑐᖅ 

ᐊᑦᑐᐃᓂᐊᕐᒪᖔᑕ ᒐᕙᒪᑦᑕ 

ᐱᓕᕆᓂᕆᕙᑦᑕᖏᓐᓂᒃ ᐋᓐᓂᖅᑕᐅᓯᒪᔪᐃᑦ 

ᐱᓪᓗᒋᑦ ? ᐱᕋᔭᕐᓂᒃᑯᓐᖏᓛᖅ ᐋᓐᓂᖅᑕᐅᓯᒪᔪᐃᑦ 

ᐱᓪᓗᒋᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᓯᔨ. ᐄ, ᑖᒃᑯᐊᖏᓛᖅ ᖁᕕᐊᒋᑦᓯᐊᖅᑕᕗᑦ 

ᑖᒃᑯᐊ ᒐᕙᒪᑐᖃᒃᑯᑦ ᐃᑲᔫᑎᒃᑲᓂᕐᓂᒃ 

ᐃᑲᔫᑎᒃᑲᓂᕐᓂᒃ ᕿᒥᕐᕈᕙᓪᓕᐊᓂᐅᓴᒻᒪᑕ. ᑕᒪᓐᓇ 

ᐋᓐᓂᖅᓯᖃᑦᑕᕐᓂᖅ ᐃᑉᐱᓐᓇᕕᔾᔪᐊᕐᒪᑦ. 

ᐱᓗᐊᖅᑐᒥᒃ ᑕᒫᓂ ᓱᓕ ᐅᓄᓗᐊᖅᐸᒻᒪᑕ 

ᓄᓇᕗᒻᒥ. ᑖᓐᓇᐃᓛᒃ ᒪᓕᒐᕈᓚᐅᑎᓐᓇᒍ 

ᕿᒥᕐᕈᓗᐊᕈᓐᓇᖏᓐᓇᑦᑕ ᖃᓄᖅ 

ᐱᐅᑎᖃᕐᓂᐊᕐᒪᖔᑦ. ᐊᓂᒍᓚᐅᖅᑎᓪᓗᒍ ᑭᓯᐊᓂ 

ᖃᓄᒃᑲᓐᓂᖅ ᐃᑲᔫᑎᒋᒃᑲᓐᓂᓛᕈᓐᓇᕐᒥᒐᑦᑎᒍ 

ᑲᔪᓯᑦᑎᐊᓚᐅᖅᑎᓪᓗᒍ ᖃᐅᔨᒪᓇᖅᓯᑎᓪᓗᒍ 

ᕿᒥᕐᕈᒍᓐᓇᖅᓯᓛᕋᑦᑎᒍ ᑕᐃᒫᒃ ᑖᓐᓇ 

ᐃᑲᔪᖅᓱᖅᑕᕋᓗᐊᕗᑦ. ᑭᓯᐊᓂ ᐅᓪᓗᒥᒧᑦ 

ᑲᔪᓯᓪᓚᕆᓚᐅᖏᒻᒪᑦ ᐅᑕᖅᑭᑲᐃᓐᓇᖅᑐᒍᑦ. 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈ ᐊᒻᒪ 

ᑭᖑᓪᓕᖅᐹᖅ, ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᑦᑕᐅᖅ ᒥᓂᔅᑐ ᑭᐅᒐᕕᑦ, 

ᓂᕆᐅᑦᓯᐊᒃᑲᓐᓂᑐᐃᓐᓇᕐᓂᐊᕆᕗᒍᑦ ᑖᓐᓇ 

ᐱᖁᔭᒃᓴᖅ C-32 ᑐᓴᖃᑦᑕᕐᓂᐊᕋᑦᑎᒍ. 

 

ᒥᓂᔅᑕ ᑕᐃᒪ ᐃᖅᑲᐅᒪᔪᒃᓴᐅᒋᕗᖅ 2012-ᒥᑦ 

2013-ᒧᑦ ᐊᕐᕌᒍᑕᒫᖅᓯᐅᒻᒥ ᐅᓂᒃᑳᖏᑦ ᑖᒃᑯᐊ 

ᐱᕋᔭᕐᓂᒃᑯᑦ ᐋᓐᓂᖅᑕᐅᓯᒪᔪᓄᑦ ᐃᑲᔪᖅᑎᑦ 

ᑲᑎᒪᔨᕋᓛᑦ ᐅᓂᒃᑳᖏᑦ ᓴᖅᑭᑕᐅᓚᐅᖅᓯᒪᒻᒪᑕ 

ᓯᑎᐱᕆ 12, 2013-ᒥ. 

 

ᒥᓂᔅᑐᑦᑕᐅᖅ ᖃᐅᔨᒪᒻᒪᑦ ᑲᑎᒪᔨᕋᓛᑦ ᑮᓇᐅᔭᓂᒃ 

ᑐᓂᐅᖅᑲᐃᔨᐅᒻᒪᑕ ᓄᓇᓕᓐᓂ ᐱᓕᕆᓂᐅᒐᓱᑦᑐᓂᒃ 

ᐱᔨᑦᓯᕋᖃᑦᑕᖅᑐᓄᑦ ᐱᕋᔭᕐᓂᒃᑯᑦ 

ᐋᓐᓂᖅᑕᐅᓯᒪᔪᓄᑦ. ᑕᐃᒃᑯᐊ ᐅᑉᐱᖅᑐᐃᑦ ᐊᕐᓇᐃᑦ 

ᑲᑐᔾᔨᖃᑎᒌᖏᑦ ᐱᖃᓯᐅᒃᖢᒋᑦ ᑕᒡᕙᓂ ᐊᕐᕕᒃ 

ᓄᓇᕗᒻᒥ ᐃᖃᓗᖕᓂ. ᑖᒃᑯᐊ ᑮᓇᐅᔭᐃᑦ  

ᐃᑲᔪᖅᐸᑦᑐᑦ ᐋᓐᓂᖅᑕᐅᓯᒪᔪᓂᒃ ᐱᕋᔭᓐᓂᒃᑯᑦ 

ᑕᒡᕘᓇᓗ ᑮᓇᐅᔭᖅᑖᖅᑎᑦᓯᓲᖑᓪᓗᑎᒃ 

ᐱᕋᔭᒃᑕᐅᓯᒪᔪᓂᒃ. 

 

ᒥᓂᔅᑕ ᓇᓗᓇᐃᕆᔪᓐᓇᖅᐸ ᐱᓕᕆᕕᖓ 

ᕿᓂᕋᓱᒃᑲᓗᐊᕐᒪᖔᑦ 

ᑮᓇᐅᔭᖅᑖᒃᑲᓐᓂᕈᑎᒃᓴᖏᓐᓂᒃ ᐱᕋᔭᕐᓂᒃᑯᑦ 

ᐋᓐᓂᖅᑕᐅᕙᑦᑐᑦ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᓯᔨ. ᐃᑲᔫᑎᒃᓴᓂᒃ ᕿᒥᕐᕈᕙᒃᑲᑦᑕ, ᑖᓐᓇᓗ 

ᒐᕙᒪᑐᖃᒃᑯᑦ ᒪᓕᒐᒃᓴᖓᑦ 

ᖁᕕᐊᒋᑐᐃᓐᓇᕐᓂᐊᖅᑕᕗᑦ ᑲᔪᓯᑦᑎᐊᓂᖅᑲᑦ 

ᐃᑲᔫᑎᖃᓐᓂᐊᒥᒻᒪᑦ ᑕᒪᒃᑯᓄᖓ 

ᐋᓐᓂᖅᑕᐅᕙᑦᑐᓄᑦ. ᑖᓐᓇᓕ ᐅᓪᓗᒥᒧᑦ ᑮᓇᐅᔭᖅ 

ᓴᓂᕐᕙᖅᑕᐅᕙᑦᑐᖅ ᐊᑑᑎᖃᑦᓯᐊᕕᔾᔪᐊᖅᑐᖅ 

ᐊᒻᒪᓗ ᐊᓐᖑᑎᓯᒪᖃᑦᑕᖅᓯᒪᓪᓗᓂ ᑖᒃᑯᓂᖓ 

ᑐᒃᓯᕋᐅᑎᐅᕙᑦᑐᓂᒃ. ᑕᐃᒫᒃ ᑖᓐᓇ 

ᑲᔪᓯᑲᐃᓐᓇᕐᓂᖓᓂ ᖃᓄᐃᖏᑦᑑᒐᓗᐊᖅ ᑭᓯᐊᓂ 

ᓯᕗᓂᑦᑎᓐᓂ ᐊᓐᖑᑎᓯᒪᒍᓐᓃᓂᖅᑲᑦ ᑖᓐᓇ 

ᕿᒥᕐᕈᑲᓐᓂᕆᐊᖃᓛᕐᒥᔭᕗᑦ ᒐᕙᒪᐅᓪᓗᑕ. 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒃ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 164 - 4(2): ᐃᖃᓗᐃᑦ ᐊᑦᓯᕕᖓᑕ 

ᐃᑯᐊᓚᓂᖓ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 

ᒥᓂᔅᑐ ᐊᑕᐅᓯᐅᖏᑦᑐᒥᒃ ᑖᑦᓱᒥᖓᑦᓴᐃᓐᓇᖅ 

ᐊᐱᕆᓯᒪᓕᖅᑐᖓ. ᑕᐃᓐᓇ ᐃᖃᓗᖕᓂ ᐊᑦᑕᕐᕕᐅᑉ 

ᐃᑭᓐᓂᖓ ᐱᓪᓗᒍ. 

 

ᐅᖃᖅᑎ, ᐱᕙᓪᓕᐊᔪᓕᕆᔨᒃᑯᑎᒍ ᑐᓴᖅᓯᒪᒻᒥᒐᒪ 

ᐃᖃᓗᐃᑦ ᓄᓇᓕᐸᐅᔭᒃᑯᑦ ᑲᑎᒪᔨᖏᑦ 

ᐱᕙᓪᓕᐊᔪᓕᕆᔨᓂᒃ ᖃᐃᖅᑯᔨᓯᒪᓐᓂᕐᒪᑕ. 

ᑕᐃᑲᓃᖃᑕᐅᓐᓂᕈᕕᑦ ᓇᓗᓇᐃᕆᔪᓐᓇᖅᐱᓯ 

ᐊᕙᑎᓕᕆᔨᒃᑯ ᑲᓇᑕᐅᑉ ᒐᕙᒪᒃᑯᓐᓂᑦ  

ᖃᓄᐃᓕᐅᓐᓂᕐᒪᖔᑕ ᓯᓚᐅᑉ 

ᖃᓄᐃᓐᓂᕆᓕᖅᑕᖓᓂᒃ ᖃᐅᔨᓴᕈᑎᑦ ᐱᓪᓗᒋᑦ?  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᓇᕗᒻᒧ ᓯᕗᓕᐅᖅᑎ, ᒥᔅᑕ ᑕᑉᑑᓇ. 

 

ᓯᕗᓕᐅᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒐᕕ ᑕᐃᒫᒃ. 

ᐅᖃᖅᑎ, ᑐᓴᐅᒪᓪᓚᕆᑦᑐᖓ ᒪᓕᒐᓕᐅᕐᕕᒃ 

ᐅᖃᐅᑎᔪᒪᔭᕋ ᐃᖃᓗᐃᑦ ᓄᓇᓕᐸᐅᔭᖓ 

ᐱᖁᔨᕗᖔᓕᐅᖅᓯᒪᓕᖅᑐᑦ ᓄᓇᓕᐸᐅᔭᒃᑯᑦ 

ᐱᓕᕆᔨᖏᓐᓂᒃ ᐸᕐᓇᐅᑎᓕᐅᖁᔨᓪᓗᑎᒃ 

ᖃᒥᑦᑕᐅᑎ ᐊᒪᓗᖁᔭᐅᓪᓗᓂ ᑕᐃᓐᓇ ᐊᒃᓯᕕᖕᒥ 

ᐃᑯᐊᓚᔪᖅ ᐊᒻᒪ ᐸᕐᓇᐅᓯᐅᕇᖅᑲᑕ 

ᓄᓇᓕᐸᐅᔭᒃᑯᑦ ᐊᖏᕋᔭᖅᑕᖓ. 

 

ᖃᐅᔨᒪᖃᑎᒋᖃᑦᑕᑕᒃᑲ ᑕᐃᒃᑯᐊ, ᐊᒻᒪ ᐃᓛᒃ 

ᐱᓕᕆᔨᒃᑲ ᓄᓇᓕᐸᐅᔭᒃᑯᓐᓂᑦ. 

ᐃᑲᔪᖅᑕᐅᒍᒪᓯᒪᒻᒥᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ, 

ᐸᕐᓇᐅᓯᐅᕋᓱᑦᑎᓪᓗᒋᑦ ᖃᓄᖅ 

ᖃᒥᑦᑕᐅᒐᓱᒃᑲᔭᕐᒪᖔᖅ ᑕᐃᓐᓇ ᐊᔅᓯᕕᒃ. 

 

ᐅᖃᖅᑎ, ᐅᓪᓛᖑᓂᐊᖅᑐᖅ ᑕᐃᒪ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑏᑦ ᐅᓪᓛᖅ ᑲᑎᒪᕗᑦ, 

ᐸᕐᓇᐅᓯᐅᕋᓱᑦᑐᑎᒃ, ᓄᓇᓕᐸᐅᔭᒃᑯᑦ ᑲᑎᒪᔨᖏᑕ 

ᐊᖏᕋᔅᓴᕆᓂᐊᖅᑕᖏᓐᓂ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑕᕝᕙᑦᑕᐅᖅ ᐃᓱᒫᓗᓇᖅᑐᖅ ᐅᖃᐅᓯᐅᓯᒪᒻᒥᔪᖅ 

ᐅᕙᓐᓄᑦ, ᐅᖃᐅᓯᐅᖃᑦᑕᖅᓯᒪᔪᖅ. 

ᑐᓴᐅᒪᑎᑕᐅᖏᓗᐊᕐᖓᑕᒎᖅ ᑖᓐᓇ 

ᓄᓇᓕᐸᐅᔭᒃᑯᓐᓄᑦ ᑲᒪᒋᔭᐅᔭᕆᐊᖃᕋᓗᐊᖅᑐᓂ, 

ᐃᖃᓪᓗᓂᑦ ᑲᑐᔾᔨᖃᑎᖃᕋᓱᒋᐊᖃᓲᖑᒐᑦᑕ 

ᓄᓇᓕᐸᐅᔭᒃᑯᖏᓐᓂ. ᖃᓄᖅ  

ᑐᓴᐅᒪᖃᑎᒌᓐᓂᐊᕐᒪᖔᔅᓯ ᐋᖅᑭᓯᒪᕕᓰ? 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᓇᕗᒻᒧ ᓯᕗᓕᐅᖅᑎ, ᒥᔅᑕ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ):: ᖁᔭᓐᓇᒦᒃ, 

ᐅᖃᖅᑎ. ᐅᖃᖅᑎ, ᐃᖅᑲᓇᐃᔭᖅᑎᒃᑲ ᐅᕙᖓ 

ᐊᓪᓚᕝᕕᖓᓃᑉᐸᑦᑐᑦ, ᓄᓇᓕᐸᐅᔭᒃᑯᓐᓂᑦ 

ᐃᑲᔪᖃᑦᑕᖅᑐᒍᑦ ᐃᖅᑲᓇᐃᔭᖅᑎᖏᓐᓂᒃ 

ᑐᓴᐅᒪᖃᑎᒌᑦᑎᐊᕋᓱᑦᑐᑕ. ᐊᒻᒪ 

ᑐᓴᖅᑎᑦᑎᖃᑦᑕᖅᑐᑕ ᓄᓇᓕᐸᐅᔭᒃᑯᓐᓂᒥᐅᑕᕐᓂᑦ. 

ᑕᒪᐅᓇᓗ ᐋᓐᓂᐊᖅᑕᐃᓕᓕᕆᔨᒃᑯᑦ ᐊᖅᑯᑎᒋᓪᓗᒋᑦ 

ᑕᖅᑲᑯᓂᖓ ᐅᖃᐅᔾᔨᒋᐊᖃᑦᑕᖅᑐᒍᑦ. ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ, ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑭᖓᓪᓕᖅᐹᕆᓗᒍ ᐊᐱᖅᑯᑦ. ᓯᓚᐅᑉ 

ᖃᓄᐃᓐᓂᖓᓂᒃ ᖃᐅᔨᓴᕈᑏᑦ 

ᐊᐱᖅᑯᑎᒋᒃᑲᓐᓂᕈᒪᒐᒃᑭᑦ. ᐱᕙᓪᓕᐊᔪᓄᑦ 

ᐅᖃᓕᒫᖅᑏᑦ ᑐᓴᖃᑦᑕᕋᒃᑭᑦ 

ᖃᐅᔨᓴᖅᑐᖃᖃᑦᑕᖅᓯᒪᒻᒪᒡᒎᖅ. 

 

ᐃᓚᖓᑦ ᐃᓱᒫᓘᑕᐅᓯᒪᔪᖅ ᖃᐅᔨᓯᒪᔭᕋ ᓱᓕ 

ᐃᑯᒻᒫᕿᔪᓂᒃ ᑕᑯᔭᐅᕙᒃᑐᓂᑦ ᐅᖓᓯᓐᓂᓖᑦ 1-5 

kilometers ᖃᐅᔨᔭᐅᔪᖃᖃᑦᑕᖅᑐᖅ. ᑭᓯᐊᓂ 

ᑕᒪᒃᑯᐊ ᓱᕈᔫᓂᖏᑦ ᓄᖑᑉᐸᓪᓕᐊᔫᒐᓗᐊᑦ ᓯᓚᒧᑦ, 

ᑭᓯᐊᓂ ᐃᓱᒫᓗᓇᖅᑐᖅ ᐃᖃᓗᒻᒥᐅᓄᑦ. 

 

ᑕᐃᒪ ᐱᕙᓪᓕᐊᔪᓕᕆᔨᒃᑯᑦ ᑐᓴᖅᑎᑦᑎᓯᒪᑎᓪᓗᒋᑦ 

ᑕᒪᐅᖓᒎᖅ ᑎᑭᑎᑦᑎᔪᖃᒃᑲᓂᕐᓂᐊᕐᖓᑦ 

ᖃᐅᔨᓴᓪᓚᕆᒍᑎᔅᓴᐅᓂᖅᓴᐅᔪᓂᑦ ᓯᓚᒥ. 

ᑐᓴᐅᒪᒻᒪᖔᖅᐱᑦ ᐊᐱᕆᑐᐃᓐᓇᕈᒪᒋᒃᑭᒃ ᖃᖓ 

ᑎᑭᒃᑲᔭᕐᒪᖔᑕ ᑕᐃᒃᑯᐊ ᖃᐅᔨᓴᕈᑎᓪᓚᕇᑦ, 

ᐃᖃᓗᓐᓄᑦ? ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᓇᕗᒻᒧ ᓯᕗᓕᐅᖅᑎ, ᒥᔅᑕ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐄ, ᖁᔭᓕᒃᑲᓐᓂᕆᕙᒋᑦ ᐊᐱᕆᒐᕕᑦ. 

ᑖᒃᑯᐊ ᐱᓕᕆᔨᒃᑲ, ᑲᓇᑕᒥ ᐊᕙᑎᓕᕆᔨᒃᑯᓐᓂᑦ 

ᐃᖅᑲᓇᐃᔭᖃᑎᖃᖅᓯᒪᔪᑦ. ᑕᐃᒪ ᓂᕆᐅᒋᓕᖅᑕᕗᑦ 

ᑕᐃᒃᑯᐊ ᖃᐅᔨᓴᕈᑏᑦ, ᖃᐅᔨᓴᕋᔭᕐᖓᑕᐃᓛᒃ 

ᓄᓇᓕᐸᐅᔭᒃᑯᓐᓂᑦ ᐃᑲᔪᕐᓗᑎᒃ. 

 

ᒪᓕᒐᓕᐅᖅᑏᑦ ᖃᐅᔨᒪᑦᑎᐊᖅᐳᑦ ᐊᑦᑎᕕᓐᓂ 

ᐃᑯᐊᓚᔪᐃᑦ ᖃᒥᒐᓐᓂᖏᑦᑐᐊᓘᒻᒪᑕ. 

ᐃᓕᓯᒪᑦᑎᐊᖅᑐᓂᒃ ᖃᑦᑎᕆᔨᖃᕆᐊᖃᓐᓇᖅᐳᖅ 

ᖃᑦᑎᕈᑎᓂᓪᓗ. 

 

ᑖᒃᑯᐊ ᐃᖅᑲᓇᐃᔭᖅᑎᒃᑲ, ᖃᖓᑕᓲᓕᕆᔨᓂᑦᑕᐅᖅ 

ᐅᖃᖃᑎᖃᖅᐸᒻᒥᔪᑦ ᑎᑭᑎᑦᑎᓴᕋᐃᒍᓐᓇᕐᒪᖔᑕ 

ᖃᐅᔨᓴᕈᑎᐅᒐᔭᖅᑐᓂᒃ, ᓄᓇᓕᐸᐅᔭᒃᑯᓐᓂᑦ 

ᐱᓕᕆᖃᑎᖃᖅᑐᑎᒃ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᐊᕐᕕᐊᖅ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 165 - 4(2): ᓇᓄᓕᕆᓂᖅ - 

ᐊᒥᓲᓂᖏᓐᓂᒃ ᓈᓴᐃᓂᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒫᓐᓇ 

ᑕᐃᒪ ᐅᓪᓛᖅ ᐊᐱᕆᒍᒪᔭᕋ ᐊᕙᑎᓕᕆᔨᒃᑯᑦ 

ᒥᓂᔅᑕᖓ. ᒥᓂᔅᑕᐅᑉ ᐅᓂᒃᑳᕆᓚᐅᖅᑕᖏᑦ 

ᐱᓪᓗᒋᑦ. ᑖᒃᑯᐊ ᐅᖃᖅᓯᒪᒻᒪᑦ ᒫᓐᓇ  

ᑲᑐᔾᔨᖃᑎᒌᓐᓂᕆᔭᕗᑦ ᐊᕙᑎᓕᕆᔨᒃᑯᓪᓗ ᑲᓇᑕᒥ, 

ᐊᐅᓚᑦᑎᒐᓱᓪᓗᑕ ᓇᓄᓕᕆᓂᕐᒥᑦ ᓄᓇᕗᑦᒥ. 

 

ᓇᓄᐃᑦ ᐃᓱᒫᓗᓇᓪᓚᕆᒻᒪᑕ ᐊᕐᕕᐊᕐᒥ, ᓄᓇᓐᓂ 

ᓇᓄᓕᕕᔾᔪᐊᕌᓘᒐᑦᑕ. ᐊᒻᒪᑦᑕᐅᖅ ᑕᕝᕙ 

ᐱᔾᔪᑎᓪᓚᕆᐅᕙᓪᓚᐃᕙᒻᒥᔪᖅ, ᐃᓛᒃ 

ᐅᐊᑦᑎᐊᕈᐊᐃ. ᑐᓴᐅᒪᒐᒪ ᑖᓐᓇ ᒥᓂᔅᑕ ᓇᓄᐃᑦ 

ᐱᓪᓗᒋᑦ ᑲᑎᒪᐅᑎᖃᕐᓂᕐᖓᑕ ᑲᓇᑕᓕᒫᓪᓗ 

ᐸᕐᓇᐅᑎᖓᓐᓂᑦ ᐅᖃᐅᓯᖃᖅᑐᑎᑦ. 

ᐊᐅᓚᑦᑎᒍᑎᐅᓂᐊᖅᑐᓄᑦ ᐸᕐᓇᐅᑎᑕᖃᖅᑎᓪᓗᒍ 

ᖃᑦᑎᐅᒻᒪᖔᑕ ᐆᒪᔪᐃᑦ, ᓂᕐᔪᑏᑦ 

ᖃᐅᔨᔭᐅᒋᐊᖃᓲᖑᒻᒪᑕ. 

 

ᑕᐃᒪᓕ ᐊᕙᑎᓕᕆᔨᒃᑯᑦ ᑲᓇᑕᒥ ᐅᖃᖅᓯᒪᒻᒪᑕ 

ᖃᑦᑎᐅᓂᖏᓐᓂᑦ ᓇᓄᐃᑦ ᑕᒫᓂ ᑕᓯᐅᔭᕐᔪᐊᕐᒥ 

ᓄᖑᑉᐸᓪᓕᐊᓂᕋᖅᑕᐅᒻᒪᑕ. 2011-ᐅᑎᓪᓗᒍ 

ᐊᕙᑎᓕᕆᔨᒃᑯᑦ ᖃᐅᔨᓴᕐᓂᒥᓂᖓ, ᓈᓴᐃᓂᒥᓂᖓ 

ᑕᐅᓇᓂ ᐱᖓᓐᓇᖓᓂ ᑕᓯᐅᔭᕐᔪᐊᑉ 

ᓱᕐᕋᓯᒪᓐᖏᒻᒪᑕᒎᖅ ᓈᓴᐅᑎᖏᑦ, ᖃᑦᑎᐅᓂᖏᑦ 

ᐅᖃᓚᐅᖅᓯᒪᒻᒪᑕ. 

 

ᐊᐱᕆᒍᒪᔭᕋ ᒥᓂᔅᑕ ᓇᓕᐊᓐᓂᑦ ᓈᓴᐃᓂᐅᓯᒪᔪᓂᒃ 

ᐊᑐᕐᓂᐊᕐᒪᖔᑕ ᑰᑕᓕᐅᕋᓱᓕᖅᑲᑕ 

ᐊᑐᖅᑕᐅᓂᐊᖅᑐᓂᒃ ᓇᓄᕐᓂᑦ ᐊᐅᓚᑦᑎᒍᑕᐅᓗᑎᒃ 

ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᒃᑯᐊ ᐊᕙᑎᓕᕆᔨᒃᑯᑦ ᑲᒪᒋᔭᐅᕕᒋᓯᒪᔭᖓ 

ᖃᐅᔨᓴᕐᓂᐅᓯᒪᔪᖅ ᑭᖑᓪᓕᖅᐹᖑᓯᒪᔪᑦ 2011-ᒥ, 

ᑕᕝᕙ ᑖᒃᑯᐊ ᐊᑐᕋᔅᓴᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᑐᑭᓯᕙᒋᑦ, ᑐᑭᓯᓇᖅᑎᑎᐊᖅᑕᖓ. ᓇᒻᒥᓂᖅ 

ᐊᕙᑎᓕᕆᔨᒃᑯᑦ ᓈᓴᐃᒍᑎᒥᓂᖏᓐᓂᑦ ᐊᑐᕋᔭᖅᑐᑦ. 

ᑕᐃᒪ ᓂᕆᐅᒍᓐᓇᖅᑭᑖ ᓇᓄᐃᑦ ᑰᑕᖓ 

ᑕᓯᐅᔭᕐᔪᐊᑉ ᐱᖓᓐᓇᓂ ᐊᒥᓱᕈᕆᐊᖅᑕᐅᓛᓕᕐᖓᑦ?  



ᕿᑎᖅᑰ, ᔫᓂ 12, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᑲᓇᑕᒥ ᐊᕙᑎᓕᕆᔨᒃᑯᑦ 

ᓈᓴᐃᓂᕆᓯᒪᔭᖏᓐᓂᑦ, ᒥᔅᓴᐅᓯᓯᒪᔭᖏᓐᓂᑦ 

ᐊᑐᖅᓯᒪᒻᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓛᒃ ᑖᒃᑯᐊ ᖃᐅᔨᓴᕈᑎᒥᓃᑦ ᑕᕝᕙᓂ ᐊᕐᕌᒍᒥ 

2011-ᒥᐅᖅᑰᖅᑐᕐᖏᒃᑯᐊ ᑕᕝᕗᖓ ᐊᕐᕕᐊᕐᒥᐅᑦ 

ᓇᓐᓄᒐᓱᓐᓂᒋᖃᑦᑕᖅᑕᖓᑕ ᓇᓛᓄᑦ ᑕᐃᒪ 

ᖃᐅᔨᓴᖅᑕᐅᓂᖅᑕᖃᒃᑲᓐᓂᓛᕐᖓᑦ 2017-

ᒥᐅᓂᐊᕈᓂ ᐅᕝᕙᓗᑭᐊᖅ 2016, ᑖᓐᓇ ᐅᓪᓗᖓ 

ᓇᓗᕈᔪᒃᑲᒃᑯ ᐊᕐᕌᒍᖓ, ᑕᐃᒪ ᑕᐃᑲᓂ 

ᕿᒥᕐᕈᔭᐅᒃᑲᓐᓂᕈᒫᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓇᓗᓕᖅᑯᖓᓕ. ᒥᓂᔅᑕ ᐅᖃᑦᑕᕋᑖᖅᑯᖅ ᒫᓐᓇᕈᓗᒃ 

ᑕᐃᓐᓇ 2011-ᒥ ᓈᓴᐃᔾᔪᑎᒥᓃᑦ ᐊᑐᖅᑕᐅᒐᔭᖅᑐᑦ 

ᒥᔅᓴᐅᓴᒍᑕᐅᓗᑎᒃ ᖃᑦᑎᓐᓂᒃ 

ᓇᓐᓄᑦᑐᖃᕈᓐᓇᓛᕐᒪᖔᖅ ᑕᓯᐅᔭᕐᔪᐊᕐᒥ, ᒫᓐᓇ 

ᐅᖃᓕᕆᓪᓗᓂ ᓈᓴᐃᒃᑲᓐᓂᓛᕐᖓᑕ 2016-17-ᒥᓗ 

ᖃᐅᔨᒐᓱᓪᓗᑎᒃ. ᒥᓂᔅᑕ ᓇᓗᓇᐃᖅᓯᑦᑎᐊᓚᐅᕆᑦ 

ᖃᓄᐃᓕᒐᓱᒻᒪᖔᖅᐱᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒃᑯᐊ 2011-ᒥ ᖃᐅᔨᓴᕐᓂᒃᑰᖓᔪᒥᓃᑦ ᐅᓪᓗᒥ 

ᐊᑐᕐᖓᑕ. ᐅᖃᕋᑖᖅᑐᖓ ᑕᐃᑲᓂ 

ᖃᐅᔨᓴᕐᓂᖅᑕᖃᒃᑲᓐᓂᓚᐅᖅᑎᓪᓗᒍ, ᑖᓐᓇ 

ᕿᒥᕐᕈᔭᐅᑦᑎᐊᓚᐅᖅᑎᓪᓗᒍ ᑕᐃᒪ ᑖᓐᓇ ᑰᑕᖓ 

ᖃᓄᐃᓕᖓᔪᔅᓴᐃᒻᒪᖔᖅ ᓇᓗᓇᐃᖅᑕᐅᔪᒫᖅᑐᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᑉᓴᓛᒃ.  

ᓇᒻᒥᓂᖃᖅᑐᓂᒃ ᐃᑲᔫᑎᐅᑉ ᐊᑐᐊᒐᖓ 

(ᒪᑉᓴᓚᒃ) 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᓂᐊᖅᑕᕋ ᑖᓐᓇ ᑐᕌᑦᑎᓐᓂᐊᖅᑕᕋ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᒧᑦ. 

 

ᐅᖃᖅᑎᑦᑎᔩ, ᑖᓐᓇ ᒪᓕᒐᐅᔪᖅ ᒪᓕᒐᕆᔭᐅᓲᖅ 

ᓄᓇᕗᒻᒥ ᓇᒻᒥᓂᖃᖅᑐᓂᑦ ᐃᑲᔫᑎᒧᑦ ᐊᑐᐊᒐᖅ, 

ᐊᑭᓖᑎᑦᑎᖃᑦᑕᕐᓂᖏᓐᓄᑦ ᑖᒃᑯᓄᖓ 

ᑳᓐᑐᕌᔅᓯᒪᔪᓄᑦ, ᑳᓐᑐᕌᔅᓯᒪᔫᒐᓗᐊᓪᓗ 

ᒪᓕᓐᖏᑎᓪᓗᒋᑦ ᐱᔾᔪᑎᒋᓪᓗᒍ ᒪᓕᓐᖏᑎᓪᓗᒋᑦ 

ᐃᓄᐃᑦ ᓴᓇᔭᕆᐊᖃᕐᓂᖏᓐᓄᑦ ᐊᒥᓲᓂᖏᓐᓂᑦ.  

 

ᑖᒃᑯᐊ ᒐᕙᒪᒃᑯᑦ ᓴᖅᑭᑎᑦᑎᓚᐅᖅᓯᒪᒻᒪᑕ 

ᓯᕗᓪᓕᖅᐹᖓᓂ ᑖᒃᑯᓂᖓ 

ᐊᑭᓖᑎᑦᑎᖃᑦᑕᖅᓯᒪᓂᑯᖏᓐᓂᑦ 

ᒪᓕᓐᖏᑦᑐᕕᓂᐅᔪᓂᑦ ᑳᓐᑐᕌᔅᓯᒪᔪᓂᑦ ᐊᒻᒪᑦᑕᐅᖅ 

ᓂᐅᕕᖃᑦᑕᕐᓂᖏᓐᓄᑦ. ᐊᒥᓲᑎᒋᓚᐅᖅᓯᒪᓐᓂᕐᒪᑕ 

ᑮᓇᐅᔭᑦ ᑖᒃᑯᐊ ᐊᑭᓖᔾᔪᑕᐅᔪᑦ ᒪᓕᓐᖏᑦᑐᑎᒃ 

ᑳᑦᑐᓛᒃᓯᒪᔪᓂᒃ $307,526-ᓂᒃ ᑕᕝᕙᓂ 2012-13 

ᐅᑭᐅᖓᓂ. 

 

ᒥᓂᔅᑐᖃᐃ ᓇᓗᓇᐃᖅᓯᔪᓐᓇᖅᐳᖅ ᑖᒃᑯᐊ 

ᖃᑦᓯᐅᓚᐅᖅᓯᒪᒻᒪᖔᑕ ᐊᑭᓖᑎᑕᐅᔪᕕᓃᑦ 

ᒪᓕᓐᖏᑦᑐᒥᕕᓂᐅᓪᓗᑎᒃ ᐊᖏᕈᑎᒥᓂᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑑᔪᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐅᖃᖅᑎᑦᑎᔩ. 

ᐊᒻᒪᑉᓗ ᐅᓪᓛᒃᑰᒃᖢᖏᑦ ᓄᓇᕗᑦᒥᐅᖃᑎᒃᑲ. 

ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᒋᔭᖓ 

ᖃᑦᓯᐅᓪᓚᕆᓐᓂᖓᓂᒃ ᖃᑉᓯᐅᓪᓚᕆᓐᓂᖓᓂᒃ 

ᐱᓯᒪᖏᓇᒃᑯ ᒫᓇ ᑭᐅᓂᖅ ᐊᔪᖅᐸᕋ. ᒪ’ᓇᒃᓗᐊᕕᒃ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᒪᑉᓴᓛᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ 

ᖃᐅᔨᑉᐸᑦ ᑭᐅᔪᓐᓇᕈᒫᖅᑐᓴᐅᒻᒪᑦ. ᐅᖃᖅᑎᑦᑎᔩ, 

ᑖᒃᑯᐊ ᒐᕙᒪᒃᑯᑦ ᑮᓇᐅᔭᑲᓪᓚᕐᔪᐊᒻᒪᕆᐊᓗᓐᓂᒃ  

ᐊᑐᖅᖢᑎᒃ ᑕᒪᒃᑯᓄᖓᑦ ᑳᑦᑐᓛᓂᒃ ᑐᓂᓯᓯᒪᒻᒪᑕ  

ᓴᓇᖃᑦᑕᓂᐊᖅᑐᓄᑦ ᑳᑦᑐᓛᒃᓯᒪᔪᓄᑦ. ᒥᓂᔅᑕᖃᐃ 

ᑖᒃᑯᐊ ᖃᓄᖅ ᖃᓪᓗᓈᑎᑐᑦ ᒪᒥᐊᓇᖅ. (ᑐᓵᔨᑎᒍᑦ) 

ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᐱᓕᕆᕝᕕᖏᑦ ᒫᓐᓇ 

ᑕᐃᒪᓐᓇ ᖃᐅᔨᓴᕈᓐᓇᕐᒪᖔᑕ ᑮᓇᐅᔭᓂᒃ 

ᐊᑐᖅᐸᓪᓕᐊᔪᓂᒃ ᑳᑦᑐᕌᒡᒋᔭᐅᔪᓂᒃ ᑖᒃᑯᐊ 

ᐃᓄᓐᓂᒃ ᐱᓕᕆᑎᑦᓯᑦᑎᐊᖃᑦᑕᓂᕐᒧᑦ 

ᒪᓕᒃᑲᓗᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐅᖃᖅᑎᑦᑎᔩ. 

ᑖᓐᓇ ᐊᐱᖅᑯᑎᒋᔭᖓ ᐅᕙᒍᑐᐃᓐᓇᖅ ᐱᓕᕆᕕᒧᑦ 

ᐱᕙᓪᓕᐊᔪᓕᕆᓂᐅᑉ ᑖᓐᓇ ᑕᕝᕗᖓᐃᓐᓇᖅ NNI-

ᓕᕆᓂᖅ ᑕᒪᓐᓇ ᑲᒪᒋᔭᐅᒻᒪᑦ. ᐱᓕᕆᕖᑦ 

ᐊᓯᖏᓪᓗ ᐊᒻᒪᓗᒃᑕᐅᖅ ᐊᓪᓛᑦ ᒐᕙᒪᐅᑉ ᓯᓚᑖᓂ, 

ᕼᐆᕐᓗ ᑐᓐᖓᕕᒃᑯ ᑕᒪᓐᓇ NNI 

ᐊᑐᖅᑕᐅᑦᓯᐊᕆᐊᖃᕐᓂᖓ ᐊᒻᒪᓗ 

ᓄᑖᖑᖅᑎᕆᐊᓕᖅᑕᖃᑉᐸᑦ ᐃᒡᓘᑉ ᐃᓗᐊᓂ. 

ᑕᒪᒃᑯᐊ ᑲᒪᒋᔭᐅᑦᓯᐊᓂᐊᕐᒪᑕ ᑭᓯᐊᓂ ᑖᓐᓇ 

ᐊᐱᖅᑯᑎᓛᕿᒋᔭᖓ ᐅᕙᒍᑐᐃᓐᓇᖅ 

ᑲᒪᒋᓇᔭᓐᖏᓇᑦᑎᒍ. ᒪ’ᓇᒃᓗᐊᕕᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ, ᒥᔅᑕ 

ᒪᑉᓴᓛᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ): 

2012-ᖑᑎᓪᓗᒍ ᕿᒥᕐᕈᔭᐅᓯᒪᔪᑦ NNI-ᑯᑦ 

ᐊᑐᐊᒐᖏᓐᓂ ᐅᖃᖅᓯᒪᒻᒪᑦ ᒫᓐᓇᐅᔪᖅ ᐃᒪᓐᓇ 

ᐊᑭᓖᑎᑦᓯᖃᑦᑕᕐᓂᖅ ᐊᑭᓕᖅᑕᐅᖃᑦᑕᕐᓂᖏᑦ 

ᐊᑭᓕᐅᑎᖃᖃᑦᑕᕐᓂᖏᓪᓗ ᐃᓱᐊᖏᒻᒪᑦ 

ᐊᒻᒪᓗᒃᑕᐅᖅ ᓄᑖᓐᖑᖅᑎᑕᐅᒋᐊᖃᒻᒪᑦ ᐃᓄᐃᑦ 

ᐱᓕᕆᑎᑕᐅᓂᖅᓴᐅᖃᑦᑕᖁᓪᓗᒋᑦ 

ᐃᓪᓗᕐᔪᐊᓕᐅᖅᑐᓄᑦ. ᒐᕙᒪᒃᑯᑦ ᑕᐃᒪᓐᓇ 

ᐃᓱᒪᓕᐅᕈᑎᒋᓯᒪᕚ ᑕᒪᑐᒪ ᒥᒃᓵᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐅᖃᖅᑎᑦᑎᔩ. 

ᑖᓐᓇᐃᓛᒃ NNI ᐱᔾᔪᑎᒋᓗᒍ ᕿᒥᕐᕈᔭᐅᓚᐅᕐᓂᖓ 

ᐊᒻᒪᓗ ᓄᑖᒥᒃ NNI Policy-ᖑᓇᔭᖅᑐᒥᒃ 

ᓯᕗᒡᒧᐊᒋᐊᕈᑎᔅᓴᐅᔪᒫᖅᑐᒥᒃ Article-ᖏᓪᓗ 

ᑕᐃᒃᑯᐊ, Article ᐆᑦᑑᑎᒋᓗᒍ 24 ᑕᐃᑯᖓ 

ᐃᓕᔭᐅᔪᒫᓐᓂᖓ. ᑕᒪᒃᑯᐊ ᑲᒪᒋᔭᐅᓗᒃᑖᑦᓯᐊᕐᓗᑎᒃ 

ᐊᒻᒪᓗ ᐅᖃᖅᑎᑦᑎᔩ, ᐅᕙᒍᑐᐃᓐᓇᖅ ᑕᒪᓐᓇ 

ᑲᒪᒋᓂᖅ ᐊᔪᕋᑦᑎᒍ ᑕᐃᒃᑯᐊᓗ 

ᐱᓕᕆᖃᑎᒌᓐᓇᓂᐊᖃᕋᑦᑎᒍ 

ᑐᓐᖓᕕᒃᑰᓃᓐᖓᓂᐊᑦ. ᑕᕝᕗᖓ NNI-ᓕᕆᓂᖅ 

ᑲᒪᒋᔭᐅᓂᐊᖅᑎᑉᓗᒍ. ᑕᕝᕘᓇ ᒫᓐᓇ 

ᑭᐅᔪᓐᓇᖅᐸᕋ. ᒪ’ᓇ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎᐅᔪᖅ ᖃᒪᓂᑦᑐᐊᕐᒧᑦ, ᒥᔅᑕ 

ᒥᑭᓐᖑᐊᖅ. 

 

ᐊᐱᖅᑯᑦ 167 - 4(2): ᓱᕈᓯᕐᓂᑦ 

ᐊᖅᓵᖅᑕᐅᒍᑕᐅᓯᒪᔪᐃᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᒃᓗᐊᕕᒃ ᐅᖃᖅᑎᑦᑎᔩ. ᐅᓪᓗᒥ 

ᐊᐱᖅᑯᑎᒋᓂᐊᕋᒐ ᑐᕌᖓᓂᐊᖅᑐᖅ ᒥᓂᔅᑑᔪᒧᑦ 

ᐃᓄᓕᕆᓂᕐᒧᑦ. 

 

(ᑐᓵᔨᑎᒍᑦ) ᖃᐅᔨᒪᒐᒪ ᐊᒃᓱᕈᓐᓇᖅᑐᐊᓘᒻᒪᑦ 

ᑎᒍᓯᒡᓗᓂ, ᑎᒍᓯᔪᖃᑦᑎᓪᓗᒍ ᓱᕈᓯᕐᓂᒃ. ᒥᓂᔅᑕ 

ᐅᖃᕈᓐᓇᖅᐹ ᖃᓄᐃᓕᐅᖃᑦᑕᕐᒪᖔᑕ ᑕᒪᒃᑯᐊ 

ᑎᒍᔭᐅᒑᖓᑕ ᓄᑕᖅᑲᑦ ᐊᓯᐊᓅᖅᑕᐅᓂᐊᕐᓗᑎᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᖁᔭᓐᓇᒦᒡᓗ 

ᑖᑉᓇ ᖃᒪᓂᑦᑐᐊᒻ ᒪᓕᒐᓕᐅᖅᑎᐊ ᑐᑭᕼᐃᒍᒪᒻᒪᑦ 

ᖃᓄᕆᓪᓗᐃᖃᑦᑕᕆᐊᑦᓵᑕ ᐃᓄᓕᕆᔩᑦ 

ᓄᑕᕋᓐᓄᐊᕐᒥᓐ ᑎᒍᓯᔭᕌᖓᑕ. ᑖᒃᑯᐊ 

ᓇᓗᓇᐃᖅᕼᐃᒻᒪᕆᑉᐸᑕ ᑭᕼᐃᐊᓂ ᑖᑉᓇ  

ᑎᒍᔭᐅᔨᐊᖃᑦᑐᖅ ᑕᐃᒪ ᐅᑉᓗᓂ ᑎᓴᒪᓂᒃ 

ᐱᕕᖃᑦᑐᖅ ᐊᕼᐋᖅᕼᐃᒻᒪᕆᓐᓂᐊᕆᐊᒃᓴᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗᒃᑕᐅᖅ ᖃᐅᔨᒪᒐᒪ 

ᐃᖅᑲᑦᑐᐃᕕᒃᑰᕈᑎᒋᔭᐅᒋᐊᖃᖃᑦᑕᕐᒪᑦ ᑕᒪᒃᑯᐊ 

ᑕᒪᕐᒥᒃ ᓇᓗᓇᐃᖅᑕᐅᖃᑦᑕᖅᐹᑦ ᐃᖅᑲᑦᑐᐃᕕᓄᑦ 

ᒪᓕᒃᑕᐅᑦᑎᐊᖃᑦᑕᐸᓪᓗ ᑕᒪᒃᑯᐊ ᐃᖅᑲᑦᑐᐃᕕᓄᑦ 

ᑎᓕᓯᒍᑕᐅᔪᖅ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᖃᒪᓂᑦᑐᐊᕐᒥᐅᑦ ᒪᓕᒐᓕᐅᖅᑎᐊ 

ᑐᑭᕼᐃᔪᒪ’ᒪᑦ ᒪᓕᒃᑕᐅᑦᑎᐊᕋᓗᐊᕆᐊᒃᓴᖏᑕ 

ᑖᒃᑯᐊ ᐊᐱᖅᑯᐃᔨᒃᑰᕆᐊᓖᑦ ᐊᖅᕼᐊᖅᑕᐅᓂᐅᑉ 

ᒥᒃᓵᓄᑦ. ᑕᕝᕙ ᓈᕼᐊᐅᑎᓂᒃ ᖃᐅᔨᒪᓐᖏᑦᑐᖓ 

ᑭᓯᐊᓂ ᑕᐃᓐᓇᐃᓪᓕᐅᕐᓂᖅᐸᑕ ᑕᕝᕙᓂ ᐃᖃᓗᐃᑦ 

ᑎᑎᕋᕐᕕᐊᓂ ᑕᐃᒃᑯᓇᓂ ᐃᓄᓕᕆᔩᑦ 

ᑐᑭᒧᐊᑦᑎᑦᑎᔨᐊᓂ ᕼᐊᓇᖃᑎᖃᖃᑦᑕᕐᒪᑕ 

ᐃᓄᓕᕆᔨᒃᑯᑦ. ᑖᑉᓇ ᑎᕼᐊᒪᑦ ᐅᑉᓗᑦ 

ᓇᓗᓇᐃᖅᕼᐃᒋᐊᖃᒻᒪᑕ 

ᐊᖅᕼᐊᖅᕼᐃᓂᐊᕆᐊᑦᓴᒥᓐᓂᒃ ᑕᕝᕗᓐᖓ 

ᑕᕝᕙᓐᖓᑦ ᐅᓪᓗᓂᒃ ᐊᕙᑎᓂᒃ ᐊᐱᖅᓱᐃᔨᒃᑯᓐᓄᑦ 

ᑎᑎᕋᕆᐊᓖᑦ ᐊᐱᖅᕼᐃᔨᒃᑰᕈᒪᓕᑎᒃ. ᑖᑉᓇ ᐅᓪᓗ 

ᐊᕙᑎᑦ ᖄᖏᓚᐃᑖᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᖃᐅᔨᒪᔪᖓ ᑖᓐᓇ ᓄᑕᕋᖅ ᐱᔭᐅᒋᐊᖃᑉᐸᑦ 

ᐃᖅᑲᑦᑐᐃᕕᒃᑰᕆᐊᖃᓲᖑᒻᒪᑕ ᖃᓄᑐᐃᓐᓇᖅ 

ᑕᒪᒃᑯᐊᓗ ᒪᓕᒃᑕᐅᒋᐊᖃᒃᖢᑎᒃ ᐊᒻᒪᓗᒃᑕᐅᖅ 

ᑕᕝᕙ ᑖᒃᑯᐊ ᓴᓂᐊᒍᑦ ᐃᓚᒋᐊᕐᓗᒍ ᐊᐱᖅᑯᑎᒐ 

ᑭᖑᓪᓕᖅᐹᖅ, ᓄᑕᕋᖅ ᑖᓐᓇ 

ᑎᒍᐊᓐᖑᐊᕆᔭᐅᓂᐊᕐᓗᓂ ᑖᒃᑯᐊ 

ᑎᒍᐊᓐᖑᐊᓂᐊᖅᑐᖅ ᖃᐅᔨᑎᑕᐅᖃᑦᑕᖅᐹᑦ 

ᖃᓄᐃᓕᐅᖅᑕᐅᓯᒪᒻᒪᖔᑦ ᑖᓐᓇ ᓄᑕᕋᖅ 

ᐊᖅᓵᖅᑕᐅᓂᐊᖅᑐᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᖃᒪᓂᑦᑐᐊᑉ 

ᒪᓕᒐᓕᐅᖅᑎᐊ ᑖᑉᓱᒥᖓ ᑐᑭᕼᐃᒍᒪᒻᒪᑦ. ᑕᑉᓇ 

ᓄᑕᕋᖅ ᑎᒍᔭᐅᔪᖅ ᐅᑭᐅᖓᑦᑕᐅᖅ ᒪᓕᒃᑐᒍ 

ᐱᖁᔭᖃᐅᒻᒥᒻᒪᑦ ᖁᓕᓪᓗ ᒪᕐᕈᓪᓗ ᐅᑭᐅᖃᑉᐸᑦ 

ᑕᐃᒪ ᖃᓄᕆᑕᐅᓂᐊᖅᑕᐅᖅ ᐋᓚᐅᓂᐊᕐᒪᓐ ᑖᑉᓇ 

ᓄᑕᕋᒻᒧᑦ ᒪᓕᒐᐅᔪᖅ ᐊᒥᕼᐅᕌᓗᓐᓂᒃ 

ᐊᖓᔪᖅᑳᒍᔪᓄᓪᓗ ᓄᑕᕋᐅᑉᓗ ᒥᒃᕼᐊᓄᑦ 

ᐱᖁᔭᖅᑕᖃᐅᒻᒪᑦ. ᑖᓐᓇ ᐊᐱᖅᑯᑖ 

ᑕᕝᕙᕼᐅᑕᕆᔪᖅ ᑭᐅᓚᐃᑕᕋ. ᖁᔭᓐᓇᒦᒃ. 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᓲᔪᖅ. 

 

ᐊᐱᖅᑯᑦ 168 - 4(2): ᐃᖃᓗᑦᑕᐅᔪᓐᓇᖅᑐᐃᑦ 

ᓈᓴᐅᑎᖏᑦ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᖏᖅᓯᕗᖓ 

ᐊᕙᑎᓕᕆᔨᒃᑯ ᒥᓂᔅᑕᖓᓐᓄᑦ ᐊᐱᖅᑯᑎᔅᓴᖃᕋᒪ. 

 

ᐃᖃᓗᒐᓱᖃᑦᑕᕐᓂᖅ ᑕᓯᕐᒧᑦ ᑰᑕᖃᕐᓂᖅ ᑕᒪᓐᓇ 

ᓄᓇᑦᓯᐊᕐᒥ ᐊᑐᓕᓚᐅᖅᓯᒪᒐᑦᑎᒍ ᒐᕙᒪᖃᑦᑎᓪᓗᑕ. 

ᐅᓪᓗᒥ ᓱᓕ ᐊᑐᖅᐹ? ᖁᔭᓐᓇᒦᒃ. ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐄ, ᑕᒪᒃᑯᐊ ᑕᐃᒪᓐᖓᓂᑦ ᐊᑕᔪᑦ, ᑕᓯᕐᒥᐅᑕᓂᑦ 

ᐃᖃᓗᓕᕆᓃᑦ. ᑕᐃᒪᐃᓕᖓᕙᓚᐅᖅᓯᒪᒻᒪᑕ ᐊᒻᒪᓗ 

ᑕᒪᓐᓇ ᐃᖃᓗᑐᐃᓐᓇᕐᓂᒃ Char Fisherie 

ᑕᒪᓐᓇᑦᑕᐅᖅ ᐃᒪᕐᒥᐅᑕᓕᕆᔨᒃᑯᓐᓄᑦ 

ᑲᒪᒋᔭᐅᒻᒪᒥᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᐹᖅ ᐃᓚᒋᐊᕈᑦ, ᒥᔅᑕ 

ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐃᓛᒃ ᑖᔅᓱᒥᖓ 

ᑐᑭᓯᔪᒪᓂᖃᓪᓚᑦᑖᕋᒪ, ᖃᐅᔨᓴᖅᑕᐅᓯᒪᔪᓂᑦ 

ᑭᓯᐊᓂ ᓂᐅᕐᕈᓯᖃᑦᑕᕈᓐᓇᕋᑦᑕ ᐅᓪᓗᒥ  

ᑐᑭᓯᓯᒪᔭᒃᑯᑦ. ᑕᒪᒃᑯᐊ ᓲᕐᓗ 

ᖃᐅᔨᓴᖅᑕᐅᓯᒪᓐᖏᑦᑐᑦ, ᑐᑭᓯᓯᒪᒐᒃᑯ 

ᓂᐅᕐᕈᓯᕐᕕᐅᒍᓐᓇᓐᖏᑦᑐᑦ. ᑕᒪᓐᓇ ᑰᑕᖃᕐᓂᖅ 

ᐱᕐᔪᐊᖑᓪᓗᓂᓗ. ᑖᓐᓇᐅᓇ 

ᑕᐃᒪᐃᓕᖓᓪᓚᑦᑖᖅᑑᑦ ᑰᑕᖃᕐᓂᖅ ᑭᓯᐊᓂ 

ᑕᒪᒃᑯᓄᖓ ᑕᓯᕐᓄᑦ ᓂᐅᕐᕈᓯᕈᓐᓇᖅᐱᑖ? 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐄ, ᑕᒪᓐᓇ ᑕᐃᒪᐃᓕᖓᔪᖅ ᑕᒪᒃᑯᐊ 

ᑮᓇᐅᔭᓕᐅᕈᑎᒃᓴᔭᐅᓂᐊᖅᑐᑦ, 

ᓂᐅᕐᕈᑎᒃᓴᔭᐅᓂᐊᖅᑐᓘᓐᓃᑦ ᐃᖃᓗᓕᕆᓃᑦ, 

ᑯᑖᑎᒍᑦ ᑭᓯᐊᓂ ᑕᐃᒪᐃᒍᓐᓇᓲᖑᒻᒪᑕ. ᐊᒻᒪᓗ 

ᑕᒪᒃᑯᐊ ᓄᓇᓕᓐᓂ ᐆᒪᔪᓕᕆᔩᑦ 

ᐃᓚᐅᓪᓚᕆᓲᖑᓪᓗᑎᑦ ᑕᒪᔅᓱᒧᖓ ᑐᕌᖓᔪᓂᒃ, 

ᓂᐅᕐᕈᑎᒃᓴᔭᐅᓂᐊᖅᑎᓪᓗᒋᑦ ᐃᖃᓗᓕᕆᓂᖅ, 

ᐃᓛᒃ ᑕᓯᕐᒥᐅᑕᓂᒃ. ᐅᖃᖅᑎᑦᑎᔨ, ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ, ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔨ, ᖁᔭᓐᓇᒦᓪᓗ 

ᑐᑭᓯᑎᒻᒪᖓ. ᑖᒃᓱᒥᖓ ᐊᐱᖅᓲᑎᖃᖅᐳᖓ 

ᑰᑕᖃᕐᓂᕐᒥᑦ ᑐᓴᖃᑦᑕᖅᓯᒪᓕᕋᒪ ᑕᒪᑐᒥᖓ. 

ᓄᓇᕘᖃᓕᕋᑦᑕᒎᖅ ᑕᒪᓐᓇ ᐃᓱᒪᖅᓱᕐᓂᖃᓕᕋᑦᑕ 

ᖃᐅᔨᓴᖅᑕᐅᓯᒪᓐᖏᑦᑑᒐᓗᐊᓂᒃ 

ᓂᐅᕐᕈᓯᖃᑦᑕᕈᓐᓇᖅᑐᒍᑦ. ᐊᑐᖅᑕᐅᔪᕐᓗ ᑕᒪᓐᓇ 

ᓄᓇᐃᑦ ᐃᓚᖏᓐᓂᒃ, ᖃᐅᔨᒪᓕᖅᑐᖓ. 

 

ᑕᐃᒪ ᐱᖁᔭᒥᒃ ᓱᕋᐃᔭᕌᖓᑦᑕ 

ᐃᖅᑲᖅᑐᖅᑕᐅᔭᓕᕋᑦᑕ ᓂᕐᔪᑎᖁᑎᑦᑎᓐᓄᑦ. 

ᑕᐃᒪᐃᑦᑑᓂᖓᓄᑦ ᓄᓇᖅᑲᑎᒃᑲ ᑐᑭᓯᒍᒪ 

ᑕᒪᔅᓱᒥᖓ ᑐᑭᓯᑎᒋᐊᒃᑲᓐᓂᓛᕋᒃᑭᑦ, ᑕᒪᒃᑯᐊ 

ᖃᐅᔨᓴᖅᑕᐅᓯᒪᓐᖏᑦᑐᑦ ᐊᔪᕐᓇᕐᓂᖏᓐᓂᒃ. ᑕᒪᓐᓇ 

ᑕᐃᒪᐃᖓᓪᓚᑦᑖᖅᑐᖅ ᑐᑭᓯᖅᑰᕋᒃᑯ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᑐᐃᓐᓇᖅᑰᕐᒪᑦ,  

ᐊᐱᖅᑯᑕᐅᓐᖏᑦᑐᓂ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ. 

 

ᐊᐱᖅᑯᑦ 169 - 4(2): ᐊᖏᕐᕋᖃᓐᖏᓐᓂᖅ 

(ᐃᓄᒃ) 

ᐃᓄᒃ: ᖁᔭᓐᓇᒦᖅ, ᐅᖃᖅᑎᑦᑎᔨ. ᐅᖃᖅᑎᑦᑎᔨ 

ᐊᐱᕆᔪᒪᓪᓗᖓ, ᒥᓂᔅᑕᐅᔪᒧᑦ 

ᐊᖏᕐᕋᖃᓐᖏᑦᑐᓕᕆᓂᕐᒧᑦ. 

 

ᑕᐃᒃᑯᐊ ᐅᖃᐅᓰᑦ 

ᑐᑭᑖᕆᐊᓪᓚᕝᕕᒋᔪᒪᒐᓗᐊᖅᑐᒋᑦ. 

 

ᐅᖃᖅᑎᑦᑎᔨ, ᒥᓂᔅᑕ ᑭᐅᔾᔪᑎᒥᒍᑦ, ᐃᓛᒃ 

ᑭᐅᕋᑖᓚᐅᕐᒪᖓ ᐅᖃᐅᓯᒃᑯᑦ 

ᐊᐱᖅᑯᑎᒋᓚᐅᖅᑕᓐᓄᑦ. ᑭᐅᔾᔪᑎᖓᓗ ᑖᓐᓇ 

ᓇᓗᓇᐃᖅᓯᒪᓪᓗᓂ, ᐃᒪᐃᓕᖓᓪᓗᓂ, 

ᑕᐃᒧᖔᕐᓂᐊᖅᐸᕋ. ᐱᓪᓚᕆᒃᓯᒪᔪᒥᒃ 

ᐊᑐᓕᖅᓯᒪᓐᖏᒻᒪᑕ ᐅᕝᕙᓘᓐᓃᑦ 

ᐊᑐᖁᔨᓕᖅᑎᔅᓯᒪᓐᖏᒻᒪᑕ, ᑕᐃᒧᖔᕇᖅᐸᕋ. 

ᓇᓗᓇᐃᖅᓯᓯᒪᓂᐊᖅᑐᒥᒃ ᑐᑭᒋᓂᐊᖅᑕᖓᓂᒃ 

ᐊᖏᕐᕋᖃᓐᖏᓐᓂᐅᑉ. ᐅᖃᖅᑎᑦᑎᔨ ᑖᓐᓇ 

ᐱᒻᒪᕆᐊᓘᑎᓪᓗᒍ, ᖃᓄᐃᒻᒪᑦ ᒐᕙᒪᒋᔭᕗᑦ 

ᑖᒃᓱᒥᖓ ᑐᑭᑖᕈᓐᓇᐃᓕᐅᖅᑲᔪᐊᓘᕙᑦ? ᖁᔭᓐᓇᒦᒃ, 

ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᒃᓯᔩ. 

ᖁᔭᓐᓇᒥᑦᓗ ᑐᓄᓂᐅᑉ ᒪᓕᒐᓕᐅᖅᑎᐊ ᑖᑦᓱᒥᖓ 

ᐊᐱᖅᑯᑎᖃᒻᒪᓐ. ᐄ ᑕᐃᒪᓐᓇ ᑭᐅᔪᒍᑦ 

ᐃᖅᑲᐅᒪᒍᑦᑕ ᑕᐃᓐᓇ ᕼᐃᕗᓪᓕᕼᐅ 

ᓈᕼᐊᑦᑕᐅᒻᒪᕆᑦᑐᑦ ᐃᓪᓗᖃᑦᑐᓂᒃᑲᓗᐊᕐᒪᑕ ᐅᑯᐊ 

ᑐᑭᕼᐃᔭᐅᔪᒪᓪᓗᑎᒃ ᐃᒡᓗᖃᖏᒻᒪᕆᑦᑐᑦ 

ᑐᐱᖅᐸᒻᒥᑦᑐᑦ ᕼᐃᕐᒃᓗᐊᕐᒥᑦᑐᑦ. ᑖᒃᑯᐊ 

ᓈᕼᐊᖅᑕᐅᓯᒪᓕᖕᖕᒪᑕ ᐊᒥᓪᓕᕙᓪᓕᐊᓪᓗᑎᓪᓗ 

ᓄᓇᓕᓐᓂ. 

 

ᑖᓐᓇ ᑐᑭᑖᑦᓯᐊᕈᑦᒍ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᑐᓄᓂᕐᒧᑦ ᑐᕼᐊᖅᑎᒃᕼᐅᒫᖅᐸᕋ. ᖁᔭᓐᓇᒦᒃ 

ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᕐᐹᖅ ᐃᓚᒋᐊᕈᑦ ᒥᔅᑕ 

ᐃᓄᒃ.  

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐅᖃᖃᑦᑕᖅᓯᒪᒐᒪ 

ᐊᒻᒪᓗ ᐃᖅᑲᐃᑎᖃᑦᑕᖅᓯᒪᓪᓗᒍ ᒥᓂᔅᑕ ᑖᒃᑯᐊ 

2010ᒥ ᐃᓪᓗᑭᑦᓴᕐᓂᐊᓗᒃᒧᑦ ᖃᐅᔨᓴᐅᑎᕕᓃᑦ 

ᓇᓗᓇᐃᖅᓯᓚᐅᕐᒪᑦᑕ ᐅᕙᖓᓘᓐᓃᑦ ᓄᓇᖓᓂ 

ᒥᑦᑎᒪᑕᓕᖕᒥ. ᐅᓄᖅᑐᒻᒪᕆᐊᓗᐃᑦ 

ᐊᖏᕐᕋᖃᓚᐅᖏᑦᑐᑦ ᐊᒻᒪᓗ 

ᐊᖏᕐᕋᖃᕋᓱᖃᑦᑕᓚᐅᖅᑐᑦ ᑐᔪᒻᑲᑕᑐᐃᓐᓇᖅᓱᑎᒃ 

ᐊᓯᒥ ᐃᓪᓗᖏᓐᓂᒃ. ᑕᐃᒪᐃᒻᒪᑦ ᑕᒪᓐᓇ 

ᐱᓪᓚᕆᐊᓗᒋᒐᓗᐊᖅᐸᕋ ᑖᓐᓇ ᑐᑭᑖᕆᐊᖃᓐᓂᖓ 

ᑮᓇ ᐊᖏᕐᕋᖃᖏᑦᑑᓂᕋᖅᑕᐅᕙ. ᑕᒪᓐᓇ 

ᐊᔾᔨᒌᖏᑦᑐᒻᒪᕆᐋᓗᒃᓂᒃ ᑐᐊᓈᖅᑕᑯᓗᒋᓗᒍ 

ᐅᓄᓗᐊᖅᑐᓂᒃ ᐃᓚᐅᖏᑦᑎᒃᓕᒑᔪᒃ 

ᐊᖏᕐᕋᖃᓐᖏᑦᑐᑦ ᐅᓄᖅᑐᒻᒪᕆᐊᓗᒃᑲᒪ ᑕᒪᓐᓇ 

ᑐᑭᖓ ᐊᖏᓈᕐᔪᒥᒋᐊᕐᓗᒍ ᐊᑐᖅᑕᐅᖁᔭᕗᑦ 

ᐊᑐᖅᑕᐅᓇᖁᓇᓱᐊᖅᑕᕗᑦ. 

 

ᑕᒪᓐᓇ ᐃᓱᒪᖅᓴᖅᓯᐅᔭᐅᔪᓐᓇᐹ ᑖᑦᓱᒥᖓ 

ᑐᑭᑖᕋᓱᒃᑎᓪᓗᒋᑦ ᐊᖏᕐᕋᖃᖏᓐᓂᐅᑉ ᑐᑭᖓᓂᒃ. 

ᖁᔭᓐᓇᒦᒃ ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᒃᓯᔩ. 

ᖁᔭᓐᓇᒥᑦᓗ ᑖᓐᓇ ᑐᓄᓂᐅᑉ ᒪᓕᒐᓕᐅᖅᑎᐊ 

ᐃᕼᐅᒫᓗᑖ ᖃᐅᔨᒪᓇᑦᓯᐊᖅᑐᑦ ᒪᓕᒐᓕᐅᖅᑎᐅᔪᒍᑦ 

ᑕᒪᑉᑕᑦᓯᐊᖅ ᑖᑉᓱᒥᖓ ᐊᑐᖅᑕᐅᓯᒪᔪᒍᑦ 

ᐃᓪᓗᖃᖏᑦᑐᓂ ᐃᓪᓗᑭᓪᓕᐅᕋᑉᑕ ᑕᑦᕙᓂ 

ᓄᓇᕘᒥ. ᑕᐃᒃᑯᐊ ᑕᒫᓂ ᐃᖃᓗᖕᓂ ᐱᓯᒥ 

ᐅᖕᓂᖅᑕᖃᒻᒪᑦ ᓄᓇᓖᑦ ᐊᓯᑦ ᑕᑦᓇᐃᑦᑐᖃᖏᒻᒪᑕ 

ᐃᓪᓗᖃᖏᓐᓂᕈᑎᒃ. 

 

ᑖᓐᓇ ᐃᓛ ᐱᔪᑕᐅᔪᖅ ᖃᐅᔨᕼᐊᓐᓂᕐᒧᑦ 

ᓯᕗᒧᒃᐸᓪᓕᐊᒋᐊᖃᕋᑦᑕ ᖃᓄᖅ ᓄᐊᕼᐊᑎᑯᑦ 

ᐃᑲᔪᖅᑕᐅᔪᓐᓇᕆᐊᑦᓴᐃᑕ ᐃᑲᔪᖅᑎᒌᓪᓗᑕ 

ᕼᐊᒻᓚᒋᔭᐅᔪᑦᓗ ᑎᒥᒋᔭᐅᔪᑦᓗ ᐃᓄᖕᓄᑦ ᑖᓐᓇ 

ᖃᐅᔨᒪᔪᑎᒋᕚᓪᓕᕐᓂᐊᕋᑦᑎᒍ. ᖁᔭᓐᓇᒦᒃ 

ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᐹᖅ ᐃᓚᒋᐊᕈᑦ ᒥᔅᑕ ᐃᓄᒃ.  

 

ᐱᒋᐊᖅᑎᑕᖅ: ᐅᖃᐅᓯᒃᑯᑦ ᐊᐱᖅᓱᕐᓇᐅᔫᑉ 

ᑕᑭᓪᓕᒋᐊᖅᑕᐅᓂᖓ (ᐃᓄᒃ) 

 

ᐃᓄᒃ: ᐅᖃᖅᑎᒃᓯᔩ, ᐊᑲᐅᓈᕐᓂᖓᓇᐃ 

ᐅᔾᔨᕆᓪᓗᒍᓗ ᐅᐊᑦᓯ ᐊᑲᐅᓇᕐᓂᖓᓂ 

ᐱᒋᐊᖅᑎᒃᓯᓚᐅᕐᓚᖓ ᐃᓛᒃ ᐱᖁᔨᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᐅᖃᑎᓐᓄᓐ 

ᐃᖃᓗᐃᑦ-ᓂᐊᖁᓐᖒᒧᑦ. ᑖᓐᓇ ᐅᖃᐅᓯᒃᑯᑦ 

ᐊᐱᖅᓱᕐᓂᖅ ᑕᑭᓪᓕᒋᐊᖅᑕᐅᖁᓪᓗᒍ. ᖁᔭᓐᓇᒦᒃ 

ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑎ 

ᓈᒻᒪᓐᒪᓐ ᑲᑎᒪᐅᑕᐅᔪᓐᓇᕋᓂᓗ. ᑕᐃᒃᑯᐊ 

ᓈᒻᒪᒃᓴᖅᑐᑦ ᐅᖓᕙᕆᐊᖁᔨᔪᑦ ᐃᓵᓪᓕᑦ. 

ᖁᔭᓐᓇᒦᒃ. ᐊᑭᕋᖅᑐᖅᑐᓐ. ᐱᖁᔨᕗᖔᕈᑦ ᑲᔪᓯᔪᖅ. 

ᐊᐱᖅᓱᕐᓇᖅ ᐅᖓᕙᕆᐊᖅᑕᐅᕌᔪᒃᐳᖅ ᐃᖃᕐᕋᐅᑉ 

ᐊᑦᕙᖓᓄᑦ. 

 

ᑐᓪᓕᐊ ᐃᓚᒋᐊᕈᑦ ᐊᒻᒪ ᑭᖑᓪᓕᐹᖅ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒥᑦᓗ 

ᒪᓕᒐᓕᐅᖅᑎᑐᐃᓇᐅᖃᑎᒃᑲ ᓇᓗᓇᖏᑦᑐᒐᓗᐊᖅ 

ᒥᓂᔅᑐᖑᔪᑦ ᐊᐱᖅᓱᖅᑕᐅᔪᒪᔪᓐᓂᖅᑐᖓ. ᖁᔭᓐᓇᒦᒃ 

ᑖᓐᓇ ᑲᔪᓯᑎᒃᑲᑦᓯᐅᒃ. 

 

ᐅᖃᖅᑏ, ᑕᐃᑦᓱᒪᓂ ᐊᐱᖅᑯᑎᓐᓄᑦ ᑭᐅᔾᔪᑎᖏᑦ 

ᒥᓂᔅᑐ ᓇᓗᓇᐃᖅᓯᓚᐅᕐᒪᑕ ᒐᕙᒪᒃᑯᒡᒍᖅ 

ᐋᖅᑭᒃᓱᐃᓂᐊᖅᑐᑦ ᓄᓇᕗᓕᒫᒧᑦ.... 

 

ᐃᓚᖓᑦ ᒪᓕᒐᓕᐅᖅᑎ: ᐃᓂᖅᑎᕈᑎᖃᕋᒪ. 

 

ᐅᖃᑎ (ᑐᓵᔨᑎᒍᑦ): ᒥᔅᑕ ᐃᓄᒃ, ᒪᒥᐊᓇᖅ. ᑭᓱᒧᑦ 

ᐃᓂᖅᑎᕈᑎᖃᕋᕕᑦ? ᒥᔅ ᐃᐊᓪ. 

 

ᐃᓂᖅᑎᕆᔾᔪᑎᒃ 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᑦ, ᐅᖃᖅᑏ. 

ᑖᓐᓇ ᐅᖃᕋᑖᕐᒪᑦ ᒥᓂᔅᑐᐃᒡᒎᖅ 

ᐊᐱᖅᓱᖅᑕᐅᔪᒪᒍᓐᓃᕐᓂᕋᒃᑐᓂᖏᑦ. ᑕᒪᑐᒧᖓᓕ  

ᓂᕈᐊᕋᑖᖏᓐᓇᒪ ᑕᐃᒪᐃᓕᔭᐅᒍᒪᖏᓐᓇᒪ. ᓇᑯᒻᒦᒃ, 

ᐅᖃᖅᑏ. 

 

ᐃᓚᖓᑦ ᒪᓕᒐᓕᐅᖅᑎ: 

ᐃᓂᖅᑎᕈᑎᖃᕐᒥᔪᖓᑦᑕᐅᖅ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ 

ᐃᓂᖅᑎᕆᔾᔪᑎᐅᖏᒻᒪᑦ, ᐃᓂᖅᑎᕆᔾᔪᑎ 

ᒪᓕᒍᓐᓃᖅᑐᖃᑦᑎᓪᓗᒍᓐᓂᖑᖏᒻᒪᑦ. ᐊᑏ ᒥᔅ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): 

ᑐᓴᖃᑖᓐᖏᓇᒃᑭᑦ. ᖃᓄᐃᓕᕕᑦ? 

 

ᐅᖃᖅᑎ: ᐊᐱᖅᑯᑎᒋᔪᒪᔭᐃᑦ ᐊᐱᖅᑯᑎᒋᒃᑲᓐᓂᕈᒃ. 

ᑭᓱᒧᑦ ᐃᓂᖅᑎᕆᔾᔪᑎᖃᑉᐱᑦ 

ᒪᓕᒍᓐᓃᖅᑐᖃᑦᑎᓪᓗᒍ? 

 

ᐃᓂᖅᑎᕈᑎᒃ 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓂᖅᑎᕆᔾᔪᑎᒋᔭᕋ 

ᐅᖃᐅᓯᖃᖅᑲᐅᒻᒪᑦ ᐃᓘᓇᖏᓐᓂᒡᒎᖅ ᒥᓂᔅᑕᐃᑦ 

ᑕᐃᖅᑲᐅᒻᒪᑕ ᐊᐱᖅᓱᖅᑕᐅᔪᒪᒍᓐᓃᕐᒪᑕ. ᑖᓐᓇ 

ᑕᒻᒪᓐᓂᐅᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐃᓱᒪᓕᐅᕈᑎᒋᕋᑖᕋᒃᑯ 

ᐃᓂᖅᑎᕆᔾᔪᑎᑕᖃᖏᑦᑐᖅ. ᐊᑏ, ᒥᔅᑕ ᐃᓄᒃ, 

ᐱᒋᐊᒃᑲᓐᓂᕆᑦ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᓇᓗᓇᓐᖏᑎᐊᖅᑐᒥᒃ ᓇᓗᓇᐃᖅᓯᑲᐅᑦᑐᕋᕕᑦ. 

 

ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᒋᓇᓱᒃᓲᔮᓗᒃᑕᕋ 

ᑭᖑᓪᓕᖅᐹᖅ. ᐅᖃᖅᑎᑦᑎᔩ, ᒥᓂᔅᑕ ᑕᐃᒃᓱᒪᓂ 

ᑭᐅᒐᒥ ᐅᖃᐅᓯᒃᑯᑦ ᐊᐱᖅᑯᑎᒋᓚᐅᖅᑕᓐᓄᑦ, 

ᑭᐅᔾᔪᑎᖏᓐᓂ ᑎᑎᕋᖅᓯᒪᓚᐅᕐᒪᑦ, ᑕᐃᒧᖔᕐᓚᒍ, 

ᐅᖃᖅᑎᑦᑎᔩ. “ᐋᖅᑭᒃᓱᐃᓗᑎᒃ ᓄᓇᕗᓕᒫᒧᑦ 

ᐊᑐᕐᓂᐊᖅᑐᒥᒃ, ᓇᓗᓇᐃᖅᓯᒪᑦᑎᐊᕐᓂᐊᖅᑐᒥᒃ 

ᖃᓄᖅ ᑐᑭᖃᕐᓂᐊᕐᒪᖔᑦ ᑭᓇ 

ᐊᖏᕐᕋᖃᖏᓐᓂᕋᖅᑕᐅᓂᒃᓴᖓ”. ᑖᒻᒧᖔᕇᖅᐸᕋ. 

ᒥᓂᔅᑐᖃᐃ ᐊᖏᕈᓐᓇᖅᐸ ᓯᕗᓪᓕᖅᐹᒥᒃ 

ᐅᑭᐊᒃᓵᓯᐅᑎᑦᑎᓐᓂᒃ ᑲᑎᒪᓕᕈᑦᑐ ᑖᓐᓇ ᑕᕝᕗᖓ 

ᐃᒡᓗᒧᑦ ᓇᓗᓇᐃᖅᓯᒪᔾᔪᑕᐅᓕᖅᑐᖅ 

ᓴᖅᑭᓂᐊᕐᓂᕋᓪᓗᓂᐅᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᑲᒪᔪᖅ 

ᐊᖏᕐᕋᖃᖏᑦᑐᓕᕆᓂᕐᒧᑦ, ᒥᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᖁᔭᓐᓇᒥᓪᓗ ᑐᓄᓂᐅᑉ 

ᒪᓕᒐᓕᐅᖅᑎᐊ ᑖᑉᓱᒥᖓ ᐊᐱᖅᑯᑎᖃᒻᒪᑦ. ᑭᐅᕙᕋ 

ᐄᖀᒃᖢᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᕋᑉᐴᑦ. 

 

ᐊᐱᖅᑯᑦ 170 - 4(2): ᐃᓕᓐᓂᐊᖅᑏᑦ 

ᐅᐸᑦᑎᐊᖃᑦᑕᕐᓂᖏᓐᓂᒃ ᑭᓯᖅᓱᐃᓂᖅ 

(ᕋᒻᐴᑦ) 

ᕋᒻᐴᑦ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᐊᑦᑎᐊᖅ ᐊᐱᖅᑯᑎᖃᖅᑲᐅᒐᒪ ᒥᓂᔅᑕᖓᓐᓄᑦ 

ᐃᓕᓐᓂᐊᖅᑐᓕᕆᔨᒃᑯᑦ. 

ᐃᓕᓐᓂᐊᕐᕆᐊᖃᖃᑦᑕᖅᑐᑦ, ᐃᓕᓐᓂᐊᖃᑦᑕᖅᑐᑦ 

ᐊᒻᒪᓗᒃᑕᐅᖅ ᑮᓇᐅᔭᖅᑐᕈᑎᖏᑦ. 

ᑭᐅᔾᔪᑎᖃᖅᑲᐅᒻᒪᑦ ᖃᐅᔨᓴᖃᑦᑕᓂᕐᒥᒃ ᒥᒃᓵᓄᑦ 

ᐊᐱᖅᓱᑲᓐᓂᕈᒪᔪᖓ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᑳ ᐃᓕᓐᓂᐊᕐᕕᒻᒥ 

ᐊᑐᕈᒫᖅᑐᑦ ᑕᐃᒃᑯᐊ ᐊᑐᖅᑕᐅᓂᐊᕐᒪᖔᑕ 

ᐃᓕᓐᓂᐊᖅᑏᑦ ᐃᓕᓐᓂᐊᕐᕆᐊᖃᑦᑕᖅᑐᑦ 

ᖃᐅᔨᓴᖅᑕᐅᔾᔪᑎᒋᓂᐊᖅᑕᖏᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪᓗ ᖁᔭᓐᓇᒦᒃ, ᑕᐃᓐᓇ ᐊᐱᖅᑯᑎᖓ 

ᐊᐱᕆᑦᑎᐊᒃᑲᓐᓂᕋᓲᔭᕐᒪᒍ. (ᑐᓵᔨᑎᒍᑦ) ᐅᖃᖅᑏ, 

ᐱᓕᕆᕕᖓ ᑕᐃᔭᐅᔪᖅ ᑕᐃᒃᑯᓂᖓ ᐃᓕᓐᓂᐊᖅᑏᑦ 

ᐊᑎᓕᒫᑦᑎᐊᖏᑦ ᑕᐃᑲᓃᑦᑐᑦ ᐱᖃᓯᐅᔾᔨᓯᒪᔪᑦ 

ᑐᓴᒐᔅᓴᓂᒃ, ᐅᐸᑦᑐᓂᒃ ᐃᓕᓐᓂᐊᖅᑐᓂᒃ, 

ᐱᐅᓯᕆᔭᖓᓂᑦ ᐃᓕᓐᓂᐊᖅᑏᑦ, 

ᐃᓕᓐᓂᐊᓕᓵᖅᑎᓪᓗᒋᑦ ᒍᕋᐃᑦ 12-ᒧᑦ ᑎᑭᑦᑐᒋᑦ 

ᐊᒻᒪᓗᑦᑕᐅᖅ ᑕᒪᒃᑯᐊ ᐃᓕᓐᓂᐊᖅᑎᓄᑦ ᑐᓴᒐᔅᓴᐃᑦ 

ᓄᐊᑕᐅᑦᑎᐊᕐᓗᑎᒃ, ᐊᑦᑕᕐᓇᓐᖏᓪᓗᑎᒃ  



ᕿᑎᖅᑰ, ᔫᓂ 12, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

965 

ᓄᓇᕗᓕᒫᑦᑎᐊᕐᒥ ᑕᐃᒃᑯᐊᓗ ᐃᓕᓐᓂᐊᖅᑏᑦ 

ᑐᓴᒐᔅᓴᖏᑦ ᐊᑐᖅᑕᐅᓗᑎᒃ 

ᑭᐅᓯᔪᓐᓇᕐᓂᖅᓴᐅᒐᔭᕐᒪᑕ, ᓵᑕᔅᓴᐅᔪᓐᓇᕐᓗᑎᒃ. 

 

ᑕᐃᓐᓇ ᐆᑦᑐᕋᖅᑕᕗᑦ, ᐊᑐᖅᑕᕗᑦ 

ᐃᖏᕐᕋᓂᕆᖃᑦᑕᖅᑕᖓ ᐊᑐᖅᑕᐅᖃᑦᑕᕐᓂᑯᑦ 

ᒪᐃᐳᕗᑦ ᖃᕋᓴᐅᔭᓕᕆᔨᒃᑯᑦ computer limited-

ᑯᓐᓂᑦ ᐋᓐᑎᐅᕆᐅᒥ, ᐊᑭᖓ $220,500 

ᖃᓂᒋᔮᓂ ᐊᑭᖃᖅᑐᑦ ᐊᒻᒪᓗ ᑖᓐᓇ 

ᐃᖏᕐᕋᓂᐅᔪᖅ ᑕᒪᓐᓇ ᐊᑐᓕᖅᑎᓯᒪᔭᕗᑦ. 

ᑭᐅᕙᕋᕋᐃ ᐊᐱᖅᑯᑎᖓᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕋᒻᐴᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑭᐅᖅᑰᖏᑦᑎᐊᖅᑐᖅ ᐊᐱᖅᑯᑎᒋᑦᑎᐊᕋᑖᖅᑕᕐᓄᑦ. 

ᑖᓐᓇ ᓄᑖᖅ ᐊᑐᖅᑕᐅᓂᐊᖅᑐᖅ ᐃᓕᓐᓂᐊᕐᕖᑦ 

ᑮᓇᐅᔭᖅᑐᕈᑎᔅᓴᖏᓐᓂᑦ ᐊᑦᑐᐃᓯᒪᕙ? 

 

ᑐᓴᒐᔅᓴᓂᒃ ᐱᓚᐅᕋᒪ ᐃᓕᓐᓂᐊᕐᕕᐊᓗᒻᒥ 

ᓴᓂᑭᓗᐊᕐᒥ ᐊᑐᕈᒫᖅᑕᖏᑦ 40-ᐳᓴᒥ 

ᐊᑉᐸᕆᐊᖅᑕᐅᒻᒪᑕ ᐃᓕᓐᓂᐊᕐᕕᒃ 

ᑐᓴᖅᑎᑕᐅᓚᐅᓐᖏᑦᑎᐊᖅᑐᓂ. ᒥᓂᔅᑕ 

ᑐᓴᖅᑎᑦᑎᔪᓐᓇᖅᐹ ᑮᓇᐅᔭᖅᑐᕈᑎᔅᓴᖏᑦ 

ᐊᒡᒍᖅᑐᖅᑕᐅᒻᒪᑕ, ᐃᓛᒃ ᐃᓄᐃᓴᓪᓕᒋᐊᖅᑕᐅᒻᒪᑕ 

ᑕᐃᓐᓇᖃᐃ ᓄᑖᖅ ᐊᑐᖅᑕᐅᓂᐊᓕᖅᑐᖅ 

ᐱᔾᔪᑎᒋᓗᒍᐊᐃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᖅᐸᕋᓗ ᑲᑎᒪᔨᐅᔪᖅ 

ᑕᓯᐅᔭᕐᔪᐊᕐᒧᑦ ᐊᐱᖅᓱᕐᒪᑦ. ᖃᐅᔨᒪᔪᖓ 

ᑎᑎᖅᑲᓂᒃ ᐊᐅᓪᓚᖅᑎᑦᑎᓚᐅᖅᑐᖅ ᐅᕙᓐᓄᑦ 

ᐃᑉᐸᔅᓴᖅ ᐱᑕᐃᓐᓇᓚᐅᕋᒃᑯ. ᐱᓕᕆᕕᕗᑦ 

ᒫᓐᓇᐅᔪᖅ ᕿᒥᕐᕈᓇᓕᖅᑐᖅ ᖃᓄᐃᓕᖓᓕᕐᒪᖔᖅ 

ᑕᒪᓐᓇ. ᐊᒻᒪᓗᑦᑕᐅᖅ ᐅᖃᖅᑲᐅᒐᒪ, ᐅᖃᖅᑏ 

ᐱᕋᑖᑦᑎᐊᕋᒃᑯ ᑎᑎᕋᖅ ᑕᐃᓐᓇ ᐃᑉᐸᔅᓴᖅ. 

ᐅᖃᖅᑲᐅᒐᒪᐃᓛᒃ ᐱᓕᕆᕕᕗᑦ ᑖᔅᓱᒥᖓ  

ᕿᒥᕐᕈᓇᑦᑐᑦ ᑭᐅᒡᒍᓯᐅᔪᒫᖅᑐᒥᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ. ᐅᖃᖅᑏ 40 

ᐳᓴᖏᑦ ᑖᒃᑯᐊ ᐃᓄᐃᓴᓪᓕᒋᐊᖅᑕᐅᓚᐅᕐᒪᑕ 

ᑮᓇᐅᔭᑦ ᐊᖏᔪᐊᓘᒻᒪᑦ ᓄᓇᓕᓐᓂᑦ ᒥᑭᔫᑕᐅᔪᓂᑦ 

ᐊᒻᒪᓗ ᐱᔨᑦᑎᕈᑎᓂᒃ ᐊᑦᑐᐃᓂᖃᕐᓂᐊᕆᓪᓗᓂ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐊᓯᖏᑦ ᐃᓕᓐᓂᐊᕐᕖᑦ 

ᑕᐃᒪᓐᓇᐃᑕᐅᒻᒥᒻᒪᖔᑕ ᓄᓇᕗᑦ 

ᓄᓇᓕᖁᑎᖏᓐᓂᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗᑦᑕᐅᖅ ᖁᔭᓐᓇᒦᖅᐸᕋ ᑖᓐᓇ 

ᒪᓕᒐᓕᐅᖅᑎᐅᔪᖅ ᐊᐱᖅᓱᕐᒪᑦ. ᖃᐅᔨᒪᔪᔅᓴᐅᒐᔅᓯ, 

ᑖᓐᓇ ᒪᓕᒐᓕᐅᕐᕕᒃ ᖃᐅᔨᒪᔪᔅᓴᐅᒻᒪᑦ 

ᐃᓕᓐᓂᐊᕐᓂᓕᕆᓂᖅ ᑖᓐᓇ ᓯᕗᓪᓕᐅᑎᓯᒪᒻᒪᒍ 

ᓄᓇᕗᑦ ᒐᕙᒪᒃᑯᖏᑕ ᐊᒻᒪᓗᑦᑕᐅᖅ ᑖᒃᑯᐊ 

ᐊᑐᕈᒫᖅᑕᖏᑦ ᐊᑭᓕᐅᑎᔅᓴᐅᔪᒫᖅᑐᓪᓗ 

ᐊᑭᑐᔪᖅᑐᕈᑏᓪᓗ ᑕᒪᒃᑯᐊ ᐱᓕᕆᓚᐅᖅᓯᒪᒐᑦᑎᒍ 

ᑕᕝᕙᓂ ᒪᓕᒐᓕᐅᕐᕕᒻᒥ ᑲᑎᒪᕐᔪᐊᖅᑎᓪᓗᑕ. 

ᑕᑯᓚᐅᖅᑰᓐᖏᑦᑐᒍᓪᓘᓐᓃᑦ ᐃᓄᐃᓴᓪᓕᒋᐊᖅᑐᓂᒃ 

ᑮᓇᐅᔭᖅᑐᕈᑎᔅᓴᖏᓐᓂᑦ ᐃᓕᓐᓂᐊᕐᕖᑦ 

ᐊᑐᕐᓂᐊᖅᑕᖏᓐᓂᑦ ᓄᓇᕗᒻᒥ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᐊᓴ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒ, 

ᒥᔅ ᐊᖕᓇᑲᖅ.  

 

ᐊᐱᖅᑯᑦ 171 - 4(2): ᐅᖓᓯᑦᑐᒧᑦ 

ᒪᑭᑕᒍᓐᓇᕐᓂᖏᑦ ᓄᓇᓖᑦ ᒥᑭᓐᓂᖅᓴᐃᑦ 

(ᐊᖕᓇᑲᖅ) 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᓯᕗᓕᖅᑎᒧᑦ ᐊᐱᕆᔪᒪᖓ. 

 

ᑕᐃᒃᑯᐊ ᐊᔅᓱᕈᖃᑦᑕᕐᒪᑕ 

ᐊᖏᕐᕋᓕᐅᑦᑎᐊᕋᓱᖃᑦᑕᕐᒪᑕ ᐊᒻᒪᓗ 

ᓄᓇᓕᐅᑦᑎᐊᖃᑦᑕᖅᑐᑎᓪᓗ  



ᕿᑎᖅᑰ, ᔫᓂ 12, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔅᓱᕈᕐᓇᕋᓗᐊᖅᑎᓪᓗᒍ, ᑕᐃᒪ ᓯᕗᓕᖅᑎ 

ᑲᑎᒪᓚᐅᖅᓯᒪᑎᓪᓗᒋᑦ ᑕᐃᒪ ᑕᒪᓐᓇ 

ᐊᔅᓱᕈᕐᓇᕐᓂᓕᕆᓂᕐᒥᑦ ᐅᖃᐅᓯᖃᓚᐅᖅᓯᒪᒻᒪᑦ, 

ᐃᓱᒪᔅᓴᖅᓯᐅᑦᑎᐊᕐᓂᐊᕐᓂᕋᕐᒪᑦ ᐅᖓᓯᑦᑐᕐᒥᐅᓂᒃ. 

 

ᑕᐃᒪ ᑕᐃᒃᓱᒪᓂ ᑖᓐᓇ ᓯᕗᓕᖅᑎ 

ᐅᖃᓚᐅᖅᓯᒪᒻᒪᑦ ᐃᓛᒃ ᑕᐃᒪᒎᖅ ᑖᒃᑯᐊ 

ᒪᓕᒐᓕᐅᖅᑎᓗᒃᑖᑦ 

ᐃᓱᒪᓕᐅᒋᐊᖃᕋᔭᕐᓂᕋᓚᐅᕐᒪᒋᑦ ᑕᒪᒃᑯᐊ ᓄᓇᓖᑦ 

ᒥᑭᓂᖅᓴᐃᑦ ᐱᑕᖃᐃᓐᓇᕆᐊᖃᕋᓗᐊᕐᒪᖔᑕ 

ᐅᕝᕙᓘᓐᓃᑦ ᐊᑭᑐᔾᔪᑎᑐᐃᓐᓇᐅᓕᕐᒪᖔᑕ ᒐᕙᒪᓄᑦ 

ᐊᐅᓚᑕᐅᓂᓗᓪᓂᖏᓐᓄᑦ. ᑕᐃᒪ ᐅᖃᖅᑎᑦᑎᔨ 

ᐊᐱᕆᔪᒪᔭᕋ ᑕᐃᒃᑯᐊ ᒐᕙᒪᐃᑦ ᑕᐃᒪᓐᓇᑎᑐᑦ 

ᒐᕙᒪᒋᔭᖏᑦ ᐃᓱᒪᖃᒻᒪᖔᑕ. 

 

ᐅᖃᖅᑎ (ᑐᓴᔨᑎᒍᑦ): ᓯᕗᓕᖅᑎ, ᒥᔅᑕ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒥᒃ. 

ᐊᒻᒪᓗ ᑕᐃᒪᓐᓇ ᐊᐱᕆᒻᒪᑦ ᖁᔭᒋᔭᕋ. ᐅᓇ ᒥᓂᔅᑕ 

ᖁᒃᓱᒃ ᐊᐱᕆᔭᐅᓚᐅᖅᓯᒪᒻᒪᑦ ᓄᕕᐱᕆ 15-

ᖑᑎᓪᓗᒍ ᑎᑭᕌᕐᔪᐊᕐᒥ ᐱᔾᔪᑎᒋᓪᓗᒍ. ᑕᐃᒪᓐᖓᓂᒃ 

ᐊᐱᕆᒃᑲᓐᓂᓚᐅᖅᓯᒪᓐᖏᑖᖓ. 

 

>>ᐃᓪᓚᖅᑐᑦ 

 

ᐄ, ᖃᐅᔨᒪᔪᒍᑦ ᑕᐃᒪ ᑲᓇᑕᒥ ᑕᒫᓂ 

ᓂᐅᕙᐅᓐᓚᓐᒥ ᓄᓇᓕᓐᓂ ᒥᑭᔪᕋᓚᓂ 

ᐅᒃᑯᐊᖅᑕᐅᔪᓂ ᓇᑲᑕᐅᔪᓂᓗ ᐃᓛᒃ 

ᐊᑭᓕᖅᑐᖅᑕᐅᔪᒪᔪᓐᓃᖅᑐᓂᒃ ᐱᑕᖃᖃᑦᑕᖅᓯᒪᒻᒪᑦ. 

ᐃᓚᖏᑦ ᑕᐅᓇᓂ ᓄᓇᓖᑦ ᒥᑭᓂᖅᓴᐃᑦ 

ᒪᑐᔭᐅᕙᓪᓕᐊᔪᑦ ᐱᔨᑦᑎᕋᐅᑎᖏᓪᓘᓐᓃᑦ 

ᓇᑲᑎᖅᑕᐅᓪᓗᑎᒃ. ᑕᒫᓂᓕ ᐅᑭᐅᖅᑕᖅᑐᒥ ᓄᓇᓖᑦ 

ᒥᑭᔫᑎᓕᒫᑦ ᐱᔾᔪᑎᖃᖅᑐᐃᓐᓇᐅᕗᑦ. 

 

ᒐᕙᒪᑐᖃᒃᑯᑦ ᐃᑲᔪᖅᑎᒋᓪᓗᒋᑦ ᖃᐅᔨᒋᐊᖅᐸᒃᑕᕗᑦ 

ᒥᑭᓂᖅᓴᓂ ᓄᓇᖃᖅᑐᐃᑦ ᑲᓇᑕᒥᐅᑕᐅᑎᑦᑎᔩᑦ.  

ᑕᐃᒪ ᑖᑉᑯᐊ ᑲᓇᑕᒥᐅᑕᐅᖃᑕᐅᒻᒥᒻᒪᑕᐃᓛᒃ 

ᐅᑭᐅᖅ ᑕᓪᓕᒪᖓᐃᑦ 50 ᑕᐃᒪᓐᓇᑦᑕᐅᖅ 

ᑕᒫᓃᓕᕐᒪᑕ ᑲᓇᑕᐅᑉ ᒐᕙᒪᖏᑦ. 

 

ᐃᓛᒃ ᑕᐃᒪ ᓄᓇᓖᑦ ᒥᑭᓂᖅᓴᐃᑦ ᑎᑭᕋᔾᔪᐊᖅ, 

ᐊᐅᓱᐃᑦᑐᖅ, ᐃᒃᐱᐊᕐᔪᐃᑦ ᐃᓛᒃ ᑕᐃᒪ ᑕᐃᒃᑯᐊ 

ᓄᓇᓕᒃᓴᐅᑕᐅᓚᐅᖅᓯᒪᖏᒃᑲᓗᐊᖄᒃᖢᑎᒃ ᑭᓯᐊᓂ 

ᓄᓇᓕᓐᖑᔾᔫᒥᓚᐅᖅᓯᒪᒻᒪᑕ. ᐃᓛᒃ ᑭᓯᐊᓂ 

ᓇᓗᓇᓐᖏᑦᑐᖅ ᑕᒪᒃᑯᐊ ᓄᓇᓖᑦ 

ᒥᑭᔫᒐᓗᐊᖅᑎᓪᓗᒋᑦ ᑮᓇᐅᔭᖅᑕᖃᑐᐊᖅᐸᑦ, 

ᐃᓅᔾᔪᑎᔅᓴᖅᑕᖃᑐᐊᖅᐸᑦ 

ᑕᐃᒪᐅᖏᓐᓇᑕᕐᓂᐊᕐᒪᑕ. 

 

ᐅᖃᖅᑎ: ᖁᔭᓐᓇᒦᒃ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᒋᕙᕋ ᓯᕗᓕᖅᑎ ᑭᐅᒻᒪᑦ. ᐅᖃᖅᑎᑦᑎᔩ, ᑕᐃᒪ 

ᐱᓇᓱᐊᕈᓯᐅᖅᑲᐅᔪᓂᒃ ᐱᖓᓱᓂᒃ ᒐᕙᒪᐃᑦ 

ᑮᓇᐅᔭᓂᒃ ᐊᑐᕐᓂᐊᖅᑕᖏᓐᓂᒃ 

ᐅᖃᐅᓯᖃᖅᓯᒪᒐᑦᑕ ᑕᒫᓂ ᑭᓪᓕᖃᑦᑕᖅᑐᓂᒃ. 

ᐃᓕᓐᓂᐊᕐᕕᖃᑦᑎᑦᓯᓗᒃᑖᕐᓂᖅ ᐊᔪᕋᑦᑕ, 

ᐱᓐᖑᐊᕕᓐᓂᓪᓗ, ᐋᓐᓂᐊᕕᓐᓂᓪᓗ ᐅᕝᕙᓘᓐᓃᑦ 

ᖃᐅᒪᖅᑯᑎᓕᕆᕝᕕᐅᑎᓂᒃ ᐊᒻᒪ ᐊᑦᑕᑰᕐᕕᓐᓂᒃ, 

ᑐᓗᒃᑕᕐᕕᓐᓂᒃ ᑎᑎᕋᕐᕕᓐᓂᒃ ᐊᒻᒪ ᐃᒡᓗᓂᒃ 

ᐊᒥᓱᐊᓗᓐᓂᒃ ᓱᓇᓗᒃᑖᓂᒃ. ᑕᐃᒪ ᐊᒥᒐᖃᑦᑕᕋᑦᑕ 

ᑖᒃᑯᐊ 25-ᒐᓗᐃᑦ ᐅᖓᑖᓂ. 

 

ᐄ, ᑕᐃᒪᓕ ᖃᐅᔨᓴᕐᓂᐊᑎᓪᓗᒋᑦ ᑖᒃᑯᐊ ᒐᕙᒪᒃᑯᑦ 

ᕿᒥᕐᕈᐊᖅᓯᐊᕈᓐᓇᓂᐊᖅᐹ ᖃᓄᖅ ᑕᒪᒃᑯᐊ 

ᐊᑭᓕᖅᑐᖅᑕᐅᖏᓐᓇᖅᑐᐊᓘᖏᓐᓇᕐᓂᐊᕋᓗᐊᕐᒪᖔ

ᑕ ᐱᑖᖅᑐᖏᓐᓇᓗᒃᑖᐸᓪᓗᑎᒃ ᐅᑭᐅᓗᒃᑖᖅ 

ᖃᖓᓗᒃᑖᒧᑦ. ᑕᒫᓂ ᒐᕙᒪᐅᑎᓪᓗᑕ  

ᖃᐅᔨᒪᑦᓯᐊᓂᖅᓴᐅᓗᑎ ᐃᒪᓐᓇ ᓱᕐᓗ 

ᓱᒃᑯᐊᕿᑎᑦᑎᔫᔮᑐᐃᓐᓇᕈᓐᓃᕐᓗᑕ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᕗᑦ 

ᓯᕗᓕᖅᑎ, ᒥᔅᑕ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒃᓱᕈᓐᓇᖅᑑᖃᑦᑕᖅᑐᖅ  ᓄᓇᕗᑦ ᑕᐃᒪ 

ᐱᖁᑎᑖᖅᑯᐊᓂᒃᓯᒪᖏᒻᒪᑦ ᖃᐅᔨᒪᔪᒍᑦ. ᑕᐃᒪ $6 

ᐱᓕᐊᓐᓂᒃ ᑮᓇᐅᔭᓂᒃ ᐅᑭᐅᖅ ᑐᓂᔭᐅᒍᑦᑕ 

ᐊᓐᖑᑎᔫᒥᓇᔭᕋᓗᐊᖅᑐᒍᑦ ᑭᓯᐊᓂ ᑕᐃᒪᓐᓇᑎᒋᑦ 

ᑭᖑᕙᓯᑦᑎᒋᒐᑦᑕ. ᐃᓛᒃ ᑭᓯᐊᓂ ᒐᕙᒪᐅᔪᐃᑦ 

ᑕᐃᒪᓐᓇ ᐱᖃᑦᑎᑦᑎᖃᑦᑕᕆᐊᖃᒻᒪᑕ. 

 

1999-ᒥᓕ ᐃᓄᐃᑦ ᐱᓚᐅᖅᓯᒪᕗᑦ ᐱᔪᒪᔭᒥᓂᒃ: 

ᒐᕙᒪᑖᕐᓗᑎᑦ ᓄᓇᕘᑖᕐᓗᑎᓪᓗ. ᐱᔪᓐᓇᕐᓂᓕᒫᕗᑦ 

ᐊᑐᕋᓱᓐᓂᐊᖅᐸᕗᑦ. ᒫᓐᓇᒃᑯᑦ ᓄᓇᕗᒻᒥ ᓇᒻᒥᓂᖅ 

ᑮᓇᐅᔭᓕᐅᕈᑎᖃᓐᖏᓚᒍᑦ. 

ᓯᐊᒻᒪᑎᕐᕕᐅᓯᒪᓐᖏᓚᒍᑦ ᑮᓇᐅᔭᓕᒫᕗᓪᓗ 

ᐋᑐᐋᒦᖔᖅᑐᐃᓐᓇᐅᕙᒃᑐᑎᒃ. 

ᐱᔭᕐᓂᖏᑦᑐᒻᒪᕆᐊᓗᒃ. ᑐᓂᐅᖅᑲᑦᑕᐅᓯᒪᔪᒍᑦ 

ᐋᓐᓂᐊᖅᑐᓕᕆᓂᕐᒥᒃ ᐃᓕᓐᓂᐊᖅᑐᓕᕆᓂᕐᒥᓪᓗ, 

ᓄᓇᑖᖅᑎᑕᐅᓇᑕ. ᓇᓗᓇᓐᖏᑦᑐᖅ ᓄᓇ ᑭᓯᐊᓂ 

ᑮᓇᐅᔭᓕᐅᕈᑕᐅᔪᓐᓇᕐᒪᑦ ᓇᒥᓕᒫᖅ ᒐᕙᒪᐅᔪᓄᑦ. 

 

ᐄ, ᓇᒻᒥᓂᖅ ᑮᓇᐅᔭᓕᐅᑦᓯᐊᕈᓐᓇᖏᓐᓇᑦᑕ 

ᐊᒥᓱᒻᒪᕆᐊᓗᓐᓂᒃ ᒐᕙᒪᐅᓪᓗᑕ. ᑕᐃᒪ ᑕᒪᓐᓇ 

ᐊᒃᓱᕈᓐᓇᖃᑦᑕᖅᐳᖅ ᑐᓂᐅᖅᑲᑦᑕᑐᐃᓐᓇᐅᒧᑦ 

ᑭᓯᐊᓂ ᒐᕙᒪᑐᖃᒃᑯᓐᓂᑦ ᒐᕙᒪᐅᒍᓐᓇᕋᑦᑕ. ᑕᐃᒪ 

ᓄᓇᓖᑦᑕᐅᖅ ᐱᓕᕆᕝᕕᖃᖃᑦᑕᕆᐊᖃᒻᒪᑕ ᐊᒻᒪ 

ᑕᐃᒫᒃ ᓴᖅᑭᔮᕈᑎᖃᖃᑦᑕᕆᐊᖃᒻᒪᑕ. ᖁᔭᓐᓇᒦᒃ, 

ᐅᖃᖅᑏᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ, ᐊᒻᒪ 

ᑭᖑᓪᓕᖅᐹᖅ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᓐᓇᓗ 

ᖁᔭᒋᕙᕋ ᑕᐃᒪᓐᓇ ᑭᐅᒻᒪᑦ. ᐅᖃᖅᑎᑦᑎᔨ ᑕᐃᒪ  

ᑕᒪᑐᒪᓂ ᐱᓇᓱᐊᕈᓯᖅ ᐱᒋᐊᓕᓵᖅᑎᓪᓗᒍ 

ᒐᕙᒪᐃᑦ, ᑮᓇᐅᔭᓕᐅᖃᑦᑕᖅᑐᐊᓘᒻᒪᑕ 

ᓯᒡᒐᓕᐊᖅᑐᕐᓂᕐᒥᑦ. ᑕᒪᑯᓇᖓ ᑳᒻᐸᓂᐅᔪᓂᒃ 

ᑮᓇᐅᔭᓂᒃ ᐱᖃᑦᑕᖅᑕᒥᓐᓂᒃ. ᑕᐃᒪᓕ ᑖᒃᑯᐊ 

ᒐᕙᒪᑐᖃᒃᑯᑦᑕᐅᖅ 

ᑐᓂᐅᖅᑲᐅᖏᓐᓇᕐᓂᐊᖏᑦᑐᐊᓘᒻᒪᑕ, ᑕᐃᒪᓕ 

ᐃᓛ. 

 

ᑕᕝᕙᓕ ᐊᐱᕆᔪᒪᒐᒪ ᑕᒪᒃᑯᐊ ᓈᒻᒪᖏᑦᑐᓂᒃ 

ᐱᐊᕐᔪᑦᑎᑦᑎᖃᑦᑕᕐᓂᖅ ᑕᒪᓐᓇ ᐱᐅᓂᖅᓴᐅᒻᒪᖔᖅ, 

ᐅᕝᕙᓘᓐᓃᑦ ᖃᑦᑏᓐᓇᐅᓂᖅᓴᓄᑦ 

ᑐᓂᐅᖅᑲᐃᖃᑦᑕᕈᑦᑕ ᐱᖃᑎᑦᑎᓗᑕ ᓄᓇᓕᓐᓄᑦ 

ᐱᐅᓂᖅᓴᐅᕙᖃᐃ. ᑕᒪᒃᑯᐊ ᓯᕗᓕᖅᑎᐅᔪᖅ ᑖᓐᓇ 

ᖃᐅᔨᓴᑦᑎᐊᕐᓂᐊᖅᐸ ᑕᒪᒃᑯᓂᖓ? 

ᖃᐅᔨᓴᕐᓂᐊᕐᓂᕋᖅᓯᒪᒻᒪᑕ 

ᑮᓇᐅᔭᐃᔭᕈᑎᒋᖃᑦᑕᖅᑕᒥᓐᓂᒃ ᑕᒪᒃᑯᐊᓄᖓ. 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᕗᑦ 

ᓯᕗᓕᖅᑎ, ᒥᔅᑕ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᒋᕙᕋᓗ ᑕᐃᒪᓐᓇ ᐊᐱᕆᒻᒪᑦ. 

ᑖᓐᓇ ᐊᔅᓱᕈᕐᓇᖅᑑᔪᖅ ᓇᓗᓇᖅᑑᓪᓗᓂᓗ 

ᑭᐅᑦᓯᕆᐊᖏᑦᑐᓂ. ᐃᓛᒃ ᑕᐃᒪ ᑕᒪᒃᑯᐊ ᓄᓇᓖᑦ 

ᒥᑭᔪᑦ, ᐊᖏᔪᓪᓘᓐᓃᑦ ᐱᑕᖃᐃᓐᓇᕐᓂᐊᕋᒥ ᑭᓯᐊᓂ 

ᐱᔾᔪᑎᖃᕐᓗᑎᑦ ᐱᒋᐊᖃᕐᒪᑕ. ᑕᐃᒪ 

ᐅᖃᐅᓯᖃᓲᖑᒐᑦᑕ ᐊᖑᓇᓱᑦᑎᓂᒃ. ᑕᐃᒪ 

ᐊᖑᓇᓱᑦᑑᓂᐊᕐᓗᓂ ᑭᓯᐊᓂ ᑮᓇᐅᔭᓕᐅᕐᓗᓂ 

ᖃᒧᑕᐅᔭᖅᑖᕈᓐᓇᓇᕐᒪᑦ ᐊᐅᓚᑎᓂᓪᓗ, 

ᐅᒥᐊᕐᓂᓪᓗ, ᑎᓴᒪᓕᓐᓂᓪᓗ, ᖁᑭᐅᑎᓂᓪᓗ 

ᖃᓄᐃᑦᑐᑐᐃᓐᓇᕐᓂᒃ ᑮᓇᐅᔭᓕᐅᖏᓪᓗᓂ ᑕᒪᒃᑯᐊ 

ᐊᔪᕐᓇᕐᒪᑦ, ᐊᖑᓇᓱᑦᑎᐅᓇᓱᒋᐊᔅᓴᖅ.  

 

ᑕᐃᒪ ᐅᖃᖃᖃᑦᑕᖅᓯᒪᒐᒪ ᒐᕙᒪᑐᖃᒃᑯᑦ ᑕᒪᒃᑯᐊ 

ᐃᑲᔪᕆᐊᖃᕐᒪᑎᒍᑦ ᓄᓇᓕᕗᑦ ᒥᑭᔪᑦ 

ᐱᑕᖃᐃᓐᓇᖁᓪᓗᒋᑦ, ᐊᔪᕐᓇᖅᓯᕙᓪᓕᐊᓂᖓᓂᑦ 

ᑮᓇᐅᔭᓂᒃ ᓄᓇᑦᑎᓐᓂ ᓯᓚᕐᔪᐊᕐᒥᓗ. ᑕᒪᒃᑯᐊᓗ 

ᐅᔭᕋᑦᑕᕆᐊᕋᓗᐃᑦ ᐃᑲᔪᖅᑎᕆᒐᓗᓪᓗᒋᑦ, ᐊᒻᒪ  

ᑐᓐᖓᕕᒃᑯᑦ ᐅᖃᖃᑎᒋᖃᑦᑕᕐᓗᒋᑦ ᑕᒪᒃᑯᓂᖓ 

ᐃᓱᒪᔅᓴᖅᓯᐅᖃᑎᒋᒋᐊᕋᑦᑎᒍ ᐊᔾᔨᒌᓐᖏᑦᑐᐃᑦ. 

 

ᑭᓯᐊᓂᑦᑕᐅᖅ ᐃᓱᒪᒋᔭᖃᕐᒫᓗᑕ ᒐᕙᒪᐅᔪᑎᒍᑦ 

ᑐᑭᓕᐊᕈᑎᓕᐅᑦᑎᐊᖃᑦᑕᕆᐊᖃᕋᑦᑕ ᐊᒻᒪᓗ ᖃᓄᖅ 

ᑐᓐᖓᓵᕆᑦᑎᐊᖃᑦᑕᕐᓗᑕ, 

ᐃᑲᔪᖃᑕᐅᑦᑕᕈᓐᓇᖅᑐᓂᑦ, 

ᓄᐃᑦᑎᕆᖃᑕᐅᑦᑕᕈᓐᓇᖅᑐᓂᑦ ᑮᓇᐅᔭᓂᒃ 

ᐱᑕᖃᓕᒃᑲᓐᓂᖁᓪᓗᒍ. ᑕᐃᒪ 

ᖃᐅᔨᓴᕐᓂᐊᕐᓂᕋᖅᓯᒪᒐᑦᑕ ᒐᕙᒪᐅᔪᑎᒍᑦ 

ᐱᓕᕆᐊᓗᑦᑖᑎᓐᓂᒃ. 

 

ᐃᓛᒃ ᑕᐃᒃᑯᐊ ᓴᓇᖃᑦᑕᖅᑐᐃᑦ ᐃᓪᓗᕐᔪᐊᓂᑦ, 

ᖃᓄᐃᑦᑐᑐᐃᓐᓇᓂᓪᓗ ᐊᑭᑐᔪᐊᓘᖃᑦᑕᕐᒪᑦ 

ᐱᖁᑎᖃᖅᑎᑦᑏᓐᓇᓱᐃᓐᓇᖅ ᓴᓇᐃᓐᓈᓗᒋᐊᒃᓴᖅ 

ᓄᓇᓕᓗᑦᑖᓂ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 172 - 4(2): ᐃᑲᔫᑎᑦ ᐱᓇᓱᒍᑕᐅᔪᒧᑦ 

ᑕᐃᔭᐃᔪᖅ “ᓂᕆᑎᑕᐅᓕᑦ ᖃᑕᓐᖑᑎᒃᑲ” 

(ᕼᐃᒃᔅ) 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒐ ᑐᕌᖅᑎᒍᒪᔭᕋ 

ᐋᓐᓂᐊᖅᑕᐃᓕᑎᑦᑎᔨᒃᑯᑦ ᒥᓂᔅᑕᖓᓄᑦ. 

 

ᓂᕿᓕᕆᓂᕐᒥᑦ ᐅᖃᐅᓯᐅᖏᓐᓇᖅᑕᐅᒪᓕᕐᒪᑦ. 

ᑕᐃᒪ ᓂᕿᖃᑦᑎᐊᓂᕐᓗ. ᑕᐃᒪ ᓕᓯ ᐸᐹᓯ ᓲᕐᓗ 

ᑎᒥᓕᐅᓚᐅᖅᓯᒪᒻᒪᓂᓛᒃ ᓂᕿᑦ, 

ᓂᕆᑎᑦᑎᖃᑦᑕᕆᐊᖃᕐᓂᕐᒥᑦ ᖃᓄᖅ 

ᐊᒃᓱᕈᕐᓇᖅᑎᒋᒻᒪᖔᖅ ᖃᑕᖑᑎᒋᔭᒥ. 

 

ᑕᐃᒪ ᑖᒃᑯᐊ ᖃᐅᔨᒪᑎᑦᑎᒐᓱᖃᑦᑕᕐᒪᑕ ᑕᒫᓂ 

ᐃᖃᓗᓐᓂ ᐅᔾᔨᕈᓱᓕᖅᑎᑦᑎᓪᓗᑎᒃ. ᐄ, ᑕᐃᒪ  

ᑕᒪᒃᑯᐊ ᖃᐅᔨᓴᖅᑎᖁᑎᖃᕐᒪᑕ 

ᐋᓐᓂᐊᖅᑕᐃᓕᑎᑦᑎᔩᑦ ᓂᕿᓕᐅᕆᔨᐅᔪᓄᑦ. 

 

ᑕᐃᒪ ᑕᐃᒃᑯᐊ ᖃᐅᔨᓴᖃᑦᑕᓲᖑᕙᑦ ᑕᒪᒃᑯᓂᖓ 

ᓂᐅᕕᐊᒃᓴᓂᑦ ᓄᐃᑕᒋᐊᖃᓐᖏᓕᖅᑐᓂᑦ 

ᓂᐅᕕᕐᕕᓐᓂ, ᖃᐅᔨᓴᖅᑎᖁᑎᖃᕐᒪᖔᑕ? 

ᖁᔭᓐᓇᒦᒃ ᐃᒃᓯᕙᐅᑖᖅ... ᐅᖃᖅᑏ. ᑕᐃᒪᓕᒎᖅ. 

 

>>ᐃᓪᓚᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᐃᒪ ᑖᓐᓇ ᑭᐅᒋᐊᕈᒫᖅᐸᕋ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᑭᐅᔭᐅᒋᐊᕈᒫᖅᑐᖅ. 

ᒫᓐᓇᓕ ᐊᓯᐊᓅᓚᐅᕐᓂᐊᕐᒥᒐᒪ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐳᑦ. 

 

ᐊᐱᖅᑯᑦ 173 - 4(2): ᒐᕙᒪᒃᑯᑦ 

ᑳᓐᑐᕌᒃᑎᑦᑎᒍᓯᖏᑦ (ᕋᒻᐴᑦ) 

 

ᕋᒻᐴᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᕆᔪᒪᔪᖓ ᒐᕙᒪᓕᕆᓂᕐᒧᑦ ᓄᓇᓕᓐᓄᓪᓗ. 

 

ᑕᐃᒪ ᐃᓱᒫᓗᓐᓂᕐᒥᒃ ᐅᖃᖅᓯᐅᔪᖃᖅᓯᒪᖃᑦᑕᕐᒪᑦ 

ᑕᒪᒃᑯᐊ ᓯᓂᒃᑕᕐᕖᑦ ᓄᓇᓕᓐᓂᑦᑐᓂᒃ 

ᐊᑐᖅᑕᐅᖃᑦᑕᕐᓂᖏᓐᓂᒃ ᓴᓇᔭᖅᑐᖃᑦᑕᖅᑐᓂᒃ 

ᐊᑐᖅᑕᐅᕙᒻᒪᑕ. ᑕᐃᒪ ᐃᓚᓐᓂᒃᑯᑦ ᓇᒥᓂᕐᓗ  

ᐃᓪᓗᓕᓐᓃᖃᑦᑕᓲᖑᒻᒪᑕ ᐊᒻᒪ ᑕᒪᒃᑯᓇᓂ 

ᓯᓂᒃᑕᕐᕕᖃᑦᑐᓃᑦᑕᐃᓕᖃᑦᑕᒃᖣᑎᒃ. 

 

ᑕᐃᒪ ᒐᕙᒪᒃᑯᑦ ᖃᓄᖅ ᒪᓕᒐᒃᓴᖁᑎᖃᑉᐸᑦ 

ᑐᑭᓕᐊᕈᑎᓂᒃ ᑕᒪᒃᑯᐊ ᑳᑦᑐᓛᒃᑖᖃᑦᑕᖅᑐᐃᑦ 

ᓴᓇᔭᒃᖣᒃᑐᑎᒃ ᑐᔪᕐᒥᕕᒻᒦᖃᑦᑕᕆᐊᖃᕐᓂᖏᓐᓂᒃ 

ᐅᕝᕙᓗ ᐅᕝᕙ ᐊᖏᕐᕋᕆᔭᐅᔪᓂ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᓇᓕᓕᕆᓂᕐᒧᑦ ᒥᓂᔅᑕ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᑕᐃᒪᓐᓇ ᐊᐱᕆᒐᕕᑦ. ᑕᐃᒪ 

ᐃᓕᖅᑯᓯᖃᑦᑐᒍᑦ ᐃᒪᓐᓇ ᑕᒪᒃᑯᐊ 

ᑳᑦᑐᓛᒃᑖᖃᑦᑕᖅᑐᐃᑦ ᓇᓗᓇᐃᖅᓯᓯᒪᓲᖑᔪᒍᑦ 

ᒐᕙᒪᓂᒃ ᑳᑦᑐᓛᒃᑖᖅᑐᖃᑉᐸᑦ ᐅᕙᑦᑎᓐᓂᒃ ᑕᐃᒃᑯᐊ 

ᓄᓇᓕᓐᓂ ᓂᐅᕕᕐᕕᖏᓐᓂᓪᓗ, 

ᓯᓂᒃᑕᕐᕕᕋᓗᖏᓐᓂᑕᕐᓗᑎᒃ ᐱᑦᑕᕆᐊᖃᒻᒪᑕ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ. 

 

ᐊᐱᖅᑯᑦ 174 - 4(2): 

ᐊᖏᕐᕋᖃᓐᖏᑦᑐᓕᕆᓂᖅ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᐊᐱᕆᒍᒪᔪᖓ ᐊᖏᕐᕋᖃᖏᓂᕐᒧᑦ ᒥᓂᔅᑕᐅᔪᒧᑦ. 

 

ᓄᓇᕗᑦᒥᐅᑎᒍᑦ ᐱᒻᒪᕆᐊᓗᒋᒐᑦᑎᒍ ᓄᓇᕗᑦᒥᐅᑦ 

ᐱᔨᑦᑎᖅᑕᐅᔭᕆᐊᖃᕐᓂᖏᕐ ᐊᔾᔨᒌᒥᒃ, 

ᐊᔾᔨᒌᖏᑎᑕᐅᖏᓪᓗᑕ. ᓄᓇᓖᑦ ᐊᖏᓂᖅᓴᐃᑦ, 

ᓄᓇᓖᓪᓗ ᒥᑭᓐᓂᖅᓴᐃᑦ ᐊᔾᔨᒌᒥᒃ 

ᐱᔨᑦᑎᖅᑕᐅᔭᕆᐊᖃᕋᓱᒋᓪᓚᑦᑖᕋᑦᑎᒍ 

ᓄᓇᕗᒻᒥᐅᓕᒫᑎᒍᑦ. ᑕᐃᓐᓇ ᐊᖏᕐᕋᖃᖏᓂᕐᒧᑦ 

ᑐᑭᖓ, ᐊᐱᕆᒐᒃᑯ ᑕᐃᒃᓱᒪᓂ, Honourable 

Minister, ᑕᒪᓐᓇ ᐊᖏᕐᕋᖃᖏᓐᓂᐅᑦ ᑐᑭᖓ 

ᐅᑭᐊᒃᓵᖅ ᑲᑎᒪᕕᒻᒥ ᑲᑎᒪᓯᒋᐊᕈᑦᑕ 

ᓴᖅᑭᑦᑐᓇᓛᕐᒪᖔᒍ. ᑭᐅᔾᔪᑎᒋᓚᐅᕐᒪᒍ ᐋᒡᒐᒎᖅ... 

ᐅᖃᖅᑎᑦᑎᔩ, ᐊᐱᕆᔪᒪᔪᖓ, ᒥᓂᔅᑕᒧᑦ ᖃᓄᐃᒻᒪᑦ 

ᓄᓇᕗᑦᒥᐅᑎᒍᑦ ᑖᒃᓱᒥᖓ ᑐᓴᕆᐊᖃᖏᓚᒍᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ 

ᐊᖏᕐᕋᖃᖏᑦᑐᓕᕆᓂᕐᒧᑦ ᒥᓂᔅᑐ ᐃᓄᓕᕆᔨᒥ, ᒥᔅ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃᒪ 

ᐅᖃᖅᑎᑦᑎᔩ, ᖁᔭᓐᓇᒦᓪᓗ ᑐᓄᓂᐅᑉ 

ᒪᓕᒐᓕᐅᖅᑎᐊ  ᑖᑉᓱᒥᖓ ᑐᑭᕼᐃᔪᒪᒡᒪᑦ. ᑕᐃᒪ 

ᑕᐃᒃᑯᐊ ᖃᐅᔨᕼᐊᖃᑦᑕᖅᑐᑦ ᕼᐊᓇᔨᒃᑯᑦ ᐊᐅᕋᒃ 

ᓄᓇᓕᓐᓅᖓᐅᔪᒫᕐᒪᑕ ᑐᖅᑲᑕᕐᕕᓐᓄᑦ, 

ᑲᑎᒪᖃᑎᖃᖃᑦᑕᕐᓗᑎᒃ. ᑕᐃᒻᒪ ᓈᕼᐊᐃᒻᒪᑕ 

ᑖᑉᑯᓂᖓ ᑕᓚᐴᑎᒃᑯᓪᓗ 22-ᓂᒃ ᓄᓇᓕᓐᓂ 

ᑕᓚᐴᖅᕼᐃᖃᑦᑕᕋᓗᐊᕐᒪᑕ ᓄᓇᓖᑦ ᑕᐃᒃᑯᐊ 

ᐃᓚᐅᑦᓯᐊᖅᑐᑦ ᑐᑭᕼᐃᐅᒪᔭᕋ ᑖᑉᓇ. 

ᑕᓚᕗᖅᑕᐅᖃᑦᑕᖅᑑᒐᓗᐃᑦ 22 ᓄᓇᖑᔪᑦ ᓄᓇᕗᑦ 

ᐃᓗᐊᓂ. 

 

ᐃᓗᐊᖅᕼᐃᐃᒪᓂᐊᖏᑦᑐᒋᓪᓗᒋᑦ ᐅᐊᑦᑎᐊᖅ 

ᐄᖀᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊᒎᖅ 

ᑐᑭᓯᕗᖓ ᐊᐅᔭᐅᔪᖅ ᓄᓇᓖᑦ 22 

ᐅᖄᓚᕝᕕᐅᖃᑦᑕᓂᐊᕐᒪᑕ. ᒥᓂᔅᑐᖃᐃ 

ᐅᖃᐅᑎᒍᓐᓇᖅᐹᑎᒍᑦ ᑕᒪᓐᓇ ᐅᖄᓚᐅᑎᒃᑯᑦ 

ᖃᐅᔨᓇᓱᐊᕐᓂᖅ ᖃᖓ 

ᐱᔭᕇᖅᓯᒪᑎᑕᐅᑎᓐᓇᓱᓐᓂᐊᕐᒪᖔᒍ. ᖁᔭᓐᓇᒦᒃ. 

ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᖏᕐᕋᖃᖏᑦᑐᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑐᓄᓂᐅᑉ ᒪᓕᒐᓕᐅᖅᑖ ᑖᑉᓱᒥᖓ 

ᑐᑭᕼᐃᔪᒪᒻᒪᓐ. 
 

ᑐᑭᕼᐃᖃᑦᑕᐅᑎᑦᑎᐊᖂᖏᓐᓇᑦᑕ ᑕᐃᓐᓇ 

ᓈᕼᐊᐃᔾᔪᑕᐅᔪᖅ ᓯᕗᓪᓕᕐᒥ 

ᕼᐃᕐᓗᐊᒦᖃᑦᑕᖅᑐᓂᓪᓗ 

ᑐᐱᖅᐸᓐᓃᖃᑦᑕᖅᑐᓂᓪᓗ, shelter-ᖁᑕᐅᔪᓂᒡᓗ 

ᓈᕼᐃᔾᔪᑕᐅᒻᒪᑦ. ᑕᐃᑯᖓ ᓄᓇᓕᓐᓅᖓᐅᒻᒪᑕ 

ᑐᖅᑲᑕᕐᕕᓐᓄᑦ. ᑕᓚᕘᖅᑕᐅᔪᕕᓃᑦ 22 ᓄᓇᓖᑦ 

ᓄᓇᕗᒻᒥᐅᑕᐃᑦ, ᐃᓚᐅᑦᑎᐊᖅᑐᑦ ᑖᒃᑯᐊ 

ᓄᓇᓕᕋᓛᕐᒥᐅᖑᔪᑦ. ᑕᐃᒪ ᐅᑎᕐᓂᐊᖅᑐᕆᒐᒃᑭᑦ 

ᐊᐅᔭᖅ ᑖᒃᑯᐊ ᖃᐅᔨᕼᐊᖅᑕᐅᔪᕕᓃᑦ ᓈᕼᐊᐅᑏᑦ 

ᑲᑎᒪᑕᐅᖃᑦᑕᕐᓗᑎᒃ, ᐃᓄᐃᑦ ᑎᒥᖁᑏᑦ 

ᐃᓚᐅᓗᑎᒃ, ᓄᓇᓖᓪᓗ ᖃᓄᖅ ᐃᕼᐃᒪᒋᐊᒃᕼᐊᑕ 

ᑐᑭᕼᐃᕕᐅᕚᓪᓕᕐᓗᑎᒃ. 

ᐃᓗᐊᖅᕼᐃᕼᐃᒪᓂᐊᓐᖏᓐᓇᕼᐅᒋᓪᓗᒋᑦ ᑕᕝᕘᓇ 

ᐄᕐᕇᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᒍᑦ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᐃᓄᒃ.  
 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᓱᒧᑦ 

ᐋᒃᑳᖅᑕᐅᒻᒪᖔᕐᒪ ᑐᑭᓯᑦᑎᐊᖏᒃᑲᓗᐊᖅᑐᖓ, 

ᐋᒃᑳᖅᑕᐅᓕᓵᓐᖏᓐᓇᒪ ᑭᓱᒨᓕᖅᑑᒐᓗᐊᑭᐊᖅ 

ᒫᓐᓇ? ᑖᒃᑯᐊ ᑐᓴᓚᐅᕋᑦᑎᒍ ᖃᐅᔨᓴᐅᑎᕕᓃᒡᒎᖅ 

ᐅᕙᓂ ᐃᓪᓘᑉ ᐃᓗᐊᓂ ᓴᖅᑭᑕᐅᓚᐅᕐᒪᑕ 

ᖃᐅᔨᓴᖅᑕᐅᓂᐊᖅᑐᑎᓪᓗᒎᖅ ᐊᒻᒪᓗ ᑕᖅᑮᑦ 

ᑎᓴᒪᑦ, ᑕᓪᓕᒪᐸᓗᐃᓪᓗᑭᐊᖅ 

ᐅᑭᐊᔅᓵᖅᓯᐅᑎᑦᑎᓐᓂᑦ ᑲᑎᒪᔾᔮᖏᓐᓇᑦᑕ. 

ᒥᓂᔅᑕᖃᐅᓇᐃ ᐅᖃᕋᓱᑦᑐᖅ ᑕᐃᒃᑯᐊ ᓇᐃᓴᐅᑏᑦ 

ᐅᓄᓗᐊᕐᓂᑯᒧᑦ ᑕᑯᓇᑦᑕᐅᔭᕆᐊᓖᑦ ᑕᖅᑭᑦ 

ᑕᓪᓕᒪᓂᓪᓘᓐᓃᑦ ᐱᔭᕇᖅᓯᒪᔪᓐᓇᔾᔮᖏᒻᒪᑕ 

ᑕᐃᒪᓐᓇ ᐋᒃᑳᓚᔾᔪᑎᒋᕙᐅᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᖏᕐᕋᖃᖏᑦᑐᓕᕆᓂᕐᒧᑦ, ᒥᔅ ᐅᒡᔪᒃ. 
 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑐᓄᓂᐅᑉ ᒪᓕᒐᓕᐅᖅᑎᐊ ᕼᐅᒻᒪᑦ 

ᐄᖅᑮᕆᐊᔅᓴᓐᓂᒃ ᑐᑭᕼᐃᔪᒪᒻᒪᑦ. ᕼᐊᓇᔩᑦ 

ᐃᕼᐅᒪᒋᓪᓗᒋᑦ ᐊᐅᓚᔨᕕᒃᑲᓪᓛᒻᒪᑦ ᐅᑭᐊᕼᐋᒧᑦ 

ᑐᑭᕼᐃᔭᐅᑦᑎᐊᕆᐊᓕᒃ 

ᐃᓗᐊᖅᕼᐃᒪᓂᐊᓐᖏᓐᓇᕼᐅᒋᓪᓗᒋᑦ ᑕᐃᒪᓐᓇ 

ᒥᓂᔅᑕᐅᒐᒪ ᑖᒃᑯᓄᖓ ᑲᒪᒋᑦᑎᐊᕆᐊᖃᕐᒥᒐᒃᑭᑦ 

ᑕᐃᒪᓐᓇ ᐊᖏᓐᖏᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᖃᒪᓂᖅᑐᐊᕐᒧᑦ, ᒥᔅᑕ ᒥᑭᓐᖑᐊᖅ.  

 

ᐊᐱᖅᑯᑦ 175 - 4(2): ᐃᓄᓕᒫᖅᓯᐅᑎᓂᑦ 

ᐃᒡᓗᐃᑦ ᖃᒪᓂᑦᑐᐊᕐᒧᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᒐᕋ ᒥᓂᔅᑕᐅᔪᒧᑦ ᓄᓇᕗᒻᒧᑦ 

ᐃᓪᓗᓕᕆᔨᕐᔪᐊᒃᑯᓐᓄᑦ. 

 

ᑕᕝᕙᓂ ᐊᕐᕌᒎᔪᒥ ᒫᔅᓯ 2014 (ᑐᓵᔨᑎᒍᑦ) 30 

ᐃᓪᓗᔅᓴᐃᑦ ᖃᒪᓂᖅᑐᐊᕐᒥ 

ᓴᓇᔭᐅᓂᐊᕐᓂᕋᖅᑕᐅᓚᐅᖅᓯᒪᔪᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᑎᑭᑎᑕᐅᓂᐊᕐᒪᖔᑕ 

ᓴᓇᔭᐅᒋᐊᕐᓂᐊᕐᓗᑎᓪᓗ ᒫᓐᓇ ᐊᐅᔭᖅ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐅᖃᖅᑎᑦᑎᔩ. 

ᐊᒻᒪᓗ ᒪ’ᓈᖅᑐᒍ ᒪᓕᒐᓕᐅᖅᑎᐅᖃᑎᒐ. ᐄ, 

ᐅᖃᐅᑎᔪᓐᓇᖅᐸᕋ ᒫᓐᓇ ᑕᐃᒃᑯᐊ ᐊᐱᖅᑯᑎᒋᔭᒋᑦ 

ᐊᐅᔭᖅ ᕼᐊᓇᔭᐅᕙᓪᓕᐊᓂᐊᖅᑐᑦ. ᒪ’ᓇ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒃᓱᒃ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ, ᑭᐅᒐᕕᑦ. ᑖᒃᑯᐊ 30 

ᐃᓪᓗᐃᑦ ᖃᓄᐃᑦᑑᓛᖅᑲᑦ, ᐃᓛᒃᑰᑐᒡᒍᑕᐅᓛᖅᑳᑦ 

ᐅᕝᕙᓘᓐᓃᑦ ᑲᑎᓐᖓᐅᕋᔭᖅᑲᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐅᖃᖅᑎᑦᑎᔩ. ᐄ, 

ᑕᒃᑯᐊ ᐃᓛᒃᑰᓐᖏᑦᑐᑦ ᑕᒪᒃᑯᐊ ᕼᐊᓇᔭᐅᑦᑕᖅᑐᑦ  

ᐊᔾᔨᖏᑕ ᑲᑎᒪᔪᑦ ᑕᑭᔪᑦ. ᑐᑭᕼᐃᓇᖅᐸᑦ. 5 

ᑲᑎᓐᖓᔪᑦ, 10 ᑲᑎᓐᖓᔪᑦ, ᑕᐃᒪᐃᑦᑑᔪᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒃᓱᒃ. ᑐᒡᓕᐊ 

ᐃᓚᒋᐊᕈᑦ ᐊᒻᒪᓗ ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. 

ᒪ’ᓈᑲᓐᓂᒻᒫᖅᑐᒍ ᑭᐅᔾᔪᑎᖏᔮᓄᑦ ᑕᐃᒪ 

ᑐᑭᕼᐃᒍᐊᓕᖅᐳᖓ ᑕᒪᒃᑯᐊ 

ᕼᐊᓇᔭᐅᓂᐊᖅᑎᓪᓗᒋᑦ ᐱᒃᑯᒍᑕᕼᐊᑎᒍᑦ 

ᕼᐊᖅᑭᑕᐅᕙᒻᒪᑦ ᓇᓗᓇᓐᖏᒻᒪᑦ, ᑕᒪᓐᓇ 

ᐱᔭᕇᖅᕼᐃᒪᓕᖅᐸ? ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐅᖃᖅᑎᑦᑎᔨ. 

ᐅᖃᖅᑎᑦᑎᔨ ᑖᒃᑯᐊ ᐊᐱᖅᑯᑎᒋᔭᖏᑦ 

ᖃᒪᓂᑦᑐᐊᕐᒧᑦ ᐃᓪᓗᑦ ᓴᓇᔭᐅᓂᐊᕐᓂᖏᑦ. ᐄ, 

ᐅᒃᑯᐃᓚᐅᖅᓯᒪᒻᒪᑕ ᐅᑭᐅᖅ ᐆᑦᑐᖅ 

ᐱᔫᒥᓴᐅᑕᐅᓪᓗᑎᒃ ᐅᒃᑯᐃᓚᐅᖅᓯᒪᑎᓪᓗᒋᑦ ᐊᒻᒪᓗ 

ᐆᑦᑐᖅᑐᖃᑦᑎᐊᓚᐅᖅᑐᓂ. 

ᓇᓗᓇᐃᖅᓯᒪᑦᑎᐊᖅᑐᖃᓕᖅᑐᓂᓗ ᑕᐃᓐᓇ 

ᑳᓐᑐᕌᑎᐅᓂᐊᖅᑐᖅ. ᑕᒪᓐᓇ ᑲᔪᓯᑦᑎᐊᕐᒪ 

ᖁᕕᐊᓱᑉᐳᖓ ᐅᖃᐅᑎᔫᓪᓗᐊᕋᒃᑯ, ᐃᓪᓗ ᑕᐃᒃᑯᐊ 

ᓄᓇᓕᖓᓄᐊᖅᑐᑦ, ᓯᕗᒧᐊᑦᑎᐊᖅᑐᑦ, ᐊᐅᔭᕐᓗ 

ᐱᒋᐊᕐᓂᐊᖅᑐᑎᒃ. ᒪ’ᓇᓪᓗᐊᕕᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 7. ᑎᑎᖃᑎᒍᑦ 

ᐊᐱᖅᑯᑕᐅᓚᐅᖅᑐᑦ. (ᑐᓵᔨᑎᒍᑦ) 8. ᑭᐅᔾᔪᑏᑦ 

ᐊᐱᖅᑯᑎᓄᑦ ᑎᑎᖃᖅᑎᒍᑦ. 9. ᑭᐅᔾᔪᑏᑦ 

ᒪᑐᐃᖅᓯᒍᑕᐅᖅᑲᐅᔪᓄᑦ. 10. ᐊᑎᓕᐅᖃᑎᒌᓐᓂᒃᑯᑦ 

ᐋᖅᑮᒐᓱᐊᖅᑐᐃᑦ. 11. ᑭᐅᔾᔪᑏᑦ 

ᐊᑎᓕᐅᖃᑎᒌᑦᑐᒥᓂᕐᓄᑦ. 12. ᐅᓂᒃᑳᖏᑦ 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᐃᓪᓗ 

ᒪᓕᒐᒃᓴᓂᑦ ᐊᒻᒪ ᐊᓯᖏᓐᓂᓪᓗ. 13. ᑎᑎᖅᑲᓂᑦ 

ᓴᖅᑮᓂᖅ ᒪᓕᒐᓕᐅᕐᕕᒻᒧᑦ. ᒥᓂᔅᑕᕆᔭᐅᔪᖅ 

ᐅᑲᓕᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 031 - 4(2): ᖁᓪᓕᒃ 

ᐆᒻᒪᖅᑯᑎᓕᕆᔨᒃᑯᑦ ᑎᒥᐅᔪᑎᒍᑦ 

ᐸᕐᓇᐅᑎᖓᑦ 2014-2018 (ᐅᑲᓕᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 032 - 4(2): 2010-11 

ᐊᒻᒪ 2011-12 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 

ᒪᓕᓪᓗᒋᑦ ᐃᓄᐃᑦ ᐅᖃᐅᓯᖓᑕ 

ᓴᐳᔾᔭᐅᓂᖓᓄᑦ ᒪᓕᒐᖅ (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᖁᕕᐊᓱᓕᕐᒥᔪᖓ ᑖᒃᑯᐊ 

ᓵᑦᑎᓐᓅᕈᓐᓇᓯᒻᒥᒐᒃᑭᑦ ᐅᓂᒃᑳᒐᐃᑦ. ᑖᓐᓇ 

ᓯᕗᓪᓕᖅ ᑖᒃᑯᐊ ᖁᓪᓕᖅ ᖃᐅᒻᒪᖁᑎᓕᕆᔨᒃᑯᑦ 

ᐸᕐᓇᐅᑎᖏᑦ ᐋᖅᑭᓱᖅᑕᐅᓯᒪᔪᑦ 2014-18-ᒧᑦ. 

 

ᐊᐃᑉᐸᖓ ᑖᓐᓇ ᐅᖃᐅᓯᓕᕆᔨᒃᑯᓐᓂᑦ 

ᒥᓂᔅᑕᐅᒋᔭᕋ ᑖᒃᑯᐊ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᒐᐃᑦ 

2010-2012-ᒧᑦ ᐊᒻᒪᓗ 2011-2012-ᒧᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 13. ᑎᑎᖅᑲᓂᒃ 

ᓴᖅᑮᓂᖅ ᑕᕝᕗᖓ. 14. ᐱᖁᔨᕗᖔᕈᑎᓂᒃ 

ᐱᖁᔨᕗᖔᕈᑎᑕᖃᓛᕐᖓᑦ ᑐᓴᖅᑎᑎᔾᔪᑎ. 15. 

ᑐᓴᖅᑎᑎᔾᔪᑎ ᓯᕗᓪᓕᖅᐹᖓᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 16. 

ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 18. ᐊᐃᑉᐹᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 

ᑲᑎᒪᓂᑐᐃᓐᓇᒃᑯᑦ ᐃᓱᒪᔅᓴᖅᓯᐅᕈᑎᓖᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ, ᒪᓕᒐᒃᓴᖅ 2, ᒪᓕᒐᒃᓴᖅ 3, ᒥᔅᑕ 

ᐃᓄᒃ ᐃᒃᓯᕙᐅᑕᐅᓗᓂ. ᒪᓪᓗᓕᒋᑦ 

ᐱᔪᓐᓇᐅᑎᑖᖅᑎᑕᐅᓯᒪᓂᕋ ᐱᖁᔨᕗᖔᕈᑎ 3-4(2) 

ᑖᒃᑯᐊ ᑲᑎᒪᔩᑦ ᑲᑎᒪᓂᐊᖅᐳᑦ, 

ᓄᖅᑲᕐᓂᕋᕋᓱᐊᕐᒥᓂᓕᒫᖏᓐᓂ. 
 

ᒫᓐᓇ ᓄᖅᑲᖓᑲᐃᓐᓇᓐᖑᓱᑦᑐᒍᑦ, ᖁᓛᓂ 

ᓂᕆᓐᓇᐅᓂᖓᓂᑦ, ᐊᒻᒪᓗ ᐅᑎᕐᓂᐊᓗᑕ 1:30. 
 

>>ᓄᖅᑲᑲᐃᓐᓇᖅᑐᑦ 12:13ᒥ ᑲᔪᓯᒃᑲᓂᖅᑐᑎᓪᓗ 

ᑲᑎᒪᑐᐃᓐᓇᓂᕐᒧᑦ 13:29ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ. 

ᐅᓐᓄᓴᒃᑯᑦ ᓄᓇᕗᒻᒥᐅᖑᖃᑎᕗᑦ  

ᑲᑎᒪᕕᖁᑎᒃᓯᓐᓄᑦ ᑐᓐᖓᓱᒋᑦᓯ. ᑕᐃᒃᑯᐊ 

ᑕᐅᑐᒃᑐᑦ ᑏᕕᑯᑦ ᓈᓚᒃᑐᑦᓗ ᑲᑎᒪᕕᖁᑎᒃᓯᓄᑦ 

ᑐᓐᖓᓱᖃᑦᑕᕆᑦᓯ ᓄᓇᕘᒻᒥᐅᖑᖃᑎᕗᑦ. ᒫᓐᓇ 

ᑲᑎᒪᓂᕐᒧᑦ ᐱᒋᐊᖅᐸᓪᓕᐊᑎᓪᓗᑕ 

ᐱᓕᕆᐊᑦᓴᖃᕋᑦᑕ. ᐱᖁᔭᒃᓵᒃ ᓈᓴᐅᑎᓕᒃ 2 ᐊᒻᒪ 

3. ᑲᑎᒪᔩᒃ ᒫᓐᓇ ᖃᓄᐃᓗᕈᒪᕕᓯ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᑲᔪᓯᒋᐊᑐᐃᓐᓇᕈᒪᔪᒍᑦ ᕿᒥᕐᕈᐊᕐᓗᑕ 

ᒪᓕᒐᓕᐅᕐᕕᖕᒥ ᐊᒻᒪᓗ ᑭᖑᓂᐊᒍᑦ ᒪᓕᒐᒃᓴᖅ 3 

ᐊᒻᒪ ᑮᓇᐅᔭᖅᑐᕈᑎᒃᓴᓄᑦ ᐃᒋᐊᕈᑏᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᐊᖏᖃᑎᒌᒃᐱᑖ ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᔪᒪᔪᑦ 

ᑕᑦᕙᖓᑦ ᑎᑎᕋᕐᕕᖓᓂᒃ ᒪᓕᒐᓕᐅᕐᕕᐅᑉ 

ᐱᓕᕆᐊᕇᖅᑳᕈᒪᓪᓗᑎᒍ ᐊᖏᖅᐱᓯ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 02 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2014-2015 - ᒪᓕᒐᓕᐅᕐᕕᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᖅᑎᑦᑎᔨ ᖁᓚᐅᑦ, 

ᐊᐱᕆᖅᑳᕈᒪᒋᒃᑭᑦ ᑲᔪᓯᕙᓪᓕᐊᓂᐊᖅᑎᓪᓗᑕ 

ᑕᕝᕙᓂ ᐊᐱᖅᓱᖅᑕᐅᕕᒻᒦᑎᓪᓗᑎᑦ 

ᐃᖅᑲᓇᐃᔭᖅᑎᓐᓂᒃ, ᐱᓕᕆᖃᑎᓂᓪᓘᓐᓃᑦ 

ᐃᓚᖃᕈᒪᕖᑦ, ᒥᔅᑕ ᐅᖃᖅᑏ? 

 

ᐅᖃᖅᑎ: ᐅᓐᓄᓴᒃᑯᑦ. ᐊᒻᒪ ᖁᔭᓐᓇᒦᒃ. ᐄ, 

ᖃᓄᐃᖏᑉᐸᑦ ᑖᒃᑯᐊ ᐃᖅᑲᓇᐃᔭᖅᑎᕗᑦ, 

ᑎᑎᕋᖅᑎᒐᓗ ᑕᒫᓃᑦᑐᓇᖅᐸᑦ ᖃᓄᐃᔅᓴᖏᒃᑯᑦᓯ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔩᑦ 

ᐊᖏᖅᐱᓰ, ᑖᓐᓇ ᐃᖅᑲᓇᐃᔭᖅᑎᖏᑦ 

ᐃᓯᖅᑎᑕᐅᔪᓐᓇᖁᓪᓗᒋᑦ, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, ᑕᒃᑯᐊ 

ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᒃᑭᑦ. 

 

>>ᐃᓪᓚᖅᑐᑦ 

 

ᐃᖅᓱᖅᑏ, ᐃᓯᖅᑎᑲᐃᓐᓇᓚᐅᒃᑭᑦ 

ᐃᖅᑲᓇᐃᔭᖅᑎᖏᑦ. 

 

ᖁᔭᓐᓇᒦᒃ, ᐃᒃᓱᖅᑏ. ᐅᖃᖅᑎᑦᑎᔩ, ᑖᒃᑯᐊ 

ᓇᓗᓇᓐᖏᑎᐊᕐᓂᐊᕐᒪᑦ, ᑎᑎᕋᖅᓯᒪᑦᑎᐊᕐᓂᐊᕐᒪᓪᓗ 

ᑲᑎᒪᔾᔪᑎᓂ, ᑕᕝᕙᓂ ᐊᐱᖅᓱᖅᑕᐅᕕᒻᒦᖃᑎᒌᔮᒃᑭᓐ 

ᑭᒃᑰᒻᒪᖔᑎ ᐅᖃᐅᑎᑲᐃᓐᓇᓚᐅᖅᑎᒍᑦ. 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑎᑎᕋᖅᑎᒋᔭᕗᑦ ᒪᓕᒐᓕᐅᕐᕕᐅᑉ ᐃᓗᐊᓂ, 

ᑕᓕᖅᐱᓃᑦᑐᖅ ᔮᓐ ᑯᐊᒃ ᐊᒻᒪᓗ (ᑐᓵᔨᑎᒍᑦ) 

ᓴᐅᒥᑦᑎᐊᓐᓂ ᑖᓐᓇ ᑮᓇᐅᔭᓕᕆᔨ ᒥᔅᑕ ᒪᐃᒃ 

ᕌᕝᑐ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᒥᔅᑕ 

ᑯᐊᒃ, ᒥᔅᑕ ᕌᕝᑐ ᑐᓐᖓᓱᒋᑦᓯᒃ ᒪᓕᒐᓕᐅᕐᕕᐅᑉ 

ᐃᓗᐊᓄᑦ. ᐅᖃᖅᑎᑦᑎᔩ, ᒫᓐᓇ 

ᐱᕕᖃᑦᑎᑦᑐᒪᓪᓗᑎᒃ ᑖᒃᓱᒧᖓ 

ᐱᓕᕆᐊᕐᕆᓂᐊᖅᑕᑎᓐᓄᑦ ᐱᒋᐊᖅᑎᑦᑎᔾᔪᑎᒥᒃ 

ᐅᖃᐅᓯᒃᓴᖃᕈᕕᑦ. ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑎᑎᕋᖅᓯᒪᔪᑦ ᐅᓂᒃᑳᓂᐊᖅᑕᒃᑲ. 

ᖃᓪᓗᓇᐅᔭᖅᓯᒪᒻᒪᑕ ᖃᓪᓗᓈᑎᑐᑦ 

ᑎᑎᕋᖅᓯᒪᓪᓗᑎᒃ ᑕᐃᒪᓐᓇᐃᑦᑑᓂᖓᓄᑦ 

ᖃᓪᓗᓇᐅᔭᕐᓂᐊᕐᕋᒪ. 
 

(ᑐᓵᔨᑎᒍᑦ) ᖁᕕᐊᓱᒃᑐᖓ ᐃᓕᒃᓯ 

ᓵᖓᓃᒍᓐᓇᕆᐊᔅᓴᖅ ᓴᖅᑮᓗᖓ 2014-2015-ᒥ 

ᑮᓇᐅᔭᖅᑐᕈᑎᔅᓴᓂᒃ ᒥᒃᓴᐅᔭᐅᓯᒪᔪᓂᒃ ᐊᒻᒪ 2014-

2017 ᐱᓕᕆᐊᖑᒋᐊᓕᓐᓄᑦ ᐸᕐᓇᐅᑎᖏᓐᓄᑦ 

ᒪᓕᒐᓕᐅᕐᕕᒥ, ᒪᓕᒐᓕᐅᕐᕕᐅᑉ ᓄᓇᕗᑦᒥ. 
 

ᑖᒃᑯᐊ ᑐᒃᓯᕌᖑᔪᑦ 2014-2015-ᒥ 

ᐊᐅᓚᑦᑎᔾᔪᑎᔅᓴᐃᑦ ᐊᒻᒪ ᓱᕋᔾᔭᐃᖅᓯᒪᒍᑎᔅᓴᐃᑦ 

ᒪᓕᒐᓕᐅᖅᑎᐅᑉ ᒪᓕᒐᓕᐅᕐᕕᒻᒥ $23,164,000 

ᐱᖁᔭᔅᓴᖅ 22, ᑖᓐᓇ ᑲᔪᓯᑎᑕᐅᓚᐅᖅᓯᒪᔪᖅ  



ᕿᑎᖅᑰ, ᔫᓂ 12, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖓᔪᐊᓂ ᒪᓕᒐᓕᐅᕐᕕᒻᒥ ᐊᒃᑑᕙ 2011-

ᐸᐅᑎᓪᓗᒍ. ᐊᑐᓕᖅᑎᑦᑎᓚᐅᖅᓯᒪᔪᖅ 

ᐊᑐᓕᖁᔭᓕᐊᖑᔪᒥᓂᕐᓂᒃ ᐃᒻᒥᒥᒃᑰᖅᑐᓂᒃ 

ᓂᕈᐊᖅᑐᓕᕆᓂᐅᑉ ᑭᓪᓕᖏᓐᓂᒃ ᖃᐅᔨᓴᖅᑎᓂᒃ. 

ᑕᐃᒫᓪᓕ ᑖᒃᑯᐊ ᐃᒃᓯᕙᐅᑖᐃᑦ ᖃᑦᓯᐅᓂᒃ 

ᒪᓕᒐᓕᐅᕐᕕᒻᒥ ᐊᒥᓱᕈᕆᐊᖅᓯᒪᕗᑦ 19-ᒥᑦ 22-ᒧᑦ.  

 

ᒪᓕᒐᓕᐅᕐᕕᐅᑉ ᑮᓇᐅᔭᖁᑎᔅᓴᖏᑦ ᑕᕝᕗᖓ 2014-

2015-ᒧᑦ ᑮᓇᐅᔭᓕᕆᔾᔪᑏᑦ ᐊᕐᕌᒎᐊᓄᑦ 

ᓴᖅᑭᔮᖅᑎᑦᑎᕗᑦ, $1,479,000 ᓄᑖᓂᒃ 

ᑮᓇᐅᔭᖁᑎᖃᕆᐊᖃᕐᓂᐊᖅᑐᓂᒃ, 

ᑮᓇᐅᔭᐅᒋᐊᖃᕐᓂᐊᖅᑐᓂᒃ 

ᐃᓄᒋᐊᖅᓯᕚᓪᓕᖅᓯᒪᓕᖅᑎᓪᓗᒋᑦ ᒪᓕᒐᓕᐅᖅᑏᑦ.  

 

ᑖᒃᑯᐊᑦᑕᐅᖅ ᑮᓇᐅᔭᖁᑎᔅᓴᖏᑦ ᐊᑐᖅᑕᐅᓂᐊᕐᒥᔪᑦ 

ᐱᓕᕆᐊᖃᕆᐊᖃᕐᓂᖏᓐᓂᒃ ᐊᐅᓛᖅᑕᐅᓯᒪᓂᖏᑕ 

ᒥᓂᔅᑕᐃᑦ ᒥᓂᔅᑕᓕᕆᔾᔪᑏᑦ ᑕᕝᕙᓐᖓᑦ ᓯᕗᓕᖅᑏᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᑦ ᑕᕝᕗᖓ 

ᒪᓕᒐᓕᐅᕐᕕᒻᒨᑕᐅᓯᒪᑦᑎᐊᕐᒪᕆᒻᒪᑦ. 

 

ᒪᓕᒐᓕᐅᕐᕕᐅᑉ 2014-15 ᑮᓇᐅᔭᖅᑐᕈᑎᔅᓴᖏᑦ 

ᒥᒃᓴᐅᓴᒃᓯᒪᔪᑦ ᓴᖅᑭᔮᖅᑎᑦᑎᒻᒪᔪᑦᑕᐅᑦ ᓄᑖᓂ 

ᑮᓇᐅᔭᖅᑎᒍᑦ ᐃᖅᑲᓇᐃᔭᖅᑎᓂᓪᓗ 

ᐱᑕᖃᕆᐊᖃᓐᓂᖏᓐᓄᒃ ᑕᕝᕙᓂ ᓱᕈᓰᑦ 

ᐃᓅᓱᒃᑐᐃᓪᓗ ᑭᒡᒐᑐᖅᑎᒋᓂᐊᓕᖅᑕᖓᓄᑦ, 

ᑲᑎᑦᑐᒋᑦ $1.570,000 ᐃᓕᔭᐅᓯᒪᔪᑦ ᑖᒃᓱᒧᖓ 

ᐃᒻᒥᒃᑯᑦ ᐊᓪᓚᒡᕕᐅᓂᐊᓕᖅᑐᒧᑦ. 

 

ᑕᐃᒪ ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᐊᕐᕌᓂ ᑖᒃᑯᐊ 

ᑲᓇᑕᒥ ᐅᖄᓚᐅᓯᕆᔨᒃᑯᑦ, ᑕᓚᕖᓴᓕᕆᔨᒃᑯᓪᓗ 

ᖃᐅᔨᓴᖅᑎᖏᑦ ᐋᖅᑭᔪᒻᒪᑕ ᐊᖏᕐᕋᒧᑦ 

ᓴᖅᑮᑦᑕᐅᑎᒋᖃᑦᑕᕈᓐᓇᓕᖅᑎᑎᓗᑎᒃ 

ᑕᑯᔅᓴᐅᓪᓗᑎᒃ ᐊᑕᐅᑦᑎᒃᑯᑦ. ᒫᓐᓇ ᒪᓕᒐᓕᐅᖅᑏᑦ 

ᑲᑎᒪᑎᓪᓗᒋᑦ 

ᑕᑯᓐᓈᖅᑕᐅᑦᑕᐅᑎᒋᖃᑦᑕᕈᓐᓇᓕᖅᑐᑦ. 

 

ᐊᒻᒪᑦᑕᐅᖅ ᒫᓐᓇ ᐱᕕᖃᕐᓂᓐᓂ 

ᐅᖃᐅᓯᖃᕈᒪᒻᒥᔪᖓ ᐃᓚᖓ ᐱᓕᕆᐊᕆᓯᒪᔭᖓ, 

ᐱᓕᕆᐊᖓ ᑖᔅᓱᒪ ᒪᓕᒐᓕᐅᕐᕕᐅᑉ, ᑕᒪᓐᓇᐅᒻᒪᑦ 

ᖃᕋᓴᐅᔭᒃᑯᑦ ᓄᐊᑦᑎᓂᖅ ᑕᕝᕙᓂ ᒪᓕᒐᓕᐅᕐᕕᒻᒥ 

ᑲᑎᒪᔪᓂᒃ ᑕᕐᕆᔮᒃᓴᓕᐊᖑᕙᑦᑐᓂᑦ. 

 

ᑕᕝᕙ ᒪᑐᐃᖅᓯᒍᑎᔅᓴᒃᑲ ᐅᖃᐅᓯᔅᓴᒃᑲ. ᐅᖃᖅᑎ. 

ᖁᔭᓕᒍᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲ 

ᐃᑲᔪᖅᓰᖃᑦᑕᕐᖓᑕ ᑐᓐᖓᓱᑦᑎᑎᐊᕐᓂᐊᖃᒃᑲᓗ  

ᐅᖃᐅᓯᔅᓴᖏᑦ, ᐃᒫᖔᓚᔪᑎᒃᓴᖏᑦ, 

ᐊᐱᖅᑯᑎᔅᓴᖏᓪᓗ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᐅᖃᖅᑎᑦᑎᔨ. 

ᑖᔅᓱᒧᖓ ᐱᒋᐊᖅᑎᑦᑎᔪᑕᐅᔪᒧᑦ 

ᐅᖃᐅᓯᔅᓴᑐᐃᓐᓇᕐᒥᑦ ᐱᑕᖃᖅᐸ? ᐱᑕᖃᖏᑉᐸᑦ, 

ᐅᕗᖓᓚᐅᖅᑕ ᐃᓄᒃᑎᑑᖓᔪᓂᑦ ᑎᑎᕋᖅ 

ᒪᑉᐱᖅᑐᒐᖓ A-4, ᐃᓄᒃᑎᑑᖓᔪᓂᑦ ᐃ-4. ᐊᒻᒪ 

ᖃᓪᓗᓈᑎᑑᖓᔪᓂᑦ A-4. ᑖᓐᓇ ᑎᑎᕋᖅᓯᒪᔪᖅ 

ᒪᓕᒐᓕᐅᕐᕕᐅᑉ ᑎᑎᕋᕐᕕᐊ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥ ᐊᐱᖅᑯᑎᔅᓴᖃᖅᑐᖓ ᑕᕝᕙᓂ. ᑕᕝᕙᓂ 

ᐅᖃᖅᑎᐅᑉ ᒪᑐᐃᖅᓯᒍᑎᖏᓐᓂ ᖃᕋᓴᐅᔭᒃᑯᑦ 

ᓂᐱᓕᐅᖃᑦᑕᕐᓂᐊᕐᓂᕋᓕᖅᑲᐅᒻᒪᒋᑦ ᑕᕝᕙᓂ 

ᑲᑎᒪᑎᓪᓗᒋᑦ, ᑕᕐᕆᔮᒃᓴᓕᐊᖑᔪᐃᑦ. ᑕᐃᒪ 

ᑕᖅᑲᒃᑯᐊ ᑕᑯᔅᓴᐅᑦᑕᐅᑎᒋᔪᒥᑦ 

ᑕᑯᓐᓈᖃᑦᑕᕈᓐᓇᓂᐊᖅᑳᑦ, ᑕᕝᕙᑕᐅᑎᒋ 

ᑲᑎᒪᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ.  

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐊᖏᖅᓯᒪᔭᕗᑦ ᐊᒻᒪᓗ 

ᑭᓇᑐᐃᓐᓇᓕᒫᒧᑦ ᑕᑯᔭᐅᒍᒪᓐᓂᖅᐸᑦ ᑭᖑᓂᐊᒍᑦ 

ᑕᐅᔭᐅᒍᓐᓇᓛᕐᒥᔪᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᑦᑕᐅᑎᒌ ᖃᕋᓴᐅᔭᒃᑯᑦ 

ᑕᑯᔅᓴᐅᖃᑦᑕᕈᒫᕐᓂᐊᖅᑎᓪᓗᒍ ᐸᕐᓇᑕᐅᓯᒪᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. (ᑐᓵᔨᑎᒍᑦ) 

ᐊᖓᔪᖅᑳᖅ ᐅᖃᖅᑎ. 

 

ᐅᖃᖅᑎ: ᖃᓄᐃᓐᖏᑉᐸᑦ ᑖᓐᓇ ᑕᓕᖅᐱᓐᓃᑦᑐᖅ, 

ᒥᔅᑕ ᑯᐊᒃ ᐊᐅᓚᑦᑎᔨ, ᐊᐅᓚᑦᑎᔨ ᑭᐅᔪᓐᓇᖅᑰᕐᒪᒍ, 

ᑖᓐᓇ ᑭᐅᓂᐊᕐᒪᒍ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᒥᔅᑕ ᑯᐊᒃ. 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᑎ ᐅᖃᐅᓯᖏᑦ ᐃᓚᒋᐊᕐᓗᒋᑦ, ᑕᐃᒫᒃ 

ᐸᕐᓇᑦᑐᒍᑦ ᓯᕗᓂᑦᑎᓐᓄ. ᑖᓐᓇ ᐱᔭᕇᕈᑦᑎᒍ 

ᓯᕗᓪᓕᖅ, ᑕᕝᕙᓂ ᑐᒃᓯᕋᐅᑎᑦᑎᓐᓂ ᐊᐱᕆᓯᒪᒐᑦᑕ 

ᓇᒦᑎᒃᑲᔭᕐᒪᖔᑎᒍᒃ ᑖᒃᑯᐊ ᑕᕐᕆᔮᒃᓴᐃᑦ 

ᓄᐊᑕᐅᖃᑦᑕᓂᐊᖅᑐᑦ, ᐊᖏᔪᑲᓪᓛᓗᒥᑦ ᐅᕙᓂ 

ᓂᐱᓕᐅᕆᕕᑦᑖᕐᓗᑕ, ᐅᕝᕙᓘᓐᓃᑦ ᖃᓪᓗᓇᓂ 

ᓂᐱᓕᐅᕆᕕᑦᑖᕐᓗᑕ ᖃᕋᓴᐅᔭᒃᑯᑦ 

ᓂᐱᓕᐅᕆᔪᓐᓇᖅᑐᒥᑦ. 

 

ᐊᒻᒪᑦᑕᐅᖅ ᖃᓄᖅ 

ᓴᖅᑭᔮᑦᑎᑎᑦᑕᐅᑎᒋᔪᓐᓇᕋᔭᖅᑭᑕ ᒫᓐᓇᓕᓴᐅᓛᓂᒃ 

ᐊᑐᕐᓗᑕ. ᑕᕝᕙ ᓴᒃᑲᐃᓐᓂᕆᖃᑦᑕᖅᑕᖏᑦ 

ᖃᕋᓴᐅᔭᒃᑰᖅᑐᑦ, ᑕᕝᕙ ᐊᑲᐅᖏᓕᐅᕈᑎᒋᒐᑦᑎᒍ, 

ᓂᐱᖃᑐᐃᓐᓇᕐᓗᑎᒃ 

ᑐᓴᖅᓴᐅᑐᐃᓐᓇᖅᑕᐅᑎᒋᖅᑳᑲᐃᓐᓇᕐᓗᑎᒃ 

ᑕᐃᒪᐃᑐᐃᓐᓇᕆᐊᓕᒃ. ᑭᓯᐊᓂ ᓯᕗᓂᑦᑎᓐᓂ 

ᑕᒪᐅᖓ, ᐱᒐᓱᐊᖅᐸᓪᓕᐊᔭᕋᓗᐊᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑎ.  

ᐅᕙᓃᒃᑲᑦᑕ ᒪᑉᐱᖅᑐᒐᖓ ᐃᓄᒃᑎᑐ ᐃ-4, 

ᖃᓪᓗᓈᑎᑐᑦ A-4. ᑎᑎᕋᖅᓯᒪᓂᖓ 

ᒪᓕᒐᓕᐅᕐᕕᐅᑉ ᑎᑎᕋᕐᕕᐊ. ᐃᖅᑲᓇᐃᔭᕐᕖᑦ 

ᓇᐃᓈᕈᑎᖓ, ᒪᓕᒐᓕᐅᕐᕕᐅᑉ ᐊᐅᓚᔾᔪᑎᖏᑦ 

ᑲᑎᑦᑐᒋᑦ ᐊᐅᓪᓚᔾᔪᑎᑦ, ᐋᖅᑭᐅᒪᔾᔪᑎᓪᓗ 

ᓂᕈᐊᖅᑕᐅᔭᕆᐊᓖᑦ. $8,000,000. ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ 

ᐃᓄᒃᑎᑑᖓᔪᓂᑦ A-6, ᒪᒥᐊᓇᖅ. ᐃ-5, 

ᖃᓪᓗᓈᑎᑐᖓᔪᓂ A-5. ᑐᓂᐅᖅᑲᖅᑕᐅᓂᖏᒃ 

ᑮᓇᐅᔭᕆᔭᐅᓂᐊᖅᑐᑦ ᒪᓕᒐᓕᐅᕐᕕᐅᑉ ᑎᑎᕋᕐᕕᐊ, 

ᐊᑭᓕᖅᓱᕆᐊᓖᑦ ᑭᒡᒐᑐᕐᓗᒋᑦ ᐃᓚᒋᔭᐅᔪᑦ 

ᑲᑎᓪᓗᒋᑦ ᐊᐅᓚᒃᔪᑎᑦ ᐊᖅᑭᐅᒪᔾᔪᑎᓪᓗ 

ᓂᕈᐊᖅᑕᐅᔭᕆᐊᓖᑦ $10,944,000 ᐊᖏᖅᐱᓯᐅᒃ. 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ A-6 

ᐃᓄᒃᑎᑐᑦ ᐄ-6. ᑎᑎᕋᖅᓯᒪᓂᖓ ᒪᓕᒐᓕᐅᕐᕕᐅᑉ 

ᑎᑎᕋᕐᕕᐊ. ᒥᔅᑕ ᕼᐃᒃᔅ.  

 

Hᐃᒃᔅ: ᖁᔭᓐᓇᒦᒃ ᐃᒃᓯᕙᐅᑖᖅ. ᖃᐅᔨᒪᔪᖓ ᑖᓐᓇ 

ᐊᖏᔪᐊᓗᖏᑦᑐᒐᓗᐊᖅ ᑮᓇᐅᔭᖔ ᑕᒪᒃᑯᐊ  

ᑲᓐᖑᓇᖅᑐᓕᕆᔨᐅᑉ ᑲᒥᓴᓇᐅᑉ $85,000-

ᖑᑦᑕᖅᑯᑦ ᐊᒻᒪᓗᑕᐅᖅ ᑲᓐᖑᓇᖅᑐᓕᕆᔩᑦ 

ᑲᒥᓴᓇᖓᑦ $100,000-ᕌᖃᑦᑕᑕᖅᑯᖅ ᑖᓐᓇ 

ᐅᖃᐅᓯᐅᓪᓗᐊᑲᓪᓚᖃᑦᑕᖅᓯᒪᖕᒪᓐ ᒪᓕᒐᓕᐅᕐᕕᒃ 

ᑲᑎᒪᑎᓪᓗᒍ ᐊᒻᒪ ᐱᑦᓯᐊᖃᑦᑕᕋᓗᐊᕐᒪᖔᑕ 

ᖃᐅᔨᓴᖅᑎ. ᑖᓐᓇ ᐊᐃᑉᐹ. ᑖᓐᓇ 

ᐊᖏᓂᖅᓵᓗᓂᐊᖅᑐᒋᖃᐅᒐᓗᐊᕋᒃᑯᓕ 

ᑲᓐᖑᓇᖅᑐᓕᕆᔨ ᐊᐃᑉᐹᓂ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑭᐅᑦᓯᐊᕐᓂᐊᕐᒪᒍ ᐊᒻᒪ 

ᓱᓕᑦᓯᐊᖅᑐᒥᒃ ᑭᐅᔭᐅᑦᓯᐊᕐᓂᐊᕐᒪᑦ ᒥᔅᑕ ᐊᓪᓚᑦᑎ 

ᑭᐅᑎᑕᐅᔪᓐᓇᖅᐸᑦ ᓇᒻᒪᒋᓇᔭᖅᓱᒍ. ᖁᔭᓐᓇᒦᒃ. 

 

ᑎᑎᕋᖅᑎ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ ᑖᒃᑯᐊ 

ᑳᓐᑐᕌᒃᑯᑦ ᐱᓕᕆᐊᖑᖃᑦᑕᖓᑕ. 

 

ᐊᐃᐹ ᑕᐃᒪ ᖁᑦᓯᓂᖅᓴᐅᕗᖅ ᑖᒃᑯᐊ 

ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇ ᑮᓇᐅᔭᖁᑎᖏᑦ 

ᐊᑐᐃᓐᓇᖏᑦ ᓈᒻᒪᐸᓪᓚᐃᔪᓐ ᐊᒻᒪ ᐊᕐᕌᒎᒃ ᒪᕐᕉᒃ 

ᐊᓂᒍᓕᖅᑑᒃ ᐊᑭᑐᕆᐊᓚᐅᖅᓯᒪᒐᑦᑎᒍ $30,000-

ᓂᒃ. ᑖᓐᓇ ᐊᑕᐅᓯᐅᑐᐊᖑᒻᒪᑦ ᐃᖅᑲᓇᐃᔭᖅᑎ 

ᑕᐃᓐᓇ ᐊᑦᕕᐊᕈᑎᖃᑦᑕᐃᓕᓂᕐᒧᑦ ᐃᖅᑲᓇᐃᔭᖅᑎ. 

 

ᑕᐃᒪ ᐊᐃᑉᐸᕆᑦᑕᕆᕚ ᐊᒻᒪ ᓄᓇᓕᑦᓗ 

ᐊᑐᖃᑦᑕᓂᐊᖓᑕ ᑖᑦᓱᒥᖓ ᑭᒃᑯᑐᐃᓐᓇᕐᓄᑦ 

ᑲᓐᖑᓇᖅᑐᓂᒃ ᑕᑯᔪᓐᓇᕈᑎᖏᓐᓂᒃ ᐊᒻᒪᑦᑕᐅᖅ  

ᑕᐃᒫᒃ ᐊᑭᑦᑐᕆᐊᕌᕐᔪᒃᓯᒪᕗᖅ ᑮᓇᐅᔭᖏᑦ ᑖᑦᓱᒪ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᓪᓚᑦᑎ. ᒥᔅᑕ ᕼᐃᒃᔅ.  

 

Hᐃᒃᔅ: ᑭᖑᓪᓕᕐᐹᒥ ᐅᖃᐅᓯᒃᓴᖃᑐᐃᓐᓇᖅᑐᖓ 

ᖁᔭᓐᓇᒦᒃ ᑭᐅᕋᑖᕋᕕᑦ ᒥᔅᑕ ᐊᓪᓚᑦᑎ. ᐃᓱᒪᒐᐅᓇ 

ᑐᓵᔮᓗᒋᔮᓱᕆᒻᒪᒍ 

ᐊᕙᐱᖅᑯᑎᒃᓴᖃᖏᒻᒪᕆᓕᖅᑐᖓ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕼᐃᒃᔅ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᑦᕙᓂ ᐸᓐᓇᒍᑎᖏᓐᓂ ᐱᓕᕆᐊᖑᔭᕆᐊᓕᒃᓂ 

ᒪᑉᐱᖓ 10 ᐃᑲᔪᖅᓱᖅᑕᐅᓂᖓ ᓂᕈᐊᖅᑐᓕᕆᔨᐅᑉ 

ᐊᓪᓚᒃᕕᖓ. ᐊᓪᓚᒃᕕᖓᑕ ᐃᑲᔪᖅᓱᖅᑕᐅᓂᖓ 

$2,300,000-ᖑᒻᒪᑕ 2013-14-ᒥ ᐊᒻᒪ ᐊᕐᕌᒍᒻᒪᑦ 

ᒥᑭᓪᓕᒋᐊᖅᑕᐅᑦᑕᕆᕗᖅ. ᑕᐃᒪ 

ᐊᒥᓲᓂᖅᓴᐅᓕᖅᑎᓪᓗᒋᑦ ᒪᓕᒐᓕᐊᖅᑏᑦ ᓱᒻᒪᑦ 

ᑖᓐᓇ ᑕᐃᒪᐃᓕᖓᕙ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᒃᑭᓐᖑᐊ. 

ᐅᖃᖅᑎᒃᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑮᓇᐅᔭᖅ 

ᒥᑭᓪᓕᒋᐊᕈᑎᒋᓯᒪᔭᖓ $1,350,000. ᑖᒃᓱᒧᖓ 

ᑭᐅᔭᐅᑦᓯᐊᕐᓂᐊᕋᕕᑦ ᓱᓕᔪᒥᒃ ᒥᔅᑕ ᕋᑉᑐ 

ᓴᓂᑦᓯᐊᓐᓂ ᓴᐅᒥᓐᓂᑦᑐᖅ ᑭᐅᖁᓪᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕌᕝᑐ. 

 

ᕌᕝᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒫᒋᔭᐅᓯᒪᔪᖅ ᐱᔾᔪᑎᒋᓪᓗᒍ ᑕᐃᓐᓇ 

ᓂᕈᐊᖅᑐᓕᕆᓂᕐᒧᖓᔪᖅ ᒪᓕᒃᓴᑐᐃᓐᓇᖅᑐᖅ 

ᓂᕈᐊᕐᓂᐅᓚᐅᖅᑐᒥᒃ ᒫᓐᓇ ᐅᑭᐊᑦᓴᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᑉᑐ. ᒥᔅᑕ 

ᒥᒃᑭᓐᖑᐊ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᓇᓗᓇᐃᒋᐊᒃᑲᓐᓂᕈᓐᓇᖅᑭᐅᒃ 

ᐊᒥᓲᓂᖅᓴᐅᓕᖅᑎᓪᓗᒋᑦ ᒪᓕᒐᓕᐅᖅᑏᑦ ᓱᒻᒪᑦ 

ᖃᓯᓐᓇᕈᓪᓗᐊᑲᓪᓚᑦᓯᒪᖕᒪᖔᓐ ᐊᐱᕆᔪᖓ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᐊᐱᕆᑦᑎᐊᕋᕕᑦ ᐊᒻᒪᓗ ᑭᐅᑦᑎᐊᕐᓂᐊᕐᒪᑦ ᑖᓐᓇ 

ᑎᑎᕋᖅᑎ, ᑕᓕᖅᐱᓐᓃᑦᑐᖅ ᑭᐅᖁᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᐊᒃ.  

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑭᑭᓪᓗᒋᐊᓪᓗᐊᑲᓪᓚᒍᑎᒋᓯᒪᔭᖓ $1,355,000-

ᓂᒃ ᑖᓐᓇ ᓅᑦᑕᐅᔪᔪᖅ ᑕᕝᕙᓐᖓᑦ 

ᖃᐃᑕᐅᓚᐅᖅᓯᒪᒻᒪᑦ ᓂᕈᐊᖅᑎᑦᑎᔾᔪᑎᒋᓂᐊᕋᑦᑎᒍ. 

ᐄ, ᐊᒥᐊᒃᑯᒋᔪᔭᖏᓐᓂᑦ ᓂᕈᐊᕇᔪᒻᒪᑕᓕ ᑕᐃᒪᓕ 

ᐊᑐᕆᐊᖃᔾᔮᒍᓐᓃᕐᒥᒐᑦᑎᒍ ᐅᑎᖅᑎᓯᒪᔭᕗᑦ 

ᑕᐃᒃᑯᐊ, ᑭᓯᐊᓂ ᑕᐃᒪ ᐊᕐᕌᒍᑦ ᐱᖓᓱᑦ 

ᐊᓂᒍᖅᑲᑕ ᐊᑐᒃᑲᓐᓂᕆᐊᖃᓛᕐᒥᒐᑦᑎᒍ ᑕᕝᕙᓂ 

ᓂᕈᐊᖅᑐᖃᒃᑲᓐᓂᓕᖅᑲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᐊᒃ. 

ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᖃᓗᐊᓐᖏᑐᖓ ᑭᓯᐊᓂ ᑖᒃᑯᐊ 

ᑲᒥᓴᓇᐅᔪᑦ ᐊᔾᔨᒌᓐᖏᑦᑎᓪᓗᒋᑦ ᐅᔾᔨᕆᓯᒪᒐᒃᑯ 

ᐊᑕᐅᓯᑐᐊᖑᔪᕐᔫᔮᖅᑐᖅ ᐅᖃᐅᓯᓕᕆᓂᕐᒧᑦ 

ᑲᒥᓴᓇᐅᔪᖅ ᓯᑕᒪᓄᑦ ᐅᑭᐅᓄᑦ 

ᑎᒃᑯᐊᖅᑕᐅᓯᒪᓲᖑᓂᖓᓂᑦ, ᐊᓯᓕᒫᕆᖅᑰᖅᑕᖏᑦ 

ᑕᓪᓕᒪᓄᑦ ᐊᕐᕌᒍᓄᑦ ᑎᒃᑯᐊᖅᑕᐅᓯᒪᑦᑕᖅᑯᑦ. ᑖᓐᓇ  



ᕿᑎᖅᑰ, ᔫᓂ 12, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

976 

ᐃᓱᒪᔅᓴᖅᓯᐅᕈᑎᒋᔭᐅᒍᓐᓇᕐᒪᖔᖅ ᐅᕝᕙᓗ, 

ᐃᓱᒪᔅᓴᖅᓯᐅᕈᑕᐅᓯᒪᒻᒪᖔᑦ ᑕᓪᓕᒪᓂᒃ ᐊᕐᕌᒍᓄᑦ 

ᑎᒃᑯᐊᖅᑕᐅᓯᒪᔪᐃᓐᓇᐅᖁᓪᓗᒋᑦ ᑖᒃᑯᐊ 

ᑲᒥᓴᓇᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᑦᑎᐊᕙᐅᒻᒪᑦ ᑖᓐᓇ ᓱᓕᑦᑎᐊᖅᑐᒥᑦ 

ᑭᐅᔭᐅᖁᓪᓗᒍ, ᑖᓐᓇ ᐅᖃᐅᓯᓕᕆᓂᕐᒧᑦ 

ᑲᒥᓴᓇᐅᔫᑉ ᒥᔅᓵᓄᑦ ᐊᐱᕆᒻᒪᑦ. ᑖᓐᓇ ᑎᑎᕋᖅᑎ 

ᑭᐅᖁᓂᐊᕋᒃᑯ ᖃᓄᐃᔅᓴᖏᒃᑯᕕᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᑎ.  

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᐅᓂᖅᓴᐅᕙᓪᓚᐃᔪᖅ ᐅᓂᒃᑳᕈᒪ. ᒪᕐᕉᒃ 

ᐃᒻᒥᒃᑰᖅᑑᒃ ᐃᖅᑲᓇᐃᔭᖅᑏᒃ ᑕᑯᓐᓈᓐᖑᐊᕐᓗᒋᒃ, 

ᑕᐃᒃᑯᐊ ᓯᕗᓪᓖᑦ ᒪᓕᒐᖅᑎᒍᑦ ᓴᖅᑭᖅᑕᐅᓲᑦ 

ᒪᓕᒐᓕᐅᕐᕕᓐᓂᑦ ᒪᕐᕉᒻᒪᑎᒃ ᑕᐃᒪᐃᑦᑑᒃ 

ᓂᕈᐊᖅᑐᓕᕆᔨᒻᒪᕆᒃ ᐊᒻᒪᑦᑕᐅᖅ 

ᑲᓐᖑᓇᖅᑐᓕᕆᔨ. 

 

ᑕᕝᕘᓇ ᒪᓕᒐᖅᑎᒍᑦ ᓴᖅᑭᖅᑕᐅᔭᕆᐊᖃᖅᓯᒪᒻᒪᑕ 

ᒪᓕᒐᓕᐅᕐᕕᑎᒍᑦ, ᑲᑎᒪᔨᓕᕆᔨᑎᒍᑦ, ᑕᐃᒫᒃ 

ᑲᑎᒪᔩᑦ ᐋᖅᑮᖃᑦᑕᓲᑦ ᐃᒻᒥᒃᑰᖅᑐᓄᑦ 

ᐃᖅᑲᓇᐃᔭᖅᑎᓄᑦ ᑕᐃᒪᐃᓕᖓᖁᔨᓪᓗᑎᒃ. ᑖᓐᓇ 

ᓂᕈᐊᖅᑐᓕᕆᔨ ᑎᓴᒪᓄᑦ ᐊᕐᕌᒍᓅᕙᓪᓚᐃᔪᖅ 

ᐊᑕᓲᖑᑦᑕᖅᑯᖅ ᐊᒻᒪᓗ ᑲᓐᖑᓇᖅᑐᓕᕆᔨ 7-

ᓅᕙᓪᓚᐃᔪᖅ ᐅᑭᐅᓄᑦ. 

 

ᑕᕝᕙᑦᑕᐅᖅ ᒪᓕᒐᓕᐊᖑᓯᒪᔪᖅᑎᒍᑦ 

ᑲᓐᖑᓇᖅᑐᓕᕆᔩᑦ ᑲᒥᓴᓇᖓ ᓇᒻᒥᓂᕐᓕ ᐋᖅᑮᓲᑦ 

ᖃᓄᖅ ᐊᑯᓂᐅᓂᐊᕐᒪᖔᑕ. ᑕᐃᒪᓕ 

ᐊᔾᔨᒌᓕᖅᑎᑕᐅᒍᒪᑉᐸᑕ ᑖᒃᑯᐊ 

ᑎᒃᑯᐊᖅᑕᐅᓂᕆᖃᑦᑕᓲᖏᑦ ᑲᑎᒪᔨᓕᕆᔨᓄᑦ 

ᑲᑎᒪᔨᕋᓛᓄᑦ ᓴᖅᑭᕆᐊᖃᕋᔭᖅᑕᕗᑦ. ᑖᓐᓇ  

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᒐᕙᒪᒃᑯᓐᓄᑦ 

ᓴᖅᑭᖅᑕᐅᓚᐅᖅᓯᒪᒻᒪᑦ ᑕᐃᒪᐃᑦᑐᒥᑦ ᑕᐃᒫᒃ  

ᐊᓯᓂᑦᑕᐅᖁᔭᐅᒐᓗᐊᕐᒪᖔᖅ ᐊᐱᕆᒋᐊᖃᕋᔭᖅᑐᓯ. 

 

ᐄ, ᒪᓕᒐᓕᐅᖅᑎᐅᑉ ᐅᖃᐅᓯᕆᕋᑖᖅᑕᖓ 

ᑐᓴᕋᑖᖅᑲᕋ, ᑎᑎᕋᕋᑖᖅᑐᒍᓗ 

ᑲᑎᒪᔾᔪᑎᔅᓴᒨᓛᖅᑕᕋ ᑲᑎᒪᔨᓕᕆᔩᑦ ᑲᑎᒪᓕᕐᒥᑉᐸᑕ 

ᐅᖃᐅᓯᕆᓛᕋᑦᑎᒍ ᐅᑭᐊᔅᓵᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᐊᒃ. 

ᑖᔅᓱᒧᖓ ᓱᓕ ᐊᐱᖅᑯᑎᔅᓴᖃᖅᑐᖃᖅᐸ? ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᐊᑕᐅᕼᐃᒃᑲᓂᕐᒥᑦ ᐊᐱᖅᑯᑎᖃᕋᒪ. ᐅᑯᓇᓂ 

business plan-ᖓᓂ ᒪᑉᐱᒐᖓ 8, (ᑐᓵᔨᑎᒍᑦ) 

ᓯᕗᓪᓕᖅᐸᐅᔾᔭᐅᒋᐊᖃᖅᑐᑦ 2013-14. ᐄ, ᑖᒃᑯᐊ 

ᓴᖅᑭᖅᑕᐅᒋᐊᖃᕐᓂᖓ ᐊᕐᕌᒍᑕᒫᖅᓯᐅᑎᒧᑦ ᑖᒃᑯᐊ 

ᐅᓂᒃᑳᖅᑕᐅᖃᑦᑕᖅᑐᑦ ᒪᓕᒐᓕᐅᖅᑏᑦ 

ᐊᐅᓚᑦᑎᔨᖏᑕ ᑲᒪᔨᖏᑦᑕᓗ ᐱᖁᔭᖏᑦ ᒪᓕᓪᓗᒋᑦ, 

ᐊᓯᖏᓪᓗ ᒪᓕᒐᔅᓴᐃᑦ ᑖᒃᑯᐊ ᐱᓕᕆᐊᕆᔭᐅᔪᑦ 

ᒪᓕᒐᓕᐅᖅᑎᒃᑯᓐᓄᑦ. (ᑐᓵᔨᑎᒍᑦ ᓄᖅᑲᖅᑐᖅ) 

ᑖᓐᓇ ᐊᐱᖅᑯᑎᒋᓂᐊᓚᐅᒐᕋ 

ᐊᐱᖅᕼᐆᑎᒋᕼᐅᐊᓕᖅᐸᕋᓕ. ᒪᓕᒐᓕᐅᖅᑏᑦ 

ᐃᓚᒋᐊᒃᑲᓐᓂᓚᐅᖅᑎᓪᓗᒋᑦ ᐊᒻᒪᓗ ᕼᐃᕗᓕᐅᖅᑎ 

ᐊᒻᒪ ᒥᓂᔅᑕᐃᑦ ᖃᓪᓕᒋᐊᒻᒫᓚᐅᖅᑎᓪᓗᒋᑦ ᑕᐃᒃᑯᐊ 

ᑖᒃᑯᓇᓂ ᓇᓕᐊᓐᓂ ᐱᖁᔭᓂ ᐊᒃᑐᖅᑕᐅᕙ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ 

ᐊᒃᑐᖅᑕᐅᓂᕆᓂᐊᖅᑕᑎᓐᓄᑦ ᒪᓕᒐᕐᒧᑦ 

ᐱᔾᔪᑎᒋᓪᓗᒍ, ᒥᔅᑕ ᐊᓪᓚᑦᑎ, ᑭᐅᖁᓪᓗᒍ. 

 

ᐃᒃᓯᕙᐅᑕᖅ: ᐊᓪᓚᑦᑎ. 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐄ, ᑐᑭᓯᑦᑎᐊᕈᒃᑯ ᑖᓐᓇ ᐊᐱᖅᑯᑎᒋᔭᖓ 

ᒪᓕᒐᓕᐅᖅᑏᑦ ᐊᐅᓚᑦᓯᔩᑦ ᑲᑎᒪᔨᖏᓪᓗ 

ᐱᖁᔭᖏᑦ ᐃᒪᓐᓇ ᐅᖃᖅᓯᒪᒻᒪᑕ ᐅᖃᖅᑎ ᑖᓐᓇ 

ᓴᖅᑭᑎᑦᓯᖃᑦᑕᓂᐊᕐᓗᓂ ᐅᓂᒃᑳᖅᑕᐅᓯᒪᔪᓂᒃ 

ᐊᕐᕌᒎᑕᒫᖅᓯᐅᑎᓂᒃ. ᑖᒃᑯᐊ 

ᑮᓇᐅᔭᖅᑐᕈᑎᐅᓂᐊᖅᑐᑦ ᐊᑭᓕᖅᑐᕈᑕᐅᒍᑎᑎ 

ᑖᒃᑯᐊ ᑲᑎᒪᔨᑐᐃᓐᓇᐅᔪᑦ ᑲᑎᒪᔨᐅᔪᓄᑦ ᐊᒻᒪᓗ 

ᑖᒃᑯᐊ ᓂᕈᐊᖅᑕᐅᕕᒻᒥᓂᒃ 

ᑮᓇᐅᔭᖅᑖᕆᖃᑦᑕᖅᑕᖏᑦ ᖃᓄᖅ 

ᐊᑐᖅᑕᐅᖃᑦᑕᕐᓂᖏᑦ 19-ᓂᒃ 22-ᖑᓕᒃᖢᑎᒃ 

ᑖᒃᑯᐊ ᑲᑎᒪᔨᐅᔪᑦ. 

 

ᑖᒃᑯᐊ ᒪᓕᒐᒃᓴᐃᑦ ᓱᕐᓗ ᑲᑎᒪᔭᖅᑐᖃᑦᑕᕐᓂᖏᑦ, 

ᑲᑎᒪᔭᖅᑐᖃᑦᑕᖏᓐᓂᖏᓪᓗ ᑖᒃᑯᐊ 

ᐅᖃᐅᓯᕆᕈᔭᐅᓚᐅᖅᑐᑦ ᐱᓇᓱᐊᕈᓯᐅᓚᐅᖅᑐᒥᒃ. 

ᑕᒪᒃᑯᐊ ᑕᕝᕙ ᐅᓂᒃᑳᓂᒃ ᐅᖃᐅᓯᖃᑦᑐᑦ ᑕᐃᒪ 

ᐱᖓᓱᒃᑲᓂᕐᓂᒃ ᑲᑎᒪᔨᖃᓕᖅᑎᓪᓗᒋᑦ 

ᑮᓇᐅᔭᖃᒃᑲᓐᓂᕆᐊᖃᓐᓂᐊᕆᓪᓗᑎᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᑕᕝᕗᖓ ᐅᑎᕐᓗᑕ, ᐃᓄᒃᑎᑑᖓᔪᓂᒃ 

E-6, ᒪᑉᐱᖅᑐᒐᖓ, ᖃᓪᓗᓈᑎᑐᑦ A-6, 

ᐃᒪᐃᓕᖓᔪᖅ ᒪᓕᒐᓕᐅᕐᕕᐅᑉ ᑎᑎᕋᕐᕕᐊ 

ᐃᖅᑲᓇᐃᔭᕐᕖᑦ ᓇᐃᓈᕈᑎᖓ ᐃᒻᒥᒃᑰᖓᔪᑦ 

ᐃᖅᑲᓇᐃᔭᖅᑎᖏᑦ ᒪᓕᒐᓕᐅᕐᕕᐅᑉ, ᑲᑎᓪᓗᒋᑦ 

ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓪᓗ ᓂᕈᐊᖅᑕᐅᔭᕆᐊᓕᑦ. 

$4,220,000. ᐊᖏᖅᐱᓯᐊᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ 

ᒪᑉᐱᖅᑐᒐᖓᓄᑦ A-3 ᐃᓄᒃᑎᑐᑦ. ᐃᒪᐃᓕᖓᔪᖅ, 

ᐃᖅᑲᓇᐃᔭᕐᕖᑦ ᓇᐃᓈᕈᑎᖓ ᒪᓕᒐᓕᐅᕐᕕᐅᑉ 

ᑎᑎᕋᕐᕕᐊ ᐊᕕᑦᑐᖅᓯᒪᓂᖏᑦ ᐊᑭᓕᕆᐊᓖᑦ 

ᑲᑎᓪᓗᒋᑦ ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓪᓗ 

ᓂᕈᐊᖅᑕᐅᔭᕆᐊᓖᑦ. $23,164,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᐅᖃᑎᒃᑲ  

ᐊᖏᖅᐱᑖ, ᑖᓐᓇ ᑎᑎᕋᕐᕕᖓ ᒪᓕᒐᓕᐅᕐᕕᐅᑉ 

ᐱᔭᕇᓐᓂᕋᒃᖢᑎᒍ? ᐊᖏᖅᐱᓰᕋ 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᖅᑏ, ᐱᔭᕇᕋᑦᑕᓕ 

ᒫᓃᑦᑐᑎᒍᑦ ᑖᒃᓱᒧᖓ ᐱᔭᕇᕈᑎᒥᒃ 

ᐅᖃᐅᓯᒃᓴᖃᕈᕕᑦ ᒫᓐᓇ ᐱᕕᖃᑦᑎᑉᐸᒋᑦ. 

ᐅᖃᖅᑎᑦᑎᔩ. 

 

ᐅᖃᖅᑎ: ᑖᓐᓇ ᓂᕆᐅᓇᖅᓯᔪᖅ ᐊᕐᕌᒍ 

ᐃᖏᕐᕋᓂᐊᕐᒥᔪᒍᑦ. ᑖᒃᑯᐊ ᐊᖏᕋᔅᓯᐅᒃ 

ᖁᔭᓐᓇᒦᑦᑎᐊᐸᔅᓯ ᐊᒻᒪ ᑖᒃᑯᐊ 

ᐃᖅᑲᓇᐃᔭᖅᑎᒋᔭᕗᑦ ᒪᓕᒐᓕᐅᕐᕕᐅᑉ ᐃᓗᐊᓂ 

ᐱᓕᕆᑦᑎᐊᖅᓯᒪᔪᒻᒪᕆᐅᒻᒪᑕ ᐋᖅᑭᓱᐃᓪᓗᑎᓪᓗ 

ᑕᒪᑐᒥᖓ ᖁᔭᓐᓇᒦᑦᑎᐊᐸᒃᑲ. ᐱᓗᐊᖅᑐᒥᒃ ᑖᒃᑯᐊ 

ᑐᓵᔩᑦ ᖁᔭᓐᓇᒦᑦᑎᐊᖅᑕᕗᑦ ᐱᓕᕆᑦᑎᐊᖅᓯᒪᒻᒪᑕ 

ᑕᒪᑐᒥᖓ. ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᖅᐸᓯ 

ᐃᓘᓐᓇᓯ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐃᖅᓱᖅᑏ, 

ᑖᒃᑯᐊ ᐃᖅᑲᓇᐃᔭᖅᑎᖏᓇᐃ ᐊᓂᑎᑲᐃᓐᓇᒃᑭᑦ. 

 

ᑲᔪᓯᑲᐅᑎᒋᔪᓐᓇᖅᑰᕋᑦᑕ ᑕᐃᒃᑯᓇᓂ 

ᓄᐊᑦᑎᕕᒃᓯᓐᓂᒃ ᖃᑯᖅᑕᓂ ᒪᓕᒐᒃᓴᖅ 

ᓇᐃᓴᐅᑎᓕᒃ 2, ᐱᓕᕆᐊᕆᑲᐅᑎᒋᔪᓐᓇᖅᑰᕋᑦᑎᒍ 

ᑕᑯᓚᐅᖅᓯᐅᒃ ᐱᓯᒪᔭᐃᓐᓇᕆᒐᔅᓯᐅᒃ. 

 

ᓇᓂᖅᑰᕋᔅᓯᐅᒃ ᐱᓯᒪᖅᑰᓕᖅᑐᓯᐅᓪᓗ. 

ᒪᒥᐊᖅᑳᓚᐅᕐᓚᖓ ᐃᓄᒃᑎᑑᖓᔪᓂᑦ 

ᐱᓯᒪᓐᖏᓐᓇᒪ, ᖃᓪᓗᓈᑎᑑᖓᔪᓂᒃ 

ᐅᖃᓕᒫᕐᓂᐊᕋᒪ. ᑲᔪᓯᒍᓐᓇᓕᕋᑦᑕ, ᐃᒪᐃᓕᖓᒻᒪᑦ 

ᐱᖁᔭᒃᓴᖅ ᓈᓴᐅᑎᓕᒃ 2 (ᑐᓵᔨᑎᒍᑦ) 

ᑮᓇᐅᔭᖅᑐᕈᑎᒃᓴᐃᑦ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ 

ᒪᓕᒐᒃᓴᑦ 2014-15. ᑎᑎᕋᖅᓯᒪᓂᖓ 1. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᓯᒪᓂᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒫᓐᓇ ᒪᑉᐱᕐᓗᒍ ᐃᓚᒋᐊᕈᑎᓄᑦ, 

ᒪᑉᐱᖅᑐᒐᖓ ᓈᓴᐅᑎᓕᒃ 2, ᐃᒪᐃᓕᖓᔪᖅ 

(ᑐᓴᔨᑎᒍᑦ) ᓇᓗᓇᐃᖅᓯᒪᔪᑦ ᑖᒃᑯᐊ 

ᓇᓗᓇᐃᖅᓯᒪᔪᑦ, ᒫᑦᓯ 31, 2015-ᒧᑦ ᐃᓱᓕᓪᓗᒍ 

ᑎᑭᓪᓗᒍ. ᓂᕈᐊᖅᑕᐅᓯᒪᔪᖅ 1, ᐊᐅᓚᓂᕐᒧᑦ, 

ᐋᖅᑭᐅᒪᓂᕐᒧᓪᓗ ᑲᑎᓪᓗᒋᑦ, ᐊᐅᓚᓂᕐᒧᑦ 

ᐋᖅᑭᐅᒪᓂᕐᒧᓪᓗ. (ᑐᓵᔨᒃᑰᖏᑦᑐᖅ) 

ᐊᖏᓗᐊᖅᑰᕐᒪᑦ 

 

>>ᐃᓪᓚᖅᑐᑦ 

 

(ᑐᓵᔨᑎᒍᑦ) $1,382,989,000. ᑲᑎᓪᓗᒋᑦ 

ᐊᑐᖅᑕᐅᓂᐊᖅᑐᑦ. $1,382,989,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ. ᒪᑉᐱᖅᑐᒐᖓ 

1. ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᑉᐱᑖ ᑖᓐᓇ 

ᒪᓕᒐᒃᓴᖅ ᓈᐃᓴᐅᑎᓕᒃ 2, ᐃᓗᐃᑦᑑᓪᓗᒍ 

ᓈᒻᒪᒋᓂᕋᓕᖅᐸᕘ, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᑉᐸ ᑲᑎᒪᔩᑦ 

ᒪᓕᒐᕗ ᒪᓕᓪᓗᒍ ᓈᐃᓴᐅᑎᓕᒃ 62(2), ᑖᓐᓇ 

ᒪᓕᒐᒃᓴᖅ ᐱᖁᔭᒃᓴᖅ ᓇᐃᓴᐅᑎᓕᒃ 2,  

ᐱᖓᔪᐊᓐᓂ, ᑭᖑᓪᓕᖅᐹᒥᓗ 

ᐅᖃᓕᒫᖅᑕᐅᔪᓐᓇᕐᓂᕋᓕᖅᑐᑎᒍ? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᓯᐊᓄᐊᕋᓱᓐᓂᑎᓐᓂᑦ 

5 ᒥᓂᔅᓯᒥᒃ ᓄᖅᑲᖓᓚᐅᐱᓪᓚᓂᐊᖅᑐᒍᑦ. 

ᖁᔭᓐᓇᒦᒃ.   

 

>>ᓄᖅᑲᖓᑲᐃᓐᓇᖅᑐᐃᑦ 13:58ᒥ 

ᑲᔪᓯᒃᑲᓂᖅᑐᑎᓪᓗ 14:09ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ 

ᑲᔪᓯᒋᐊᕈᓐᓇᓕᕋᑦᑕ. ᒫᓐᓇ ᑲᔪᓯᒋᐊᕐᓂᐊᖅᑎᓪᓗᑕ 

ᐃᒃᓯᕙᐅᑕᐅᒐᒪ ᐱᔪᓐᓇᕐᓂᖃᖅᑐᖓᓗ, 

ᐱᔪᓐᓇᕐᓂᖃᖅᑎᑦᑐᖓᓗ ᐅᕙᓐᓂᒃ ᒫᓐᓇ 

ᖁᕕᐊᓱᓪᓚᕆᑦᑐᖓ ᑖᓐᓇ ᒪᕐᕉᓂᖏᓛᒃ 

ᐃᓕᓴᖅᓯᓚᐅᑲᒍᒪᓪᓗᖓ. ᑕᐃᓐᓇ ᐸᓂᒐ ᓈᓐᓂ 

ᐃᓄᒃ-ᐆᑦᑐᕙᒃ ᐊᒻᒪᓗ ᐃᕐᖑᑕᔅᓴᑯᓗᒐ ᓇᔾᔨᐊᖓ 

ᐊᒻᒪᓗ ᐅᑯᐊᕋ, ᐃᕐᓂᕐᒪ ᓄᓕᐊᖓ, ᓰᓚ. 

ᑐᓐᖓᓱᒋᑦᑎᒃ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ 

ᐱᓕᕆᐊᖃᕐᓂᐊᕋᑦᑕ ᐱᖁᔭᔅᓴᖅ 3 

ᐱᒋᐊᖅᐸᓪᓕᐊᓂᐊᖅᑎᓪᓗᑕ ᑖᓐᓇ ᒥᓂᔅᑕ ᐲᑕᓴᓐ 

ᐊᐱᕆᖅᑳᕈᒪᔭᕋ ᑕᕝᕙᓂ ᐊᐱᖅᓱᖅᑕᐅᕕᒻᒥ 

ᐃᓚᖃᕈᒪᒻᒪᖔᖅᐱᑦ. ᒥᓂᒡᑕ ᐲᑕᓴᓐ? 

 

ᒪᓕᒐᒃᓴᖅ 03 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 1, 

2014-2015 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᑕᐅᓯᕐᒥᒃ ᓇᔅᓴᕈᒪᔪᖓ ᑕᐃᑯᖓ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᑲᑎᒪᔩᑦ ᐊᖏᖅᐱᓯ ᑖᓐᓇ ᑕᕝᕙᓂ 

ᐊᐱᖅᓱᖅᑕᐅᕕᒻᒦᖃᑎᖃᕈᒪᑎᓪᓗᒍ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, 

ᐃᓯᖅᑎᑲᐃᓐᓇᓚᐅᒃᑭᑦ. 

 

ᖁᔭᓐᓇᒦᒃ, ᐃᖅᓱᖅᑎ. ᒥᓂᔅᑕ ᐲᑕᓴᓐ. 

ᓇᓗᓇᓐᖏᑎᐊᕐᓂᐊᕐᒪᑦ, ᑎᑎᕋᖅᓯᒪᑦᑎᐊᕐᓂᐊᕐᒪᓪᓗ 

ᑕᕝᕙᓂ ᐊᐱᖅᓱᖅᑕᐅᕕᒻᒦᖃᑎᒋᔭᐃᑦ ᑭᓇᐅᒻᒪᖔᑦ 

ᐅᖃᐅᑎᑲᐃᓐᓇᓚᐅᖅᑎᒍᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑕᕝᕙᓃᖃᑎᒋᔭᕋ ᑐᖏᓕᕆᔭᕋ 

ᑯᕆᔅ ᑖᖅᓯ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑖᖅᓯ ᑐᓐᖓᓱᒋᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ. 

ᑲᔪᓯᕙᓪᓕᐊᑎᓪᓗᑕ ᒥᓂᔅᑖ, ᐱᒋᐊᕈᑎᓂᒃ 

ᐅᓂᒃᑳᒃᓴᖃᕈᕕᑦ ᒫᓐᓇ ᐱᕕᖃᑦᑎᑉᐸᒋᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐊᓕᐊᓇᐃᒍᓱᒃᑐᖓ 

ᓴᖅᑭᑦᑎᔭᕆᐊᔅᓴᖅ ᒪᓕᒐᒃᓴᖅ 3-ᒥᒃ, ᐃᓚᒋᐊᕈᑏᑦ 

ᑮᓇᐅᔭᖅᑐᕈᑎᔅᓴᓄᑦ ᐊᑭᑐᔪᓄᑦ ᐱᖁᔭᕐᔪᐊᖅ 

ᓇᐃᓴᐅᑎᖓ 1, 2014-15 ᐊᑐᖅᑕᐅᓂᐊᖅᑐᖅ.  

 

ᒪᓕᒐᒃᓴᖅ 3, ᐃᓚᒋᐊᕈᑎᐅᔪᖅ 

ᑮᓇᐅᔭᖅᑐᕈᑎᔅᓴᓄᑦ 2014-15, 

ᐊᑭᑐᔪᖅᑐᕈᑎᔅᓴᓄᑦ ᑲᑎᑦᑐᒋᑦ, $149,503,000 

ᑖᒃᑯᐊ ᑮᓇᐅᔭᖅᑐᕈᑎᔅᓴᐃᑦ 

ᐊᑐᖅᑕᐅᖃᑦᑕᖏᓐᓂᑯᓂᒃ 2013-14-ᒦᓐᖔᖅᑐᑦ 

ᐃᓕᔭᐅᓂᐊᖅᑐᑦ 2014 ᐊᕐᕌᒎᐊᓄᑦ. 

 

ᒪᕐᕉᓕᖓᖅᑲᒻᒪᑎᒃ ᑖᒃᑯᐊ ᐊᑐᖅᑕᐅᖏᓐᓂᑯᐃᑦ 

ᐊᑭᑐᔪᖅᑐᕈᑎᔅᓴᐃᑦ ᒪᓕᒐᒃᓴᖅ 3-ᒥ. ᑖᒃᑯᐊ 

ᐃᒃᓯᕙᐅᑖᖅ, ᐱᓕᕆᐊᒃᓴᐅᒧᑦ 

ᐊᖏᖅᑕᐅᖃᑦᑕᖅᓯᒪᔪᑦ ᐊᑭᑐᔪᖅᑐᕈᑎᔅᓴᓂᒃ 

ᑮᓇᔭᓂᓪᓗ ᑐᓂᔭᐅᓯᒪᓪᓗᑎᒃ. 

 

ᓯᕗᓪᓕᖅ ᑖᓐᓇ ᐊᖏᖅᑕᐅᓯᒪᔪᖅ ᐊᑭᑐᔪᐃᑦ 

ᐱᓕᕆᐊᔅᓴᕆᔭᐅᔪᑦ ᑮᓇᐅᔭᐃᑦ 

ᑳᑦᑐᓛᒃᑕᐅᔭᕆᐊᖃᑦᑐᑦ ᑲᔪᓯᖁᓪᓗᒍ 

ᐱᓕᕆᐊᒃᓴᐅᔪᑦ ᑲᔪᓯᑎᑕᐅᓂᕐᒪᑦ ᑮᓇᐅᔭᓕᕆᓐᓇᐅᑉ 

ᐊᕐᕌᒎᐊᓄᑦ ᐊᓯᐊᓄᑦ ᑖᒃᑯᐊ ᑕᐃᔭᕗᑦ 

ᒪᓕᒃᓯᒪᑦᑎᐊᕐᓂᕋᒃᖢᒋᑦ. ᐃᒃᓯᕙᐅᑖᖅ, 

ᐊᖏᖅᑕᐅᑉᐸᑕ ᑖᒃᑯᐊ ᐊᑐᖅᑕᐅᖏᓐᓂᑯᐃᑦ 

ᓄᑦᑎᖅᑕᐅᖁᓪᓗᒋᑦ ᐊᕐᕌᒎᒧᑦ ᓄᑖᒧᑦ ᑖᒃᑯᐊ  

ᐱᓕᕆᔾᔪᑏᑦ ᒪᓕᒐᒃᓴᖅ 3-ᒥ ᐃᓗᐊᓂ 

ᑲᔪᓯᖁᔭᐅᓪᓗᑎᒃ. 

 

ᑐᒡᓕᐊᒃᑕᐅᖅ ᐱᓕᕆᐊᕆᔭᐅᔪᖅ 

ᑲᔪᓯᒋᐊᖅᑕᐅᖃᑦᑕᕐᓂᑰᖏᑦᑐᑦ ᐊᕐᕌᒎᓂᒃ 

ᑭᖑᓂᑦᑎᓐᓂ. ᑕᕝᕙ ᒪᓕᒃᓯᓯᒪᖏᓐᓂᕋᖅᑕᐅᓪᓗᑎᒃ 

ᐱᓕᕆᐊᒃᓴᐃᑦ. ᐃᒃᓯᕙᐅᑖᖅ, ᑖᒃᑯᐊ ᑐᕌᒐᔅᓴᖓ 

ᐊᑐᖅᑕᐅᖏᓐᓂᑯᐃᑦ ᓄᑦᑎᖅᑲᐅᖁᓪᓗᒋᑦ 

ᐱᖃᓯᐅᔾᔨᓯᒪᔪᖅ ᐊᕐᕌᒎᒋᔭᑦᑎᓐᓂᒃ 

ᐊᑭᑐᔪᖅᑐᕈᑎᓯᔅᓴᑎᓐᓂᒃ ᐊᑐᕐᓗᑎᒃ. 

ᑕᐃᒪᐃᓕᐅᖏᑉᐸᑕ ᑮᓇᐅᔭᐃᑦ 

ᐅᑎᖅᑎᑕᐅᑐᐃᓐᓇᕋᔭᕐᒪᑦ ᐱᓕᕆᐊᔅᓴᐅᔪᕐᓗ 

ᓴᒃᑯᑕᐅᓗᓂ ᐊᒻᒪ ᐊᒃᑐᐃᓂᖃᕋᔭᕐᒪᑦ 

ᓯᕗᓂᒃᓴᑎᓐᓂᒃ ᐊᑭᑐᔪᖅᑐᕈᑎᔅᓴᓄᑦ. 

 

125-ᖑᒻᒪᑕ ᐱᓕᕆᐊᒃᓴᐃᑦ ᑕᒪᒃᑭᐊ ᑐᒃᓯᕋᖅᑕᔪᑦ 

ᓄᑦᑎᖅᑕᐅᖁᓪᓗᒋᑦ 20-ᓂᒃ ᐅᓄᓐᖏᓂᖅᓴᐅᔪᑦ 

ᐊᕐᕌᒎᓂᒃ ᑖᒃᑯᐊ ᑲᑎᖅᓱᒃᖢᒋᑦ ᐃᒪᓐᓇᐃᓕᖓᔪᑦ 

ᐊᒡᒍᑐᖅᓯᒪᓪᓗᒋᑦ. 

 

 $434,000 ᒪᕐᕉᒃ ᐱᓕᕆᐊᒃᓴᖓᓄᑦ 

ᒪᓕᒐᓕᐅᕐᕖᐅᑉ ᐊᓪᓚᒡᕕᖓᓄᑦ 

ᓄᑖᓐᖑᕆᐊᖅᑕᐅᔪᑦ; 

 

 $73,000 ᑮᓇᐅᔭᓕᕆᔨᒃᑯᑦ 

ᓄᑖᕈᕆᐊᕈᑕᐅᓂᐊᖅᑐᑦ ᐊᓪᓚᒡᕕᖓᓄᑦ 

ᐃᖃᓗᒃᑑᑦᑎᐊᕐᒥ; 

 

 $3,577,000 7-ᐸᐅᔪᓄᑦ ᑮᓇᐅᔭᓕᕆᔨᒃᑯᓐᓂ 

ᐃᑲᔪᖅᑐᐃᓗᑎᒃ ᓄᓇᕗᑦᒥ ᓯᓚᑦᑐᖅᓴᕐᕕᒻᒥ 

ᐊᐅᓚᑕᐅᓂᖓᓄᑦ ᐱᖃᓯᐅᔾᔨᓯᒪᔪᑦ 

ᕿᑎᕐᒥᐅᓪᓗ ᐅᔭᕋᓐᓂᐊᕐᓂᕐᒧᑦ 

ᐃᓕᓐᓂᐊᕐᕕᖓ ᐊᒻᒪᓗᒃᑕᐅᖅ ᐃᓕᓐᓂᐊᖅᑎᑦ 

ᓇᔪᒐᖓᓄᑦ ᐱᖓᓱᐃᑦ ᓄᓇᓕᓐᓂ ᐃᓐᓇᕐᓄᑦ 

ᐃᓕᓐᓂᐊᕐᕖᑦ ᐃᖃᓗᓐᓂ, ᑎᑭᕋᔾᔪᐊᖅ, 

ᐊᐅᓱᐃᑦᑐᖅ, ᑲᖏᖅᖠᓂᕐᒥᓗ ᐊᒻᒪᓗ 

ᓴᓇᔨᕈᕆᐅᔅᓴᓂᕐᒧᑦ ᐃᓕᓐᓂᐊᕐᕕᒻᒧᑦ 

ᐊᑐᖅᑕᐅᓂᐊᖅᑐᖅ ᐊᒻᒪ ᓂᐅᕕᕐᓗᑎᒃ 

ᓄᓇᓯᐅᑎᒥᒃ ᐊᖁᓕᒻᒪᔅᓴᐅᑎᒥᒃ; 

 

 $7,759,000 ᐱᖓᓱᐃᑦ ᒪᓕᒐᓕᕆᔨᒃᑯᓐᓄᑦ 

ᐊᑭᑐᔪᖅᑐᕈᑎᔅᓴᐅᓂᐊᖅᑐᑦ ᐃᖃᓗᓐᓂ 

ᐸᒻᒥᐅᓗᐊᕐᓂᖏᓐᓄᑦ ᐊᑐᖅᑕᐅᓂᐊᖅᑐᖅ 

ᑲᖏᖠᓂᕐᒥᓗ; 



ᕿᑎᖅᑰ, ᔫᓂ 12, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 $2,600,000 ᐃᓄᓕᕆᔨᒃᑯᓐᓄᑦ 

ᓄᑖᕈᕆᐊᖅᑕᐅᔾᔪᑎᒋᓂᐊᖅᑕᖓ ᐃᖃᓗᓐᓂ 

ᐃᖅᑲᑦᑐᐃᕕᑐᖃᖅ; 

 

 $9,209,000 19-ᓄᑦ ᐱᓕᕆᐊᔅᓴᖏᓐᓄᑦ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐱᖃᓯᐅᔾᔨᓯᒪᔪᖅ 

ᐃᓕᓐᓂᐊᕐᕖᑦ ᓄᑖᕈᕆᐊᖅᑕᐅᓂᖏᓐᓄᑦ 

ᐅᓄᑲᓪᓚᑦᑐᑦ; 

 

 $35,481,000 8-ᖑᔪᓄᑦ ᐱᓕᕆᐊᔅᓴᓄᑦ 

ᐋᓐᓂᐊᖃᕐᓇᖏᓐᓂᓕᕆᔨᒃᑯᓐᓂᑦ 

ᓄᑖᕈᕆᐊᖅᓯᓂᕐᒧᑦ ᓱᕋᔅᓯᒪᔪᓕᕆᔾᔪᑕᐅᓪᓗᑎᒃ 

ᐅᓄᑲᓪᓚᑦᑐᓪᓗ ᐊᓯᔾᔨᖅᑕᐅᓗᑎᒃ ᓱᕋᔅᓯᒪᔪᓂᑦ 

ᐊᒻᒪᓗ ᐋᓐᓂᐊᕕᒻᒥ ᑕᐃᒃᑯᐊ 

ᐃᖃᐃᓕᓴᐃᔾᔪᑏᑦ ᐊᓯᔾᔨᖅᑕᐅᓗᑎᒃ; 

 

 $3,884,000 ᖁᓕᓄᑦ ᐱᓕᕆᐊᔅᓴᐅᔪᓄᑦ 

ᐱᓕᕆᕕᖓᓐᓂᑦ ᐊᕙᑎᓕᕆᔨᒃᑯᑦ 

ᐊᑐᖅᑕᐅᓂᐊᖅᑐᑦ ᐆᒪᔪᓕᕆᓂᕐᒧᑦ 

ᑎᑎᕋᕐᕕᖏᑦ ᑭᖑᕝᕕᖅᑕᐅᓗᑎᒃ, 

ᓄᑖᕈᕆᐊᖅᑕᐅᓗᑎᒃ ᐊᒻᒪᓗ ᓄᓇᕗᒻᒥ 

ᒥᕐᖑᐃᖅᓯᕐᕕᓕᕆᓂᕐᒧᑦ ᓴᓇᔾᔪᑕᐅᓗᑎᒃ; 

 

 $68,140,000 56-ᓄᑦ ᐱᓕᕆᔾᔪᑕᐅᓕᐊᖅᑐᑦ 

ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ 

ᐊᔾᔨᒌᓐᖏᕈᓘᔭᖅᑐᓂᒃ ᓄᓇᓕᓐᓂ 

ᐱᖁᑎᕐᔪᐊᓕᕆᔾᔪᑕᐅᓂᐊᖅᑐᑦ; ᐊᒻᒪᓗ 

 

 $18,346,000 18-ᖑᔪᓄᑦ ᐱᓕᕆᐊᔅᓴᐃᑦ 

ᐱᕙᓪᓕᐊᔪᓕᕆᔨᒃᑯᓐᓂᑦ ᓄᑦᑕᐅᓯᕆᔨᒃᑯᓐᓂᓗ 

ᐊᑐᖅᑕᐅᓂᐊᖅᑐᑦ ᒥᑦᑕᕐᕕᓐᓂᑦ 

ᐱᐅᓯᒋᐊᕈᑕᐅᓗᑎᒃ ᑭᕙᓪᓕᕐᒥ ᐳᓚᕋᕐᕕᒻᒥ 

ᐊᒻᒪᓗᑦᑕᐅᖅ ᐅᒥᐊᓄᑦ ᑕᐃᒃᑯᓄᖓ 

ᐅᒃᑯᐊᔅᓴᓄᑦ ᐸᕐᓇᐃᔾᔪᑕᐅᓗᑎᒃ. 

 

ᖁᔭᓐᓇᒦᒃ. ᐊᐱᖅᓱᕈᒪᓕᕈᔅᓯ 

ᑭᐅᓇᓱᖃᑦᑕᕐᓂᐊᕆᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᐅᖃᐅᓯᔅᓴᑐᐃᓐᓇᕐᓃᑦ ᒫᓐᓇ ᐱᑕᖃᖅᐹ 

ᑖᒃᑯᓄᖓ? ᐱᑕᖃᓐᖏᒻᒪᑦ. ᐅᕗᓐᖓᓚᐅᖅᑕ ᐅᑯᐊ 

ᐱᓯᒪᔭᐃᓐᓇᕆᒐᔅᓯᐅᒃ, ᒪᑉᐱᖅᑐᕋᖓ 

ᐃᓄᑦᑎᑑᖓᔪᓂᑦ 4, ᖃᓪᓗᓈᑎᑑᖓᔪᓂᑦ 4. 

ᑕᕝᕙᓂ ᐃᒪᐃᓕᖓᔪᖅ ᒪᓕᒐᓕᐅᕐᕕᐅᑉ ᑎᑎᕋᕐᕕᐊ  

ᐊᑭᑐᔫᑎᓄᑦ ᓯᕗᓂᐊᒍᑦ 

ᐱᔪᓐᓇᖅᑎᑕᐅᓯᒪᕙᒌᓐᖏᑦᑐᑦ, ᒪᓕᒐᓕᐅᕐᕕᐅᑉ 

ᐊᐅᓚᔾᔪᑎᖏᑦ. ᑲᑎᑦᑐᒋᑦ ᒪᓕᒐᓕᐅᕐᕕᐅᑉ 

ᐊᐅᓚᔾᔪᑎᖏᑦ $374,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ 

ᐊᑖᓄᑦ. ᒪᒥᐊᓇᖅ. ᐊᒻᒪ ᐊᑖᓄᑦ ᐃᒻᒥᒃᑰᖓᔪᑦ 

ᐃᖅᑲᓇᐃᔭᖅᑎᖏᑦ ᒪᓕᒐᓕᐅᕐᕕᐅᑉ ᑲᑎᑦᑐᒋᑦ 

ᐃᒻᒥᒃᑰᖓᔪᑦ ᐃᖅᑲᓇᐃᔭᖅᑎᖏᑦ ᒪᓕᒐᓕᐅᕐᕕᐅᑉ 

$87,000. ᑲᑎᑦᑐᒋᑦ ᐃᖅᑲᓇᐃᔭᕐᕕᒻᒥ 

ᐱᔪᓐᓇᖅᓯᑎᑕᐅᓯᒪᕙᒌᓐᖏᑦᑐᑦ $434,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᑉᐱᖅᑐᕋᖓ 5, ᑮᓇᐅᔭᓕᕆᔨᒃᑯᑦ ᐊᑭᑐᔫᑎᓄᑦ 

ᓯᕗᓂᐊᒍᑦ ᐱᔪᓐᓇᖅᓯᑎᑕᐅᓯᒪᕙᒌᓐᖏᑦᑐᑦ 

ᐊᑭᓕᖅᓱᕆᐊᓕᓕᕆᔩᑦ, ᑲᑎᑦᑐᒋᑦ 

ᐊᑭᓕᖅᓱᕆᐊᓕᓕᕆᔩᑦ $73,000. ᑐᑦᑕᕐᕕᓪᓗᐊᑕᕐᒥ 

ᐊᐅᓚᑕᐅᔪᑦ ᑮᓇᐅᔭᑦ ᑲᑎᑦᑐᒋᑦ ᑐᑦᑕᕐᕕᓪᓗᐊᑕᕐᒥᑦ 

ᐊᐅᓚᑕᐅᔪᑦ ᑮᓇᐅᔭᑦ $3,577,000. ᑲᑎᑦᑐᒋᑦ 

ᐃᖅᑲᓇᐃᔭᕐᕕᒻᒥ ᐱᔪᓐᓇᖅᓯᑎᑕᐅᓯᒪᕙᒌᓐᖏᑦᑐᑦ 

$3,650,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᕐᓗᒍ, 

ᒪᑉᐱᖅᑐᕋᖓ 6 ᐃᓚᒌᓂᒃ ᐱᔨᑦᓯᕈᑎᓕᕆᔨᒃᑯᑦ 

ᐊᑭᑐᔫᑎᓄᑦ ᓯᕗᓂᐊᒍᑦ 

ᐱᔪᓐᓇᖅᓯᑎᑕᐅᓯᒪᕙᒌᓐᖏᑦᑐᑦ. ᑮᓇᐅᔭᓕᕆᔩᑦ 

ᐊᐅᓚᑦᑎᕕᖓ ᑲᑎᑦᑐᒋᑦ, ᑮᓇᐅᔭᓕᕆᔩᑦ 

ᐊᐅᓚᑦᑎᓂᖅ $2,600,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 

7, ᒪᓕᒐᓕᕆᔨᒃᑯᑦ ᐊᑭᑐᔫᑎᓄᑦ. ᓯᕗᓂᐊᒍᑦ 

ᐱᔪᓐᓇᖅᓯᑎᑕᐅᓯᒪᕙᒌᓐᖏᑦᑐᑦ, ᐊᐅᓚᑦᑎᔩᑦ. 

ᑲᑎᑦᑐᒋᑦ ᐊᐅᓚᑦᑎᔩᑦ $255,000. ᐃᑲᔪᖅᑕᐅᕕᒃ, 

ᑲᑎᑦᑐᒋᑦ ᐃᑲᔪᖅᑕᐅᕕᒃ $7,504,000. ᑲᑎᑦᑐᒋᑦ 

ᐃᖅᑲᓇᐃᔭᕐᕕᒻᒥ ᐱᔪᓐᓇᖅᑎᑕᐅᓯᒪᕙᒌᓐᖏᑦᑐᑦ 

$7,759,000. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ:  ᖁᔭᓐᓇᒦᒃ. ᒪᑉᐱᕐᓗᒍ 8, 

ᐃᓕᓐᓂᐊᖅᑐᓕᕆᔨᒃᑯᑦ ᐊᑭᑐᔫᑎᓄᑦ ᓯᕗᓂᐊᒍᑦ 

ᐱᔪᓐᓇᖅᑎᑕᐅᓯᒪᕙᒌᓐᖏᑦᑐᑦ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᒫᓐᓇᐅᔪᖅ ᖃᓄᐃᓕᖓᕙ ᑕᐃᒃᑯᐊ 

ᖃᒪᓂᑦᑐᐊᕐᒥ ᐃᓕᓐᓂᐊᕕᓐᓄᑦ ᐱᓕᕆᔾᔪᑎᐅᔪᑦ? 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑕᐃᓐᓇ ᒥᔅᑕ 

ᒥᑭᓐᖑᐊᖅ ᐊᐱᕆᒐᕕᑦ. ᑕᐃᒃᑯᐊ ᑐᓴᒐᒃᓴᑦ 

ᐱᓯᒪᔭᕗᑦ ᐊᔾᔨᑐᐃᓐᓇᕆᔭᖓ ᑲᑎᒪᔩᑦ ᐱᓯᒪᔭᖓ 

ᐊᑭᑐᔪᖅᑐᕈᑎᔅᓴᓄᑦ, ᐊᑐᖅᑕᐅᖏᓐᓂᑯᐃᑦ 

ᓇᓗᓇᐃᖅᓯᔾᔪᑎᖏᑦ ᐃᓗᐊᓂ $34,000 ᑖᓐᓇ 

ᐃᓕᓐᓂᐊᕐᕕᐅᓂᐊᖅᑐᖅ ᓄᑖᖅ Middle School 

ᐊᕐᕉᒍᓄᑦ ᐊᑕᐅᓯᐅᖏᑦᑐᓄᑦ 

ᐱᓕᕆᔾᔪᑕᐅᓂᐊᖅᑐᖅ. ᐸᕐᓇᐃᔪᑕᐅᓗᓂ, ᑖᓐᓇ 

ᐸᕐᓇᐃᔪᑎᒃᓴᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᒪ’ᓇᒫᖅᑐᒍ ᑖᓐᓇ ᒥᓂᔅᑕᐅᔪᖅ ᑭᐅᔪᓪᓗᐊᕐᒪᑦ. 

ᑖᓐᓇ ᑮᓇᐅᔭᖅ $34,000, ᐊᑐᖅᑕᐅᖏᓚᐅᕐᒪᑦ. 

ᓱᓇᒥᒃ ᐱᔾᔪᑎᖃᖅᑐᑎᒃ ᐊᑐᖅᑕᐅᖏᓚᐅᕐᓂᖅᐸ? 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ ᒥᓂᔅᑕ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᒥᑭᓐᖑᐊᖅ 

ᐊᐱᕆᒐᕕᑦ. ᑖᓐᓇ ᐱᓕᕆᐊᒃᓴᐅᔪᖅ ᐊᕐᕌᒍᓄᑦ 

ᐊᑕᐅᓯᐅᓐᖏᑦᑐᓄᑦ ᐱᓕᕆᐊᒃᓴᐅᒻᒪᑦ. ᐱᓕᕆᐊᒃᓴᖅ 

ᑖᓐᓇ ᑲᔪᓰᓐᓇᖅᑐᖅ. ᒫᓐᓇ ᑮᓇᐅᔭᖅ 

ᐊᑐᖅᑐᔅᓴᕕᓂᐅᒐᓗᐊᖅ ᐊᕐᕌᓂᓴᖅ, ᒪᐅᖓ ᓄᑖᒧᑦ 

ᐊᕐᕌᒍᒧᑦ ᓄᑦᑎᖅᑕᐅᑐᐃᓐᓇᖅᑐᖅ. ᑕᐃᒃᑯᓂᖓ  

ᓴᓇᖃᑦᑕᖅᑐᓄᑦ ᐊᑐᖅᑕᐅᓂᐊᖅᑐᖅ. 

ᐱᓕᕆᔾᔪᑕᐅᓗᓂ ᒫᓐᓇ ᐊᕐᕌᒍᒋᔭᑦᑎᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ. 

ᑭᖑᕙᕆᐊᕐᓂᐊᕆᕙᑦ ᓴᓇᒪᓂᖓᓄᑦ 

ᐸᕐᓇᐅᑎᖓᓄᓪᓗ ᖃᒪᓂᑦᑎᐊᖅ 

ᐃᓕᓐᓂᐊᕐᕕᖓᓄᑦ ᐱᓕᕆᔾᔪᑕᐅᓂᐊᖅᑐᖅ 2014-

15 ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. 

ᐊᖓᔪᖅᑳᖅ ᒥᓂᔅᑕ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑕᕋᑦᑕᐅᖅ ᒥᔅᑕ ᒥᑭᓐᖑᐊᖅ. 

ᐃᒃᓯᕙᐅᑖᖅ, ᖃᐅᔨᒪᖏᑦᑎᐊᕋᑦᑕᓕ 

ᑭᖑᕙᕆᐊᖅᑕᐅᓂᕐᐊᕐᒪᖔᕐᓘᓃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ ᒥᓂᔅᑕ. 

ᐃᖅᑲᐅᒪᒋᐊᕐᓗᑕᐃ ᐊᐱᖅᓱᕐᓂᐊᕈᑦᑕ ᐅᕙᓃᑦᑐᓂᒃ 

ᐊᐱᖅᓲᑎᖃᕆᐊᕐᓗᑕ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓐᓇᑦᑎᐊᖅᑐᒥᓪᓗ ᓇᓗᓇᐃᔭᐃᒃᑲᓐᓂᕋᕕᑦ. 

ᑖᓐᓇ 2014-15 ᐱᓕᕆᐊᖑᕙᓪᓕᐊᓂᐊᕐᒪᑦ. 

Design and Planning Middle School 

ᖃᒪᓂᑦᑐᐊᕐᒥ. ᑕᒪᓐᓇ ᑲᔪᓯᑎᑕᑦᑎᐊᕐᓂᓗᓐᓂᐊᖅᐸ 

ᑕᐃᓐᓇ ᐋᖅᑭᔅᓯᒪᑎᓪᓗᒍ? ᒪ’ᓇ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦ, ᒥᔅᑕ ᒥᑭᓐᖑᐊᖅ. 

ᐊᖓᔪᖅᑳᖅ ᒥᓂᔅᑕ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᔭᕐᓂᖏᑦᑐᕈᓘᒻᒪᑦ, ᑐᓴᒐᒃᓱᐃᑦ 

ᐱᓯᒪᔭᕗᑦ. ᑖᓐᓇ ᓇᓗᓇᐃᖅᓯᔾᔪᑎ ᐃᓗᐊᓂ 

ᐅᖃᖅᓯᒪᒻᒪᑦ D-ᖑᓂᕋᖅᑕᐅᓪᓗᓂ. Class B, 

Class A ᒥᔅᓴᐅᓴᒃᑕᐅᓯᒪᖏᒻᒪᑦ. ᑖᓐᓇ  



ᕿᑎᖅᑰ, ᔫᓂ 12, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

982 

ᐱᓕᕆᐊᑦᓴᐅᔪᖅ ᐱᕙᓪᓕᐊᔭᐅᑎᓪᓗᒍ 

ᓇᓗᓇᕈᓐᓂᖅᐸᓪᓕᐊᓂᐊᖅᑐᖅ ᑲᓯᑖᓚᕌᒻᒪᖔᑦ 

ᑕᐃᑦᓱᒪᓂᐅᓕᖅᐸᓪᓗ ᖃᐅᔨᒪᓂᖅᓴᐅᓛᕋᑦᑕ 

ᐱᔭᕇᑕᐅᑲᐅᑎᒋᔪᓐᓇᕐᒪᖔᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳᖅ ᒥᓂᔅᑕ. 

ᑖᒃᑯᓄᖓ ᒪᑉᐱᖅᑐᒐᓐᓂᑲᑦᑕ 8. ᑕᑦᕙᓂ 

ᐃᓗᐊᓂᑦᑐᓄᑦ ᐊᐱᖅᑯᑎᒃᓴᖃᖅᑐᖃᖅᐸᓱᓖ. ᒥᔅᑕ 

ᒥᑭᓐᖑᐊᖅ ᐃᓵᒃᑲᓐᓂᕋᑖᖅᐲᑦ.  

 

ᒥᑭᓐᖑᐊᖅ: ᐄ ᐊᓪᓚᖑᕐᓂᐊᖅᐸᑦ ᑖᓐᓇ 

ᑲᔪᓯᖁᓐᓇᑦᓯᐊᕐᒪᓐ ᐃᓕᓐᓂᐊᕐᕕᒃ 

ᐃᓕᓐᓂᐊᕆᐊᑕᖅᑐᑦᓗ ᖃᒪᓂᖅᑐᐊᕐᒥ 

ᐃᑲᔪᖅᑐᓂᐊᕐᒪᑕ ᑲᔪᓯᑦᓯᐊᖁᕝᓗᒋᑦ 

ᑐᕼᐊᐅᒪᑎᑕᐅᑦᓯᐊᓂᐊᖅᑐᖓ ᑕᒪᑦᓱᒪ ᒥᑦᓵᓄᑦ. 

ᒪ’ᓇ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᑐᐃᓐᓇᖅᑰᕋᕕᑦ. 

ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒪᕐᕉᓐᓂᒃ ᐊᐱᖅᑯᑎᒃᓴᖃᕋᒪ ᓇᐅᔮᓂ ᐃᓕᓐᓂᐊᕐᕕᒃ 

ᐊᒻᒪ ᓴᓂᑭᓗᐊᒥᓗ ᐱᔾᔪᑎᒋᓪᓗᒋᒃ ᑕᐃᒪ 

ᐃᖅᑲᐅᒪᑦᓯᐊᕈᒪ ᓴᓂᑭᓗᐊᕐᒥ ᓇᑉᐸᖓᓂᐊᓂ ᐃᓛᒃ 

ᓇᐅᔮᑎᑐᑦ ᑕᐅᑦᑐᖃᖅᑐᒥᒃ ᑕᐃᒪᐃᑦᑐᒥᒃ 

ᓴᓇᓂᐊᕐᓂᕋᒻᒪᑕ ᑖᒃᑯᐊ ᐊᖏᓂᖏᒃ 

ᐊᔾᔨᒌᒃᓯᐊᖅᓱᑎᒃ ᐃᓗᐊᓂᓗ ᐊᖏᓂᖏᑦ ᑭᓯᐊᓂ 

ᓴᓂᑭᓗᐊᕐᒥ ᐊᑭᑐᓂᖅᓵᓗᒻᒪᑦ $23 ᒥᓕᐊᓐ ᐊᒻᒪ 

ᓇᐅᔮᓂ $36 ᒥᓕᐊᓐ ᓇᐅᔮᑦ 

ᑮᓇᐅᔭᖅᑐᓂᖅᓵᓗᒻᒪᑦ 

 

ᖃᓄᐃᒻᒪᑦᑭᐊᖅ ᐅᑯᐊ ᐅᖃᕈᓐᓇᖅᐸ ᑮᓇᐅᔭᓕᕆᔩᑦ 

$13 ᒥᓕᐊᒥᒃ ᖃᓄᐃᒻᒪᓐ ᓇᐅᔮᓂ ᐊᑭᑐᓂᖅᓵᓗᕙ  

ᐊᑦᒌᖑᒐᓗᐊᕐᓂᖅᐸᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ.  ᐊᖓᔪᖅᑳᖅ 

ᒥᓂᔅᑕ. 

 

ᐊᖓᔪᖅᑳᖅ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᒋᕙᕋ ᒥᔅᑕ ᕋᒻᐴᑦ ᑕᐃᒪᐃᓐᓇ 

ᐊᐱᒋᒻᒪᑦ. ᐅᖃᐅᓯᖃᕈᓐᓇᖏᑦᓇᑉᑕ ᐃᒪᓐᓇ  

ᐊᔾᔨᒌᑦᓚᑦᑖᖏᒻᒪᓐ ᓴᓂᑭᓗᐊᕐᒥ ᑕᐃᓐᓇ. ᑕᐃᓐᓇ 

ᐅᑦᑑᑎᓂᒃ 2,600-ᖑᒻᒪᑦ ᑮᓇᐅᔭᖅᑑᑎᒃᓴᖃᖅᑐᓂᓗ 

$31 ᒥᓕᐊᓂᒃ. 

 

ᐊᒻᒪ ᓇᐅᔮᓂᓕ 3,400 ᐊᖏᓂᖅᓵᓗᒻᒪᑦ $31 

ᒥᓕᐊᓪᓗᓂ. ᑕᐃᒪ ᑖᒃᑯᐊ ᐊᔾᔨᒌᓪᓚᑖᕌᓗᖏᑦᑐᑦ 

ᐱᖃᑖ ᓇᐅᔮᓂ ᐊᖏᓂᖅᓴᖅ. ᑕᐃᒪ 

ᐊᑭᑐᓂᖅᓴᐅᔪᑎᒋᕚ ᑖᑦᓱᒪ ᑮᓇᐅᔭᐃᑦ 

ᖃᖓᐅᓂᖓᓂᒃ ᐊᒻᒪ ᓄᓇᒧᑦᓗ ᓇᒧᖓᐅᒋᐊᖅ 

ᐊᔾᔨᒌᖏᑦᓱᓂ. ᑕᒪᒃᑯᐊᕈᓘᒻᒪᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ 

ᑖᒃᑯᐊ ᐊᔾᔨᒌᓐᓂᕋᖅᑕᐅᒐᓗᐊᕐᒪᓃᒃ ᐅᑦᑑᑎᓂᒃ 

2,600-ᖑᒻᒪᓂᒎᖅ. ᑕᐃᒪᓕᖃᐃ 

ᐃᓕᓐᓂᐊᖅᑐᓕᕆᔩᑦ ᒥᓂᔅᑕᖓ ᑕᐃᑲ 

ᖃᐅᔨᒪᖏᑦᑐᖅ ᖃᓄᐃᒻᒪᓐ ᖃᓄᐃᒻᒪᖔᑕ ᑖᒃᑯᐊ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᒥᓂᔅᑕ 

ᐲᑕᓴᓐ ᑕᐃᓐᓇ ᓱᖑᑎᒍᒪᔭᑦ. ᒥᓂᔅᑕ ᐲᑕᓴᓐ.   

ᐊᖓᔪᖅᑳᖅ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᒋᔭᕋ ᑖᓐᓇ ᒥᔅᑕ ᕋᒻᐴᑦ ᑕᐃᒪᓐᓇ 

ᐊᐱᕆᒻᒪᑦ. ᐃᓛᒃ ᑖᒃᑯᐊ ᐊᓪᓚᒌᖑᒻᒪᓂᒃ 

ᐊᔾᔨᒌᖏᑦᑐᒪᓂᒃ ᑕᐃᒪ ᒥᓂᔅᑕᒋᔭᐅᔪᖅ 

ᐃᓕᓐᓂᐊᖅᑐᓕᕆᔨᐅᑉ ᑭᐅᔪᓐᓇᖅᑯᒪᒍ. ᐊᑏ ᑕᐃᒪ 

ᓴᖑᑎᕙᕋ ᑖᓐᓇ ᐊᐱᖅᑯᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᖅ ᑖᓗᑦᓱᒧᖓ 

ᑭᐅᒋᐊᕈᓐᓇᐲᑦ. ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᖁᐊᓴ: ᖁᔭᓐᓇᒦᒃ ᑐᑭᒧᐊᒃᑎᒃᓯᔩ 

ᐃᒪᓐᓇᐃᓕᒍᒪᖃᐃ. (ᑐᓵᔨᑎᒍᑦ) ᑖᒃᑯᐊ 

ᐃᓕᓐᓂᐊᕐᑰᑦ ᐊᔾᔨᒌᖏᑦᑐᑦ 

ᑎᑎᕋᐅᔭᖅᑕᐅᓯᒪᓂᖏᑦ ᑕᐅᑦᑐᖏᑦ 

ᐅᖃᐅᓯᖃᖅᑯᕋᒪ ᐃᓕᓐᓂᐊᖅᑐᓕᕆᔨᒃᑯᑦ ᖃᓄᖅ. 

ᐃᓛᒃ ᑭᖑᓂᖓᓂ ᐊᔾᔨᒌᒃᑐᓂᒃ 

ᐃᓕᓐᓂᐊᕐᕕᓕᐅᖃᑕᓚᕈᒪᓕᑐᒐᓗᐃᑦ ᑭᓯᐊᓂ 

ᑖᒃᑯᐊ ᓇᐅᔮᓂᓗ ᓴᓂᑭᓗᐊᕐᒥᓗ ᐊᔾᔨᒌᖏᒻᒪᓂᒃ. 

 

ᐃᓛᒃ ᑕᐃᒪ ᒥᓂᔅᑕ ᐅᖃᕋᑖᖅᑕᖓ 

ᑮᓇᐅᔭᓕᕆᓂᕐᒧᑦ ᐃᓛᒃ ᑕᐃᓐᓇ ᐅᑦᑑᑎᓂᒃ 

2,600-ᖑᒻᒪᑦ ᐊᒻᒪ $23 ᒥᓕᐊᑐᖅᓱᓂ ᑮᓇᐅᔭᓂᒃ 

ᐊᒻᒪᓗ ᓱᓕ ᐊᖏᓂᐊ ᐱᔾᔪᑎᒋᓪᓗᒍ 8-ᑕᐅᓴᓐ 

ᒦᑕᒥᑦ ᒥᑭᓂᖅᓴᐅᒻᒪᑦ ᓇᐅᔮᓂ 

ᐃᓕᓐᓂᐊᕐᕕᔾᔪᐊᖅᑖᓵᖅ 3,400 square meter-

ᒨᓇᔭᕐᒪᑦ ᐊᑭᖃᕋᔭᖅᑐᓂ $9,117, ᐊᑕᐅᓯᖅ ᒦᑕ 

$271-ᑐᕋᔭᕐᒪᑦ ᓴᓇᑦᑕᐅᔭᕐᓗᒍ.  

 

ᐄ, ᑕᐃᒪ ᐊᔾᔨᒌᓐᖏᓐᓂᑦ ᐊᓯᖏᓐᓂᑦ 

ᐃᓱᒪᒋᔭᔅᓴᓂᑦ ᐱᑕᖃᕐᒥᒻᒪᑦ, ᑕᐃᒪ ᖃᖓᓗ 

ᑕᐃᒃᑯᐊ ᐱᒻᒪᖔᑕ ᐊᒻᒪᓗ ᖃᓄᖅ 

ᐊᑭᑦᑐᖅᐸᓪᓕᐊᑦᑕᕐᒪᖔᑕ ᐊᕐᕌᒍᕋᓗᒃ ᐅᒥᐊᕐᔪᐊᒃᑯᑦ 

ᐅᓯᔭᐅᓂᑦ, ᐃᖅᑲᓇᐃᔭᖅᑏᑦ, ᖃᑦᑎᒃ ᖃᓄᖅ  

ᐊᑭᖃᕐᓂᖏᑦ ᑕᐃᒪ ᐊᔾᔨᒌᖃᑦᑕᖏᒻᒪᑦ. 2010 

ᐃᓚᖓ ᐊᑭᖃᓚᐅᖅᑐᓂ ᐃᓚᖓ 2014 

ᓴᓇᔭᐅᓪᓗᓂ ᑕᐃᒪ ᑕᒪᒃᑯᐊᕋᓗᐃᑦ 

ᐃᓱᒪᒋᔭᐅᓪᓗᑎᒃ ᐊᑭᑦᑐᖅᐸᓪᓕᐊᓃᑦ ᐱᔾᔪᑕᐅᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᖁᐊᓴ. ᒪᑉᐱᖅᑐᕋᖓᓂ 8, ᐃᓕᓐᓂᐊᕐᓂᓕᕆᔨᒃᑯᑦ 

ᐊᑭᑐᔫᑎᓄᑦ ᓯᕗᓂᐊᒍᑦ 

ᐱᔪᓐᓇᖅᑎᑕᐅᓯᒪᕙᒌᓐᖏᑦᑐᑦ ᑮᓇᐅᔭᓕᕆᔩᑦ 

ᐱᔨᑦᓯᕈᑎᖏᑦ. ᑲᑎᑦᑐᒋᑦ ᑮᓇᐅᔭᓕᕆᔩᑦ 

ᐱᔨᑦᑎᕈᑎᖏᑦ $9,209,000. ᑲᑎᑦᑐᒋᑦ 

ᐃᖅᑲᓇᐃᔭᕐᕕᒻᒥ ᐱᔪᓐᓇᖅᑎᑕᐅᓯᒪᕙᒌᓐᖏᑦᑐᑦ. 

$9,209,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᕐᓗᒍ 

ᓈᓴᐅᑎᖓ 9, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐊᑭᑐᔫᑎᓄᑦ ᓯᕗᓂᐊᒍᑦ 

ᐱᔪᓐᓇᖅᑎᑕᐅᓯᒪᕙᒌᓐᖏᑦᑐᑦ ᐊᐅᓚᑦᑎᕕᒃ. ᒥᔅᑕ 

ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᓐᓂᐊᕐᕕᒻᒥ ᑕᐃᑲᓂ ᓄᑖᓐᖑᖅᑕᐅᓂᖏᓐᓂᑦ 

ᐋᓐᓂᐊᕐᕕᐅᑉ ᐃᖃᓗᓐᓂ ᑕᐃᓐᓇᓗ ᓴᓇᑎᑕᐅᔪᐃᑦ 

ᑲᑕᓚᐅᕐᒪᑕ ᓴᓇᑎᓪᓗᑎᒃ ᓄᖅᑲᑐᐃᓐᓇᓚᐅᕐᒪᑕ. 

ᐊᒻᒪᓗ ᑕᐃᒃᑯᐊ ᓴᖑᓐᓂᐅᓕᖅᑐᑎᒃ. ᑕᐃᒃᑯᐊ 

ᓇᓪᓕᐅᒃᑯᒫᕈᑎᓂᒃ ᐱᒋᐊᕋᔭᕐᒪᖔᑕ ᑕᐃᒪ 

ᐊᑭᑐᓂᖅᓴᐅᓕᖅᐹ ᐊᑭᒋᓇᔭᓚᐅᖅᑕᖓᓂᑦ? ᖃᓄᖅ 

ᑖᒃᓯᓂᑦ ᒐᕙᒪᓄᑦ ᐊᑭᓕᖅᑐᐃᓲᑦ ᐱᓂᕐᓗᑦᑕᐅᕙᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᖁᔭᒋᕙᕋ ᑕᐃᒪᓐᓇ ᐊᐱᕆᒻᒪᑦ. 

ᑕᐃᓐᓇ ᓯᕗᓪᓕᖅ $19,700,000-ᖑᓚᐅᖅᑰᕐᒪᑦ 

ᐋᓐᓂᐊᕐᕕᒻᒥ ᓄᑖᓐᖑᖅᑎᕆᓇᔭᓚᐅᒑᑦ,  

ᒫᓐᓇᐅᓕᖅᑐᖅ ᑲᒻᐸᓂᐅᓕᕐᒥᔪᐃᑦ ᓴᓇᓕᖅᑐᑦ 

ᐊᑎᖃᖅᑐᑦ TN-ᑯᓐᓂᑦ ᒫᓐᓇ $26,900,000-

ᖔᒧᓪᓕ ᓴᓈᓂᓐᓂᐊᓕᖅᑕᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒐᕙᒪᐃᑦ ᐊᑐᖅᓯᒍᓐᓇᓐᖏᓚᐃᑦ ᑕᐃᒃᑯᓇᓐᖓᑦ 

ᑲᒻᐸᓂᕕᓂᕐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᑕᐃᓐᓇ ᑲᑕᓚᐅᕐᒪᑦ $10.3 

ᒥᓕᐊᒥᒃ ᐃᓕᓯᓯᒪᒍᐊᓚᐅᕐᒪᑕ ᑕᐃᒪ ᑕᐃᓐᓇ 

ᒐᕙᒪᑦ ᐊᑐᕐᓂᐊᖅᑕᖏᑦ $10 ᒥᓕᐊᓐ. ᑕᐃᒃᑯᐊᓕ 

ᓄᑖᑦ ᑲᒻᐸᓂᐅᓕᖅᑐᑦ $5 ᒥᓕᐊᓂᒃ ᐱᑕᖃᓚᐅᕐᒪᑦ 

ᐊᒥᐊᒃᑯᓂᑦ, ᑕᐃᑲᓂ ᐱᑕᖃᖅᑐᓂ 

ᐊᑦᑐᖅᑕᐅᓯᒪᓐᖏᑦᑐᓂᒃ. ᑕᐃᒪ ᐊᕐᕌᓂ ᐅᖓᑖᓂ 

ᓯᑕᒪᓂᒃ ᐆᑦᑐᖅᑐᖃᓚᐅᖅᓯᒪᒻᒪᑦ ᐃᓚᖏᑦ $19 

ᒥᓕᐊᓐ $25, $28, $35 ᒥᓕᐊᓐ ᑕᐃᒪᓐᕋᓗᒃ. ᐄ, 

ᑕᐃᒪ ᑕᒫᓃᓘᖀᑦ ᓲᕐᓗ ᖁᓪᓕᖅᐹᒻᒪᕆᐅᖏᑦᑐᑎᑐᑦ 

ᐊᑭᓕᒻᒧᑦ ᐱᔭᐅᖔᓕᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᑕᒪᒃᑯᐊ ᑕᐃᒪᐃᑦᑐᐃᑦ 

ᓄᐃᑕᐅᔭᕌᖓᑕ ᑕᐃᒪ ᐊᖏᖅᑕᐅᑎᒋᓲᖑᒐᑦᑕ 

ᑮᓇᐅᔭᖅᑐᕈᑎᔅᓴᖏᓐᓂᒃ. ᐃᓛᒃ ᑕᐃᒪ ᖃᓄᖅ 

ᑕᒪᒃᑯᐊ ᐊᑭᓗᒃᑕᐃᓕᒍᑎᖃᕋᓗᓱᖑᕙᑦ 

ᑲᑉᐸᓂᒐᓴᐃᑦ ᖃᐅᔨᒪᓪᓗᑎᒃ ᒐᕙᒪᓂᒃ ᑳᑦᑐᓛᒃ 

ᑮᓇᐅᔭᑦ ᐱᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᑦᑎᐊᖏᓐᓇᒃᑯᑦ ᐃᒻᒪᖄ 

ᖃᓄᒃᑲᓐᓂᑭᐊᖓᐃ ᐅᖃᑉᐸᒍ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐆᑦᑑᑎᖃᓚᐅᕐᓚᖓ ᐃᖃᓗᓐᓂ 

ᐃᓪᓗᕐᔪᐊᓕᐅᕐᓂᐊᕈᑦᑕ $10 ᒥᓕᐊᖃᕐᓂᐊᕐᓗᑎᒃ. 

ᑕᐃᒪ ᐃᓛᓐᓂᒃᑯᑦ $10 ᒥᓕᐊᓐ ᐅᖓᑎᐊᕐᔪᐊᓂ 

ᑕᒪᒃᑯᐊ ᑕᐃᒪᐃᑦᑐᐃᓐᓇᕈᔫᓲᖑᒻᒪᑕ. ᑕᐃᒪ ᑖᒃᑯᐊ 

ᐊᖏᖅᓯᒪᕙᒌᕌᖓᑦᑕ ᑖᒃᑯᐊ ᐆᑦᑐᕈᒪᔪᐃᑦ 

ᖄᖏᐅᑎᒥᐊᕌᓗᒋᐊᖅᑕᐃᓕᖃᑦᑕᖁᓪᓗᒋᑦ 

ᐊᑭᑐᓂᖅᓴᒥᒃ ᐱᒋᐊᕐᓗᑎᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᕼᐃᒃᔅ 

ᐊᐱᕆᒻᒪᑦ. ᑕᐃᒪᓐᓇ ᐱᑦᓯᕆᐊᖏᑦᑐᐊᓗᒃ 

ᑕᐅᒃᑕᐅᓪᓗᑕᓗ ᖃᐅᔨᒪᔭᐅᓪᓗᑎᓪᓗ ᓈᓴᐅᑎᑦ 

ᑕᐃᒪᓐᓇ ᒐᕙᒪᑦ ᐱᓱᕐᒪᑦ ᐱᓕᕆᓱᒻᒪᑕ ᓲᖑᒻᒪᑕ. 

ᐊᒻᒪ ᒪᓕᒐᓕᐅᖅᑎᓄᑦ ᑐᓵᔪᓄᓪᓗ ᑕᒪᒃᑯᐊ 

ᐃᔨᕋᖅᑐᓂᕐᒥᒃ ᐊᔪᕐᓇᓪᓚᒃᑐᐊᓘᒻᒪᑦ 

ᓴᓂᕐᕙᐃᓯᒪᕙᒌᖅᑐᐊᓘᒑᖓᑦᑕ ᓴᓇᒍᑎᔅᓵᓗᓐᓂᒃ 

ᑮᓇᐅᔮᓗᓐᓂᒃ. 

 

ᑕᐃᒪ ᖃᐅᔨᒪᕙᒌᓲᕌᓘᒻᒪᑕ ᑕᒪᒃᑯᐊ ᐱᒍᒪᔪᐃᑦ. 

ᑕᐃᒪ ᐊᒥᓱᐃᓐᓈᓗᓐᓂᒃ ᐱᓇᓱᓲᖑᖅᑕᑉᐸᑦ. ᑕᐃᒪ 

ᒐᕙᒪᓕᕆᔨᒃᑯᑦ ᑭᓯᐊᓂ ᓄᓇᓕᓐᓄᒡᓗ 

ᒐᕙᓕᕆᔨᓄᖅ ᑕᐃᒪ ᑕᐃᒃᑯᓂᖓ  

ᑕᐃᑯᓐᖓᓚᐅᕐᒪᑕ ᖃᐅᔨᒪᒐᓗᐊᖅᐱᓰᑦ ᑕᒃᑯᓂᖓ 

ᐊᑎᓕᐅᓚᐅᕋᑦᓯ ᐃᒪᓐᓇ ᓴᓇᔪᒫᓐᓂᕋᓚᐅᕋᑦᓯ. ᐄ, 

ᑐᑭᓯᐊᓂᕋᓚᐅᖅᓯᓇᒃᖣᑎᒃ. 

 

ᒐᕙᒪᐅᔪᑎᒍᓪᓗ ᐃᒪᓐᓇ ᐱᓂᐊᕐᓂᕋᓚᐅᖅᑕᕗᑦ 

ᒪᓕᒐᒃᓴᖅ ᓄᑖᖅ ᐱᓗᒋᑦ ᑕᐃᒪ ᐱᓚᐅᖅᑎᒍᑦ 

ᑐᓂᓪᓗᒋᓪᓗ ᑕᐃᓐᓇ ᑳᑦᑐᓛᒃ. ᐄ, ᐅᕝᕙ 

ᑮᓇᐅᔮᓗᐃᑦ ᐱᓕᐊᕈᓂ ᑕᐃᒃᑯᐊ ᓴᓇᓕᕆᑦᓯ 

ᑕᐃᒪᓐᓇᓗ ᐊᑭᓖᕙᒌᖅᓯᒪᓪᓗᑎᒃ ᐊᔪᓕᖅᐸᑕ 

ᐃᒪᓐᓇ ᐊᓯᐊᓇᔭᒃᖢᑎᒃ ᑕᐃᒪ ᑕᐃᓐᓇ ᐃᓛᒃ 

ᐊᐃᑦᑖᕈᓘᒐᓗᐊᖅ ᑕᐃᒃᑯᐊ ᐊᓐᖔᕌᓗᓚᐅᒃᖣᑎᒃ 

ᐊᒻᒪ ᑲᑕᕈᓗᒃᖣᑎᒃ ᐱᓕᓚᐅᕐᒪᑕ. ᐃᓛᒃ 

ᕿᒪᑐᐃᓐᓇᒃᖢᑎᓪᓗ. ᒫᓐᓇ ᑕᐃᒪ 

ᑕᐃᒪᐃᑦᑐᖃᕋᓗᐊᖅᑎᓪᓗᒍ ᑲᔪᓯᒍᓐᓇᓕᕐᒥᒐᑦᑕ. 

 

ᑖᒃᑯᐊᓗ ᓴᓇᖃᑦᑕᖅᑐᐃᑦ 

ᐱᐊᓂᖃᑦᑕᖅᓯᒪᓂᑰᑉᓗᑎᒃ ᐊᓯᖏᓐᓂᒃ 

ᓴᓇᓂᐊᕐᓂᕋᓚᐅᖅᓯᒪᔭᒥᓂᒃ. ᑕᐃᒪ ᑖᒃᑯᐊ 

ᑖᒃᑯᓂᖓ ᐱᕋᔭᑕᐃᔾᔮᕈᓐᓂᖅᑯᒍᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᖃᐃ ᒥᓂᔅᑕ ᐊᔾᔨᒌᖏᑦᑐᓂᒃ 

ᐅᖃᖃᑎᖃᑦᑕᖅᓯᒪᔫᓪᓗᐊᖅᐸ ᒥᓂᔅᑕᐅᖃᑎᒥᓂᒃ 

ᖃᓄᖅ ᑕᒪᒃᑯᐊ ᑕᐃᒪᓐᓇ 

ᐱᖃᑦᑕᖏᓐᓂᖅᓴᐅᓕᕋᔭᖏᒻᒪᖔᑕ ᖃᓄᑭᐊᖅ 

ᐃᓱᒪᔅᓲᑎᒋᔭᐅᓗᐊᖏᓂᖅᓴᐅᓇᔭᖃᑦᑕᖁᓪᓗᒋᑦ 

ᒐᕙᒪᐃᑦ.  

 

ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᑕᐃᒪᓐᓇ ᐊᐱᕆᒻᒪᑦ.  

ᑖᓐᓇ ᓈᒻᒪᓈᖅᑐᖅ. ᐊᓪᓛᑦ ᑕᐃᒪ ᒫᓐᓇ 2015-16 

ᐃᓪᓗᕐᔪᐊᓕᐅᕈᑎᔅᓴᓂᒃ ᑎᑎᕋᕐᕕᕋᓗᓂᒃ 

ᓱᓇᑐᐃᓐᓇᕐᓂᒃ ᑕᐃᒪᓐᓇ ᐅᖃᐅᑎᓯᒪᔪᒫᓕᖅᐸᕗᑦ 

ᖃᓄᖅ ᐃᓱᒪᒋᔭᖃᕈᓐᓇᕐᒪᖔᑕ ᖃᓄᖅ ᑕᒪᒃᑯᐊ 

ᓯᓚᐃᕐᕆᑦᓯᖃᑦᑕᖏᓐᓇᔭᕐᒪᖔᑕ ᒐᕙᒪᓂᒃ.  

 

ᐃᒃᓯᕙᐅᑕᖅ: ᐅᕙᓃᒃᑲᑦᑕ ᒪᑉᐱᖅᑐᒐᖓ 9, 

ᐃᒪᐃᓕᖓᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐊᑭᑐᔫᑎᓄᑦ, ᓯᕗᓂᐊᒍᑦ 

ᐱᔪᓐᓇᖅᓯᑎᑕᐅᓯᒪᕙᒌᓐᖏᑦᑐᑦ, ᐊᐅᓚᑦᑎᕕᒃ, 

ᑲᑎᑦᑐᒋᑦ ᐊᐅᓚᑦᑎᕕ $35,481,000 ᑲᑎᑦᑐᒋᑦ 

ᐃᖅᑲᓇᐃᔭᕐᕕᒻᒥ ᐱᔪᓐᓇᖅᓯᑎᑕᐅᓯᒪᕙᒌᓐᖏᑦᑐᑦ. 

$35,481,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖁᔭᓐᓇᒦᒃ. ᒪᑉᐱᓚᐅᕐᓚᒍ ᒪᑉᐱᖅᑐᕋᖓ 

10, ᐃᒪᐃᓕᖓᔪᖅ ᐊᕙᑎᓕᕆᔨᒃᑯᑦ ᐊᑭᑐᔫᑎᓄᑦ, 

ᓯᕗᓂᐊᒍᑦ ᐱᔪᓐᓇᖅᓯᑎᑕᐅᓯᒪᕙᒌᓐᖏᑦᑐᑦ, 

ᐱᓕᕆᐊᒃᓴᑦ ᐊᐅᓚᑦᑎᔨᖏᑦ ᑲᑎᑦᑐᒋ ᐱᓕᕆᐊᒃᑲᑦ 

ᐊᐅᓚᑦᑎᔨᖏᑦ $3,384,000 ᑲᑎᑦᑐᒋᑦ 

ᐱᔪᓐᓇᖅᓯᑎᑕᐅᓯᒪᕙᒌᓐᖏᑦᑐᑦ. $3,884,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖁᔭᓐᓇᒦᒃ. ᒪᑉᐱᕐᓗᒍ ᒪᑉᐱᖅᑐᒐᖓ 11. 

ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᒋᐊᖃᕋᒪ ᑕᕝᕙᓂ 

ᑎᑎᖅᑕᐅᖃᑕᐅᓯᒪᓐᖏᑦᑐᒥᑦ ᐊᑭᑐᔪᓄᑦ 

ᐊᐅᓚᖅᑖᐅᓂᐊᓴᔪᓄᑦ ᑕᕝᕗᖓ. ᓴᓂᑭᓗᐊᕐᒥ ᑕᐃᒪ 

ᐅᐊᑦᑕᑯᓄᑦ ᑯᕕᕕᒻᒥᑦ 

ᓴᓇᔪᖃᕐᓂᐊᓚᐅᖅᓯᒪᒐᓗᐊᕐᒥᒻᒪ, 

ᑕᕝᕙᓃᖃᑕᐅᔫᔮᖏᒻᒪᑦ. ᒥᓂᔅᑕ 

ᓇᓗᓇᐃᖅᑐᐃᒍᓐᓇᖅᑳ ᓱᒻᒪᑦ, ᑕᐃᓐᓇ 

ᑭᓈᓗᖃᕐᕕᒃᓴᖅ ᑕᕝᕙᓃᖃᑕᐅᖏᒻᒪᖔᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᕋᒻᐴᑦ 

ᐊᐱᕆᒐᕕᑦ. ᑕᐃᒪ ᐅᖃᖅᑲᐅᒐᒪ ᐅᓂᒃᑳᖅᑐᖓ 

ᑖᒃᑯᓂᖓᔅᓴᐃᓐᓇᖅ ᑲᑎᒪᔨᕋᓛᑦ ᐱᓯᒪᔭᖏᓐᓂᑦ, 

ᐱᓯᒪᒐᑦᑕ. ᑖᓐᓇ ᑕᕝᕙᓃᖃᑕᐅᖏᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᖃᐅᔨᒪᓪᓗᖓ ᒥᓂᔅᑕᖓ ᓄᓇᓕᓐᓂ 

ᒐᕙᒪᑯᓂᓪᓗ ᐱᔨᑦᑎᕋᖅᑎᑯᓐᓂ ᑕᕝᕙᓃᒻᒪᑦ, 

ᑖᓐᓇᖃᐃ ᑭᐅᑎᖔᕈᓐᓇᖅᑲᐅ ᒐᕙᒪᓕᕆᔨᒃᑯᑦ 

ᒥᓂᔅᑕᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐲᑕᓴᓐ, ᑖᓐᓇᖃᐃ ᐊᐱᕆᒋᐊᓪᓚᒍᓐᓇᖅᐸᕗᑦ, 

ᐊᐱᕆᒋᐊᓪᓚᒍᓐᓇᖅᐱᐅᒃ? ᐊᖓᔪᖅᑳᖅ ᒥᓂᔅᑕ 

ᒐᕙᒪᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᕋᒻᐴᑦ 

ᐊᐱᕆᒐᕕ. ᐄ, ᑕᐃᑯᖓ ᓴᖑᑎᖔᓕᕐᓚᒍ, 

ᑭᐅᔪᓐᓇᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᓂᔅᑕ 

ᓴᒻᒧᖅᑑᖅ ᑖᒃᓱᒧᖓ ᑭᐅᒋᐊᕈᓐᓇᖅᐲ, ᒫᓐᓇᒃᑯᑦ, 

ᒥᓂᔅᑕ ᓴᒻᒧᖅᑑᖅ? 

 

ᐊᖓᔪᖅᑳᖅ ᑖᒻ ᓴᒻᒧᖅᑑᖅ: ᖁᔭᓐᓇᒦᒃ. 

(ᑐᓵᔨᑎᒍᑦ) ᑖᓐᓇ ᑭᓈᓗᖃᕐᕕᔅᓴᖅ, ᐄ 

ᑎᑎᕋᐅᔭᖅᑕᐅᕕᖓᓃᑦᑐᖅ ᒫᓐᓇ, 

ᑎᑎᕋᐅᔭᖅᑕᐅᓂᖓᓃᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓴᒻᒧᖅᑑᖅ. ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓯᒪᒐᒪ ᑖᓐᓇ ᑭᓈᓗᖃᕐᕕᔅᓴᖅ 

ᑎᑎᕋᖅᑕᐅᓂᖓ ᐱᔭᕇᖅᑕᐅᓚᐅᖅᓯᒪᔪᖅ ᐊᕐᕌᒎ 

ᒪᕐᕉᒃ ᓈᓕᖅᑑᒃ, ᐊᒻᒪ ᐱᔭᕆᐊᑐᔪᖅᓯᐊᓂᕐᖓᑕᒎᖅ 

ᐃᓂᒋᓂᐊᖅᑕᖓᓂ. ᑕᐃᒪᓕ 

ᑮᓇᐅᔭᖅᑐᔅᓴᐅᒐᓗᐊᕐᖓᑦ ᑕᕝᕙᓂ 

ᑮᓇᐅᔭᖃᖅᑎᑕᐅᖃᑕᐅᖏᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᕋᒻᐴᑦᑕᐅᖅ ᖁᔭᓐᓇᒦᒃ. ᒫᓐᓇ 

ᓂᐹᕿᔭᑦᑐᕕᔾᔪᐊᕌᓘᒻᒪᑕ ᒫᓂ. 

 

ᓱᖅᑯᐃᓕᖅᑕᕗᑦ, ᒥᓂᔅᑕᐅ ᑐᖏᓕᕋ ᑭᐅᖔᕈᒪᒻᒪᑦ 

ᑭᐅᑎᖔᑲᐃᓐᓇᕐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑖᓯ, ᑭᐅᑐᐃᓐᓇᕈᒃ 

ᐊᐱᖅᑯᑦ ᐅᖃᐅᓯᕆᑲᓂᖏᓪᓗᒍ. 

 

ᑖᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᔅᓱᒥᖓᓪᓚᕆᒃ, ᑕᐃᓐᓇᓪᓚᕆᒃ ᐃᓱᒪᒋᒍᒃᑯ 

ᒑᓯᓄᑦ, ᑖᒃᓯᔭᐃᔭᕐᓂᕐᒧᑦ 

ᑮᓇᐅᔭᖃᖅᑎᑕᐅᖃᑦᑕᖅᑐᓄᑦ ᐃᓚᒋᔭᐅᕙᓪᓚᐃᒻᒪᑦ 

ᒐᕙᒪᑐᖃᒃᑯᓐᓂᑦ, ᑕᐃᒃᑯᐊ ᖃᐃᑕᐅᒃᑲᓐᓂᓲᖑᒻᒪᑕ 

ᐊᖏᖅᑕᐅᑲᓐᓂᕆᐊᖃᕋᔭᓐᖏᒻᒪᕆᑦᑐᕐᓕ ᐅᕙᓂ 

ᒪᓕᒐᓕᐅᕐᕕᒻᒥ.  

 

ᓇᒻᒥᓂᖅ ᑕᐃᒃᑯᓄᖓ ᐊᑭᑐᔪᖅᑐᕈᑎᔅᓴᓄᖅᑲᐃ 

2014-15-ᒥ ᑕᑯᒋᐊᕈᔅᓯ ᑕᕝᕙᓂ ᐱᐅᓯᒋᐊᖅᓯᓂᖅ 

ᑭᓈᓗᖃᕐᕕᔅᓴᓂᑦ $4,300,000-ᓂᒃ 

ᐊᖏᖅᑕᐅᕕᐅᓚᐅᖅᓯᒪᒻᒪᑦ ᑖᒃᑯᐊᓕ ᐊᕐᕌᒍ  

ᓄᖑᒃᑲᓗᐊᖅᑲᑦ ᐊᕗᖓ ᑲᔪᓯᑎᒍᑎᔅᓴᖓᓂ 

ᐊᖏᖅᑕᐅᔭᕆᐊᖃᓐᖏᒻᒪᕆᑦᑐᑦ.  

 

ᑕᐃᒫᓪᓗ ᑮᓇᐅᔭᓕᕆᔨᒃᑰᓪᓗᑕ 

ᐅᖃᑐᐃᓐᓇᕈᓐᓇᐸᓪᓚᐃᒐᑦᑕ ᑖᒃᑯᐊ ᒐᕙᒪᓕᕆᔨᒃᑯᑦ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᖏᑦ 

ᐊᐅᔭᖅ ᒫᓐᓇ ᓴᓇᓂᐊᖅᑐᑦ ᑖᔅᓱᒥᖓ, 

ᐱᓕᕆᐊᖃᕐᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᑯᓯᓯᒪᒐᒪ ᒫᓐᓇᒎᖅ ᐱᒋᐊᖅᑕᐅᔾᔮᓐᖏᒻᒪᑕ 

ᑎᑎᕋᖅᑕᐅᔭᖅᑕᐅᓯᒪᓂᖓ ᓈᒻᒪᓈᖅᓯᒪᓐᖏᒻᒪᑦ. 

ᑕᐃᒪ ᐊᑭᑐᔪᖅᑐᕈᑎᔅᓴᓂᑦ 

ᑕᑯᓂᐊᖅᑐᒋᖅᑲᐅᒐᓗᐊᕋᒃᑯ. 

 

ᐊᖏᖅᓯᒐᐃᒐᑦᑕ ᐊᑭᑐᔪᖅᑐᕈᑎᔅᓴᓂᑦ 

ᐊᐅᓪᓛᖅᑕᐅᔪᓂᑦ ᐊᓯᐊᓄᑦ ᐊᕐᕌᒍᒧᑦ 

ᐱᔭᕇᖅᑕᐅᓂᓐᖏᑉᐸᑕᓕ ᑕᐃᒪ ᐅᕙᓂ ᐊᕐᕌᒍᒥ, 

ᐊᕐᕌᒍᑉᐸᑦ ᑕᐃᒪ ᑕᑯᔅᓴᐅᒃᑲᓐᓂᕋᔭᕆᕚᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᑦᑕᐅᖅ ᒥᔅᑕ ᕋᒻᐴᑦ. 

ᐄ, ᐊᕐᕌᒎᑉ ᐊᐃᑉᐹᓄᑦ ᐊᐅᓪᓛᖅᑕᐅᑐᐃᓐᓇᓲᖅ 

ᑕᕝᕘᓇ ᐊᖏᖅᑕᐅᖅᑳᓚᐅᖅᑐᑎᒃ ᑕᐃᒃᑯᐊ 

ᐊᕐᕌᒍᒧᑦ ᐊᐃᑉᐹᓄᑦ ᐊᐅᓪᓛᖅᑕᐅᒍᓐᓇᓲᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ ᐃᒃᓯᕙᐅᑖᖅ. ᑕᕝᕙᓂᓕ ᐃᖃᓗᓐᓂ 

ᒪᑐᖓᓂ ᐊᓯᓃᓂᐊᕐᓂᕐᒧᑦ ᑕᑉᐱᑲᓂ ᐃᓪᓗᕐᔪᐊᕐᒥ 

ᐃᖃᓗᓐᓂ 6-ᓂᒃ ᓇᑎᓕᒻᒥᑦ. ᐊᑕᐅᓯᑐᐊᕐᒧᑦ 

ᐱᒐᓱᐊᕋᔅᓴᐅᑎᑕᐅᓯᒪᓕᕐᒥᒻᒪᒡᒎᖅ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ brown building-ᒥ  

ᑕᐃᓐᓇᑐᐊᑦᑎᐊᖅ ᑳᓐᑐᕌᑦᑎ 

ᐱᒐᓱᐊᖅᑎᑕᒥᓂᐅᒻᒪᑦ. 

 

ᓱᒻᒪᓂᒃᑯᐊ ᐱᒐᓱᐊᕋᔅᓴᐅᑎᓪᓗᒍ 

ᐱᒐᓱᐊᑐᐃᓐᓇᓂᓐᖏᓚᑦ, ᓱᒻᒪᑦ 

ᐊᐱᕆᔭᐅᖅᑳᖔᕐᓂᖅᑲᑦ ᐱᒐᓱᐊᖁᔭᐅᓪᓗᑎᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᑖᔅᓱᒧᖓᓕ ᑐᓴᕋᔅᓴᖃᓐᖏᑦᑐᒍᑦ ᒫᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑎᐅᖃᑎᒐ ᓴᓂᓐᓃᑦᑐᖅ ᑕᐃᒫᔅᓴᐃᓐᓇᖅ 

ᐅᖃᖅᑲᐅᒥᒻᒪᑦ, ᑖᓐᓇ ᒥᓂᔅᑕ ᐲᑕᓴᓐ-ᖃᐃ 

ᐊᓯᖔᖏᓐᓂᑦ ᑭᐅᑎᑦᑎᒍᓐᓇᖅᑲ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᐅᒐᔭᖅᑑᒐᓗᐊᑦ ᑕᐃᒃᑯᐊ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᖏᑦ 

ᖃᐅᔨᒪᔨᑕᕈᓘᔭᖏᑦ ᑕᕝᕙᓃᑦᑐᖃᕐᓂᖅᑲᑕ 

ᐃᓗᓕᓪᓚᕆᖏᓐᓂᑦ ᑐᓴᔪᕋᓱᐊᓕᕋᔅᓯ. ᒥᓂᔅᑕ 

ᓴᒻᒧᖅᑑᖅ ᑭᐅᔪᓐᓇᕐᒪᖔᒍ ᐊᐃᕆᔪᒪᔭᕋᓗᐊᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᒥᓂᔅᑕ ᓴᒻᒧᖅᑑᖅ, ᑖᓐᓇ ᒫᓐᓇ 

ᑭᐅᔪᓐᓇᖅᑰᖅᐱᐅᒃ? ᒥᓂᔅᑕ ᓴᒻᒧᖅᑑᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᔅᓴᖏᒃᑯᔅᓯ 

ᑕᕝᕗᖓ ᐅᑎᐅᑎᒋᐊᖃᕋᔭᖅᑕᕋ ᐱᓯᒪᓐᖏᓇᒃᑭᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᒻᒧᖅᑑᖅ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒫᑦᑕᐅᖅ ᑕᑯᓯᒪᒻᒥᒐᒪ 

ᖃᑦᑏᓐᓇᕈᖅᐸᓪᓕᐊᓯᒪᔫᒐᓗᐊᑦ 

ᐱᒐᓱᐊᖅᑐᑐᐊᖑᑎᑕᐅᖃᑦᑕᖅᑐᑦ ᑳᓐᑐᕌᒐᔅᓴᓂᑦ, 

ᑕᐃᒪᐃᑉᐸᔪᒻᒪᓪᓕ. ᓱᓖᓛᒃ ᐊᒥᓱᑲᓪᓛᓗᐃᑦ 

ᑳᓐᑐᕌᒃᑯᑦ ᐊᑐᐃᓐᓇᐅᑎᑕᐅᕙᑦᑐᐃᑦ ᐊᑕᐅᓯᑐᐊᕐᒧᑦ 

ᐱᒐᓱᐊᕋᔅᓴᐅᑎᑕᐅᕙᒻᒪᑕ.  

 

ᐅᖃᐅᓯᔅᓴᑐᐃᓐᓇᖅ ᐅᓇ, ᖃᐅᔨᒪᒋᐊᖃᓪᓚᕆᑦᑐᒍᑦ 

ᐊᒻᒪᑦᑕᐅᖅ ᐅᕙᓂ ᒪᓕᒐᓕᐅᖅᑎᐅᖃᑎᒃᑲ 

ᖃᐅᔨᒪᒻᒪᑕ ᑐᓴᕈᒪᓪᓚᕆᑉᐸᑦᑐᑎᓪᓗ, ᐃᓛᒃ 

ᑐᓴᕕᐅᑎᑉᐸᑲᑦᑎᒍ ᐊᑕᐅᓯᑐᐊᖅ 

ᑳᓐᑐᕌᑦᑎᒐᓱᐊᖅᑎᑕᐅᔪᖅ. 

ᖃᑦᑏᓐᓇᕈᖅᐸᓪᓕᐊᖁᔭᕋᓗᐊᕗᑦ 

ᑕᐃᒪᐃᓕᐅᖅᐸᑦᑐᑦ, 

ᐊᑭᑦᑐᕋᐅᑎᒍᑕᐅᓂᖅᓴᐅᖃᑦᑕᖁᓪᓚᕆᑦᑕᕋᓗᐊᕗᑦ 

ᑕᐃᒪᐃᒋᐊᖃᕋᓗᐊᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᑖᓐᓇ ᐅᖃᐅᓯᑐᐃᓐᓇᐅᕋᑖᕐᖓᑦ. ᒪᑉᐱᖅᑐᕋᖓ 11, 

ᓄᓇᓕᓐᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 

ᐊᑭᑐᔫᑎᓄᑦ ᓯᕗᓂᐊᒍᑦ 

ᐱᔪᓐᓇᖅᑎᑕᐅᓯᒪᕙᒌᓐᖏᑦᑐᑦ ᐊᑭᑐᔫᑎᓄᑦ 

ᐸᕐᓇᒍᑏᑦ. ᑲᔪᓯᓯᒪᔪᖅ ᒪᑉᐱᖅᑐᒐᖓᓄᑦ 12, 

ᓄᓇᓕᓐᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 

ᐊᑭᑐᔫᑎᓄᑦ ᓯᕗᓂᐊᒍᑦ 

ᐱᔪᓐᓇᖅᓯᑎᑕᐅᓯᒪᕙᒌᖏᑦᑐᑦ ᐱᓕᕆᐊᖅ 3, 

ᑲᑎᒃᖢᒋᑦ ᐊᑭᑐᔫᑏᓄᑦ ᐸᕐᓇᒍᑎᑦ, 

ᐱᔪᓐᓇᖅᓯᑎᑕᐅᓯᒪᕙᒌᖏᑦᑐᑦ. $52,764,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᑉᐱᖅᑐᒐᖓ 13, ᓄᓇᓕᓐᓂ 

ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᐊᑭᑐᔫᑎᓄᑦ 

ᓯᕗᓂᐊᒍᑦ ᐱᔪᓐᓇᖅᓯᑎᑕᐅᓯᒪᕚᒌᖏᑦᑐᑦ, 

ᐅᖅᓱᒃᓴᓂᒃ ᓂᐅᕕᐊᒃᓴᖃᑦᑎᑦ ᐃᒻᒥᒃᑰᖓᓂᖓ 

ᑲᑎᒃᖣᒋᑦ ᐅᖅᓱᒃᓴᓂᒃ ᓂᐅᕕᐊᒃᓴᖃᑦᑎᑦ 

ᐃᒻᒥᒃᑰᖓᓂᖓ ᐱᔪᓐᓇᖅᓯᑎᑕᐅᓯᒪᕙᒌᖏᑦᑐᑦ, 

$15,376,000 ᑲᑎᒃᖣᒋᑦ ᐃᖅᑲᓇᐃᔭᕐᕕᒻᒥ 

ᐱᔪᓐᓇᖅᑎᑕᐅᓯᒪᕙᒌᖏᑦᑐᑦ. $68,140,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᖅᑐᒐᖓ 14, 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐊᑭᑐᔫᑎᓄᑦ ᓯᕗᓂᐊᒍᑦ 

ᐱᔪᓐᓇᖅᓯᑎᑕᐅᓯᒪᕚᒌᖏᑦᑐᑦ, ᐃᖏᕐᕋᔪᓕᕆᓂᖅ. 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᒃᓴᑐᐃᓐᓇᐅᑲᓐᓂᕐᒥᔪᖅ. ᑖᓐᓇ 

ᐅᖃᐅᓯᕆᓕᖅᑕᕋ ᐊᑕᐅᓯᐊᕐᓇᒍ ᑕᐃᓐᓇᓗ ᓱᐳᔪᒧᑦ 

ᐃᑭᔭᖅᑐᖅᑕᐅᑎᒋᕕᒃᓴᖅ ᐃᓪᓘᑉ ᐃᓗᐊᓂ 

ᐊᓂᓐᖏᒻᒪᕆᓪᓗᓂ. ᐃᖃᓗᓐᓂ ᒥᒃᕕᖓᓂ 

ᐃᓚᓕᐅᔾᔭᐅᖁᓚᐅᕋᓗᐊᕐᕋᒃᑯᑦ. ᑕᕝᕙᓂ 

ᐊᑦᑕᓇᓐᖏᑦᑐᓄᑦ ᖃᖓᑕᓲᓕᕆᖃᑦᑕᓂᐊᕐᓗᑎᒃ 

ᐅᖃᖅᓯᒪᒻᒪᑕ. ᒥᓂᔅᑕ ᐊᖏᖁᔭᕋᓗᐊᕋ 

ᖃᐅᔨᓴᕆᐊᖁᓪᓗᒍ ᑕᐃᒪᐃᑦᑐᒥᒃ 

ᐋᖅᑮᖅᑕᐅᑎᒋᔪᖃᕈᓐᓇᕋᔭᓐᖏᒃᑲᓗᐊᕐᒪᖔᑦ 

ᐊᓯᖏᓐᓂᓪᓗ ᐊᑦᑕᓇᖅᑐᒦᔾᔭᐃᒃᑯᑎᓂᒃ. 

ᐱᓗᐊᖅᑐᒥᒃ ᑕᐃᒃᑯᓄᐊ ᑎᒥᒃᑯᑦ ᐊᔪᕈᑎᓕᓐᓄᑦ, 

ᐃᓐᓇᑐᖃᓐᓄᓪᓗ ᖃᖓᑕᓲᒧᑦ, ᖃᖓᑕᓲᒥᒃ 

ᓂᐅᒐᓱᒃᑎᓪᓗᒋᑦ ᐃᑭᒐᓱᒃᑎᓪᓗᒋᓪᓗ 

ᐊᑦᑕᓇᖅᑐᒦᖁᓇᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ: ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᐅᖃᐅᓯᒃᓴᑐᐃᓐᓇᐅᒐᓗᐊᖅᑎᓪᓗᒍ 

ᐅᖃᐅᓯᒃᓴᖃᕝᕕᒋᒻᒪᖔᒍ ᐊᐱᕆᓂᐊᕋᒃᑯ. ᒥᓂᔅᑕ 

ᐲᑕᓴᓐ? 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᒥᔅᑕ ᕼᐃᒃᔅ 

ᑕᐃᒪᐃᓕᕋᑖᕋᕕᓐ. ᒥᔅᑕ ᕼᐃᒃᔅ, ᑖᓐᓇ 

ᓂᓪᓕᐊᔾᔪᑎᒋᑎᓪᓗᓂᐅᒃ ᑐᓵᓚᐅᕐᒥᒐᒃᑯ 

ᐊᓯᐊᓂᖔᕐᓕ ᑮᓇᐅᔭᓕᕆᔨᐅᓪᓗᖓᓕ ᑖᓐᓇ 

ᓇᒻᒥᓂᖅ ᐊᖏᕈᓐᓇᖏᓐᓇᒃᑯ. ᑖᓐᓇ 

ᑎᑎᕋᐅᔭᖅᑕᐅᓂᖓᓃᓕᕐᖓᑦ  



ᕿᑎᖅᑰ, ᔫᓂ 12, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔭᕇᖅᑕᐅᕙᓪᓕᐊᓕᖅᑐᓂᓗ ᑎᑎᕋᐅᔭᖅᑕᐅᓂᖓ. 

ᑮᓇᐅᔭᓕᕆᔨᐅᓪᓗᖓ ᑕᒪᒃᑯᐊ ᐊᕐᕌᒎᑉ ᐊᐃᑉᐹᓄᑦ 

ᑲᔪᓯᒋᐊᕈᑎᓂᒃ ᐱᓕᕆᐊᖃᕋᑦᑕ ᒪᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᖅ ᐊᖏᓪᓚᕆᑦᑕᐅᑎᓐᓇᓱᓐᖏᒃᑲᓗᐊᕆᒃᑭᓪᓕ 

ᓴᓇᔭᐅᖁᓪᓗᒍ ᖃᖓᑕᓲᓄᑦ ᐃᑭᔭᖅᑐᕐᕕᒃ. 

ᐊᓯᖔᖏᓐᓂᕈᓘᔭᖅ ᐊᑦᑕᓇᕐᔭᐃᒃᑯᑎᐅᒐᔭᖅᑐᓂᒃ 

ᖃᖓᑕᓲᓄᑦ ᐃᑭᔭᖅᑐᖅᑐᖃᓕᕋᐃᑉᐸᑦ 

ᓂᐅᔪᖃᓕᕋᐃᑉᐸᓪᓗ. ᑕᐃᒫᒃ ᑕᕝᕙ 

ᐃᖏᕐᕋᔪᓕᕆᔨᒃᑯᑦ ᒥᓂᔅᑐᖔᖓᓄᑦ ᑖᓐᓇ 

ᑐᓂᒍᒪᒍᕕᐅᒃ ᖃᐅᔨᒪᒍᒪᒐᓗᐊᖅᑐᖓ. 

ᑭᐅᔭᐅᖔᖁᒍᕕᐅᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᕼᐃᒃᔅ 

ᐊᐱᕆᒐᕕᑦ. ᐃᒃᓯᕙᐅᑖᖅ, ᐊᑭᑐᔪᖅᑐᕈᑎᔅᓴᓂ 

ᐊᕐᕌᒎᓄᑦ ᐊᐃᑉᐹᓄᑦ ᐊᐅᓛᖅᑕᐅᓂᐊᖅᑐᓄᑦ 

ᐅᖃᐅᓯᖃᕋᑦᑕ. ᐊᖏᖅᑕᐅᕙᒌᖅᓯᒪᔪᓂᒃ 

ᐱᒋᐊᕈᑎᔅᓴᓂᒃ ᐊᖏᖅᑕᐅᕙᒌᖅᓯᒪᔪᓂᒃ. 

ᐊᒃᓱᑲᓪᓛᓗᒃ ᑕᒪᓐᓇ 

ᑲᑎᒪᐅᑕᐅᖃᑦᑕᕇᖅᓯᒪᓕᖅᑐᖅ ᐊᒥᓱᐊᓗᓐᓄ 

ᖃᐅᔨᒋᐊᖅᑐᖃᖃᑦᑕᖅᓯᒪᓪᓗᓂ ᐱᖃᓯᐅᑎᓪᓗᒋᑦ 

ᖃᖓᑕᓲᓖᑦ. ᒫᓐᓇ ᑎᑎᕋᐅᔭᖅᑕᐅᓂᖓᓃᓕᕐᖓᑦ 

ᑖᓐᓇ ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᓄᑦ, 

ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓄᑦ ᑐᓂᖔᕆᐊᖓ 

ᓈᒻᒪᒋᖏᑕᕋ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ 

ᐊᐃᕙᖃᑎᖃᕋᓱᑐᐃᓐᓇᖏᒃᑲᓗᐊᖅᑐᖓ 

ᑲᑎᒪᔨᕋᓛᑦ ᖃᐅᔨᒋᐊᖅᑎᓪᓗᒋᑦ ᐃᓚᐅᔪᒐᒪ  

ᑕᕝᕙᓂ ᐃᖃᓗᓐᓂ. ᐱᒋᐊᕐᓂᓪᓚᕆᐅᔪᓐᖏᑦᑐᖅ 

ᑐᓴᖅᑎᑦᑎᓂᑐᐃᓐᓇᐅᔪᔪᖅ. ᐅᖃᐅᔾᔪᒃᑕᐅᔪᔪᒍᑦ 

ᑭᓱᑖᕐᓂᐊᕐᒪᖔᑦᑕ. ᑕᐃᒫᒃ 

ᐊᖏᖃᑎᒋᑦᑎᐊᖏᒃᑭᒃᑭᑦ ᑕᕝᕘᓇ. ᓇᒻᒥᓂᖅᑕᐅ 

ᐅᖃᖅᓯᒪᒐᕕᑦ ᐱᔭᕇᓕᕐᖓᒎᖅ 

ᑎᑎᕋᐅᔭᖅᑕᐅᓂᖓ. ᑭᐅᔭᐅᒍᒪᑦᑕᕋᓗᐊᖅᑯᖓ? 

ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᕼᐃᒃᔅ, 

ᐊᐱᕆᒐᕕᑦ. ᑕᕝᕙᓂ 

ᐊᐃᕙᔪᐊᓗᑐᐃᓐᓇᐅᒍᒪᖏᒃᑲᓗᐊᕐᒥᔪᖓᑦᑕᐅᖅ, 

ᒫᓐᓇ ᐊᑭᑐᔪᖅᑐᕈᑎᔅᓴᓂᑦ, ᐊᕐᕌᒎᑉ ᐊᐃᑉᐹᓄᑦ 

ᑲᔪᓯᒋᐊᓕᓐᓂᑦ ᐱᓕᕆᐊᖃᕋᑦᑕ. 

 

ᑖᒃᑯᐊᓗ ᐅᓂᒃᑳᒃᑲ ᑕᐃᒪᐃᓕᖓᑐᐃᓐᓇᕐᖓᑕ, 

ᑕᐃᒃᑯᐊ ᐱᖃᑕᐅᓪᓚᕆᑦᑐᐃᑦ ᖃᖓᑕᓲᓕᕆᔨᒃᑯᓪᓗ, 

NAV Canada ᑯᓪᓗ, ᑲᓇᑕᐅᓪᓗ ᐅᓇᓕᔅᓴᖏᑦ, 

ᐅᓇᓕᒃᑯᖏᑦ. ᑕᒪᔾᔭ ᐱᖃᑕᐅᒻᒪᑕ, ᑕᕝᕙᓂ 

ᑐᑭᓯᑎᑦᑎᒋᐊᕈᑎᑕᖃᕐᖓᑦ ᐅᖃᖅᓯᒪᔪᒥᒃ, 

ᖃᐅᔨᒋᐊᖅᓯᒪᓐᓂᕐᖓᑕᒎᖅ ᑕᖅᑳᖓᑦ. 

 

ᑎᑎᕋᐅᔭᖅᑕᐅᓂᖓ ᖄᖏᐅᑎᒐᓂ. ᑕᐃᒫᒡᒎᖅ 

ᑎᑎᕋᐅᔭᖅᑕᐅᓂᐊᖅᑐᖅ ᓯᕗᓂᕆᓛᖅᑕᑎᓐᓂ 

ᐊᖏᓪᓕᒋᐊᕐᕕᖃᕆᐊᕐᓗᒍ, ᐃᓚᒋᐊᕐᕕᖃᕆᐊᕐᓗᒍ 

ᑕᐃᒪᐃᑦᑐᒥᓪᓘᓐᓃᑦ ᐃᓗᐊᓂ ᐃᓪᓘᑉ ᖃᖓᑕᓲᒧᑦ 

ᐃᑭᑦᑕᐅᑎᒋᕕᔅᓴᒥᑦ, ᓱᓪᓗᑯᑖᒥᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᓇᓚᐅᓪᓚᕆᑦᑕᑯᓗᒋᕚ. ᑮᓇᐅᔭᓕᕆᔩ. ᑕᕝᕙ 

ᑎᑎᖅᑕᐅᓯᒪᓐᖏᑦᑐᖅ ᑭᒃᑯᓐᓂᑦ 

ᖃᐅᔨᒋᐊᕐᓂᕐᒪᖔᑕ ᐃᓄᑐᐃᓐᓇᕐᓂᑦ  

ᓄᓇᕗᑦᒥᐅᑕᑐᐃᓐᓇᕐᓂᑦ, ᐱᔨᑦᑎᕋᕐᓂᐊᕐᓗᓂ 

ᒥᕝᕕᓕᐅᕋᓱᑦᑐᓰ. ᒫᓐᓇ 

ᑎᑎᕋᐅᔭᖅᑕᐅᓂᖓᓃᓐᓂᕋᖃᑦᑕᕋᕕᐅᒃ. ᑖᒃᑯᐊᓗ 

ᑮᓇᐅᔭᐃᑦ ᐊᕐᕌᓂ ᐊᖏᖅᑕᐅᒌᔪᓪᓗᑎᑦ. ᑕᐃᒪᓕ 

ᒪᓐᓇ ᓂᕈᐊᖅᑎᒋᓯᒪᔭᒃᑲ ᐅᖃᐅᓯᖏᑦ, ᑕᕝᕗᖓ 

ᐅᖃᐅᓯᕆᖃᑦᑕᕆᐊᖃᕋᒃᑭᑦ ᐱᒍᓐᓇᕐᕕᓕᒫᒃᑯᑦ, 

ᑕᐃᒪᐃᖑᓱᒃᑲᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᑐᐃᓐᓇᐅᖅᑲᐅᕙ, ᐅᕝᕙᓘᓐᓃᑦ 

ᑭᐅᔭᐅᒍᒪᓂᐊᖅᐱᑦ? ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᑭᐅᔭᐅᓂᐊᖅᑰᖏᓐᓇᒪ ᐅᓪᓗᒥ. 

ᑭᓯᐊᓂ ᑕᒪᓐᓇ ᐅᖃᐅᓯᕆᑲᓐᓂᖃᑦᑕᓂᐊᖅᑲᕋ 

ᒪᓕᒐᓕᐅᕐᕕᐅᑉ ᐃᓗᐊᓂ, ᐅᖃᓪᓚᖃᑎᒋᓗᒍᓗ 

ᒥᓂᔅᑕ ᐃᖏᕐᕋᔪᓕᕆᓂᕐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᐃᒻᒪᖃ ᑕᐃᒪᓐᓇᖃᐃ ᑐᓴᖅᑎᑉᐸᑎᖃᐃ. 

(ᑐᓵᔨᐅᒍᓐᓃᖅᑐᖅ) ᑲᔪᓯᓂᐊᕋᒪ ᒪᑉᐱᖅᑐᒐᖓᓂᑦ 

14, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, 

ᐊᑭᑐᔫᑎᓄᑦ ᓯᕗᓂᐊᒍᑦ 

ᐱᔪᓐᓇᖅᓯᑎᑕᐅᓯᒪᕙᒌᓐᖏᑦᑐᑦ, ᐃᖏᕐᕋᔪᓕᕆᓂᖅ 

ᑲᑎᑦᑐᒋᑦ, ᐃᖏᕐᕋᔪᓕᕆᓂᑦ ᑲᑎᑦᑐᒋᑦ 

$18,346,000, ᑲᑎᑦᑐᒋᑦ ᐃᖅᑲᓇᐃᔭᕐᕕᒻᒥ 

ᐱᔪᓐᓇᖅᓯᑎᑕᐅᓯᒪᕙᒌᓐᖏᑦᑐᑦ $18,346,000, 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒥᒃ. ᒪᑉᐱᖅᑐᕋᖓ 2, 2014-

15 ᐃᓚᒋᐊᕈᑎᑦ ᑮᓇᐅᔭᑦ ᐊᑐᖅᑐᒃᓴᑦ ᐊᑭᑐᔫᑎᓄᑦ 

ᓇᓵᐅᑎᖓ 1, ᐅᐃᒍᖓ 1, ᐊᑭᑐᔪᖅᑐᕈᑎᑦ. 

ᐊᑭᑐᔪᖅᑐᕈᑎᓄᑦ ᑐᓂᔭᐅᔭᕆᐊᖃᖅᑐᑦ 

$149,503,000 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᓇᓂᑦ ᒪᓕᒐᒃᓴᓄᑦ 

ᓄᐊᑎᕆᕕᑦᑎᓃᑦᑐᖅ ᑕᐃᓐᓇ ᓇᐃᓴᐅᑎᓕᒃ 

ᐱᖁᔭᔅᓴᖅ 3, ᐱᓕᕆᐊᕆᓂᐊᕋᑦᑎᒍ  

ᐱᑲᐃᓐᓇᖅᓯᐅᒃ, ᑎᒍᑲᐃᓐᓇᖅᓯᐅᒃ. 

ᐱᓯᒪᖅᑰᓕᕋᔅᓯᐅᒃ ᑖᓐᓇ ᐱᖁᔭᒃᓴᖅ ᓈᓴᐅᑎᓕᒃ 3, 

ᐃᒪᐃᓕᖓᔪᖅ. ᐱᖁᔭᔅᓴᖅ ᓇᐃᓴᐅᑎᓕᒃ 3, 

ᐃᓚᒋᐊᕈᑎᔅᓴᐃᑦ ᑮᓇᐅᔭᑦ ᐊᑭᑐᔫᑎᔅᓴᐃᑦ ᐱᖁᔭᖅ 

ᓇᒻᒪ 1. 2014-2015-ᒥ. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᓯᕙᐅᑕᖅ: ᑲᔪᓯᓐᖏᓂᑦᑎᓐᓂ ᒪᑉᐱᕐᓗᒍ, 

ᒪᑉᐱᖅᑐᒐᖓ 2, ᐃᒪᐃᓕᖓᔪᖅ 

ᓇᓗᓇᐃᖅᑕᐅᓯᒪᔪᖅ ᑖᒃᑯᐊ ᐃᓚᒋᐊᕈᑎᔅᓴᐃᑦ 

ᑮᓇᐅᔭᑦ ᐊᕐᕌᒎᓂᒃ ᐃᓱᐊᓂᒃ ᒫᑦᓯ 31, 2015. 

ᓂᕈᐊᖅᑕᐅᓯᒪᔪᖅ 2, ᐊᑭᑐᔫᑎᑦ ᑲᑎᓪᓗᒋᑦ, 

ᐊᑭᔫᑎᓄᑦ $149,503,000 ᑕᒪᕐᒥᒃ ᑲᑎᓪᓗᒋᑦ. 

$149,503 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ. ᒪᑉᐱᖅᑐᒐᖓ 

1. ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒪᔩᑦ ᐊᖏᖅᐱᓰ ᑖᓐᓇ 

ᐱᖁᔭᔅᓴᖅ 3 ᓈᒻᒪᒋᓂᕋᒃᖢᒍ ᐃᓗᐃᑦᑑᓪᓗᒍ, 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ, ᐊᖏᖅᐱᓰ 

ᒪᓕᒐᖁᑎᕗᑦ ᒪᓕᒃᖢᒍ ᓇᐃᓴᐅᑎᓕᒃ 62(2) ᑖᓐᓇ 

ᐱᖁᔭᔅᓴᖅ ᓇᐃᓴᐅᑎᓕᒃ 3, ᒫᓐᓇᑲᐅᑎᒋ 

ᐃᓕᔭᐅᔪᓐᓇᕐᓂᕋᓕᖅᑐᒍ ᐱᖓᔪᐊᓂᒃ 

ᐅᖃᓕᒫᖅᑕᐅᓂᐊᖅᑐᓄᑦ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᕙᓪᓕᐊᓗᑕ. 

ᑖᒃᓱᒥᖓᓕ ᒫᓃᑦᑐᑎᒍᑦ ᐱᔭᕇᕋᑦᑕ ᒥᓂᔅᑕ 

ᑖᒃᓱᒧᖓ ᐱᔭᕇᖅᐸᓪᓕᐊᔾᔪᑎᒥᒃ 

ᐅᖃᐅᓯᒃᓴᖃᕈᒪᒍᕕᑦ ᒫᓐᓇ ᐱᕕᖃᑦᑎᑉᐸᒋᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓴᔨᑎᒍᑦ): ᐄ, ᑕᐃᒪ 

ᖁᔭᓐᓇᒦᖅᐳᖓ ᐃᓕᓐᓄᑦ ᐃᒃᓯᕙᐅᑕᐅᑎᓪᓗᑎᑦ 

ᐱᓕᕆᑦᓯᐊᕋᑦᓯ ᐅᓪᓗᒥ ᐊᒻᒪᓗ ᐱᓇᓱᐊᕈᓯᕐᓂ 

ᐱᖓᓲᓯᒪᔪᓂᒃ ᑲᑎᒪᑐᐃᓐᓇᖃᑦᑕᑎᓪᓗᑕ 

ᐊᐱᖅᓱᖅᓯᐊᖃᑦᑕᓚᐅᕋᑦᓯ ᐊᑐᕈᒫᓐᓂᐊᖅᑐᓂᒃ 

ᑲᒪᒋᔭᖃᑦᑎᓪᓗᑕ. ᑖᓐᓇ ᒪᓕᒐᒃᓴᖅ 3 

ᐱᓕᕆᐊᕆᒐᑦᑎᒍ ᐅᑉᓗᒥ. ᑖᒃᑯᐊ 

ᐅᖃᐅᓯᕆᖅᑲᐅᔭᓯ ᐅᔾᔨᕆᔭᐅᓂᐊᖅᑐᑦ ᐅᕙᑦᑎᓐᓄᑦ. 

 

ᒥᔅᑕ ᕼᐃᒃᔅᓗ ᐅᖃᐅᓯᕆᖅᑲᐅᔭᖏᑦ 

ᐱᓱᒃᕕᒃᑖᖁᔨᓂᖅ ᖃᖓᑕᓲᒨᐊᕐᓂᐊᕐᓗᓂ 

ᐃᓱᒪᒋᓂᐊᖅᐸᕗᑦ. ᑲᑎᒪᖃᑎᒋᓂᐊᖅᐸᕗᓪᓗ 

ᐅᓂᒃᑳᑦᑎᐊᕈᓐᓇᕐᓂᐊᕐᕋᑦᑕ 

ᖃᓄᐃᓕᐅᕈᓐᓇᓂᐊᕐᒪᖔᑦᑕ. ᖁᔭᓐᓇᒦᖅᐸᒃᑲ 

ᑖᒃᑯᐊ ᐃᖅᑲᓇᐃᔭᖅᑎᒃᑲ ᑕᒪᕐᒥᒃ ᒐᕙᒪᓗᒃᑖᑯᓐᓂ 

ᐃᖅᑲᓇᐃᔭᖅᑐᓪᓗ ᐱᒻᒪᕆᐅᔪᒃᑯᑦ ᐱᓕᕆᓯᒪᒻᒪᑕ 

ᒪᓕᒐᒃᓴᖅ 3 ᑖᒃᑯᐊ ᐊᑐᕈᒫᓐᓂᐊᖅᑐᓪᓗ 

ᐱᔾᔪᑎᒋᓪᓗᒋᑦ ᐱᓇᓱᐊᕈᓯᓄᑦ 7-ᕙᓄᑦ ᓱᕐᓗ 

ᐱᓕᕆᔾᔪᐊᖅᓯᒪᒻᒪᑕ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᒃᑲᓗ ᑖᒃᑯᐊ 

ᒥᓂᔅᑕᐅᖃᑎᒃᑲ ᐃᑲᔪᖅᑐᐃᓯᒪᒻᒪᑕ, 

ᐅᖃᐅᓯᖃᑦᑎᓪᓗᑕ ᒪᓕᒐᒃᓴᖅ 3, ᑭᐅᖃᑦᑕᒃᖢᑎᓪᓗ 

ᐊᒻᒪᓗᒃᑕᐅᖅ ᑕᒪᕐᒥᓗᒃᑖᖅ ᑕᐃᒪ ᓄᓇᕗᑦᒥᐅᓪᓗ 

ᒪᓕᒐᓕᐅᖅᑎᓪᓗ ᑕᐃᒪᓐᓇ  

ᐃᖏᕐᕋᑦᓯᐊᖁᓂᐊᖅᐸᒃᑲ 

ᐊᖏᕐᕋᖅᓯᒪᑦᑎᐊᖁᓂᐊᖅᐸᒃᑲᓗ ᐊᒻᒪᓗ 

ᕼᐋᓕᑕᐃᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐃᖅᓱᖅᑏ, ᐃᖅᑲᓇᐃᔭᖅᑎᖏᑦ ᑕᕝᕙᓐᖓᑦ 

ᐊᓂᑎᑲᐃᓐᓇᕈᓐᓇᕈᕕᒋᑦ. ᒫᓐᓇ 

ᑲᔪᓯᕙᓪᓕᐊᒍᓐᓇᕋᑦᑕ. ᑲᑎᒪᔩᑦ ᒫᓐᓇ 

ᖃᓄᐃᓕᐅᕈᒪᓕᖅᐱᓯ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑕᐃᒪ ᐱᐊᓂᒃᑲᑦᑕ 

ᑖᒃᑯᓂᖓᓗᒃᑖᖅ ᐱᓕᕆᐊᕆᔪᒪᖅᑲᐅᔭᑦᑎᓐᓂᒃ 

ᑲᑎᒪᑐᐃᓐᓇᑎᓪᓗᑕ. ᐱᖁᔨᕗᖓ ᓄᖅᑲᕈᒪᓪᓗᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᕋᒻᐴᑦ. (ᑐᓵᔨᑎᒍᑦ) 

ᖃᐅᔨᒪᓐᖏᓚᖓ ᐊᑕᖐᒐᓗᐊᕐᒪᖔᑦᑕ. 

 

>>ᐃᓪᓚᖅᑐᑦ 

 

(ᑐᓵᔨᒃᑰᖏᑦᑐᖅ) ᓇᑎᕐᒧᐊᖅᓯᒪᔪᖃᒻᒪᑦ ᑖᓐᓇᓗ 

ᐱᒋᐊᖅᑎᑎᔾᔪᑕᐅᔪᖅ ᓂᓪᓕᕐᕕᐅᔪᓐᓇᕋᓂ. 

ᑖᒃᓱᒧᖓ ᐱᒋᐊᖅᑎᑎᔾᔪᑕᐅᔪᒥᒃ ᓈᒻᒪᓴᖅᑐᑦ 

ᐃᓵᓪᓕᑦ. ᖁᔭᓐᓇᒦᒃ. ᓈᒻᒪᓴᓐᖏᑦᑐᑦ. ᑲᔪᓯᔪᖅ. 

ᓇᖏᖅᓯᓂᐊᖅᐳᖓ, ᐅᓂᒃᑳᓂᐊᕐᓗᖓᓗ 

ᐅᖃᖅᑎᒧᑦ. 

 

ᑭᓯᐊᓂ ᓇᖏᖅᓯᓚᐅᓐᖏᓂᓐᓂ ᐅᕙᖓᑦ 

ᑲᑎᒪᔨᕋᓛᑦ ᐃᓂᒋᖃᑦᑕᖅᑕᖏᓐᓂᒃ 

ᐃᔅᓯᕙᐅᑕᐅᓪᓗᖓ ᐊᒻᒪᓗ ᐃᔅᓯᕙᐅᑕᐅᖃᑏᒃᑲᒃ, 

ᒥᔅᑐ ᐋᑯᐊᖅ, ᒥᔅᑐ ᒥᑭᓐᖑᐊᖅ, 

ᐱᔭᕇᖅᐸᓪᓕᐊᓂᐊᖅᑎᓪᓗᑕ ᖁᔭᓐᓇᒦᖃᑎᒋᔪᒪᔮᒃᑲ 

ᑐᓵᔨᓂᒃ ᐊᒻᒪᓗ ᐱᔨᑲᑖᑦᑎᓐᓂᒃ ᐊᒻᒪᓗ 

ᐱᓗᐊᖅᑐᒥᒃ ᐅᕙᓂ ᐃᑲᔪᖅᑎᒋᖃᑦᑕᖅᑕᕗᑦ  

ᑭᐳᒦᒃᖢᑕ ᒥᔅ ᑐᐱᖅ ᐊᒻᒪᓗ ᒥᔅᑐ ᐃᓄᒃᓱᒃ.ᑕᒪᑦᑕ 

ᑖᒃᑯᐊ ᐃᔅᓯᕙᐅᑕᐅᖃᑏᒃᑲ ᐅᖃᕈᑎᕚᒃᑲ ᖁᔭᓐᓇᒦᒃ 

ᑕᒪᔅᓯᑦᑎᐊᖅ. 

 

ᒫᓐᓇ ᐅᓂᒃᑳᓐᓂᐊᖅᐳᖓ. 

 

ᐅᖃᖅᑎ (ᑐᓵᔨᑎᒍᑦ): 20. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ. 

(ᑐᓵᔨᒃᑰᖏᑦᑐᖅ)ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ 

ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑎ, ᑲᑎᒪᔨᖁᑎᑎᑦ ᐱᓕᕆᐊᖃᕋᑖᑦᑕ 

ᐱᖁᔭᒃᓴᒥᒃ ᓇᐃᓴᐅᑎᓕᒃ 2 ᐊᒻᒪᓗ 3, ᐊᒻᒪᓗ 

ᐅᓂᒃᑳᕈᒪᓪᓗᑎᒃ ᑖᒃᑯᐊ ᐱᖁᔭᔅᓵᒃ ᓇᐃᓴᐅᑎᓕᒃ 2 

ᐊᒻᒪᓗ 3 ᒫᓐᓇᑲᐅᑎᒋ ᐱᖓᔪᐊᓐᓂᒃ 

ᐅᖃᓕᒫᖅᑕᐅᔪᓐᓇᕐᓇᕋᓕᖅᖢᓂᔾᔪᒃ. ᐊᒻᒪᓗ, 

ᐅᖃᖅᑎᑦᑎᔩ, ᐱᒋᐊᖅᑎᑦᑎᕗᖓ ᑲᑎᒪᔨᑐᐃᓐᓇᐃᑦ 

ᐅᓂᒃᑳᖓᑦ ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᒻᒥᒃ 

ᓇᑎᕐᒦᑦᑐᖃᕐᒪᑦ. ᐊᐃᑉᐲᔪᖃᖅᐹ? ᒥᔅᑕ ᓲᔪᖅ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᖅ ᑲᔪᓯᔪᖅ. 

 

21. ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕᖓᑦ ᑮᓇᐅᔭᓕᕆᔨᒃᑯᑦ, ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 02 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2014-2015 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐱᒋᐊᖅᑎᑦᑎᔪᖓ ᐊᐃᑉᐲᓪᓗᓂ 

ᒪᓕᒐᓕᐅᖅᑎ ᐸᓐᓂᖅᑑᒧᑦ ᒪᓕᒐᒃᓴᖅ 2,  

ᑮᓇᐅᔭᓂᒃ ᐃᓚᒋᐊᕈᑦ (ᐊᐅᓚᔾᔪᑎᓄᑦ 

ᐋᖅᑭᐅᒪᒍᑎᓄᓪᓗ) ᒪᓕᒐᖅ, 2014-2015, 

ᐅᖃᓕᒫᖅᑕᐅᖁᓪᓗᒍ ᐱᖓᔪᖓᓐᓂᒃ. ᖁᔭᓐᓇᒦᒃ 

ᐅᖃᖅᑎ. 

 

ᒪᓕᒐᒃᓴᖅ 03 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑎᓕᒃ 1, 

2014-2015 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᒻᒪᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᖅ 

ᑲᔪᓯᔪᖅ ᐊᒻᒪᓗ ᒪᓕᒐᒃᓴᖅ 2 

ᐊᖏᖅᑕᐅᔪᓐᓇᖅᓯᓪᓗᓂ. 

 

21. ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕᖓᑦ ᑮᓇᐅᔭᓕᕆᔨᒃᑯᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐱᒋᐊᖅᑎᑦᑎᔪᖓ ᐊᐃᑉᐲᓪᓗᓂ 

ᒪᓕᒐᓕᐅᖅᑎ ᐸᓐᓂᖅᑑᒧᑦ ᒪᓕᒐᒃᓴᖅ 3, 

ᑮᓇᐅᔭᓂᒃ ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 

ᓈᓴᐅᑎᓕᒃ 1, 2014-2015, ᐅᖃᓕᒫᖅᑕᐅᖁᓪᓗᒍ 

ᐱᖓᔪᖓᓐᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ): ᐱᖁᔨᕗᖔᕈᑦ 

ᓈᒻᒪᒻᒪᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᖅ 

ᑲᔪᓯᔪᖅ ᐊᒻᒪᓗ ᒪᓕᒐᒃᓴᖅ 3 

ᐊᖏᖅᑕᐅᔪᓐᓇᖅᓯᓪᓗᓂ. 

 

ᑲᑎᒪᔾᔪᑎᒃᓴᑎᓐᓄᑦ. ᔪᓯᓚᐅᓐᖏᓂᑦᑎᓐᓂ, 

ᑎᑎᕋᖅᑏ, ᖃᐅᔨᒋᐊᓚᐅᕐᒥᒌᑦ ᓄᓇᕗᑦ ᑲᒥᓴᓇᖓ 

ᐃᓯᕈᓐᓇᖅᓯᒻᒪᖔᖅ ᒪᓕᒐᓕᐅᕐᕕᒻᒧᑦ 

ᐊᖏᕐᓂᐊᕐᓗᓂ ᒪᓕᒐᒃᓴᓂᑦ. 

 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 

 

ᑲᒥᓴᓇ (ᑐᓵᔨᑎᒍᑦ): ᐅᓐᓄᓴᒃᑯᑦ. ᐃᖏᓚᐅᕐᒥᒋᑦᑎ. 

ᐊᑯᓂᕈᓘᖅᑰᔨᒻᒪᕆᓕᖅᑐᖅ. 

 

>>ᐃᓪᓚᖅᑐᑦ 

 

ᐃᓕᔅᓯᓐᓄᖃᐃ ᐱᒋᐊᓪᓚᒃᑐᓂ. 

ᑲᒥᓴᓇᐅᓪᓗᖓ ᐅᐱᒍᓱᑦᑎᐊᖅᐳᖓ ᐊᖏᕆᐊᒃᓴᖅ 

ᐅᑯᓂᖓ ᒪᓕᒐᒃᓵᓐᓂᒃ: 

 

 ᒪᓕᒐᒃᓴᖅ 2, ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2014-2015; ᐊᒻᒪᓗ 

 

 ᒪᓕᒐᒃᓴᖅ 3, ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑎᓕᒃ 1, 

2014-2015. 

 

ᐊᐅᔭᓐᖑᖅᐸᓪᓕᐊᓂᑦᑎᓐᓄᑦ ᐅᖅᑰᓂᐊᐱᐊ 

ᖃᐅᒪᓂᐊᐱᐊᓗ ᓄᓇᑦᑎᓐᓄᑦ ᑎᑭᑦᑐᑯᓘᓕᖅᐳᖅ, 

ᐅᓐᓃᑦ ᐊᑦᓯᕕᐅᑉ ᐳᔪᐊᓗᐊ ᑎᐱᖃᕋᓗᐊᖅᑎᓪᓗᒍ... 

 

>>ᐃᓪᓚᖅᑐᑦ 

 

ᑕᐃᒪ ᐱᔭᕇᖅᐸᓪᓕᐊᑎᓪᓗᓯ ᑕᒫᓂ 

ᐱᓕᕆᐊᕆᔭᔅᓯᓐᓂᒃ 

ᐊᖏᕐᕋᐅᕙᓪᓕᐊᓂᐊᓕᖅᑎᓪᓗᓯᓗ ᐃᓚᔅᓯᓐᓄᑦ 

ᓄᓇᔅᓯᓐᓄᓪᓗ, ᐃᓘᓐᓇᓯ 

ᐊᖅᑯᑎᖃᑦᑎᐊᕐᒥᐊᖁᕙᔅᓯ ᐊᐅᔭᖃᑦᑎᐊᕐᓗᓯᓗ. 

 

ᐅᖃᕈᒪᖅᑲᐅᒐᒪ ᖁᕐᓗᖅᑑᑉ ᐃᓕᓐᓂᐊᕐᕕᐊᑕ 

ᐊᖓᔪᖅᑳᖓᓂᒃ ᐅᖃᖃᑎᖃᖅᑲᐅᒐᒪ ᒫᓐᓇᓗ 

ᐅᓐᓄᓴᒥ ᐳᐃᔾᔪᕌᕆᐊᖅᑐᕐᓂᐊᕐᓇᕋᐃᖅᑲᐅᔪᖅ ᑰᑉ 

ᑐᓄᐊᓂ, ᐅᖅᑰᔪᑯᓗᐊᐱᐅᒻᒪᑦ 20-ᓗᓂ. 

 

ᐊᒻᒪᓗ, ᑲᔪᓯᑦᑎᐊᕈᑕᐅᓚᐅᖅᑐᒧᑦ, ᑖᒃᑯᐊ 

ᑭᒡᒐᑐᖅᑐᒋᑦ Women in Action 2014 ᐊᕐᓇᐃᑦ 

ᑲᑐᔾᔨᖃᑎᒌᑦ ᐃᓄᓕᒫᓄᑦ ᑐᓴᖅᓴᐅᓗᖓ 

ᖁᔭᓐᓇᒦᕈᒪᓪᓗᖓ ᒥᓂᔅᑕ ᐲᑕᓴᓐ, ᐃᐊᓪ, ᐅᒡᔪᒃ 

ᐊᒻᒪᓗ ᒪᓕᒐᓕᐅᖅᑎ ᐹᑦ ᐊᖕᓇᑲᖅ 

ᐃᑲᔪᖅᑐᓚᐅᕐᓂᖏᓐᓄᑦ ᐃᓚᐅᖃᑕᐅᓪᓗᑎᑦ 

ᐊᑭᓕᖅᑕᐅᓇᑎᓪᓗ ᐃᑲᔪᖃᑕᐅᓂᖏᓐᓄᓪᓗ 

ᓄᔭᐃᔭᓚᐅᕐᓂᑎᓐᓄᑦ ᑮᓇᐅᔭᓂᑦ ᓄᐊᓴᐃᓂᔅᓯᓐᓂ. 

 

>>ᐃᓪᓚᖅᑐᑦ 

 

ᑖᒃᑯᐊ ᐱᓕᕆᔩᑦ ᐊᕐᓇᐃ 2014-ᒥ 

ᓄᐊᓴᐃᓇᓱᓚᐅᖅᐳᑦ $80,000-ᓂᑦ ᐃᕕᐊᓐᖏᒃᑯᑦ 

ᑳᓐᓱᖃᑦᑕᐃᓕᓂᕐᒧᑦ ᑭᓪᓕᓯᓂᐊᕈᑎᔅᓴᓂᑦ. ᐋᓪᐴᑕ 

ᑳᓐᓱᒧᑦ ᑭᓪᓕᓯᓂᐊᖅᑏᑦ ᓱᓕ ᓇᓗᓇᐃᖅᓯᓇᓱᑉᐳᑦ 

ᑮᓇᐅᔭᓂᑦ ᓄᐊᓴᖅᑕᐅᓚᐅᖅᑐᓂᑦ ᐊᒻᒪᓗ 

ᐱᓇᓱᐊᕈᓯᑦᑎᓐᓂ ᑎᑭᐅᑎᓐᖏᐊᕐᔪᒃᓯᒪᓕᖅᑐᒍᑦ 

$2,000 ᑐᖔᓄᑦ. ᑭᓯᐊᓂ ᓇᓗᓇᓐᖏᑦᑐᖅ  

ᖃᕆᓴᐅᔭᒃᑯᑦ ᓄᐊᓴᐃᓂᑦᑎᒍᑦ ᑎᑭᐅᑎᓂᐊᖅᑐᒍᑦ. 

 

ᖁᔭᓐᓇᒦᑦᑎᐊᖅᐸᒃᑲ ᓄᓇᕗᒻᒥᐅᑦ ᓇᒥᓕᒫᖅ 

ᑕᐃᒃᑯᐊᓗ ᖃᓪᓗᓈᓃᑦᑐᑦ 

ᐃᑲᔪᖃᑕᐅᓚᐅᕐᓂᖏᓐᓄᑦ 

ᑐᓂᓯᖃᑕᐅᓚᐅᕐᓂᖏᓐᓂᓪᓗ. 

 

>>ᐸᑦᑕᑐᖅᑐᑦ 

 

ᑕᐃᒪᓕ ᓄᓇᕗᒥᐅᓕᒫᑦ ᓯᕗᒧᐊᑦᑎᐊᖁᓂᐊᖅᐸᒃᑲ 

ᐊᐅᔭᖃᑦᑎᐊᕐᓂᐊᖁᓪᓗᒋᑦ 

ᖃᓄᐃᓐᖏᑦᑎᐊᕐᓂᐊᕐᓗᑎᒃ ᓄᓇᒥ ᐃᒫᓂᓗ. 

 

ᐊᒻᒪᓗ ᖁᕐᓗᖅᑑᒥ ᖁᕕᐊᓲᑎᖃᕐᓂᐊᕐᒪᑕ 

ᐃᓄᑐᖃᐃᑦ ᐃᓚᖓᑦ ᓇᓪᓕᐅᓂᖅᓯᐅᕈᑕᐅᓂᐊᕐᒪᑦ 

100-ᒋᔭᖓᓂᒃ ᐊᕐᕌᒍᖃᓕᖅᑐᓂ ᐃᓚᒋᔭᐅᔪᓕ ᔫᓐ 

ᐅᑲᓕᖅ ᑭᓕᖓᓐᐴᒡ ᐱᓇᓱᐊᕈᓯᑦᑕ ᐃᓱᐊᓂ. 

 

ᑕᐃᒪᐃᓐᓂᖓᓄᑦ ᖁᕐᓗᖅᑑᒥᐅᓕᒫᑦ 

ᐅᓪᓗᖃᑦᑎᐊᖁᕙᒃᑲ ᓄᓇᕗᒻᒥᐅᓕᒫᓪᓗ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᐃᑦ. 

ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

 

ᑲᑎᒪᔾᔪᑎᒃᓴᐃᑦ ᐅᑐᐱᕆ 21-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ 

ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓄᖅᑲᓚᐅᓐᖏᓂᑦᑎᓐᓂ 

ᐅᖄᕐᔪᒍᒪᒻᒥᒐᒪ ᐃᓕᔅᓯᓐᓄᑦ. ᐅᐱᒍᓱᒻᒪᕆᒃᑲᒪ 

ᑕᒫᓃᑦᑎᓪᓗᖓ ᐃᔅᓯᕚᖅᑎᓪᓗᖓ ᑕᕝᕙᓂ 

ᐅᖃᖅᑎᑦᑎᔨᐅᑎᓪᓗᖓ ᐃᓕᔅᓯᓐᓄᑦ. ᐃᓕᑦᑎᒐᒪ 

ᐊᖏᔪᒻᒪᕆᒻᒥᒃ ᐊᒻᒪᓗ ᖁᔭᓕᕕᔾᔪᐊᖅᑐᖓ 

ᐃᓕᔅᓯᓐᓂᒃ ᐃᓕᓐᓂᐊᖅᑎᑦᑎᖃᑦᑕᓚᐅᕋᔅᓯ ᐊᒻᒪᓗ  

ᐊᔪᕆᖅᓲᔾᔨᒃᑲᓐᓂᖅᐸᑦᑐᓯᓗ. 

ᑕᒻᒪᖃᑦᑕᕋᓗᐊᖅᑎᓪᓗᖓ ᒪᒥᐊᒃᑲᓗᐊᖅᐳᖓ, 

ᑭᓯᐊᓂ ᓯᕗᓂᔅᓴᒧᑦ ᐸᕐᓇᐅᑕᐅᒐᒪ ᖁᔭᓐᓇᒦᒃ. 

 

ᐊᒻᒪᑦᑕᐅᖅ ᑕᐃᒃᑯᐊ ᓂᕈᐊᖅᑎᕆᓚᐅᖅᑕᒃᑲ 

ᐱᓗᐊᖅᑐᒥ ᐊᒥᑦᑐᕐᒥᐅᑦ ᖁᔭᓐᓇᒦᕐᔪᐊᖅᑕᒃᑲ 

ᐊᖏᔪᒻᒪᕆᒻᒥᒃ. ᑕᒪᐃᓐᓂᒃ ᐃᓐᓇᕐᓂᒃ 

ᐅᖃᐅᔾᔭᐅᓚᐅᕋᒪ ᒪᓕᒐᓕᐅᕐᕕᐅᑉ ᐃᓗᐊᓂ 

ᑕᑯᔪᕙᒋᑦ. ᐊᓱᐃᓪᓛᒃ ᑕᕝᕙᐅᓕᕐᒪᑦ ᖁᔭᓐᓇᒦᒃ. 

 

ᐊᒻᒪᑦᑕᐅᖅ ᑖᒃᑯᐊ ᖃᓪᓗᓈᑎᑐᑦ, 

ᖃᓪᓗᓇᐅᔭᕐᓗᖓ. (ᑐᓵᔨᑎᒍᑦ) 

ᖁᔭᓐᓇᒦᕈᒪᒻᒥᔪᖓᑦᑕᐅᖅ ᐱᔨᑲᑖᕗᑦ, ᑐᓵᔨᕗᑦ, 

ᐃᖅᑲᓇᐃᔭᖅᑎᕗᑦ ᑲᑎᒪᔾᔪᑎᒥᓂᑦᑎᓐᓂᓪᓗ 

ᓇᕿᑦᑕᖅᑎᕗᑦ ᐃᑲᔪᓚᐅᕐᓂᖏᓐᓄᑦ 

ᐃᖏᕐᕋᓂᖃᑦᑎᐊᖁᓪᓗᑕ. 

 

(ᑐᓵᔨᒃᑰᖏᑦᑐᖅ) ᐊᒻᒪᑦᑕᐅᖅ ᕿᒪᔅᓯᒪᑯᑖᖅᑕᒃᑲ 

ᐊᑯᓂᐊᓗ ᕿᓄᐃᓵᕈᓐᓇᕐᒪᑕ, ᓄᓕᐊᕋ ᐸᑐᐃᓯᐊ 

ᐊᒻᒪᓗ ᐃᕐᓂᕋᓛᕋ ᔮᓐ ᐹᓪ ᐊᒻᒪᑦᑕᐅᖅ ᓯᐅᐊ ᔭᐃᓐ 

ᐸᓂᒐ ᐊᒻᒪ ᑕᐃᒃᑯᐊ ᐃᕐᖑᑕᒃᑲ ᑕᒪᕐᒥᒃ 

ᕿᒪᔅᓯᒪᖃᑦᑕᕋᒃᑭᑦ ᐊᑯᓂᕈᓗᒃ ᕿᓄᐃᓵᖃᑦᑕᕋᔅᓯ 

ᐊᒻᒪᓗ ᐃᑯᔪᖅᓯᖅᓯᒪᒐᔅᓯ ᐊᖏᔪᒥᒃ 

ᖁᔭᓐᓇᒦᑦᑎᐊᖅᐸᑦᑎᒋᑦ  ᐅᕙᓐᓃᖔᖅᑐᒥᒃ ᑕᒪᓐᓇ 

ᐅᖃᐅᓯᕆᕙᕋ. 

 

ᐊᒻᒪᑦᑕᐅᖅ ᑕᒪᒃᑯᐊ ᓂᕈᐊᖅᑎᒋᓚᐅᖅᑕᒃᑲ 

ᐊᒥᑦᑐᕐᒥᐅᑦ ᓴᓂᕋᔭᒻᒥᓗ ᐃᒡᓗᓕᒻᒥᓗ 

ᖁᔭᓐᓇᒦᒃᑲᓐᓂᖅᐸᒃᑲ ᑭᒡᒐᖅᑐᑦᑎᐊᕈᒪᕙᔅᓯ 

ᓯᕗᓂᔅᓴᑦᑎᓐᓂ. 

 

ᐊᒻᒪᑦᑕᐅᖅ ᐊᐅᔭᐅᓂᐊᖅᑐᖅ ᑕᒪᓐᓇ 

ᐅᐱᕐᖔᖑᔪᕐᓗ ᖃᓄᐃᓐᖏᑦᑎᐊᕐᓗᓯ 

ᐊᖑᓇᓱᒋᐊᖃᑦᑕᕐᓂᐊᖅᐳᓯ ᐊᒻᒪᑦᑕᐅᖅ 

ᐊᐅᓪᓚᖅᓯᒪᖃᑎᒌᓐᓂᐊᕐᒥᒐᔅᓯ ᐃᓚᓯᓗ ᑕᒪᕐᒥᒃ 

ᐱᖃᑎᒋᓗᒋᑦ ᐊᐅᓪᓚᖅᓯᒪᓂᐊᕐᒥᒐᔅᓯ 

ᓇᓗᓇᓐᖏᒻᒪᑦ ᑕᒪᓐᓇ ᖁᕕᐊᓇᕐᓂᖅᐹᖑᒻᒪᑦ. 

ᐃᓚᒌᓐᓂᕐᒥᒃ ᖃᓪᓕᕚᓪᓕᕈᑕᐅᓲᖑᒻᒥᒻᒪᑦ 

ᖃᓄᐃᓐᖏᑦᑎᐊᖁᕙᔅᓯ ᐊᐅᔭᐅᓂᐊᖅᑐᒥ ᑕᒪᑐᒪᓂ. 

ᓄᓇᕘᓕᒫᒥᐅᑦ ᑕᒪᕐᒥᑦᑎᐊᖅ ᑕᐃᒪᓐᓇᑦᑎᐊᖅ 

ᐱᖁᒐᓗᐊᕆᕙᕗᑦ ᑕᕝᕙᓐᖓᑦ ᒪᓕᒐᓕᐅᖅᑏᑦ 

ᑭᒡᒐᖅᑐᖅᖢᒋᑦ ᐅᖃᐅᓯᕆᕙᕋ ᑕᒪᓐᓇ. ᐊᐅᔭᖅ 

ᖃᓄᐃᓐᖏᑦᑎᐊᕐᓗᓯᑐᖅ ᑕᕝᕙ 

ᖃᓄᐃᖁᔨᓐᖏᑦᑎᐊᒻᒪᕆᑉᐳᒍᑦ ᖁᔭᓐᓇᒦᖑᔪᓯ. 

(ᑐᓵᔨᑎᒍᑦ) ᓄᖅᑲᖓᓂᐊᓕᕐᒥᔪᒍᑦ 

ᐊᐃᑉᐱᓐᖑᓇᓱᓐᓂᖓᓂ, ᐅᑐᐱᕆ 21, 2014-

ᖑᕋᓱᓐᓂᖓᓂ 1:30-ᒧᐊᖅᐸᑦ ᐅᓐᓄᓴᒥ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᖅ 15:19ᒧᐊᖅᑎᓪᓗᒍ



 

 

 


